
Улсын Их Хурлын 2018 оны хаврын ээлжит чуулганы

4 дүгээр сарын 27-ны өдөр /Баасан гараг/-ийн чуулганы

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 10 цаг 05 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Н.Амарзаяа, О.Баасанхүү, Б.Баттөмөр, Б.Дэлгэрсайхан, Б.Жавхлан, Я.Санжмятав, Б.Саранчимэг, Я.Содбаатар, Ч.Улаан, Д.Хаянхярваа, Л.Элдэв-Очир;

Эмнэлгийн чөлөөтэй: Л.Болд;

Тасалсан: Д.Мурат, Б.Наранхүү, Н.Цэрэнбат, Б.Энх-Амгалан, Ж.Эрдэнэбат;

Хоцорсон: С.Батболд -1 цаг 10 минут, Ж.Батзандан -20 минут, Ц.Гарамжав -1 цаг 20 минут, Ж.Мөнхбат -1 цаг 18 минут, Н.Номтойбаяр -20 минут, М.Оюунчимэг -1 цаг 20 минут, Н.Учрал -22 минут, Ч.Хүрэлбаатар -48 минут, Ж.Энхбаяр -50 минут.

Хэлэлцэх асуудалтай холбогдуулан Улсын Их Хурлын гишүүн Д.Ганболд, Х.Болорчулуун, Т.Аюурсайхан, М.Билэгт нар үг хэлэв.

Улсын Их Хурлын дарга М.Энхболд Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /10:24/
Нэг. Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт оруулах тухай хуулийн төслүүд /Улсын Их Хурлын гишүүн Х.Нямбаатар нарын 3 гишүүн 2018.02.02-ны өдөр өргөн мэдүүлсэн, төслийн үзэл баримтлалыг хэлэлцэх эсэх, үргэлжлэл/


Хэлэлцэж буй асуудалтай холбогдуулан Боловсрол, соёл, шинжлэх ухаан, спортын сайд Ц.Цогзолмаа, Боловсрол, соёл, шинжлэх ухаан, спортын яамны Санхүү, хөрөнгө оруулалтын газрын дарга Х.Галсанхүү, мөн яамны Ерөнхий боловсролын бодлогын газрын дарга Т.Ням-Очир, Нийслэлийн Өмчийн харилцааны газрын дарга Ч.Однасан, Нийслэлийн Боловсролын газрын дэд дарга Л.Дашдэмбэрэл нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, референт Б.Мажигсүрэн нар байлцав. 


Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт оруулах тухай хуулийн төслүүдийн үзэл баримтлалыг хэлэлцэх эсэх асуудал асуулт, хариултаар үргэлжлэв.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Болорчулуун, Х.Баделхан, Д.Тогтохсүрэн, Л.Энх-Амгалан, Ц.Цогзолмаа, Г.Мөнхцэцэг, М.Билэгт, Д.Оюунхорол нарын тавьсан асуултад хууль санаачлагч, Улсын Их Хурлын гишүүн Х.Нямбаатар, Д.Ганболд, Боловсрол, соёл, шинжлэх ухаан, спортын сайд Ц.Цогзолмаа, Боловсрол, соёл, шинжлэх ухаан, спортын яамны Ерөнхий боловсролын бодлогын газрын дарга Т.Ням-Очир  нар хариулж, тайлбар хийв.


Хуралдааныг Улсын Их Хурлын дэд дарга Л.Энх-Амгалан удирдав. /11:00-11:22/

Төслийн талаар Улсын Их Хурлын гишүүн Д.Ганболд, Г.Тэмүүлэн, Ё.Баатарбилэг, М.Билэгт, Д.Тэрбишдагва, Д.Эрдэнэбат, Л.Мөнхбаатар, Х.Болорчулуун, Ц.Цогзолмаа нар үг хэлэв. 

М.Энхболд: Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт оруулах тухай хуулийн төслийн үзэл баримтлалыг хэлэлцэх шаардлагагүй гэсэн Байнгын хорооны саналыг дэмжье гэсэн санал хураалт явуулъя. 

Зөвшөөрсөн: 
26


Татгалзсан:

29


Бүгд:


55


47.3 хувийн саналаар Байнгын хорооны санал дэмжигдсэнгүй.
Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 


Уг асуудлыг 11 цаг 55 минутад хэлэлцэж дуусав.
Хоёр. “Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төсөл /Засгийн газар 2018.04.10-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Зарлагын хэлтсийн даргын үүргийг түр орлон гүйцэтгэгч М.Санжаадорж, Зарлагын хэлтсийн зөвлөх Т.Батсүх нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт С.Дунжидмаа нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн З.Нарантуяа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Батнасан, Д.Ганболд, Д.Эрдэнэбат, Д.Оюунхорол, С.Эрдэнэ, Б.Чойжилсүрэн, Л.Энх-Амгалан, М.Оюунчимэг нарын тавьсан асуултад Төсвийн байнгын хорооны дарга Б.Чойжилсүрэн, Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг нар хариулж, тайлбар хийв.


Төслийн талаар Улсын Их Хурлын гишүүн Л.Энх-Амгалан, С.Эрдэнэ, Д.Ганболд, М.Оюунчимэг, З.Нарантуяа, Д.Оюунхорол нар үг хэлэв. 

М.Энхболд: Байнгын хорооны саналаар “Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
36


Татгалзсан:

21


Бүгд:


57


63.2 хувийн саналаар Байнгын хорооны санал дэмжигдлээ.
“Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Уг асуудлыг 13 цаг 15 минутад хэлэлцэж дуусав.

Өглөөний хуралдаан 3 цаг 10 минут үргэлжилж, 76 гишүүнээс 59 гишүүн ирж, 77.7 хувийн ирцтэйгээр 13 цаг 10 минутад завсарлав.

Үдээс хойшхи хуралдаан 15 цаг 10 минутад эхлэв.

Чөлөөтэй: Н.Амарзаяа, О.Баасанхүү, Б.Баттөмөр, Ц.Даваасүрэн, Б.Дэлгэрсайхан, Б.Жавхлан, Я.Санжмятав, Б.Саранчимэг, Я.Содбаатар, Ч.Улаан, Д.Хаянхярваа, Л.Элдэв-Очир;


Эмнэлгийн чөлөөтэй: Л.Болд;


Тасалсан: Ж.Батзандан, С.Бямбацогт, Ж.Ганбаатар, С.Жавхлан, Ц.Мөнх-Оргил, Л.Мөнхбаатар, Д.Мурат, Н.Номтойбаяр, Ш.Раднаасэд, О.Содбилэг, А.Ундраа, Д.Цогтбаатар, Ж.Энхбаяр, Л.Энхболд, Н.Энхболд, Ө.Энхтүвшин, С.Эрдэнэ;


Хоцорсон: Х.Нямбаатар -1 цаг 37 минут, Г.Солтан -40 минут.
Гурав. Улсын Их Хурлын гишүүн Б.Энх-Амгалангаас Монгол Улсын Ерөнхий сайдад хандан “Хөшигийн хөндийд баригдаж буй Олон улсын нисэх буудлын хөрөнгө оруулалт, ашиглалтад оруулахтай холбогдсон асуудлын талаар” тавьсан асуулгын хариуг сонсох 

Асуулгын хариуг сонсохтой холбогдуулан Зам, тээвэр хөгжлийн сайд Ж.Бат-Эрдэнэ, Зам, тээвэр хөгжлийн дэд сайд Б.Цогтгэрэл, Зам, тээвэр хөгжлийн яамны төрийн нарийн бичгийн дарга Ж.Бат-Эрдэнэ, мөн яамны Бодлого төлөвлөлтийн газрын дарга Р.Мэргэн, Иргэний нисэхийн ерөнхий газрын дарга Л.Бямбасүрэн, мөн газрын тэргүүн дэд дарга Б.Алтанцом, Агаарын харилцаа, агаараар тээвэрлэгчдийн үйл ажиллагааг зохицуулах хэлтсийн дарга Г.Батбаяр нар оролцов. 
Улсын Их Хурлын Тамгын газрын Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, мөн хэлтсийн Хяналт шинжилгээ, үнэлгээний албаны зөвлөх Ч.Онончимэг, референт М.Мөнхзаяа нар байлцав.


Асуулгад Зам, тээвэр хөгжлийн сайд Ж.Бат-Эрдэнэ хариулав. 


Асуулгын хариулттай холбогдуулан Улсын Их Хурлын гишүүн Л.Энх-Амгалан, Б.Бат-Эрдэнэ, Б.Энх-Амгалан, Ц.Гарамжав, Б.Пүрэвдорж, М.Оюунчимэг, Д.Тэрбишдагва, М.Билэгт, Ц.Цогзолмаа, Д.Эрдэнэбат нарын тавьсан асуултад Зам, тээвэр хөгжлийн сайд Ж.Бат-Эрдэнэ, Зам, тээвэр хөгжлийн яамны төрийн нарийн бичгийн дарга Ж.Бат-Эрдэнэ нар хариулж, тайлбар хийв.

Асуулга тавьсан Улсын Их Хурлын гишүүн Б.Энх-Амгалан үг хэлэв.

Улсын Их Хурлын гишүүн Б.Энх-Амгалангаас Монгол Улсын Ерөнхий сайдад хандан “Хөшигийн хөндийд баригдаж буй Олон улсын нисэх буудлын хөрөнгө оруулалт, ашиглалтад оруулахтай холбогдсон асуудлын талаар” тавьсан асуулгын хариуг хэлэлцлээ. 

Уг асуудлыг 16 цаг 29 минутад хэлэлцэж дуусав.

Дөрөв. Хүүхэд бүрт хүүхдийн мөнгөн тэтгэмж буюу “Хүүхдийн мөнгө” олгох тухай Улсын Их Хурлын тогтоолын төсөл /Монгол Улсын Ерөнхийлөгч 2018.04.06-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт С.Дунжидмаа нар байлцав. 
Хууль санаачлагчийн илтгэлийг Монгол Улсын Ерөнхийлөгчийн Тамгын газрын дарга З.Энхболд, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн З.Нарантуяа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Мөнхбат, Т.Аюурсайхан, Б.Пүрэвдорж, Д.Оюунхорол, З.Нарантуяа нарын тавьсан асуултад Төсвийн байнгын хорооны дарга Б.Чойжилсүрэн, Ерөнхийлөгчийн Тамгын газрын дарга З.Энхболд нар хариулж, тайлбар хийв.


Төслийн талаар Улсын Их Хурлын гишүүн Д.Эрдэнэбат, Г.Занданшатар, Н.Оюундарь, Ц.Цогзолмаа нар үг хэлэв. 

М.Энхболд: Хүүхэд бүрт хүүхдийн мөнгөн тэтгэмж буюу “Хүүхдийн мөнгө” олгох тухай Улсын Их Хурлын тогтоолын төслийн үзэл баримтлалыг хэлэлцэх шаардлагагүй гэсэн Байнгын хорооны саналыг дэмжье гэсэн санал хураалт явуулъя. 

Зөвшөөрсөн: 
11


Татгалзсан:

45


Бүгд:


56


19.6 хувийн саналаар Байнгын хорооны санал дэмжигдсэнгүй.

Хүүхэд бүрт хүүхдийн мөнгөн тэтгэмж буюу “Хүүхдийн мөнгө” олгох тухай Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Уг асуудлыг 17 цаг 07 минутад хэлэлцэж дуусав.

Тав. “Тогтоол хүчингүй болсонд тооцох тухай” Улсын Их Хурлын тогтоолын төсөл /Засгийн газар 2018.04.10-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Боловсрол, соёл, шинжлэх ухаан, спортын сайд Ц.Цогзолмаа оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа,  референт Б.Мажигсүрэн нар байлцав. 


Хууль санаачлагчийн илтгэлийг Боловсрол, соёл, шинжлэх ухаан, спортын сайд Ц.Цогзолмаа, төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Ганболд нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ё.Баатарбилэг, Д.Тэрбишдагва нарын тавьсан асуултад Боловсрол, соёл, шинжлэх ухаан, спортын сайд Ц.Цогзолмаа хариулж, тайлбар хийв.


Төслийн талаар Улсын Их Хурлын гишүүн Ж.Мөнхбат, Д.Тэрбишдагва, Д.Лүндээжанцан нар үг хэлэв. 

М.Энхболд: Байнгын хорооны саналаар “Тогтоол хүчингүй болсонд тооцох тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
41


Татгалзсан:

18


Бүгд:


59


69.5 хувийн саналаар Байнгын хорооны санал дэмжигдлээ.
“Тогтоол хүчингүй болсонд тооцох тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 


Уг асуудлыг 17 цаг 42 минутад хэлэлцэж дуусав.

Зургаа. “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл /Засгийн газар 2018.04.19-ний өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Э.Баярмаа, референт О.Нарантуяа нар байлцав. 
Хууль санаачлагчийн илтгэлийг Хууль зүй, дотоод хэргийн сайд Ц.Нямдорж, төслийн үзэл баримтлалыг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


М.Энхболд: Байнгын хорооны саналаар “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
39


Татгалзсан:

20


Бүгд:


59


66.1 хувийн саналаар Байнгын хорооны санал дэмжигдлээ.
“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 17 цаг 48 минутад хэлэлцэж дуусав.

Бусад. “Гадаад бодлогын шийдвэр гаргах механизмыг боловсронгуй болгох асуудал, Монгол Улсын жишээ” олон улсын бага хуралд оролцож буй төлөөлөгчид, Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Нийгмийн даатгалын хэлтсийн албан хаагчид Улсын Их Хурлын чуулганы үйл ажиллагаа болон Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 5 цаг 48 минут үргэлжилж, 76 гишүүнээс 46 гишүүн ирж, 75.4 хувийн ирцтэйгээр 17 цаг 48 минутад өндөрлөв.


Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Ц.ЦОЛМОН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






Д.УЯНГА

УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ 

ЧУУЛГАНЫ 4 ДҮГЭЭР САРЫН 27-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Энхболд: Улсын Их Хурлын эрхэм гишүүдийн өглөөний амгаланг айлтгая. Гишүүдийн ирц 51.3 хувьд хүрсэн байна. 10 цаг 05 минут болж байна. Улсын Их Хурлын 2018 оны хаврын ээлжит чуулганы 4 дүгээр сарын 27-ны өдрийн нэгдсэн хуралдааны ажиллагаа нээснийг мэдэгдье. 

Өнөөдрийн хэлэлцэх асуудлыг танилцуулъя. Боловсролын тухай хуульд нэмэлт, өөрчлөлт оруулах тухай хуулийн төсөл болон Бага дунд боловсролын тухай хуульд нэмэлт, өөрчлөлт оруулах тухай хуулийн төсөл, өчигдөр хэлэлцэж байгаад цаг болоод завсарласан. Одоо шууд үргэлжлүүлж хэлэлцэнэ. 2 дугаарт “Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төсөл, Засгийн газар өргөн барьсан. 3 дугаарт Монгол хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” Улсын Их Хурлын тогтоолын төсөл, Монгол Улсын Ерөнхийлөгчөөс өргөн мэдүүлсэн. 4 дүгээрт “Тогтоол хүчингүй болсонд тооцох тухай” Улсын Их Хурлын тогтоолын төсөл, 5 дугаарт “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл, 6 дугаарт Жолоочийн даатгалын тухай хуульд өөрчлөлт оруулах тухай хуулийн төсөл, үдээс хойш Улсын Их Хурлын гишүүн Б.Энх-Амгалангаас Хөшигийн хөндий дэх олон улсын нисэх буудлын барилгын ажлын явц тус нисэх буудлын ашиглалтад оруулахад хөрөнгө оруулалт боловсон хүчний нөөц болон бусад асуудлын талаар Засгийн газрын баримталж буй бодлогын талаар Монгол Улсын Ерөнхий сайдад тавьсан асуулгын хариуг 15 цагаас сонсоно. 

Хэлэлцэх асуудалтай холбогдуулж санал байна уу? Кнопоо даръя. Т.Аюурсайхан гишүүнээр тасаллаа. Н.Оюундарь гишүүнээр тасаллаа. М.Билэгт гишүүнийг оруулъя. Д.Ганболд гишүүн. 


Д.Ганболд: Баярлалаа. Хэлэлцэх асуудалтай холбогдуулахаас гадна бас нэг анхаарч нэг асуудлыг бас эргэж Их Хурлын дарга анхааралдаа авбал яасан юм бэ гэсэн нэг асуудал байна. Юу вэ гэхээр зэрэг Оюутолгойтой холбоотой ажлын хэсэг анх удаагаа Улсын Их Хурлын даргын шийдвэрээр зохион байгуулагдан үйл ажиллагаа эхэлж байгаа гэж би ойлгож байгаа. Энэ дотор орж ажиллаж байгаа хүмүүсийн хүрээн дотор миний бодоход энэ өөрөө их томоохон төсөл, Монгол Улсын эдийн засаг нааштай байх уу, үгүй юу ажилгүйдэл ядуурлаас авахуулаад маш олон жил ярьж байгаа асуудлын нэг асуудал яах аргагүй энэ мөн. 

Тэгэхээр энд улс төржиж байна гэхээсээ илүүтэйгээр мэргэжлийн тэр дотроо ялангуяа парламентад болон ялангуяа засаг төрийн үйл ажиллагаанд оролцож ажиллаж байсан туршлагатай парламентчид бас манай энэ Их Хуралд их бий. Ялангуяа би мэргэжлийн үүднээс 2 юмыг хэлмээр санагдаад байгаа юм. Ялангуяа нягтлан бодох бүртгэл санхүү, төсөв, хөрөнгө оруулалттай холбогдуулаад энэ чиглэлээр ажиллаж байсан Их Хурлын гишүүдээс ялангуяа Ч.Улаан сайд, Ч.Улаан гишүүнийг эсхүл Ц.Даваасүрэн сайд ба гишүүн энэ тэрийг нэмж оруулаад энэ ажлыг арай түргэн шуурхай, ялангуяа энэ чинь хаврын чуулган дуустал үргэлжлэхээр юм яриад байх юм. 


Түүнд чинь бүх юм нь тодорхой байна гэж үзэх юм бол сарын дотор үзээд дотор нь ажлыг нь хуваарилж авч үзээд ингээд зохион байгуулах юм бол бид нар хаврын чуулганаас өмнө тодорхой ойлголтод бас нэг талаасаа хүрсэн, нөгөө талаасаа энэ шалгалтын дүн үр дүнгээ өгч энэ төслийг үгүй хийе гэж яриад байгаадаа биш төслийг зөв зүйтэй явуулах нөгөө талдаа магадгүй алдаатай байгаа шийдвэрүүдийг магадгүй алдаатай байгаа гэрээний тодорхой заалтуудыг өөрчлөхөд энэ ажлын хэсэг маш чухал юм. 

Монголын ард түмэн үүнийг бүр онцгой анхаарч харж байгаа. Бидний өнөөдрийн энэ тулгамдсан олон асуудлыг нугалж шийдэхэд энэ ажлын хэсэг цаашлаад энэ Оюутолгой маш чухал үүрэгтэй шүү дээ. Тийм учраас би бол одоо энэ Ч.Улаан гишүүн, Ц.Даваасүрэн гишүүн энэ тэрийг нэмж оруулаад ингээд энэ ажлын хэсгийг жаахан өргөтгөөд ингээд явах юм бол аль, аль талаасаа ажил шуурхайлах үр дүнгээ өгөх нь чухал юм гэсэн ийм саналыг танд тавьж энэ нэмж оруулж би болно гэж үзэж байна. 


Яагаад гэхээр хуульд харшлах юм байхгүй байна лээ. Тэгээд би судалж үзээд танд бас саналаа хэлж байна албан ёсоор. Тэгээд үүнийг бас дахиж нэг тодотгож авч үзээч гэж хүсье. 

М.Энхболд: Х.Болорчулуун гишүүн үг хэлнэ. 
Х.Болорчулуун: Би бас энэ Д.Ганболд гишүүний хэлсэн үгийг дэмжиж байна. Үнэхээр энэ Оюутолгойг тойрсон асуудал Монголын нийгэмд үнэхээр ямар байдалтай байгааг бүгд мэдэж байгаа. Ялангуяа улс төрчид Монгол Улсыг удирдаж байсан улс төрийн тэр лидер хүмүүс нь тэр сайд нар байсан тэр хүмүүс энэ Оюутолгойн асуудлаар хоригдож баригдаад байгаа энэ цаг үе дээр Их Хурлын даргын захирамж гарч Оюутолгойн ажлын хэсгийг шалгах ажлын хэсэг гаргасан нь зөв. 
Гэхдээ энэ дотор бол үнэхээр бид нар бол ажлын хэсэг гаргахдаа гаргасан болоод хамгаалах байдалтай өнгөрөх биш давсыг нь хэтрүүлээд шорвогдуулах биш яг л үнэн зөвөөр нь тэр гэрээ хэлцэл бүх байдал дээр нь дүн шинжилгээ хийж шалгалт хийх ёстой. Ийм учраас өргөтгөсөн ажлын хэсэг байх шаардлагатай гэж бодож байна. Түрүүний тэр Д.Ганболд гишүүний хэлдэг Ц.Даваасүрэн, Ч.Улаан гишүүд бол зайлшгүй орох ёстой. Дээрээс нь бас энэ Оюутолгойн талаар оффшорын талаар ажиллаж байгаа Т.Аюурсайхан гишүүнийг оруулмаар байна. 

Ер нь бид нар бол энэ Оюутолгойг бол сайн шалгаж үнэн зөвөөр нь дүгнэлтийг нь гаргах хэрэгтэй. Энэ бол Их Хурлын маань нэр төрийн хэрэг. Нэр төрийн хэргээс гадна Монгол Улсын эрх ашиг үүний цаана байгаа. Яагаад бид нар Дубайн гэрээ гэдгээр 10 гаруй жил Монголын хүртэх ашгийг байхгүй болгохыг хүлээн зөвшөөрч чимээгүй байх юм бэ, яагаад бид нар 34 хувиа хэдхэн сарын өмнө үнэгүй авах байсан юмыг үнэтэй авах болгосон. Тэр процесст оролцсон дэмжсэн 14 гишүүн энэ Их Хурал дотор байгаа. 

34 хувиа мөнгөө төлж авч чадахгүй байгаагаасаа болж өрөнд ороод явж байгаа. Тэр өр нь өнөөдөр double-даад нэг дахин нугараад байж байна. 3 их наяд ийм хэмжээнд хүрээд байна. Цаашдаа улам 6 их наяд, 10 гаруй их наяд болно. Яагаад гэвэл геометрийн прогрессоор тэр өр өсөж байгаа юм. Гэрээ дээр хүүг бол 6,5 дээр нэмэх нь libor мөн гэсэн боловч, улирал улиралдаа одоо тооцоод улирлын тооцоо дээр хүү нэмээд хүүгээс хүү бодох замаар ингэж гэрээ хийгдсэнээрээ их хохиролтой л доо Монголд. 
Энэ болгоныг бас нягталж дүн шинжилгээ гаргах ёстой. Ийм учраас энэ өргөтгөсөн ажлын хэсгийг байгуулах энэ байдлыг бол дэмжиж байна. Ер нь энэ Оюутолгойг яриад ирэхээр зарим гишүүд энэ тэр хүмүүс хамгаалж дуугарч байна. Их Хуралд төдийгүй Засгийн газар дотор үүнийг хамгаалагч хүмүүс байгаа. Тэр хүмүүс бол Оюутолгойг их яриад ирвэл өөрсдийнх нь булхай луйвар хамт гарна гэдгээс айж байгаа юм ний нуугүй хэлэхэд. 

Энэ тэгээд өргөтгөсөн ажлын хэсгийг бол өргөжүүлж одоо ажлын хэсгээ эдийн засаг төсвийн чиглэлээр, хууль зүйн чиглэлээр ингээд тусгайлан салбар болгоод ажиллуулах хэрэгтэй гэсэн саналтай байна. Баярлалаа. 


М.Энхболд: Т.Аюурсайхан гишүүн үг хэлнэ. 

Т.Аюурсайхан: Энэ Оюутолгойн гэрээг сайжруулах асуудлыг энэ Улсын Их Хурал хийж гүйцэтгэнэ гэдэгт итгэж байгаа. Энэ ерөнхийдөө олон нийтийнхээ саналыг бас Улсын Их Хурал сонсох шаардлагатай гэж үзэж байгаа. Оюутолгойн төв оффис Риотинтогийн төлөөлөгчийн газрын гадаа бас олон нийтээс санал асуулга явж байгаа. Энэ гэрээг цуцлах уу өөрчлөх үү хэвээр нь үргэлжлүүлэх үү гэж. Өөрөөр хэлбэл тэр баялгийн эзэд нь өөрсдөө юу гэж бодож байгаа Монголын ард түмэн юу гэж бодож байгаа юм гэдгийг бас нэлээн сонсож үүнийгээ анхааралдаа авах шаардлагатай гэж ингэж ойлгож байна. 


Тэгээд энэ Олон улсын валютын сан энэ олон улсын байгууллагуудаар дамжуулаад энэ Засгийн газарт бас дарамт шахалт үзүүлэх явдал бол эхэлсэн байна. Өөрөөр хэлбэл энэ 3 дугаар сарын 28-ны захирлуудын зөвлөлийнхөө хурлаар эхний үе шатыг нь дүгнэхдээ энэ Валютын сан амжилттай хөтөлбөр нь хэрэгжих эсэхэд томоохон төслүүд үүний дотор Оюутолгойг онцолж энэ үргэлжлэх эсэхээс одоо шалтгаална гэсэн байгаа юм. Ийм маягаар дарамт явуулахад Засгийн газрын зүгээс зохих ёсны ижил тэгш яриа хэлэлцээрт орж үүнээс дарамт шахалтад орох энэ асуудал огт байж болохгүй. 


Ингэхийн тулд энэ Засгийн газрыг чинь сольж шинээр эмхлэн байгуулж анх байгуулагдахад нь онцгойлон захиж даалгасан байгаа юм. Энэ Олон улсын валютын сантай ижил тэгш хэмжээнд гуйлгачин яриа хэлэлцээр хийхгүй. Ижил тэгш өмчийнхөө эзэн шиг яриа хэлэлцээр хийнэ. Ингэх бүрэн боломжууд нь байгаа гэдгийг захиж хэлсэн. 


Тийм учраас Засгийн газар үүн дээр анхаарч ухарч огт болохгүй. Үүний зэрэгцээгээр тэр Оюутолгойтой холбоотой хуулийн байгууллагуудаар шалгагдаж байгаа энэ асуудал дээр нэлээн улс төрийн дайралт шахалт захиалгатай ийм асуудлууд явж тэр ялангуяа Авлигатай тэмцэх газар руу нэлээн бас шахалт дайралт хийж байна дарга руу нь. Үүн дээр Улсын Их Хурал нэгэнтээ Улсын Их Хурлаар томилогддог удирдлага нь томилогддог байгууллага учраас Улсын Их Хурлаас анхаарал тавимаар байна. 

Хараат бусаар дарамт шахалтгүйгээр ажиллах нөхцөлийг нь бүрдүүлж өгмөөр байна. Өөрөөр хэлбэл 1 дүгээрт хэвлэл мэдээллээр шалгагдаж байгаа хүмүүсийг баатар мэтээр бичиж байна. 2 дугаарт хариуцлагатай хүмүүсийн амнаас Улсын Их Хурлаар баталсан гэрээний төлөө энэ хүмүүсийг яллах нь буруу гэдэг асуудлыг хариуцлагатай хүмүүс хэлж байгаа байхгүй юу. 


Гэтэл энэ гэрээг чинь Засгийн газар байгуулсан. Энэ бол олон улсын гэрээ Улсын Их Хурлаар соёрхон баталдаг олон улсын гэрээ биш, аж ахуйн чанартай гэрээ. Улсын Их Хурал эрхийг нь уг нь Засгийн газарт Засгийн газар байгуулсан гарын үсгээ зурсан. Түүний төлөө үндэслэл байгаад шалгагдаж байгаа. 


Гэтэл үүнийг нь ийм байдлаар энэ хүмүүсийг шалгах ёсгүй гэдэг юм уу төрд зүтгэсэн үү гэх юм бол Ю.Цэдэнбалыг төрд зүтгэсэн. Төрд зүтгэснийхээ төлөө төр нь ял зэм олгож байсан шүү дээ. Гэтэл эдгээр шалгагдаж байгаа хүмүүсийг төрд зүтгэсэн үү хувьдаа зүтгэсэн үү гэдэг бас асуудал ярих ёстой гэж бодож байгаа юм. 


Үүний зэрэгцээгээр тэр байгууллагын даргын нь солино гэдэг асуудал Авлигатай тэмцэх газрын даргыг солино гэдэг асуудал бас нэлээн явж байна. Тийм учраас үүн дээр энэ ажилд нь нөлөөлөх вий. Энэ ажлыг нь хараат бусаар хийж гүйцэтгэх хэрэгтэй. Ингээд Авлигатай тэмцэх газар, прокурор, шүүх яаж ажиллахыг нь харах хэрэгтэй. Ялангуяа шүүх прокурорын үйл ажиллагааг шударга болгоход Ерөнхийлөгчөөс шалтгаална. 


Ерөнхийлөгч үүн дээр анхаармаар байна. Ц.Гарамгайбаатарыг улаан цайм тэр 30 гаруй км барьсан замыг шинээр барих гэж байгаа мэт төсвөөс мөнгө гаргуулсан завшсан асуудлыг Авлигатай тэмцэх газраас шалгахад прокуророос хэрэгсэхгүй болгосон байгаа юм. Золжаргалыг Авлигатай тэмцэх газраас хориод шалгая гэхэд прокурорын саналаар 12 дугаар сарын эхээр ноднингийн шүүхээс сулласан байгаа юм. Гадуур байцаах нь зүйтэй гээд. Гэх мэтийн ийм хууль хяналтын байгууллагууд дээр асуудал хаана хаанаа бас анхаармаар байна. 


Ингэж байж энэ асуудлыг Улсын Их Хурал дээр бас тодорхой хэмжээнд бас хяналт тавимаар байна. Энэ дээр бас хэлэлцэх асуудал дээр тодорхой байдлаар оруулж энэ дээрээс чиглэл даалгавар ... /минут дуусав/

М.Энхболд: М.Билэгт гишүүн. 
М.Билэгт: Өнөөдрийн хэлэлцэх асуудлын жагсаалтад орсон байгаа Жолоочийн даатгалын тухай хуульд өөрчлөлт оруулах тухай энэ хуулийг өнөөдрийн хэлэлцэх асуудалд оруулмааргүй байна. Яагаад гэвэл энэ Жолоочийн даатгалын тухай хуульд өөрчлөлт оруулах тухай гэдэг нь ганцхан заалт байгаа байхгүй юу ганцхан заалт. 
Энэ нь юу гэсэн үг вэ гэхээр 2016 оны 7 сард Тахарын тухай хуулийг хүчингүй болсонтой холбогдуулаад Жолоочийн даатгалын тухай хуулийн 1 дүгээр зүйл, Жолоочийн даатгалын тухай хуулийн 6 дугаар зүйлийн 6.2 дахь хэсгийн мөрдөх алба гэснийг дараах байдлаар тахар гэснийг хасъя л гэж үг байж байгаа. Ганцхан тахар гэдэг үгийг хасахын төлөө энэ хуулийн өөрчлөлт орж ирж байгаа юм. 

Гэхдээ одоо энэ Жолоочийн даатгалын тухай хууль бол бас иргэдээс маань иргэдэд маань үр өгөөжөө өгөхгүй албан журмын татварыг авдаг нэг ийм хэцүүхэн хууль байгаа юм. Өөрөөр хэлбэл иргэд маань албан журмаар жолоочийн даатгалыг албан журмаар төлдөг. Жилдээ 500000 гаруй иргэд төлөөд 28 тэрбум хавьцаа 30 тэрбум хавьцаа орлого даатгалын байгууллагуудад төвлөрдөг. Тэгсэн мөртөө энэ нь иргэдэд эргээд даатгал төлсөн гэдгээрээ үр өгөөжөө өгдөггүй. 

За нэг жилдээ нэг 10 гаруй тэрбумыг зарцуулдаг гэсэн зүгээр нэг даатгалын байгууллагуудын дүн байдаг. Гэхдээ иргэд энэ өгөөжөө өгдөггүй. Өөрөөр хэлбэл иргэд эрүүл мэндийн даатгал төлснийхөө төлөө ямар нэгэн эрүүл мэндийн тусламж үйлчилгээ авах нөхцөл нь бүрддэг. Гэтэл манайд бол энэ албан журмын даатгал нь машинаа дагаад яваад байдаг. 
Уг нь бол хөгжингүй орнуудад бол жолоочийн даатгал төлсөн л бол ямар ч барьж яваа машинд нь үйлчилдэг 1 дүгээрт. Гэтэл манайд 3-хан машины номер бүртгээд тэгээд л ерөөсөө энэ бол иргэддээ үйлчилдэггүй. Тэр битгий хэл энэ эмэгтэйчүүдэд илүү их энэ чинь бас дарамт болдог юм. Яадаг вэ гэхээр албаар бас ингээд нэг юу гэдэг юм хажуугаас нь шүргүүлэх боломжийг гаргаад ингээд нэг муу эмэгтэйчүүдээс чинь чичрүүлээд алив энэ юу бөглөрлөө юугаа төл, алив хурдан мөнгөө төл энэ тэр гээд ийм л байдал гардаг байхгүй юу. 
Тэгэхээр тэр хүний эрүүл мэнд, амь нас хохироогүй тохиолдолд хэрэв даатгалтай л юм бол тэр даатгалын байгууллага дээрээ очоод учраа олог гэдэг байдлаар үүнийг зохицуулах юмыг хийж өгөхгүй бол энэ даатгалаас чинь энэ албан журмын энэ жолоочийн даатгалаас болж маш их иргэд хохирох хэмжээнд үр дүнгүйгээр ийм даатгал төлөөд хохирох хэмжээнд очдог юм шүү гэдгийг үүнийг энэ хуулийн зохицуулалтаараа дахиж хийж өгмөөр байна. 

Түүнээс ганцхан нэг тахар гэсэн үнийг авч хаяхын төлөө Жолоочийн даатгалын тухай хуульд өөрчлөлт оруулж байна гэсэн ийм юм хиймээргүй байна. Тийм учраас Жолоочийн даатгалын тухай хуулийг энэ хэлэлцүүлгээр биш харин дахиад илүү боловсронгуй болгож иргэдэд өгөөжтэй болох талаас нь олон улсын түвшинд хэрэгждэг тэр боломжтой нөхцөлийг нь бүрдүүлэх талаас нь оруулж ирмээр байна гэдэг саналтай байгаа юм. 

Энд хамгийн их өртдөг хүмүүс нь дахиад хэлье. Эмэгтэйчүүд минь байдаг юм шүү. Яагаад гэвэл нөгөө муу эмэгтэйчүүдийн чинь машин бариад явж байхад нь тэгээд зориудын нөхөд ингээд албаар жаахан тог хийлгэх юм болгоод за чи энэ зам бөглөрлөө алив чи хурдан мөнгөө төл гээд ингээд тэгээд юу гэдэг юм цагдаа дуудаж байна энэ тэр хэмжилт гээд ингээд ерөөсөө тэд нарыг чинь бөндгөнүүлж байгаад тэгээд 5, 10 төгрөгийг нь халааснаас нь аваад явдаг байхгүй юу. 


М.Энхболд: Хэлэлцэх асуудалтай холбогдуулж 3, 4 гишүүн үг хэллээ. Эхний 3 гишүүн бол Оюутолгойн гэрээний биелэлтийг Улсын Их Хурлаас шалгаж байгаа ажлын хэсэгтэй холбогдуулж санал бодлоо хэллээ. Энэ ажлын хэсэгт бол яах вэ иргэний нийгмийн байгууллагын төлөөллийг дэд хэсгүүдэд бол оруулж байгаа. Д.Дамба-Очир дарга надад бас танилцуулсан. Тэр төрийн бус байгууллагууд нийлээд миний нэр дээр бичиг ирүүлсэн. Тэгээд тэндээс 2 хүнийг нь оруулаад дэд хэсэгт оруулаад ингээд явж байгаа. Тэр олон нийтийн оролцоо гэдэг бол бий болсон гэдгийг хэлье. 

Үндсэн ажлын хэсэгт бас Улсын Их Хурлын гишүүдээс мэргэжил, дадлага тэгээд энэ чиглэлийн энэ гэрээнд бас тодорхой ойлголттой судалсан ийм хүмүүсийг нэмж оруулъя гэж байгаа энэ саналыг бол би татгалзах зүйл бол алга. Нэмэхэд бол болохгүй юм байхгүй. Үүнийг бүлгийн 2 бүлгийн даргатай ярьж байгаад ямар улсуудаар яаж өргөтгөх вэ гэдгээ яриад Даргын зөвлөл дээр танилцуулаад асуудлыг шийдье. Тодорхой нэр дурдаж ярьсан нэрүүдийг ч бас анхааръя. 

М.Билэгт гишүүн Жолоочийн даатгалын тухай хуулийн өнөөдрийн хэлэлцүүлгийг хойшлуулах тухай ярилаа. Энэ бол ерөөсөө Тахарын албыг татан буулгаж Улсын Их Хурал хууль гаргахдаа тэр дагаж хуулиудад нэмэлт, өөрчлөлт орох ёстой асуудал дээр л энэ Жолоочийн даатгалын хууль дээр нэг үг орхисон юм байна лээ. Тэгэхээр энэ даатгаа үйл ажиллагаатай холбогдсон тэр харилцаанд ямар нэгэн өөрчлөлт бол орохгүй. Түүнийг зохицуулж байгаа эрх зүйн орчинд орохгүй. 

Түүнийг тэр сайжруулах та 3 машин даатгадаг гэж байна. 1 машин дээр 3 хүн даатгаж байгаа шүү дээ. Тэр энэ тэрээ бол илүү боловсронгуй болгох юмнуудаа бол өөрсдөө боловсруулаад өргөн бариад ингээд явахад бол болно. Энэ С.Эрдэнэ гишүүний санаачилсан энэ хууль бол Тахарын алба татан буугдсантай холбогдоод энэ хуулиас тэр үгийг авах ийм л зүйл байгаа учраас тэр таны яг ярьж байгаа үндэслэлээр энэ хуулийг хойшлуулах нь бол их уялдахгүй байна. Тэгэхээр үүнийгээ бол хэлэлцсэндээ хэлэлцээд явъя. Тэр даатгалтай холбоотой нэмэлт, өөрчлөлт оруулах зүйлүүдээ бол шинээр хууль санаачлаад ингээд ороод ирвэл хэлэлцэх бололцоотой юм. 

Ингээд хэлэлцэх асуудалдаа орно. Хэлэлцэх асуудлыг өмнө өчигдөр орой 2 хууль эцсийн найруулга сонссон чинь бичлэгт орсонгүй гэнэ. Дахиад сонсгоё. Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссонд тооцлоо. Үүний хамт өргөн мэдүүлсэн Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссонд тооцлоо. 


Одоо асуулт тавина. Өчигдөр асуултын нэр авсан байгаа. О.Баасанхүү гишүүн алга байна. Х.Болорчулуун гишүүн. 
Энэ Боловсролын хуульд нэмэлт, өөрчлөлт оруулахыг хууль санаачлагчийн илтгэлээ сонсоод Байнгын хорооны дүгнэлтээ сонсоод 18 цаг болоод чуулган завсарласан. Одоо бол гишүүд асуулт тавина. Дараа нь бол үг хэлнэ. Үг хэлэх нь тусдаа тийм ээ? Асуулт, Х.Болорчулуун гишүүний микрофоныг өгье. 


Х.Болорчулуун: Энэ Боловсролын хуульд нэмэлт, өөрчлөлт оруулахаар гишүүн өргөн барьсан. Үүнийг бол дэмжиж байгаа юм. Яагаад гэвэл өмнө нь бол 2012 оноос өмнө бол яг номоороо байсан. Юу гэвэл тухайн сумын дүүргийн сургуулийн захирлыг цэцэрлэгийн эрхлэгчийг сум дүүргийн Засаг дарга Боловсролын газартай зөвшилцөөд хамт олноос нь санал асуулга энэ тэр авч байгаад тавьдаг байсан. 

Ингэхэд бол үе дамжиж тухайн цэцэрлэгийн эрхлэгч олон жил ажиллах мөн дор дороосоо бас хичээлийн эрхлэгч нь захирлаа шилжсэн ч юм уу чөлөөлөгдөх үед тэр менежер нь захирал болох ч юм уу ийм үе дамжиж төрийн албан хаагчийн тогтвортой байдлыг хангаж байсан юм. Гэтэл 2012 оны сонгуулиар бол энэ байдлыг өөрчлөөд дүүрэг сумын даргыг даваад аймгийн дарга нийслэлийн захирагч сургууль цэцэрлэгийн эрхлэгчийг тавихаар ийм шийдвэр гарсан. Энэ бол үнэхээр амьдралаас хол тасархай хууль шийдвэр болсон юм. 

Ялангуяа тэр аймаг дээр аяны шувууд шиг усны шувууд шиг түр энэ тэндээс ирж өөр газраас ирж сургуулийн захирал хүртэл болж байна. Энэ нь бол хичээл сургалтын чанараас авахуулаад хамт олны уур амьсгалд олон төрлийн юм нөлөөлж байгаа нь амьдрал дээр харагдаж байгаа юм. Яагаад ч одоо сумын дарга байж өөрийнхөө харьяа цэцэрлэг сургуулийн захирал дарга нарыг томилж чөлөөлж чадахгүй бол тэдний үгэнд хэн орох юм бэ? Тэгэхээр энэ байдлыг бол цэгцлэх зорилгоор гишүүд хуульд өөрчлөлт оруулахаар шийдсэн нь бол зөв. Үүнийг бол дэмжиж байна. Энэ дэмжихийн тулд кнопод хүрэхгүй байж бид босох байх даа. Байнгын хороон дээр бас цөөнх болсон юм байна лээ. Баярлалаа. 
М.Энхболд: Х.Болорчулуун гишүүн дэмжээд үг хэллээ. Д.Тогтохсүрэн гишүүн асуулт. Х.Баделхан гишүүн уучлаарай би буруу харсан байна. 
Х.Баделхан: Энэ тогтоолын төслийг дэмжиж байгаа юм. Хуулийн төслийг дэмжиж байгаа юм. Ер нь бага боловсролыг бол одоо сумууд дээр байгаа бага боловсролын сургуулийн захирлыг бол сумын дарга томилох нь зүйтэй. Дунд сургуулийн захирлыг бол аймгийн Засаг дарга нар томилох нь зүйтэй гэсэн ийм саналтай явдаг юм. Орон нутагт ажиллаж байсны хувьд. Дүүргийг бол ер нь дүүргийн Засаг дарга нар томилох нь зүйтэй байх гэсэн ийм бодолтой байгаа юм. 
Тэгээд миний асуух асуулт бол ер нь энэ манай бага боловсролын одоогийн тогтолцоо ер нь олон улсын жишигт стандартыг хэр хангадаг юм бол, олон улсын жишиг ямар байдаг юм бол? Одоо манай 6 дугаар ангийн хүүхэд хичээл ороод шууд ном үзээд эхэлж байгаа шүү дээ. Бусад улс орнуудын туршлага бол ер нь бага сургуульд байгаа хүмүүс хүүхдүүдийн чөлөөт цаг нь ихтэй. Номоор хичээл заах цаг нь бол нэлээн бага байдаг юм байна. 
Манай тогтолцоо бол ерөөсөө сургуульд ном ороод шууд анги кабинетад ном сураад эхэлж байгаа. Чөлөөт цаг багатай. Хүний хүмүүжлийн талд бол ер нь бага анхаардаг. Тийм учраас энэ манай өнөөдрийн тогтолцоо ер нь цаашдаа энэ хэвээрээ явах уу ер нь өөрчлөх үү гэсэн тийм асуулт байна. 

М.Энхболд: Х.Нямбаатар гишүүн хариулах уу, хэн хариулах вэ? Сайд хариулах уу? Байнгын хороо хууль санаачлагч хоёр л хариулах ёстой шүү дээ уг нь дэгээрээ бол. Ц.Цогзолмаа сайд хариулъя. Дараа нь нэмэх зүйл байвал Х.Нямбаатар гишүүн санаачилсан хуультайгаа холбоотой юм байвал нэмж хариулъя. 


Ц.Цогзолмаа: Х.Баделхан гишүүний асуултад хариулъя. Х.Нямбаатар гишүүний маань санаачилж оруулж ирж байгаа асуудлаас өөр асуудал тавьж байгаа учраас би хариулъя гэдэг ийм юутай байна. Үнэхээр сумын түвшинд сургуулийн захирал цэцэрлэгийн эрхлэгч нарыг шууд томилох энэ асуудал бол өөрөө яг бодит амьдрал дээр бол бас их хүндрэл учруулж байгаа юм. 

Яагаад гэхээр хүний нөөц яг суманд бол үнэхээр мэргэжилтэй боловсон хүчний хангалт бол тийм сайнгүй байгаа. Өнөөдөр бол маш олон ялангуяа байгалийн шинжлэх ухааны хичээлүүдээр багш нар бол хүрэлцээ байхгүй. Математик, физик, нарийн мэргэжлийн багш нарын хүрэлцээ бол байхгүй. Тэр битгий хэл одоо бид нарт байгаа бодитой судалгаагаар нэг сум дээр ажиллаж байгаа багш маань 4, 5 хичээл заагаад явж байгаа ийм бодит амьдрал байгаа. 

Тийм учраас өнөөдөр Х.Баделхан гишүүний асуусан асуултын нөгөө тал нь бол үнэхээр хүүхдийг ямар насанд нь ямар чадавхыг боловсрол сургалтын хөтөлбөрөөр дамжуулж бий болгох вэ гэдэг бол өнөөдөр боловсролын тухай багц хуулийн өөрчлөлт дээрээ бид нар цогцоор оруулж ирэх ийм зорилгоор ажиллаж байгаа гэдгээ хэлмээр байна. Яг өнөөдөр Х.Нямбаатар гишүүний оруулж ирж байгаа асуудал бол ганцхан томилгоотой холбоотой асуудал байгаа учраас бид нар үнэхээр энэ асуудал дээр яг Боловсролын яам буюу Засгийн газрын энэ асуулгад хариулт өгсөн Засгийн газрын байр суурь бол эсрэг байгаа. 

М.Энхболд: Х.Нямбаатар гишүүн санаачлагчийн хувьд нэмж хариулах уу? Х.Нямбаатар гишүүн. 
Х.Нямбаатар: Их Хурлын даргаа энэ 1 дүгээрт дэгээрээ Ц.Цогзолмаа сайд хариулах ямар ч эрх байхгүй шүү дээ. Энэ чинь би хууль санаачлагч бид 3 гишүүн хууль санаачлагч. Ц.Цогзолмаа гишүүн яг тэр хариултаа Х.Баделхан гишүүний асууж байгаа хариултад таарсан хариулт өгөхгүй өөрийн хувийн байр сууриа илэрхийлээд байх юм. Х.Баделхан гишүүн чинь бага боловсрол олон улсын стандартад ер нь манай энэ бага боловсрол 6 настай хүүхэд сургаж байгаа чинь нийцэж байгаа юм уу л гэдэг асуулт асуусан. 


Манайх энэ олон улсын стандартад нийцүүлэх гэж энэ багаас нь хүүхдүүдийг л 6 настай хүүхдүүдийг сургаад байгаа явдал нь хөдөө орон нутагт ялангуяа бэлчээрийн мал аж ахуй эрхэлдэг манай энэ малчин түмэнд нэлээн зовлон бэрхшээл учруулаад байгаа. Түүнийг заавал олон улсын стандартыг ингэж дагаж нялх балчраас нь 6 настайгаас нь суулгах юм уу? 2 гэвэл 6 настай сууж байгаа хүүхдүүдэд шууд хүн болгох тийм үү тоглуулж эрхлүүлэх тийм дасгах хичээл хийхийн орон шууд академик боловсрол олгох гээд ингээд хичээл оруулаад байна гэдэг ийм шүүмж маягаар л энэ сая Х.Баделхан гишүүн асуулаа гэж ойлгож байгаа. 

Тэгээд олон улсын стандартаар бүр нарийн ярих юм бол европын орнуудад 13 жилийн гимназийн боловсрол гэдэг зүйл байдаг юм байна лээ. Тэгээд манайх бол 12 жилээр төгссөн хүүхдүүд очоод европын холбооны их, дээд сургуулиудад шилжиж элсэж суралцахын тулд заавал дахиж нэг жилийн тэр сургалтын хөтөлбөрийнхөө зөрүүг гаргаж шалгалт шүүлэг өгдөг. Тэгж байж тэнцэх юм бол их, дээд сургуульд ордог нэг ийм бас хүндрэл бэрхшээлүүд байгаа юм байна лээ. 


Тэгээд энэ бол бид бол үүнээс олон улсын стандарт руу л явах гэж байгаа гэж би ойлгосон. 


М.Энхболд: Д.Тогтохсүрэн гишүүн асуултаа асууя. 

Д.Тогтохсүрэн: Баярлалаа. Гишүүдийнхээ өглөөний амгаланг айлтгая. Боловсролын тухай хуульд нэмэлт, өөрчлөлт оруулах тухай хууль бол энэ төвлөрлийг сааруулах орон нутгийн эрх мэдлийг нэмэгдүүлэх чиглэлд бас ач холбогдолтой хуулийн төсөл гэж ингэж бодож байгаа юм. Саяхан Улсын Их Хурлын даргын захирамжаар энэ төвлөрлийг сааруулах орон нутгийн эрх мэдлийг нэмэгдүүлэх ажлын  хэсэг байгуулагдсан. 


Энэ ажлын  хэсгийн хүрээндээ эрх зүйн чиглэлээр хийх олон ажил бий. Үүний нэг томоохон ажил нь бол энэ боловсон хүчний босоо тогтолцоог өөрчлөх орон нутгийн эрх мэдлийг нэмэгдүүлэх тухай асуудал байгаа юм. Энэ хүрээнд бол өнөөдрийн энэ хуулийн төсөл хэлэлцэгдэж байна гэж ингэж бодож байгаа юм. 


Би бол энэ хуулийн төсөл хэрэгжээд эхлэхээр 3, 4 том 3 том ач холбогдолтой юм уу гэж бодож байгаа юм. 1 дүгээрт яах вэ орон нутгийн эрх мэдэл тодорхой хүрээнд нэмэгдэж байгаа юм. Нутагтаа ажиллаж байгаа хүмүүсийн эрх мэдэл нэмэгдэж байгаа юм. Энэ бол дарга нарын эрх мэдэл гэхээсээ илүүтэйгээр иргэдийн тэнд ажиллаж байгаа багш боловсон хүчний эрх мэдэл бас давхар нэмэгдэж байгаа ийм асуудал байгаа юм. 


2 дугаарт нь боловсролын үйлчилгээ сайжирна гэж бодоод байгаа юм. Боловсролын үйлчилгээ сайжирна. Яагаад вэ гэхээр сумын даргын тавих хяналт бол сайжирч байгаа юм.


3 дугаарт бол сургууль цэцэрлэгийн удирдлагад тавих өдөр тутмын хяналт бас сайжирч байгаа юм. Ийм учраас бол би сумын, сум, дүүргийн Засаг даргад энэ цэцэрлэгийн эрхлэгч, ерөнхий боловсролын сургуулийн захирлыг томилдог эрхийг олгосноороо боловсролын үйлчилгээний чанар үр дүн бол сайжирна гэж ингэж бодож байгаа юм. 

2012 оноос өмнө Боловсролын хуулиар сумын дарга дүүргийн дарга томилдог байсан. 2012 онд хуульд өөрчлөлт ороод аймгийн дарга томилдог болгосон юм. Үүнээс эерэг тал ч бий, сөрөг тал ч бий. Ер нь цаашдаа орон нутгийн эрх мэдлийг нэмэгдүүлэх хүрээнд бол энэ сумын эрх мэдлийг нэмэгдүүлэх асуудал үнэхээр чухал байгаа юм. Бид чинь Үндсэн хуулиараа нийгэм эдийн засгийн цогцолбор байна гэсэн. Сумд ямар ч эрх мэдэл байхгүй. Сургуулийн захирлыг нь дээрээс томилно, цэцэрлэгийн эрхлэгчийг дээрээс нь томилно. Нийгмийн даатгал, халамж, татвар, иргэний бүртгэл бүгдийг нь дээрээс томилно. Сумын дарга 3-хан томилдог өөр хүн томилдоггүй. 

Үүнээсээ болоод суманд бодлогын хэрэгжилт өдөр тутмын бодлогын хэрэгжилт тэгээд боловсон хүчний чадавхтай холбоотой асуудал эд нар байгаа юм. Дээрээс томилдог нэг сул тал нь юу байдаг юм бэ гэхээр нутгийн боловсон хүчин нь орхигддог юм байдаг нэг талаасаа. Нөгөө талаасаа яах вэ гэхээр томилгооны янз бүрийн зөрчлүүд их гардаг. Тийм учраас бол би энэ хуулийн төслийг дэмжээд байгаа юм. 

Цаашид анхаарах 3 зүйл байгаа юм. Энэ асуулт хэлбэрээр тавья. Х.Нямбаатар гишүүн хариулна биз. 1 дүгээрт бол хуулийн төсөл дээр аймаг, нийслэлийн боловсролын газрын саналыг үндэслэж гэж байгаа юм. Сонгон шалгаруулалтын дүнг үндэслэж гэж байгаа юм. Сая шинээр шинэчлэн найруулж гарсан Төрийн албаны тухай хуульд төрийн үйлчилгээний удирдах албан тушаалтны сонгон шалгаруулалтыг Төрийн албаны зөвлөл зохион байгуулна. Түүнээс биш боловсролын байгууллага өөрөө зохион байгуулахгүй болсон. 

Тийм учраас төрийн албаны салбар зөвлөлийн сонгон шалгаруулалтыг үндэслэж сум, дүүргийн Засаг дарга томилно гэж оруулах юм бол хуулийн хүрээндээ би болох болов уу гэж бодож байна. 

2 дугаарт бол энэ улс төрөөс яаж хамаарал багатай томилгоо болгох вэ гэдгийг л бодох ёстой. Улс төрөөс яаж хамаарал багатай томилгоо болох вэ гэж. Энэ сургууль, цэцэрлэгийг улс төрөөс хамаарал багатай л болгох юм бол цаашдаа төрийн албан түвшин яваад байх ийм бололцоо боломж нь бүрдэх юм байгаа юм. 

3 дугаарт хамгийн чухал юм энэ хууль дээр боломж байвал заагаад өгчих юм захирал, цэцэрлэгийн эрхлэгч тавих шаардлагыг тодорхой тусгаад өгөх хэрэгтэй байгаа юм. Шаардлагыг нь тодорхой тусгаагүйгээс болоод янз бүрийн тохиолдлын хүн томилогдох тохиолдол их байгаа юм. Тухайлбал багшаар хэдэн жил ажилласан, тэр дотроо менежерээр хэдэн жил ажилласан ийм, ийм шаардлагыг хангасан байна гээд одоогийн Төрийн албаны хуульд орсон энэ карьерын буюу шатлан дэвших тогтолцоог оруулаад өгөх юм бол боловсролын салбар тогтвортой үр дүнтэй, үр нөлөөтэй ажиллах ийм боломжууд бол би бүрдэнэ гэж ингэж бодож байгаа юм. 
М.Энхболд: Х.Нямбаатар гишүүн хариулъя. Би ажлын хэсэг танилцуулъя. Тэгээд Х.Нямбаатар гишүүн цагийг нь өгье. Боловсрол, соёл, шинжлэх ухаан, спортын яамны Санхүү, хөрөнгө оруулалтын газрын дарга Х.Галсанхүү, мөн яамны Ерөнхий боловсролын бодлогын газрын дарга Т.Ням-Очир, Нийслэлийн Өмчийн харилцааны газрын дарга Ч.Однасан, Нийслэлийн боловсролын газрын дэд дарга Л.Дашдэмбэрэл нарын ажлын хэсэг ирсэн байгаа. Х.Нямбаатар гишүүнд. 
Х.Нямбаатар: Ер нь бол бүх намууд улс төрийн сонгуульд оролцохдоо төвлөрлийг сааруулна, орон нутгийн бие даасан байдлыг хангана гэдэг ийм зарчим дэвшүүлдэг. Засгийн газрууд мөрийн хөтөлбөр хэрэгжүүлдэг. Харамсалтай нь 2008 оноос хойш өнөөдөр 2018 он хүртэл энэ 10 жилийн хугацаанд орон нутгийн эрх мэдлийг хумих чиглэлээр бүх салбарын хуулиуд батлагдаж гарсан. Үүний бас нэг хэлбэр бол энэ орон нутгийн бие даасан байдлыг хангах хүрээнд ерөнхий боловсролын сургууль цэцэрлэгийн энэ захирал, эрхлэгчийг орон нутаг нь өөрсдөө дээд шатныхаа боловсролын байгууллагатай зөвшилцөн томилох энэ тогтолцоог 2013 оны 1 сарын 01-нээс ингээд халсан. 
Үүнээс болоод сая Д.Тогтохсүрэн гишүүний хэлж байгаа шиг орон нутгийн бие даасан байдал алдагдсан. Боловсон хүчний ялангуяа боловсролын салбар дахь мерит тогтолцоо алдагдсан. Би Сонгинохайрхан дүүрэгт 2008 оноос хойш ажилласан. Энэ хугацаанд бол орон нутгийн бие даасан байдал тэр дундаа мерит зарчим үйлчилж явсан. Юу гэвэл цэцэрлэгтээ 10 жил, 20 жил арга зүй ч хийсэн хүн нь цэцэрлэгийн эрхлэгч болдог, сургуульдаа сургалтын менежерээр олон жил үр бүтээлтэй ажилласан хүн нь захирлаа тэтгэвэрт гарахаар  оронд нь томилогддог ийм зарчим явж байсан. 
Одоо сүүлийн жилүүдэд 2013 оноос хойш юу болсон бэ гэвэл нийслэлийн иргэдийн Төлөөлөгчдийн Хурлын Төлөөлөгч нарт Нийслэлийн Засаг дарга нараас барьдаг нэг бэлгийн нэг хэлбэр болсон. Хаана хамаагүй хүмүүсийг өөр хөндлөнгөөс шууд тэр тухайн сургуульд нь хамт олонд нь идээшиж дасаагүй хүмүүсийг шууд томилдог ийм тогтолцоо руу шилжсэн учраас бид нар үүнийг өөрчилье гэж 1 дүгээрт зорьж байгаа. 
2 гэвэл ерөнхий боловсролын сургууль, цэцэрлэгүүдийн захирал, эрхлэгч нар багшаа томилох эрхийг нь Нийслэлийн боловсролын газар өөрсдөө сонгон шалгаруулалт хийдэг болсон. 
3 гэвэл сургуулийн зааланд сургалтын үйл ажиллагаа явуулахын зэрэгцээ нийтийн хоол хүнсээр үйлдвэрлэдэг сургуулийнх нь цайны газрыг Нийслэлийн өмчийн харилцааны газар шийддэг болсон. Мөн л улс төрийн тэр орон нутгийн шинж чанартай манай бас улс төрчдийн тэр оролцоо нөлөөтэй ийм зүйл 2013 оноос хойш ингээд явагдаад байгаа юм. 

Тийм учраас яг хуучин болоод байсан ингээд мерит зарчмаараа доороосоо дэвшдэг хамт олныхоо саналаар шийддэг энэ тогтолцоогоор явъя гэсэн энэ зарчмаар оруулж ирсэн. Д.Тогтохсүрэн гишүүний 3 асуултад хариулъя. 

1 дүгээрт таны ажлын хэсгийг ахалж ажилласан Төрийн албаны шинэ хуультай уялдуулах асуудлыг бид нар хэрэв энэ хуулийг дэмжигдсэн тохиолдолд ажлын хэсэг дээр энэ саналыг чинь оруулаад 2019 оны 1 дүгээр сарын 01-нээс хүчин төгөлдөр үйлчлэх Төрийн албаны хуультай нийцүүлье. 
2 төрөөс улс төрөөс ямар байдлаар хамаарал багатай байх вэ гэвэл ерөөсөө энэ бол цэвэр хамт олон дотроос нь сонгон шалгаруулж томилдог хамт олны саналыг авах гэдэг энэ саналыг энэ юун дээрээ бид нар нэмж оруулж ажлын хэсэгт  нь оруулахад боломжтой. Өөрөөр хэлбэл ерөөсөө очоод гол будилдаг юм ерөөсөө л энэ зүйл шүү дээ. Хамт олон нь дэмждэггүй. 

Сонгинохайрхан дүүргийн 62 дугаар сургуулийн захиралтай холбоотой асуудлыг Нийслэлийн боловсролын газрынхан мэдэж байгаа. 4 жил шүүхэдсэн. 3 шатны шүүхийн шийдвэр гараад томилонгуутаа эргүүлээд л халаад л өнөөдөр тэр Захиргааны ерөнхий хууль хаана яаж үйлчлээд байгаа юм. Үйлчлэхгүй байгаа шүү дээ. Тэгээд өөр хөндлөнгийн томилгоо хийгээд улс төрчид авчирч томилдог энэ юм явагдсан. 
Захирал, эрхлэгчид тавих шалгуур гэдэг 3 дахь асуултад хариулъя. Үүнийг би ойлгохдоо Боловсролын яам, Боловсролын багц хуулийг төд удахгүй өргөн барих гэж байгаа гэж ярьсан. Энэ Байнгын хороон дээр яригдсан. Тийм учраас энэ дээр бид нар Дэгийн тухай хуулиа харж үзээд боломжтой гэж үзвэл энэ хүрээнд нь бид нар шаардлагыг нэмье. Дэгийн хуулиараа боломжгүй гэж үзэх юм бол дараа нь тэр Боловсролын хуулийн багц хуульд энэ асуудал тусах байх. 


М.Энхболд: О.Содбилэг гишүүн алга байна. Л.Энх-Амгалан гишүүн асуултаа тавья. 

Л.Энх-Амгалан: Яах вэ энэ хуулийн өөрчлөлтийг ингээд уншихаар яах вэ зарчим тавиад байгаа зарчим нь төвлөрлийг сааруулах орон нутгийн эрх мэдлийг нэмэгдүүлэх, боловсон хүчний босоо томилгоог хэвтээ болгох гээд зарчим нь бол их гоё сонсогдоод байгаа юм. 

Гэтэл харамсалтай нь бид нар өнгөрсөн хугацаанд ингээд яваад ирээд үзэхээр бид нар хэвтээ ч байж үзлээ босоо ч байж үзлээ. Ямар ч боловсролын чанарт ийм бодитой өөрчлөлт гарсан юм байхгүй байгаа байхгүй юу. Одоо энэ сум дээр байгаа аймаг дээр байгаа, энэ нийслэл, дүүрэг дээр байгаа сургууль, цэцэрлэгийн эрхлэгч нар гэж ер нь хэн юм бэ? Үүнийг бид нар бас нэг тодорхойлон ёстой. 

Сайн улсууд байгаа. Сайн менежерүүд байгаа сургалтын менежерүүд байгаа, сайн захирлууд байгаа. Нэг үхрийн эвэр доргихоор мянган үхрийн эвэр дорги гэдэг шиг одоо энэ сургууль, цэцэрлэгийн эрхлэгч нар чинь баахан даам гарсан нөхөд байгаа байхгүй юу. 20 жил, 15 жилээс дээш ажилласан. Ерөөсөө хамт олныхоо үгийг сонсохоо больсон. Гэр бүлийнх нь хүмүүс хүртэл агсам согтуу хүрч ирээд хамт олноо дарамталдаг ийм тохиолдол байна шүү дээ. Хөвсгөл аймагт гарсан шүү дээ ийм тохиолдол. 

Сургууль нь хувийн сургууль болсон юм шиг ийм тохиолдлууд. Хүмүүсийг ажилд авахдаа авлигал нэхдэг. Мөнгө байхгүй бол мал өг гэж авлигал нэхдэг ийм захирлууд байна өнөөдөр. Өөрөө тэтгэвэрт гарахгүй хүлээж байгаад хүүхдээ сургууль төгсөөд ирэхээр би ажлаа өвлөж өгнө гэсэн ийм юм яриад сууж байдаг хичээлийн эрхлэгч, ийм юм яриад сууж байдаг цэцэрлэгийн эрхлэгч нар өнөөдөр байна. 


Тийм учраас бол өнөөдөр энэ өөрчлөлтийг хийх гэж байгаа бол бид нар хийсэн шиг хийх ёстой. Түүнээс биш өнөөдөр Засаг дарга аймгийн Засаг дарга тавихаар ажил нь муу байдаг. Дүүргийн Засаг дарга, сумын Засаг дарга томилохоо ажил нь сайжирдаг гэдэг ийм сэтгэлгээний хоцрогдлоосоо бид нар жаахан арилмаар байгаа юм. 

Одоо бид нар ерөөсөө энэ боловсролын шинэчлэлийн хүрээнд л энэ томилгооны асуудлыг би хараасай гэж бодож байгаа байхгүй юу. Тэгэхээр өнөөдөр Монгол Улсад сайн боловсролын менежерүүд байна. Тэгэхээр сая Х.Нямбаатар гишүүн хууль санаачлагч хэлж байна. Хамт олных нь саналыг авах гэж байгаа гэж. Тэгвэл хамт олон нь томилдог болъё л доо. Бид нар өнөөдөр энэ боловсрол, эрүүл мэндийн салбарт энэ шинэчлэлийг эхэлсэн шүү дээ. Эмнэлгийн тусламж үйлчилгээний тухай хууль гээд энэ хуулийг бид нар батлаад гаргасан байж байгаа. Одоо хэрэгжиж эхлэх гэж байна. 


Яг түүнтэй адилхан ерөөсөө энэ сургууль, цэцэрлэгийг ерөөсөө хүн сонгож биш хөтөлбөр сонгож энэ сургууль цэцэрлэгийн эрхлэгч нарыг тавьдаг ийм тогтолцоо руу цөмөөрөө шилжье л дээ тэгвэл. Заавал дарга томилж яах гээд байгаа юм бэ? Хүн сонгодог биш хөтөлбөр сонгож томилдог энэ тогтолцоо руу шилжье. Ингэсэн цагт л бид нар та нарыг яриад байгаа наад улс төрөөс ангид байна гэдэг энэ тогтолцоо руу бид нар шилжинэ гэж ойлгоод байгаа. 


Түүнээс өөрөөр бол явж болохгүй. Тэгээд би нэг зүйлийг их гайхаж байна. Энэ хуулийг Засгийн газар нь дэмжээгүй, Боловсролын сайд нь дэмжихгүй дэмжих бололцоогүй гээд сууж байхад энэ хуулийг санаачилсан нэг гишүүн нь Засгийн газрын  гишүүн нь энэ хуулийг санаачлаад сууж байна. Би үүнийг ерөөсөө ойлгохгүй байна. Энэ кабинетын зарчим гэдэг юм чинь одоо хаачсан бэ? Ийм хуулийг бид нар ингээд баталж болох юм уу? Салбарын сайд нь дэмжихгүй. Мэргэжлийн Байнгын хороо нь дэмжээгүй. 

Өнөөдөр амьдрал дээр нөхцөл байдал шал анги байна. Одоо ингээд энэ нийслэлээс эрх мэдэл шилжээд дүүрэг рүү очих  юм бол нөгөө аймгаас сум руу очих дараагийн процесс яг эхэлнэ. Өнөөдөр нөхцөл байдал яг л ийм л байгаа шүү дээ. Асуудлыг бид нар яг бодитойгоор харж энэ орон нутагт үүсээд байгаа өнөөдөр иргэд юу хүсэж байгаа вэ гэхээр манай үр хүүхдэд маань чанартай боловсрол хүртээмжтэй боловсрол хэрэгтэй л гэж үзнэ. 

Энэ чанартай хүртээмжтэй боловсрол өгөх гэж байгаа энэ улсуудыг хамт орноор нь томилуулъя л даа тэгвэл. Энэ тогтолцоо руу шилжье цөмөөрөө яг ингэж засъя тэгвэл. 
М.Энхболд: Тайлбар өгөх үү, Х.Нямбаатар гишүүн. 
Х.Нямбаатар: Л.Энх-Амгалан гишүүнээ ер нь сая асуулт хэлсэнгүй санал хэллээ л дээ. Тэгэхээр Л.Энх-Амгалан гишүүн энэ бид нар нөгөө орон нутагт ажиллаж байсан хүмүүс учраас орон нутгийн үгүй ээ үгүй бид бүгд орон нутгаас сонгогдсон. Гэхдээ орон нутгийн захиргааны байгууллагад ажиллаж байсан хүмүүсийн хувьд энэ нэг асуудал байдаг юм. Төрийн ажлыг явуулахын тулд боловсролынхоо байгууллагатай уялдаж явдаг ийм ажил байдаг. 
Тэгээд энэ бид нар ингээд төвлөрлийг сааруулах чиглэлээр Их Хурлын дарга санаачилга гаргаад Д.Тогтохсүрэн гишүүнээр ахлуулсан ажлын хэсэг ажилдаа ороод одоо үүний дараа 9 хуульд бас энэ орон нутгийн бие даасан байдлыг хангах төвлөрлийг сааруулах чиглэлээр хуулийн төсөл боловсруулах энэ ажлууд хийгдэж байгаа Л.Энх-Амгалан гишүүнээ. 
Бид нар бас төрийн томилгоог бол шууд хамт олны саналаар томилдог гэдэг эсхүл facebook сошиалаар томилдог сонгогддог гэдэг ийм зүйл рүү л явж болохгүй. Зүгээр хамт олны саналыг үндэслэж дээр нь томилж захирамжилж төсөв захиран зарцуулах эрх нээгдэх  тэр зарчим л явагдана. Энэ өмнө нь ингээд байгаад ирсэн. Одоо алдаа эндэгдэл гараад 5 жил боллоо. Түүнд бид нар дүн шинжилгээ хийгээд хэлэлцүүлэг зохион байгуулсан юм. Тэгээд түүнийхээ үр дүнгээр бид нар үүнийг өргөн барьсан. 


М.Энхболд: Д.Ганболд гишүүн санаачлагчийн хувьд тайлбар нэмж хийх гэж байна уу? За Д.Ганболд гишүүний микрофон. 

Д.Ганболд: Баярлалаа. Юуны өмнө энэ хууль санаачлагчдын нэгийн хувьд бас би тодорхой бодлогын буюу концепцийн хувьд нь юм ярихгүй бол нэг томилгоотой булаацалдаад зодолдоод байгаа юм шиг ойлголт энэ гишүүдээс гараад байна л даа. 


Тэгэхээр би хэн нэгнийг онцгойлмоор байна. Зарим хүн инээгээд шоолоод байх шиг байна. Тэгэхээр Монгол Улсын Үндсэн хуулиас авахуулаад хүний сурч боловсрох ялангуяа хүүхэд бага насандаа сурч боловсрох тэр эрхийг нь орон нутгийн түвшинд нь ялангуяа сум, дүүрэгт өгсөн юм. Тэгэхээр одоогийн мөрдөж байгаа хууль дотор 2, 3 юм бий. Төсвийн хуулиар сум, дүүргийн Засаг дарга үр дүнгийн гэрээг бүх энэ төсвийн нэгжтэй байгуулж байгаа. 

2 дугаарт төсөв санхүүгийн нь бас мөн ялгаагүй сум, дүүргийн удирдлага тэр үүргийг хэдийгээр боловсролын сайдын багцад байгаа боловч яг орон нутагт гардан хийж байгаа. Тэгээд томилгоо нь ангид. Тэгэхээр энэ эрх үүргийн нэгдлийн нэг талд нь төвлөрүүлж явах ёстой юм гэсэн санаа. Харин улс төржсөн үйл ажиллагаа 2012 оны байгуулагдсан Их Хурал 12 сард байна уу 12 сар, 11 сарын үед өөрчлөөд хаясан юм байна лээ. 


Сум, дүүрэг байсныг нь нийслэл аймгийнх болгож ирээд ингээд үүнийг бантагнуулаад харин өнөөдрийг хүртэл энэ бантан нь ёстой харин саяын Л.Энх-Амгалан гишүүний хэлдэг би санал нийлнэ. Ёстой нөгөө томилгоо нь буруу зөрүү чадвартай чадваргүй эсхүл тэр сургуульдаа ажиллаж байгаагүй хаана нэг энд тэндээс яг л ийм юм үргэлжилж байгаа байхгүй юу. 


Тэгэхээр энэ хуулиа л хэрэгжүүлье гэж байгаа юм. Өмнө нь гарсан алдаатай өмнө нь болж байсан хуулийг өөрчилсөн тэр өөрчлөлтийг нь л хийе. Түүнээс боловсролын бодлого байна тэр сургуулийн өмнөх боловсрол цаашлаад тэр бага, дунд боловсрол энэ тэр гээд бодлогын зөндөө юм байна. Илүү нарийн ярих юм бол Боловсролын яам их, дээд сургууль тэр борооны дараах мөөг шиг болсон, болоогүй их, дээд сургуулиа цэгцэлье. Нэгдмэл зохион байгуулалтад оруулъя гээд ажил их өрнөж байгаа юм байна лээ. Би харин баярлаж байгаа Ц.Цогзолмаа сайд. 


Энэ нь бол цаад шилжилтийн томоохон реформд нөгөө алдагдаад байгаа юмыг нь хуучныг нь цэгцлээд л тавих гэсэн ойлголт. Түүнээс нэг томилгоотой зууралдаад эрх мэдэл булаацалдаад байгаа ойлголт биш. Томилгооны хувьд гэдэг юм уу саяын хүрээнд сонгон шалгаруулалт үнэн. Д.Тогтохсүрэн гишүүний хэлдгээр бид нар Төрийн албаны хуульд өөрчлөлт тэр зарчмаар явна. Дотор нь 2, 3 талаасаа итгэлцүүр явна гэдэг нь юу вэ гэхээр зэрэг хамт олныг бас тодотгоно энэ чинь мерит тогтолцооны нэг зарим тухайн байгууллага хамт олондоо сайн ажиллаж байсан менежерийг дэвшүүлэх зарчмыг л бүх шатандаа хэрэгжүүлж чадах юм бол энэ нь өөрөө үр дүнгээ өгсөн жишээ шүү дээ. 

Хөөрхий хэлж чадахгүй байгаад байгаа орон нутагт ажилласан гээд түүгээрээ элэглүүлэх гээд байгаа юм бол бид нар ч гэсэн орон нутагт ажиллахдаа яг энэ зарчмыг л бариад ирсэн юм. Тийм учраас энэ өнцгөөс нь хараасай. Эсхүл хэн нэгэн засаглал улс төрийн өнцгөөс хараад энэ нь зөв буруу гэж ярих юм бол бид нар боловсролынхоо энэ анхан шатны нэгж болсон энэ сургууль, цэцэрлэгүүдээ харин улс төржсөн байгууллага болгоод өнөөдрийг хүрсэн. 

Тэгвэл өнөөдрийг цэгцлээд зөв явах зарчим нь энд хадгалагдаад байгаа. Магадгүй мэргэжилтэй боловсон хүчин гэдгийн хүрээнд нь сонгон шалгаруулалтыг нь аймаг, нийслэл дээр нь сая Төрийн албаны зөвлөл боловсролын системтэйгээ нэгтгэж хийгээд томилохыг нь ганцхан сум, дүүрэг гэж байгаа. Тэгээд тэнд ямар нэгэн байдлаар ухаандаа өөрийн амбицаар гэдэг юм уу улс төрийн шийдлээр хэн нэгнийг тохоон томилох юм маань өөрөө хаагдах үндэслэл нь тэнцвэртэй байдлыг нь хадгалаад өгч байгаа. 

Одоо бол өөрсдөө ч сонгон шалгаруулалтаа хийгээд аймаг дээр, нийслэл дээр. Тэгээд шууд томилж байна. Хэн ч мэдэхгүй тэр цэцэрлэг, сургууль дээр хүн очоод ажлын дадлага туршлага байхгүй хүн очоод ажил унагаж байна. Одоо бид нарын үүнийг сонсож байгаа бол энэ салбарынхан бүгд хүлээн зөвшөөрнө шүү дээ үүнийг. 

Тийм учраас би энэ зөв өнцөг хандлагаас нь харалгүй ... /минут дуусав/

М.Энхболд: С.Бямбацогт гишүүн алга байна. Ц.Цогзолмаа гишүүн асуултаа тавья. 
Ц.Цогзолмаа: Би хэдийгээр асуудлыг Засгийн газарт хариуцаж байгаа ч гэсэн зүгээр Улсын Их Хурлын гишүүнийхээ хувиар бас энэ салбарын асуудлыг хариуцаж байгаа хүний хувиар 2 хууль санаачлагчаас 2, 3 зүйлийг тодруулж асуух гэсэн юм. 
Миний хувьд ч гэсэн ялаагүй одоо ямар нэгэн байдлаар энэ асуудлыг ойлгохгүй байгаа зүйл бол байхгүй. Өнөөдрийн боловсролын системийг хариуцаж аваад 5 сар ажиллаж байгаа хүний хувьд үнэхээр системийн маань нөхцөл байдал бол хүнд байгаа гэдгийг хамгийн их би мэдэрч байгаа. 
Тийм учраас цаг хугацааны хувьд үнэхээр энэ томилгоог ингээд бид нар Боловсролын багц хуулийг удахгүй оруулах гээд өргөн барих гэж байгаа юм. Тийм учраас энэ багц хуультайгаа уялдуулаад үүн дээр дахиад тооцоо судалгаа хийгээд нөхцөл байдлаа үнэлээд ингээд оруулаад ирэх боломжийг та ер нь яаж харж байгаа вэ? 

Салбарын яам, дээрээс нь Монгол Улсын Засгийн газар дээрээс нь мэргэжлийн хувьд Байнгын хороо маань дэмжээгүй байгаа энэ санал маань асуудлаа багцлаад салбарынхаа яамтайгаа ажил хэргийн бүх хүмүүсийнхээ оролцоог харуулаад шаардлагатай бол нэмэлтээр бүр ажлын хэсэг байгуулаад энэ асуудлаа сайжруулаад ороод ирэх бололцоо та байна гэж харж байна уу, үгүй юу гэдэгт 1 дүгээрт одоо хэлээд өгөөч. 
2 дугаарт нь өнөөдрийг хүртэл явж ирсэн асуудал дээр сая Л.Энх-Амгалан гишүүн хэллээ. Босоо тогтолцоогоор ч явж үзсэн, хэвтээ тогтолцоогоор ч явж үзсэн. Өнөөдрийн яг байгаа бодит байдал бол үнэхээр аль алинаас нь бид нар сургамж аваад эрх зүйгээ сайжруулахаас өөр гарц бол харагдахгүй байгаа юм. 

Тийм учраас зүгээр энэ асуудлыг сугалж аваад энэ асуудлыг өнөөдөр шийднэ гэхээсээ илүүтэй бүхэлд нь ямар концепци ер нь боловсролын яам бариад байгаа юм бэ ойрын 3 жилд юу хийх гээд байгаа юм бэ, сургалтын хөтөлбөр агуулга, багшийн мэргэжлийн ур чадвар сайжруулах гэдэг юм бол өнөөдөр цогцоороо явж байж өнөөдөр яг та бидний яриад байгаа асуудал цогцоороо сайжрах юм. 
Тийм учраас хэдийгээр томилгооны ганцхан асуудал биш юмаа гэдгийг яриад байгаа боловч яг өргөн барьсан асуудлын концепци бол угаасаа л сургуулийн захирал, цэцэрлэгийн эрхлэгчийг сум, дүүргийн Засаг дарга томилно гэдэг асуудал бол орж ирж байгаа шүү дээ. Тийм учраас бид нар томилгооны асуудал биш гэж ярих бололцоо бол байхгүй байгаа юм. 
Сонгон шалгаруулалтыг хийх мэргэжлийн байгууллагын оролцоо. Би зүгээр амьдрал дээр ярья. Өнөөдөр бүх асуудал тогтмолжоод хэвийн болоод сургалтын хөтөлбөр сурах бичиг багшийн маань ур чадвар сайжраад систем маань бүхэлдээ өдөр тутмын үйл ажиллагаа нь хэвийн явах ийм цаг хугацааны үеийг бид нар давах юм бол энэ асуудлыг орон нутагт шилжүүлэхэд би ерөөсөө татгалзахгүй. 
Яг өнөөдөр цаг хугацааны хувьд бол оновчтой биш байна гэдэг байр суурийг би Байнгын хорооны хурал дээр ч хэлж байгаа. Засгийн газрын хуралдаан дээр ч хэлж байгаа юм. Тийм учраас цаг хугацааны фактор дээр хамтраад салбарын яам шаардлагатай  хүмүүстэй хамтраад ажиллах энэ асуудлыг оруулаад ирэх бололцоо байгаа юу гэж харж байна уу гэдэг дээр хариулт авъя гэж бодож байна. 

М.Энхболд: Х.Нямбаатар гишүүний микрофоныг өгье. Асуултад хариулъя. 

Х.Нямбаатар: Би маш товчхон хариулъя. Тийм боломж алга. 2 гэвэл Боловсролын багц хууль бас энэ Их Хурлын босго давж дэмжигдэнэ гэдэгт одоо ч бидэнд эргэлзээ их байна. Яагаад гэвэл Боловсролын яамны сайдаар хүмүүсийн ажиллаж байгаа дундаж ажиллаж байгаа хугацаа 2 жил хүрэхтэй үгүйтэй ирсэн сайд болгон шинэ бодлого концепци дэвшүүлдэг өмнөхөөсөө үгүйсгэдэг. Өмнөх төрийн нарийн бичгүүдээ сольж өөрчилдөг. Ингээд боловсролын салбарт боловсролын асуудал эрхэлсэн төрийн захиргааны төв байгууллагад чинь тогтсон бодлого, концепци алга байна. 

Бид тэр орон нутагтаа зүгээр мөрөөрөө ажлаа хиймээр байна. Улс төрийн нөлөөллөөс ангид баймаар байна. Сургууль цэцэрлэг гэдэг чинь яг хамаатан садан шиг хамт олон шиг болсон хүмүүс байдаг юм. Тэнд битгий улс төрчид хөндлөнгөөс орж ирээч. Та одоо Боловсролын хэд дэх сайд вэ би мэдэхгүй байна. 10 хэд үү, 20 хэд дэх сайд. Гэтэл дүүргийн удирдлага тийм хурдан солигддоггүй юм. Жишээлбэл Чингэлтэй дүүргийн Засаг даргаар одоо Ганболд дарга ажиллаж байсан. 5 дахь байна уу 6 дахь л Засаг дарга. 

Энэ 1993 оноос дүүрэг байгуулагдсанаас хойш. Энэ нэгэнт ингээд тогтсон уламжлалтай газруудад өөрчлөгддөггүй юм. Хан-Уул дүүрэг маш цөөхөн удаа Засаг даргаа сольж өөрчилсөн. Ингээд энэ мэтээр та нийслэлийн төвийн дүүрэг. Та өөрөө Засаг дарга байсан шүү дээ. Яагаад тэр нэг муу хэдэн сургууль, цэцэрлэгийн удирдлагуудын эрх хэмжээтэй төрийн захиргааны төв байгууллага нь булаацалдаад байгаа юм бэ? Тэр багшаа өөрсдөө томилдог болог. Өөрсдөө цайны газраа эрүүл ахуйн шаардлага хангасан хүмүүсээр ажиллуулдаг болог. 

Төвлөрлийг хэвтээ болгоё гэхээр л та нар бид нар бүгд дандаа сайдаараа байхгүй шүү дээ. Үүнийг ингээд эрх мэдлээ хуваалцах хумих юм дээр дандаа ингээд хойрго хандаад байна. Үүнийгээ сэтгэлгээгээ өөрчлөөч гэж хэлье. 

М.Энхболд: Ц.Цогзолмаа гишүүнд 1 минут нэмж өгье. 
Ц.Цогзолмаа: Боловсролын системийн чанарын асуудал өнөөдөр нөхцөл байдалтай холбоотой асуудлаар бол иргэд олон нийтийн зүгээс явж байгаа асуудал дээр чанарын өөрчлөлт гаргахын тулд ажиллаж байгаа, чармайж байгаа. Үндэсний хэмжээний хэлэлцүүлэг хийгээд бодлогоо тодорхойлсон, зөвлөмжүүдээ гаргасан. Үнэхээрийн эрх зүйн цогц өөрчлөлт хийж байж энэ асуудал дээр ахиц гарна гэдэгтэй холбоотой байгаа. 
Би тэгээд үнэхээр Х.Нямбаатар гишүүнийг бас битгий ийм популизм хийгээч. Өнөөдөр нөхцөл байдлыг өөрөө яг хариуцаад би дүүрэгт ч ажиллаж байсан, хотод ч ажиллаж байсан, одоо салбарын түвшинд нь харж байгаа хүний хувиар цаг хугацааны хувьд үнэхээрийн одоо голдрилд нь оруулах тэр мэргэжлийн байх, бид нар хүүхэд болгоноо л боловсролтой зөв хүмүүжилтэй, зөв ёс зүйтэй эрүүл байгаасай л гэж хүсэж байгаа. 
Энэ зүйлийг хийхэд өнөөдөр дүүргийн түвшинд одоо сум, дүүргийн түвшинд аймаг орон нутгийн түвшинд үнэхээр мэргэжлийн удирдлагаар хангах энэ ... /минут дуусав/


М.Энхболд: Г.Мөнхцэцэг гишүүн. 

Г.Мөнхцэцэг: Боловсрол, соёл, шинжлэх ухааны салбар бол цаг ямагт л хүнд байсан. Эдүгээ ч бас л тийм л байгаа. Үүнийг өөрчлөхийн төлөө бол бас яам сайд нар бол хичээнгүйлэн зүтгэж байгаа гэдгийг бол бас хэн хүнгүй харж байгаа. Тэгэхээр энэ Бага, дунд боловсролын хуульд бол цогцоор нь өөрчлөлт хийх нь бол зүйтэй гэдгийг бол би бас ингэж бодож явдаг хүний нэг л дээ. 

Тэгээд ер нь одоо яах вэ манай гишүүд ярьж байна. Томилгоо дотроос нь сугалаад энэ томилгоотой холбоотой ийм хуульд өөрчлөлт оруулна гэдэг бол бас зохистой зүйл биш гэж би үүнтэй бол бас санал нэг байгаа. Энэ бол яах аргагүй харахад бол бас л дундаас томилгоо гэдэг юмыг багш сургуулийн цэцэрлэгийн дарга, эрхлэгчийг яаж томилох вэ гэдэг талаар ярьж байгаа учраас бол ийм өөрчлөлт хийх гэж байгаа нь бол их тийм өнгөцхөн ингээд явж байна гэж ингэж бодож байгаа юм. 


Зүгээр ер нь бол амьдрал дээр хөрсөн дээр бол энэ өөрөө бас их өөр байгаа. Жишээлбэл хотод нэг өөр, дүүрэгт нэг өөр, аймаг, суманд бүгд өөр. Суманд гэхэд 600 өрхтэй сум байна. Энэ суманд 10 гаруйхан төрийн байгууллага байна. Үүнээс бол цэцэрлэг, сургууль, эмнэлэг гэсэн энэ салбарууд дээр л үндсэндээ энэ сумын амьдрал бол өрнөж байгаа. Суманд бол энэ салбарууд дээр боловсон хүчин бол бас хангалтгүй байгаа. 

Тэгээд ирэхээр сумын дарга ямар нэгэн байдлаар гэр бүлийнх нь хүн эмнэлгийн дарга ч юм уу сургуулийн захирал ч юм уу цэцэрлэгийн эрхлэгч юм уу байгаад байх нь жишээ нь бол элбэг байж байдаг. Ингээд харахаар бол нөгөө нэг төрийн алба чинь төрлийн болоод ингээд хувирдаг ийм жишиг бол байж байдаг. 

Тэгэхээр харин одоо бараг хотоосоо илүү энэ хотын төвлөрлийг саармагжуулъя төрийн бодлогоо өөрөө үндсэн нэгжүүдэд хэрэгжүүлье гэж байгаа бол харин хотоос томилгоонуудыг хийдэг хөдөө орон нутагт одоо суурьшуулдаг боловсон хүчнээ аваачиж байршуулдаг тэгж байж энэ бодлогоо хэрэгжүүлдэг дээр нь тэнд  хөдөө орон нутагт байгаа ажил амьдралыг сайжруулдаг ийм бодлого руу чиглэсэн хуулийн өөрчлөлтүүд орж байвал харин бас болж байна гэж би ингэж бодож байгаа юм. 

Тэгээд ирэхээр ийм ялгамжийг тусгаад өгөх боломж нь энэ хууль санаачлагчид маань одоо байна уу, үгүй юу гэдгийг ийм асуултыг тавьж байна нэг. 


2-т би бас яамнаас яамныхан ирсэн байгаа дээр бас нэг зүйлийг асууя гэж. Өнгөрсөн энэ хичээлийн жилүүдэд манай хөдөө орон нутгийн сургууль, цэцэрлэг сургуулиуд маань үндсэндээ бол одоо сурах бичиг гарын авлага гэдэг юм бол огт байхгүйгээр зарим нэг сургууль хичээлийн жилээ хааж байх жишээний. Одоо хичээлийн шинэ элсэлтийн шалгалт эхлэх гэж байна. Өнөөдөр одоо яг хөдөө орон нутагт амьдрал дээр ямар байна вэ гэхээр хөдөө орон нутгийн сургууль цэцэрлэг багш нар маань ямар ЭЕШ-ийн шалгалтад бэлдэх материалаа барьж ажиллах вэ гэдэг ийм ямар ч зааварчилгаа аргачилгаа бол байхгүй сууж байна. 

Хуучин бол энэ Боловсролын үнэлгээний газар хариуцдаг байсан байгаа юм. Шалгалтад бэлтгэх материалыг. Одоо бол алга байна. Тэгээд бид  нар аргаа бараад асуухаар тэр тухайн материал хэвлэж байгаа компаниас нь асуувал бараг тэнд байгаа байхаа гэсэн ийм хариултыг хэлж байна. Үүнийг одоо хэн хариуцаж байна вэ? Тэгэхээр бидэнд бол үндсэндээ энэ салбарт бол өнөөдөр зайлшгүй шаардлагатай байгаа, өнөөдөр цаг үед шаардлагатай байгаад байгаа зүйлүүд рүү илүү анхаарлаа хандуулбал яасан юм бэ гэж ингэж бодож байгаа юм. 


Ялангуяа энэ элсэлтийн шалгалт руу. Яам ер нь ямархуу байдалтай хандаж анхаарлаа хандуулж байгаа юм бэ? Энэ дээр дорвитой ажлуудыг хийгээч гэж ингэж ийм асуултыг 2 дугаарт тавьж байна. Сүүлээс нь хариулна уу. 


Л.Энх-Амгалан: Х.Нямбаатар гишүүн эхлээд  хариулт өгөх үү? 

Х.Нямбаатар: Би энэ элсэлтийн ерөнхий шалгалт энэ тэртэй холбоотой асуулт, ажлын хэсгээс түүнийг нь хариулчих тэгэх үү би тэгээд дараагийнхыг нь хариулъя. Д.Ганболд гишүүн хариулчих. 


Л.Энх-Амгалан: Ажлын хэсгийн гишүүн хариулах уу? 81 дүгээр микрофоныг нээе. 

Т.Ням-Очир: Г.Мөнхцэцэг гишүүний асуултад хариулъя. Энэ жил 12 дугаар анги болон бага дунд ангийн нийтдээ 38 нэр төрлийн сурах бичгийг бид нар шинээр зохиох, дахин хэвлүүлэх нийтдээ 54 төрлийн сурах бичгийг дахин нийлүүлж нөхөн хангалт хийхээр ингээд бэлтгэл ажил хангагдаж байгаа. Яамны хэмжээнд бүх сурах бичгийн хороод ажлын хэсгүүд байгуулагдаад явж байгаа. 8 сарын 31 гэхэд бүх сургуулиудыг сурах бичгээр хангасан байна гэсэн төлөвлөгөө гарч сайдаар батлагдсан. 


Улсын шалгалт бол 5 сарын 28-наас 6 сарын 08-ны хооронд зохион байгуулагдана. Элсэлтийн ерөнхий шалгалт бол 6 сарын 16-наас 6 сарын 20-ны хооронд зохион байгуулагдана. Энэ жилийн тухайд улсын шалгалтын тухайд улсын хэмжээнд улсын шалгалтын сэдэв боловсруулах аргачлал даалгаврын санг бэлэн болгосон. Улсын хэмжээнд 798 сургууль дээр бид нар нэгдсэн журмаар тодорхой түвшний нэгдүгээр түвшнээс хэдэн даалгавар авах вэ, 2 дугаар түвшинд  хэдэн даалгавар авах вэ гээд даалгаврын түвшинг нь зааж өгөөд тэгээд даалгавар сонгох боломжийг нь олгосон 18 даалгаврын сан бүхий одоо даалгаврын санг бэлэн болгосон. 

Элсэлтийн ерөнхий шалгалтын хувьд бол Үнэлгээний төв бүрэн  хариуцаад бэлтгэл ажилдаа бүрэн ороод явсан. Сайдын тушаалаар улсын шалгалт болон ЭЕШ зохион байгуулах ажлын хэсэг байгуулагдаад ажиллаж байгаа. 


Л.Энх-Амгалан: Х.Нямбаатар гишүүн нэмж хариулах уу? Д.Ганболд гишүүн үү, Д.Ганболд гишүүн. 

Д.Ганболд: Г.Мөнхцэцэг гишүүний ер нь асуултад хариулъя. Орон нутагт тохиолддог бэрхшээл гээд ярьж байна. Амьдрал дээр үнэхээр байгаа юу байгаа. Ялангуяа суманд бол одоо зөвхөн бүл айлууд байдаг учраас төрийн алба тодорхой хэмжээнд төрлийн гэдэг ч юм уу асуудал руу халтирдаг гулгадаг. Яг үүнээс чинь л цэгцэлье гээд байгаа шүү дээ. 

Яг л энэ асуудлыг цэгцлэх гэж байгаа ойлголт юм шүү дээ. Яаж вэ гэхээр 3 зарчим л энд харагдаж байгаа юм. Аймаг, нийслэлийнх нь Засаг даргын эрхлэх хүрээнд нь тэр саяын төрийн албаны зөвлөлийн болон боловсролынхоо байгууллагуудтай нийлж байгаад сонгон шалгаруулах сонгон шалгаруулалт. Сонгон шалгаруулалт нь доороосоо буюу хамт олны гэдэг бас тодорхой цензурыг бас цуг нэгтгээд аваад үзэхэд энэ нь өөрөө зөв хүнээ сонгож байна уу, үгүй юу тэр хамаатан төрөл садан улс төрийн өнцгөөр хүн томилох гэж байна уу гэдэг нь өөрөө мэргэжлийн түвшинд тэр шалгуур цензурыг нь гаргаад ирэхээр тэнд нэг их айхавтар зөрчилдөх юм гарахгүй. 

2 дугаарт аймаг, нийслэлийн Засаг дарга нь тэндээ сонгон шалгаруулалт хийгээд май энэ хүнийг томил гээд очиж томилохоор тэр сум суурин хаана байсан аймгийн төвөөс хол байгаа тэр олон сумдын тэр сургууль, цэцэрлэгийн үйл ажиллагааг хариуцах нэгж нь яг нарийндаа Засаг захиргаа нэгжийн тухай хуулиараа сумын Засаг даргад чинь өөрөө хадгалаастай байгаа. 

Тэгэхээр тэр эрх мэдлийг нь эрх үүргийн нэгдлийг нь зөв уяад өгчих. Тэгээд би 2 гол нэг юм хэлсэн. Төсвийн санхүүжилт нь сумаар дамжиж тэр сургууль, цэцэрлэгт чинь очиж байгаа. Тэгэхээр түүнийг зөв зүйтэй зарж байна уу, үгүй юу гэдгийг дахиад хяналт тавих үүрэг нь Төсвийн хуулиар тэр бүх шатны Засаг даргад байгаа. 

Тэгэхээр тэр Засаг дарга маань бас томилох хамаарал бас оролцоод ингээд нэгэнт таныг итгэл өгөөд энэ цензурыг хангасан шаардлага хангасан магадгүй тухайн сургууль, цэцэрлэгтээ гэдэг ч юм уу тэр салбартаа 6 жилээс доошгүй ажилласан байх энэ тэрээс авахуулаад олон юм явна. Энэ дэмжигдээд гараад ирвэл цаашаа ажлын хэсэг яамтайгаа нийлээд энэ зохион байгуулалтад ороод явах учраас би хүндрэхгүй байх гэж бодож байна. 

Тэгээд тэр цензурыг хангасан хүн очиж байгаа учраас ямар нэгэн зөрчил гарах юм чинь харин багасна. 2013 оноос өмнө нь бол яг хуулийн чинь концепци үзэл баримтлал яг ийм байж байгаад 2013 оноос өнөөдрийг хүртэл нэг чигт л өгсөн байхгүй юу аймаг, нийслэлийн Засаг дарга. Тэгээд одоогийн энэ хүмүүсийн яриад байгаа танил тохоо улс төрийн өнцгөөр хүн тавилаа гэдэг чинь өнөөдөр дээд цэгтээ л тулсан. Үүнийг л цэгцэлье гэж байгаа юм. 


Тэгэхээр өмнө нь байсан хууль сайн байж тэр хуулиа үргэлжлүүлээд явъя. Түүнээс цоо шинэ юм гаргаад юм уу эсхүл нэг албан тушаалын төлөө булаацалдаад байгаа ойлголт биш юм гээд байгаа юм. Мэдээж Боловсролын багц хуульд тодорхой шинэ реформ хийх гэж байгаа нь сайшаалтай. Түүнийг бид нар хүлээх гэхээсээ илүүтэйгээр өмнө нь байсан ийм зохицуулалтаа хийгээд тэр дунд тэртээ тэргүй дахиад багцлагдаад ороод ирэхэд ямар ч хаалт боолт байхгүй. Энд нэг их эмзэглэх юм байхгүй юм харин гэж л би хэлэх байна. 

Л.Энх-Амгалан: М.Билэгт гишүүн. 

М.Билэгт: Боловсролын салбарт энэ зах зээлд шилжсэн 27 жилийн хугацаанд үнэхээр уналтад орсон юм. Уналтад орсон. Бид нар 27 жил ярилаа. Жилээс жилд дордож байна. Өнөөдөр иргэд маань хүүхдээ сайн хүн болгож төлөвшүүлж сайн сургалттай газарт нь өгөхийн тулд бас 5, 10 төгрөгөө мөнгө илүүдсэндээ биш. 5, 10 төгрөгөө төлөөд хувийн сургуулиудад маш ихээр өгч байна. 


Тэгсэн мөртөө өнөөдөр бодит байдлаар бид нар саяхан Хөдөлмөр, халамж үйлчилгээний ерөнхий газрын чиглэлээр бид нар ажлын хэсэг гараад ажиллаж байгаа л даа. Энэ судалгаанаас харахаар зэрэг ажилгүй иргэд нь болохоор 25-40 насныхан байна. Гэтэл үүний 40 хувь нь дээд боловсролтой, дипломтой залуучууд байна. Ингэж хэлж байна. 

Гэтэл нэг ажил арай гэж ажилд зуучлаад явуулахаар зэрэг нэг мэдсэн чинь гологдсон байдаг юм гэж. Би гологдлоо гэж хэлдэг гэж. Гэхдээ юун дээрээ вэ гэхээр хүн чанар, ёс зүй, төлөвшил. Тэгэхээр хүн болгож төлөвшүүлэх энэ тогтолцоогоо өөрчлөхийн тулд бид нар ажиллах яаралтай ажиллах орчныг нь бий болгох шаардлага байна. 

Өөрөөр хэлбэл бид нар хөгжингүй орнуудын туршлагаас судалж байна гээд татвар төлөгчдийн мөнгийг 27 жил үрлээ. Маш их мөнгө үрсэн. Гэтэл нөгөө манай Монголчуудын хэлдэг үг байдаг даа нүглийн нүдийг гурилаар хуурав гэдэг. Яг үүн шиг зүгээр л хэлбэр төдий юм хийгээд ингээд 27 жил болсон. Гэтэл одоо тэр энэ 25-40 насныхан гэдэг чинь өөрөөр хэлбэл 80-аад оны дундуур төрсөн хүүхэд чинь одоо 1990-ээд он гараад сургуульд орсон байгаа. Тэгээд 1980-аад оны сүүлийнхэн, 1990-ээд оныхон, 2000-аад оныхон бид нар 10 жилийн дараа үүнийгээ яриад сууж баймааргүй байна шүү дээ. Ингээд гологдоод байна, залуучуудын маань төлөвшил болохгүй нь гээд. Тэдний буруу биш шүү дээ. 

Энэ төрийн бодлого шийдвэр буруу байгаагийн энэ салбарын бодлого буруу явж байгаагийн л угшил болохоос биш залуучуудаа ийм байдалд оруулмаар байна. Иргэдийн өрхийн ядуурлын хамгийн гол үндэс бол энэ санхүүгийн хямрал бол сургалтын төлбөр. Малчид маань 40-50 бог малаа борлуулаад эсхүл бүх малаа барьцаанд тавиад жилдээ нөгөө хүүхдээ сургах гээд 1 хүүхдийг сургахад шүү. Ингээд л хямралд орж байгаа. 

Тэгсэн мөртөө нөгөө хүүхэд нь сургууль төгсөөд өөрөө өөрийгөө аваад явах тэр төлөвшил нь бий болж чадаагүй ийм л байгаа. 10 жилийн дараа дахиад үүнийгээ ярьж баймааргүй байна. Ийм учраас сургуулийн өмнөх боловсрол, бага, дунд боловсрол эндээс нь эхлээд хүн болгож төлөвшүүлэх юмаа тогтолцоог нь өөрчлөх юмыг яаралтай хийхгүй бол болохгүй байна. 

Тэгэхээр Ц.Цогзолмаа сайдаас би юу асуух гэж байна вэ гэхээр та энэ боловсролын тогтолцоог сууриар нь өөрчилж зөв болгох тэр хөгжингүй ямар шинээр юм зохиогоод байх гээгүй шүү дээ. Хөгжингүй орнуудын туршлагыг бодитоор иргэдэд хүрэх хэмжээнд нөлөөлөхүйц тийм хууль эрх зүйн орчныг бүрдүүлэх юмыг хэзээ оруулж ирэх юм бэ энэ Улсын Их Хуралд хэзээ? Гол нь түүнийг асуух гээд байна. 

Дээр нь их, дээд сургуульд жилдээ 40000 оюутан төгсөж байгаа. Гэтэл үүний 30 хувь нь л дөнгөж ажилтай болж байгаа. 70 хувь нь ажилтай ... /минут дуусав/

Л.Энх-Амгалан: Хариултаа аваад 1 минутаа авах уу? Тэгвэл Ц.Цогзолмаа сайд. М.Билэгт гишүүн ээ, одоо бол бид нар нөгөө яг Х.Нямбаатар нарын санаачилсан хуулийн хэлэлцүүлэг хийгээд байгаа шүү дээ. Тэгэхээр хэлэлцэж байгаа асуудлынхаа хүрээнд хууль санаачлагчаас нь илүү их асуувал дэг сахиулах учраас тийм ээ, Ц.Цогзолмаа сайд саяын М.Билэгт гишүүний асуултад хариулъя. 

Ц.Цогзолмаа: Үнэхээр боловсролын салбарт хүндрэлтэй олон асуудал байгаа. Системийн түвшинд оношилгоо анализ хийж үнэхээр бага, дунд боловсролоо яах юм бэ, сургуулиас өмнөх боловсролоо яах юм дээд боловсролынхоо бодлогыг яах юм, мэргэжлийн боловсролын бодлогоо яах юм бэ гэдэг асуудлуудыг өнөөдөр хууль эрх зүйн хувьд үндсээр нь өөрчилж сайжруулах чиглэл дээр ажлын хэсгүүд байгуулагдаад шаардлагатай мэргэжлийн хүмүүсийг уриад оролцуулаад ажиллаж байгаа. 

Бид нар энэ хаврын чуулган дээр хэлэлцүүлнэ гэсэн ийм төлөвлөгөөтэй ажиллаж байна. Ерөнхийдөө бол тооцоо судалгаа бас үнэхээр М.Билэгт гишүүний хэлдгээр сүүлийн 27 жил бид нар Боловсролынхоо хуульд бид нар 19 удаагийн нэмэлт, өөрчлөлт хийсэн боловч бүхэлд нь концепциор нь энэ асуудлыг ерөөсөө авч үзээгүй юм байна лээ. Тийм учраас бид магадгүй нэмэлт, өөрчлөлт биш шинэчилсэн найруулгын түвшинд хуулиа багцаар нь өөрчлөх асуудлаа оруулна гэсэн төлөвлөгөөтэй ажиллаж байгаа. 


Л.Энх-Амгалан: М.Билэгт гишүүнд 1 минут. 

М.Билэгт: Одоохон хуулиа өөрчлөх гэж байгаа найруулж байгаа юм шинэчлэх гэж байгаа юм гээд яриад байдаг. Үүнийг хугацаа хойш нь тавихгүйгээр энэ хичээлийн  шинэ жилээс эхлээд энэ хууль эрх зүйн орчин нь нөхцөл нь бүрдсэн орчныг бий болгомоор байна. Төр хувийн хэвшлийн түншлэлээр төрийн үйлчилгээг иргэдэд сайн хүргэх тийм нөхцөлийг энэ хөгжингүй орнууд бий болголоо шүү дээ. Хувийн эмнэлгүүд, хувийн сургуулиуд улсын эмнэлгийн улсын цэцэрлэгийн хөгжлийг сургуулийн хөгжлийг чирч явдаг юм гэж хөгжингүй орныхон хэлдэг. 

Тэгэхээр зэрэг энэ өрсөлдөөнийг бий болгох замаар энэ орчноо бүрдүүлэх хууль эрх зүйн орчноо бүрдүүлэх талаар ямар ... /минут дуусав/

Л.Энх-Амгалан: Д.Ганболд гишүүн. 

Д.Ганболд: Би бас хууль санаачлагчдын нэг учраас би тодорхой байр сууриа л бас илэрхийлье гэж бодож байсан юм. Тэгээд үүн дээр манай Монгол ардын намын мөрийн хөтөлбөр, одоогийн 2 дамжиж байгаа Засгийн газрын мөрийн хөтөлбөрт тодорхой заагаад өгсөн байгаа. Төвлөрлийг сааруулъя, босоо тогтолцооны хүрээнд хэвтээ орон нутагт нь эрх мэдлийг нь өгч байж үүрэг хариуцлагыг нь уялдуулж байж ажлаа сайжруулах ийм л сахилга хариуцлагын одоо он жилүүд болгоё гэж том зорилт тавиад ард түмнээсээ итгэл авсан. 

Энэ итгэлийнхээ хэрэгжилтийг өнөөдөр бид одоо 2 жил болох гэж байна шүү. Сая М.Билэгт гишүүний хэлдгээр үнэн шүү дээ. Өнөөдөр боловсролын салбар гэхэд ямар хүнд нөхцөлд байгаа вэ, ямар тодорхой хэмжээний юм өнөөдөр хийх гээд бид нар ямар концепци ямар бодлоготой ямар  хэмжээнд хүүхдүүдээ боловсролтой болгож цаашид Монгол хүн оюунлаг байж Монгол Улсаа хөгжүүлнэ гэсэн бодлого нь төгс гарсан юм байхгүй яваа шүү дээ. Яг яривал. 

Тэгэхээр бид нар энд алдаатай буюу өмнө нь зөв явсан юмыг алдаагаа засъя гэж оруулж ирж байгаа болохоос биш хэн нэгний бодлого чиглэлийг хийх гэж байгаа юм дээр ямар нэгэн албан тушаал юм уу эсхүл нэг томилгоогоор хөөцөлдөөд зууралдаад байгаа юм биш. 

Харин ч орон нутагт чинь үүн дээр баярлана. Энэ хэмжээгээр хэрэгжүүлэх зөв бодлого гараад ирэх юм бол  энэ хөл чинь бэлэн байж байна. Тэр хөл чинь өөрөө хөдлөөд эхлэх юм гэсэн ийм л бодлогоор бид үүнийг оруулж ирсэн. Дараа нь нэг юм хэлмээр байна. Их Хурлын гишүүн бас хууль санаачлагч байх ёстой гэж байгаа. Хэдийгээр Засгийн газрын хувьд тодорхой бодлогын хүрээнд нэгтгэе барья гээд явж байгааг би үгүйсгэхгүй. 


Гэхдээ энэ бодлогын хүрээнд хийх гэж байгаа ажлынх нь нэг эх нь болж байгаа учраас энэ чинь бид хамтраад л хийж байгаа ойлголт болохоос биш хэн нэгэн илүүд гараад би дангаараа хууль санаачилсан шүү гэж өөрсдийгөө дөвийлгөж шоудах гэж юм уу популист улс төр хийх гэсэн ойлголт энэ биш шүү дээ. Тийм маягаар мушгин гуйвуулж бол хэрхэвч болохгүй гэдгийг би бас хариуцлагатайгаар хэлэхийг хүсэж байна. 


Тэгээд ямар ч байсан манай бас Их Хурлын гишүүд бас анхааралтай хандаад үнэхээр энэ асуудлыг нухацтай авч үзээд зөв шийдвэл одоо хожмын хойно бид орон нутагтаа хүн болох багаасаа хүлэн болох унаганаасаа тэр хамгийн сайн муу зовлон амьдралын А үсгийг зааж байгаа газар чинь тэр хөөрхий суман дээр тэр сумын чинь цэцэрлэг сумын тэр бага сургууль, бага сургуулийн багш ажилтан албан хаагчид байдаг юм. 


Амьдралын А үсэг, амьдралын цаашлаад эрдэм номын А үсэг. Тэгэхээр тэр бүхэн рүү бид нар бодлогоо чиглүүлж байж Монгол Улсын чинь тогтвортой хөгжил цаашдын явах хандлага тодорхой гарах юм. Тэр утгаараа л бид оруулж ирж байгаа юм. Тэгээд цаашаагаа бусад бүх салбар хуулиудтай уялдаад явах учраас энд нэг их айхавтар ноцтой зөрчилдөөд үүнийг айхавтар улс төржүүлээд дөвийлгөөд байх шаардлагагүйгээр хуучин байсан хуулиа л хэрэгжүүлье гэж байгаа юм. 


Хуулийг чинь өөрчлөөд ингээд манайх чинь нэг Их Хурлын  дараа дараагийнх нь гараад ирэхээр өмнөхөө үгүйсгэж хаяад тэгээд тогтвортой хуулиа хэрэгжүүлж чадахгүй ийм үргэлжилж байгаа түүх байгаа. Ялангуяа өмнө нь ажиллаж байсан Их Хурлын гишүүд бол сайн мэдмээр дээ. 2012 онд өөрчилсөн юм шүү дээ. Шинэ гарч ирсэн тэр үеийн Их Хурал гарч ирээд газар дээр нь өөрчлөөд ерөөсөө сумын тогтвортой байгаа юмыг эвдээд аймаг руу нь татаад одоо түүний чинь гор нь гараад байгаа учраас үүнийгээ цэгцлээд сайхан өмнөх хуулийн хүрээнд нь явъя. 

Түүнээс өөр ямар нэгэн хачир илүү дутуу юм нэмээд цаана улс төрийн юм уу эсхүл популист улс төр хийх гэсэн хэн нэгэн энд байхгүй юм шүү гэж хэлье. 


Л.Энх-Амгалан: Д.Ганболд гишүүн асуусангүй. Хууль санаачлагч учраас хуулийнхаа үзэл баримтлалыг тайлбарлаад хамгаалаад үг хэлж байх шиг байна тийм үү, Д.Ганболд гишүүн ээ? Зочид төлөөлөгчдийг танилцуулъя. “Гадаад бодлогын шийдвэр гаргах механизмыг боловсронгуй болгох асуудал Монгол Улсын жишээ” сэдэвт олон улсын бага хуралд оролцож буй төлөөлөгчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын өндөр амжилт хүсье. Г.Тэмүүлэн гишүүн. 

Г.Тэмүүлэн: Баярлалаа. Та бүхэндээ бас энэ өдрийн мэндийг хүргэн мэндчилье. Тэгэхээр энэ Боловсролын тухай хуульд нэмэлт, өөрчлөлт оруулах тэр дундаа ер нь зүгээр яах вэ өнөөдрийн энэ оруулж ирж байгаа асуудал бол гол энэ анхан дунд шатны сургууль, цэцэрлэгийн захирлын сонгон шалгаруулалт энэ томилгоотой холбоотой асуудал хөндөгдөж байна гэж хараад байгаа. 

Хуулийн төслийн үзэл санаа ерөнхий тусгагдсан агуулга талаас нь харахад ч гэсэн ерөнхийдөө тийм л байгаад байгаа юм. Томилгоог хэн хийх вэ, хэн томилдог болох вэ нөгөө талаасаа бол ер нь бол би зүгээр өнгөц харж байгаа өнцөг нь улс төрийн эрх мэдлийг хэн барих вэ гэдэг явцуу улс төрийн өнцгөөс би асуудалд хандаад байна уу гэж хараад байгаа юм. Түүнээс бид нар энэ томилгоог хийдэг тогтолцоог хэрхэн эрүүл болгох вэ, улс төржилтөөс бид нар хэрхэн ангид байлгах вэ гэдэг өнцгөөс уг нь хандах ёстой гэж асуудал  хараад байгаа. 

Тэгэхээр бид нар үүн дээр уг нь бодлогоо уралдуулж үүн дээр уг нь бол санал санаачилга гаргаж ажиллах ёстой гэж хараад байгаа юм. Түүнээс биш юу гэдэг юм улс төрийг бол би боловсролтой хольж болохгүй гэдэг дээр бол би 100 хувь санал нэг байгаа шүү. Энэ боловсролын салбар эрүүл мэндийн салбар хэзээ ч улс төрчид болохгүй салбар байгаад байгаа. 


Угаасаа та бүхэнд бүгдээрээ мэдэж байгаа. Анхан шатан дээр сум хөдөө орон нутагт энэ боловсон хүчний нөөц бололцоо манайханд угаасаа муу. Дээрээс нь улаан цэнхрээрээ хуваагддаг. Яг ийм газар бол та нар бол юу гэдэг юм томилгоог сумын Засаг дарга хийнэ гэдэг юм уу энэ өнцгөөс авч үзэх юм бол 4, 4 жилээр магадгүй 4 жил дотроо хэд, хэд солигдох асуудал болно. 

Тэгэхээр бид нар төр Засагтаа төрийн албыг бэхжүүлэх төрийн энэ үйл ажиллагаанд иргэдийн оролцоог нэмэгдүүлэх хяналтыг нэмэгдүүлэх талаас нь илүү ярих ёстой болохоос биш энэ ил далд байдлаар төрийн үйл ажиллагаанд оролцож байгаа улс төрийн намуудын үйл ажиллагааг идэвхжүүлэх гэдэг юм уу үүн дээр оролцоог нь нэмэгдүүлэхэд талаас бол асуудалд би хандаж болохгүй гэж ярих гээд байгаа юм. 


Бид нарт бол аль ч өнцөг талаасаа боловсролын салбарт энэ боловсролын салбарын тогтвортой байдал бол хамгийн чухал асуудал. Тухайн тэр манай үр хүүхдийн маань боловсрол хэр чанартай хүртээмжтэй боловсролыг эзэмшиж байна энэ асуудал талаас нь бид хандах ёстой. Боловсролын салбар бол нэг талаасаа тоглоом биш. 

Энэ боловсрол олгож байгаа багш нар энэ хичээлийн эрхлэгч нар бол юу гэдэг юм мэргэжил, мэргэшил ур чадвараараа үнэлэгдэж энэ томилогддог байх энэ тогтолцоог бид нар хийх ёстой. Харин би энд манай хууль санаачлагч нарын хэлж байгаа нэг санал дээр санал нэгдэж байгаа зүйл бол улс төрийн хүчнүүдийн утсан хүүхэлдэй бол хэзээ ч болж болохгүй. Энэ сургууль, цэцэрлэгийн эрхлэгч нар. 


Энэ өнцөг талаас нь уг нь бид нар бол шинэчлэлийг хийх бол зайлшгүй шаардлага байгаад байгаа. Түүнээс сумын Засаг дарга солигдох болгонд сургууль, цэцэрлэгүүд үүрээ эвдүүлсэн шоргоолж шиг бол байж болохгүй гэдэг асуудлаас бид нар хандах ёстой. Бид өнөөдөр бас нэг явцуу эрх ашгаасаа бол хууль санаачлагч нар бол энэ асуудлыг дүүрэг талаас нь хараад байх шиг байна. Нийслэл талаас нь хараад байх шиг байна. 

Та нар 330 сум байгаад байгаа. Тэр өнцөг талаас нь хараач. Тэнд чинь боловсролтой боловсон хүчин 20, 30-хан байгаад байгаа. Эргээд өнөөдөр нөхцөл байдал бол бид нар улс төрийн албан хаагч нарын энэ зохисгүй авирладаг асуудлыг яаж цэгцлэх вэ, улс төрийн албан хаагч нарын тоог яаж бид нар бууруулах вэ яаж харин Засаг даргыг төрийн албан хаагч энэ статустай болгох вэ, томилгоо нь эрүүл хийгддэг болох вэ гэдэг асуудал руу бол ярих ёстой. 


Түүнээс өнөөдөр сумын Засаг дарга ч байна уу, аймгийн Засаг дарга ч байна уу энэ бол аль, аль нь улс төрчид. Улс төрчид томилгоо хийдэг тогтолцоо угаасаа болохгүй угаасаа. Тэгэхээр бид нар энэ томилгоогоор эрүүл байх тогтолцоог бол бүрдүүлэх шаардлагатай байгаад байна. Хуучин хууль нь байна уу шинэ хууль нь байна уу ялгаагүй. Муу, муу дотроосоо энэ нь арай дээр юм гэдэг шиг өнцгөөс бол бид нар хандаж болохгүй. 

Тэгэхээр өнөөдөр шинэчилье гэж байгаа бол эрс шинэчлэлтийг хийе. Тэгээд тэр тогтолцоо нь эрүүл яг тэр мэргэжил, ур чадвар мэргэжлээрээ шалгадаг томилогддог энэ тогтолцоог хийх ёстой. Магадгүй сая бас хөндөгдөж байсан л даа. Тэр хамт олон дотроосоо үнэлэгдээд хамт олон дундаасаа шалгаруулдаг энэ тогтолцоо байх ёстой. Түүнээс би энэ Засаг дарга нь байна уу сумынх нь байна уу аймгийнх нь байна уу аль ч Засаг дарга ялгаагүй энэ чинь аль, аль нь хоёулаа улс төрчид. 


Энэ өнцгөөс бол хандаж болохгүй. Тэгэхээр би энэ бол хуулийн үзэл санаа энэ тогтолцоог бол би дэмжиж чадахгүй нь. Харин илүү өөр шинэчлэлийг... /минут дуусав/

Л.Энх-Амгалан: Г.Тэмүүлэн гишүүн үг хэллээ асуулт биш. Г.Занданшатар гишүүн байхгүй байна. Д.Оюунхорол гишүүн. 

Д.Оюунхорол: Би яг саяын Г.Тэмүүлэн гишүүний ярьж байгаатай бас их ойролцоо санал хэлэх гэж байгаа юм. Ерөнхийдөө энэ Боловсролын хуульд хэсэгчилсэн ийм өөрчлөлтийг оруулах нь илүү сөрөг үр дагавартай байх магадлалтай. Тэгээд Боловсролын хуулийн үндсэн концепци алдагдах бас ийм магадлалтай. Тийм учраас бид нар өнөөдөр ийм яараа давчуу байдлаар энэ асуудалд бол хөнгөн гоомой хандаж болохгүй. 


Манай боловсролын салбарын шинэчлэл бол шингэж чадахгүй байгаа юм. Шингэж чадахгүй байгаа. Бид нар бол ингээд ер нь 4 жилд нэг удаа улс төрийн сонгуулийн дараа боловсролын салбарыг л ер нь очсон сайд дарга нар нь ялсан нам нь өөрчлөлт хийх гэж ингэж оролдож эхэлдэг. 

Тэгээд энэ нь өөрөө бол нэг үеийн залуучуудын хүүхэд багачуудын эрх ашигт бол шууд нөлөөлдөг ийм шийдвэрүүд байдаг юм. Тийм учраас үүнийг бол ер нь улс төржүүлэх байдлаар ер нь боловсролын салбарт хандах бол ямар ч зохимжгүй гэдгийг бол бүр онцгой анхаарах ёстой гэж бодож байгаа юм. 


Тэгээд сонгуулийн эрх авч буй улс төрчдөд шилжүүлэх нь бол тийм сайн үр дагавар бол авчрахгүй. Ер нь аль ч нам яаж ч ялж болно. Ямар ч улс төрийн сонголтууд хийгдэж болно. Энэ болгоны салхины аясаар боловсролын салбар өөрөө ингэж найгаж ганхаж болохгүй гэж бодож байгаа юм. Тийм учраас цэцэрлэг, сургууль, мэргэжлийн сургалт үйлдвэрлэлийн төв, их, дээд сургуулиудын бүх шатны томилгоог улс төрчид томилдогтой холбоотойгоор тогтворгүй байдал бол хавтгайрах тийм хандлага бол бий болж эхэлнэ. 

Тэгээд энэ салбарын бодлого алдагдах ийм магадлалтай. Та бүхэн хэвлэлийн хурал хийж байсан зарим нэг сургуулийн багш нарыг харж байсан байх. 2012 оноос хойш 9 удаа захирал нь солигдсон тухайгаа яриад гомдоллож байсан тийм хамт олны яриаг сонсож байсан байх. Тийм учраас салбарын бодлого байхгүй тухай шүүмжлэхээсээ илүүтэйгээр тодорхой цэгцтэй байр суурь дэвшил хөдөлгөөнд шилжих тийм шаардлагатай байна гэж бодож байгаа юм. 


Тэгэхээр үүнийг бол дараа нь багцаар нь оруулж ирэх энэ салбарт шүүмжлэл дагуулж байгаа асуудлуудын эх сурвалж нь бол томилгоо байдлаас ихээхэн хамааралтай байгаа шүү. Тийм учраас энэ асуудалдаа нэлээн анхаараад цаашид сургуулийн удирдах хүнийг тодруулах томилох эрх мэдлийг тухайн сургуулийн үйл ажиллагаа, эрх ашгаас нь хамаардаг багш, түүний хамт олон ер нь бүлэгт нь шилжүүлж тогтвортой өөрөөр хэлбэл хөгжлийг хангах эзэнтэй болгохоор энэ чиглэлээр нухацтай бодсон шийдвэрийг тусгаж хуулийн өөрчлөлтүүдээ хийвэл илүү зүгээр гэж бодож байгаа юм. 


Ер нь манай боловсролын салбарынхны хамгийн том хүсэлт хүлээлт нь бол энэ байдаг юм. Тийм учраас энэ асуудлыг энэ субъектийг өөрсдийг нь орхиод асуудлаа шийдээд ингээд улс төржсөн маягаар асуудлыг шийдэх гэж оролдох юм бол энэ өөрөө сөрөг үр дагаврыг дагуулна. Тийм учраас боловсролын салбарын хуулийн нэмэлт, өөрчлөлтийг оруулахдаа би Ц.Цогзолмаа сайдыг бол нэлээн багцаар нь бодож тунгааж шийдвэрээ гаргаасай. 


Ер нь бол манай Боловсролын яам нийтийн эрх ашгийг хөндөж байгаа. Тэр тусмаа энэ хүүхэд залуучуудын нийтлэг эрх ашгийг хөндсөн томоохон шийдвэрүүдийг гаргахдаа тухайн субъектүүдийг бүгдээр нь оруулж хэлэлцүүлж ярилцаж хэлэлцүүлэг хийж байж эцсийн шийдвэрүүдийг гаргаж байгаасай гэж бодож байгаа юм. 

Бас ингэхгүйгээсээ болоод олон сөрөг үр дагаврууд гарах магадлал байгаа шүү, Ц.Цогзолмаа сайд аа. Тийм учраас энэ юмнуудаа бол бас сайн ярилцаж боловсролын салбар гэдэг бол өөрөө оюуны маш том цөм болсон ийм салбар шүү. Тийм учраас энэ асуудалд бол нэлээн одоо тийм судалгаатай үндэслэлтэй тооцоотой ер нь бол нэлээн сайн нягталж асуудлыг шийдвэрлэх нь бол зөв байх гэж бодож байгаа юм. 

Тийм учраас би энэ удаад асуудлыг бол нэлээн нухацтай ярьж хойшлуулах нь зөв ... /минут дуусав/
М.Энхболд: Х.Нямбаатар гишүүн. Тайлбар хийх юм бий юу? 
Х.Нямбаатар: Д.Оюунхорол гишүүн яг сая зөв л юм хэллээ л дээ. Энэ 2013 оноос хойш энэ сургууль цэцэрлэгүүдийн удирдлагын томилгоо маш их хийгддэг болсон. Энэ би түрүүн хэлсэн шүү дээ. Нийслэл, аймаг томилдог болсноос хойш ийм болсон. Ялгаагүй улс төрийн албан тушаалтан. Нэг сургуулийн захирал нэг сургуулийг 2013 оноос хойш 9 удаа захирлыг нь сольсон ийм процесс явагдсан. Тэгэхээр үүнийг л бид нар харьцангуй тогтвортой болгоё хуучин орон нутагт байсан тэр түвшинд нь аваачъя, багш ажилчдынх нь саналаар шийдье гэдэг нэг зүйл.

Хоёрт нь өнөөдөр энэ үг хэлсэн, асуулт асуусан хүмүүс 2 энэ хуулийн төслөөс 2 зүйлийг ерөөсөө огт хөндөж ярьсангүй. Энэ юу вэ гэвэл 2012 онд Боловсролын тухай хуульд нэмэлт оруулахдаа, 2006 онд батлахдаа нэг зүйлийг орхигдуулсан. Энэ юу вэ гэвэл дүүргүүдийн боловсролын хэлтсийн даргыг хэн томилох тухай ийм зохицуулалтгүй орхисноос болоод одоо Нийслэлийн Засаг даргын захирамжаар энэ төрийн захиргааны ТЗ5, 6-гаар цалинждаг энэ албан тушаалтныг ингээд дүүргийн Нийслэлийн Засаг даргын захирамжаар журам гаргаад журмынхаа дагуу томилгоо хийдэг ийм нэг хуулийн цоорхой үүссэн байгаа. Үүнийг нөхөж байгаа. 
Хоёрт гэвэл Төсвийн тухай хуультай бид нар зөрчилдөж байгаа. Өөрөөр хэлбэл орон нутагт Боловсролын сайдаас эрх нь шилжиж очсон багцыг гэрээлэх эрхийг нь одоогийн хуулиар бол дүүргийн Засаг дарга нарт байдаг. Гэтэл өнөөдөр томилж төсвийн ерөнхийлөн захирагчтай гэрээ хийх эрх нь Нийслэлийн Засаг дарга дээр очоод ингээд Төсвийн тухай хуульд зөрчилдөөд байгаа. 
Хувийн секторын сургууль, цэцэрлэгийн эрхлэгч нарыг болохоор орон нутаг гэрээгээ хийгээд ингээд 2 өөр эрх зүйн дэглэм үүсээд байгаа. Үүнийг бас засаж залруулъя гэсэн ийм агуулгаар энэ нэмэлт, өөрчлөлт орж байгаа. 

3 дугаарт энэ орон нутгийн тэр сургууль, цэцэрлэгийн өөрийнхөө тэр сул ашиглалттай талбайг өөрсдөө захиран зарцуулах эрх нь сургууль, цэцэрлэгийн удирдлагуудад очиж байгаа төвлөрлийг сааруулах ийм бодит алхам болж байгаа. Тийм учраас та бүхэн маань кнопоо даралгүйгээр энэ асуудлыг босгож өгөөч гэдгийг Их Хурлын эрхэм гишүүдээсээ хүсэж байна. 


М.Энхболд: Ё.Баатарбилэг гишүүн асуултаа тавья. 

Ё.Баатарбилэг: Байнгын хороон дээр яригдсан юм. Яах вэ энэ боловсролын салбарын томилгооны асуудлаар ерөнхийдөө манай төрийн байгууллагууд төрийн албаны энэ томилгоо төрийн албаны бүтэц зохион байгуулалтын бас нэг жаахан гажиг юмнууд л үүгээр илэрч харагдаж байгаа юм л даа. Зарчмын 2, 3 юм л байгаа. 

Ер нь бол хэн нэгэн нь л томилгоог хийнэ шүү дээ. Тэгээд улс төрчөөр томилуулахгүй гээд байх юм. Тэр орон нутагт сумын Засаг дарга, аймгийн Засаг дарга багийн дарга дандаа л улс төрийн томилгоогоор л сонгууль томилгоонуудаар л явж байгаа л даа. Тэгээд хэн нэгэн нь томилохгүй тэгээд өөр яах юм бэ, тэр хүмүүс өөрсдөө очоод сайн дураараа очоод ажиллах юм уу? 

Тэгэхээр үүн дээр нэг тийм улс төрчөөр томилуулахгүй гэж энэ тэр гэж яриад байгааг бол би сайн ойлгохгүй байна. Төрийн албаны хууль батлагдсан. Төрийн албаны хууль батлагдсан энэ хуулийнхаа дагуу төрийн албаны тэр сонгон шалгаруулалт тэр томилгоонууд нь шат шатныхаа төрийн албаны зөвлөлөөр явна. Ер нь бол 2013 он хүртэл яваад болоод ирсэн ийм  тогтолцоо юм. 

Тэр орон нутагт нь төрийн албаны зөвлөл орон нутагт нь тэр төрийн албыг нь хашаад хариуцлагыг нь үүрээд явж байгаа хүмүүс байгаа. Энэ хүмүүс рүү нь тэр хариуцлагыг өгөөд явахаар юу нь болохгүй байгаа юм бэ гэдэг байр суурийг би Их Хурлын гишүүнийхээ хувиар л Байнгын хороон дээр тавьсан юм байгаа юм. 


Цаашдаа бол ер нь нийслэлийг аймагтай, дүүргийг сумтай ингэж харьцуулдаг энэ нэг тийм асуудлаа бол өөрчлөхгүй бол энэ чинь 2 шал өөр субъектүүд болоод байгаа байхгүй юу хүн амынхаа тоогоор ч гэсэн. Тэгээд ингэж харьцуулж байгаагаараа бас буруутаад байх шиг байна. 

Энэ орж ирж байгаа хууль дээр 2 юм байгаа. Нэг нь тэр түрээсийн асуудал. Тэр бол дэмжих боломжгүй. Түүнийг бол ажлын хэсэг дээрээ яриад явъя. Ерөнхийдөө хуулийн төслийг ингээд хэлэлцье. Ажлын хэсэг дээрээ энэ гишүүдээс гарч байгаа саналуудыг ингээд яриад явбал яадаг юм бэ гэдэг би нэг тийм санал хэлсэн юм л даа. 


Тэгээд яг үүнтэй холбоотойгоор энэ улс төржиж байгаа байдал намчирхаж байгаа байдал энэ төвлөрлийг сааруулах юм уу, үгүй юм уу гээд маш олон асуудлууд яригдсан. Байнгын хороон дээр бол 6 гишүүн бас санал хэлж, 7 гишүүн асуулт асууж л ийм л юу хэлэлцүүлэг өрнөсөн. 


Нийслэлийн хувьд болохоор Нийслэлийн Боловсролын газрын дарга жишээлбэл томилогдсон яамныхаа удирдлага, салбарынхаа сайдтай ингэж хамтарч ажилладаггүй үүрэг даалгаврыг нь биелүүлдэггүй, нэг ийм багаар ажилладаггүй ийм хариуцлагагүй юм байгаа юм байна лээ. Тэгэхээр ийм нэг тодорхой нэг хувь хүнээс юм уу тодорхой зарим нэг үл бүтэх нөхдөөс болж энэ бүхэл бүтэн 330 сум энэ төрийн албаны төвлөрлийг сааруулах гэдэг энэ том бодлого концепцийг бол ингэж бүхэлд нь харлуулж болохгүй мэтээр тайлбарлаж болохгүй. Төвлөрлийг сааруулах хэрэгтэй. 

Та бүхэн манай энд сууж байгаа олонхи болсон нөхөд мэдэж байгаа бол 2012 онд ялагдаад тэгээд л ерөөсөө энэ орон нутгаас бүгдийг нь ялсан эрх баригч нар маань бүгдийг нь дээш нь босоо тогтолцоотой болгосон. Тэгээд бид нар тухайн үедээ энэ буруу байна орон нутагтаа хэвтээ тогтолцоогоороо томилгоонууд явж байх ёстой гэдэг юм л ярьж байсан. Одоо яагаад бас тэр тал руугаа зарим нь ингээд яриад байдаг болсон юм бэ? 

Тэгэхээр үүн дээр бол ажлын хэсгээ байгуулаад явбал ажлын хэсэг дээрээ манай Байнгын хороон дээр ажлын хэсгээ байгуулаад энэ дээрээ саяын ярьсан асуудлуудаа яриад болохыг нь болгоод болохгүйг нь засаад ингээд явах боломжтой юм уу гэсэн ийм байр суурьтай байгаа. Түүнээс хэн нэгэн өргөн барьсан хэн нэгний дүүргийн ийм жижиг сажиг асуудал ярьж хэрэггүй. Том зургаар нь харах хэрэгтэй гэж бодож байна. 
М.Энхболд: Ё.Баатарбилэг гишүүн үг хэллээ санал хэллээ. Гишүүд асуулт асууж хариулт авч дууслаа. Үг хэлэх гишүүн байна уу 3, 3 гишүүн үг хэлэх бололцоо байна. Ц.Цогзолмаа гишүүнээр тасаллаа. М.Билэгт гишүүн үг хэлье. 
М.Билэгт: Дахиад хэлье. 27 жил энэ хөгжингүй орнуудын туршлагаас судалж байна. Үүнийгээ Монголын хөрсөнд буулгаж Монгол иргэдээ хөгжингүй орны хэмжээнд очиж сургалт өгөх хэмжээнд аваачъя гээд ингээд. Татвар төлөгчдийн мөнгөөр маш их гадаад явсан. Манай салбар салбарын яамныхан.
Гэтэл энэ бол зөвхөн хэлбэр төдий юм хийгээд өнөөдөр 27 жилийн дараа боловсролын салбар бүр уналтад орсон байгаа бодит жишээ нь юу вэ гэхээр өнөөдөр ажилгүй байгаа иргэдийн ажилд тэнцэхгүй байгаа иргэдийн насыг харахаар 25-40 насныхан байгаа. 
Энэ юу гэсэн үг вэ гэхээр зэрэг 1980-аад оны дундуураас төрсөн хүүхдүүд чинь одоо мэдээж яг энэ насан дээр очсон байгаа. Эд нар 1990 он гараад сургууль орсон. Дахиад 1990-ээд оныхон, 2000 оных. Ингээд өнөөдөр энэ хүүхдүүд маань залуучууд маань хохирох хэмжээнд очиж байгаа байхгүй юу. Энэ бол сургуулийн өмнөх боловсрол, бага, дунд боловсролоор хүүхдүүдээ Монгол хүн болгож төлөвшүүлэх тэр суурь концепци нь байхгүй болсон байгаагийн бодит жишээ энэ. 
Тийм учраас 10 жилийн  дараа дахиад ингээд байна, залуучууд маань энэ ажилд тэнцэхгүй байна. Ёс суртахуун төлөвшлөөрөө тэнцэхгүй байна ингээд яриад сууж баймааргүй байна. Тийм учраас энэ сургуулийн өмнө боловсрол, бага, дунд боловсрол энэ тогтолцоог үнэхээрийн хөгжингүй орны тэр болоод байгаа тэр туршлагыг бодитоор нь иргэдэд тэр хүүхдэд нөлөөлж чадах хэмжээний тийм одоо хууль эрх зүйн орчныг бий болгоход анхаарах нь хойш нь тавишгүй ажил болоод байна. 

10 жилийн дараа ингээд яриад сууж баймааргүй байна гэдгийг л би хэлэх гээд байгаа юм. Дахиад хэлье. Өрхийн ядуурлын ерөөсөө гол суурь нь энэ сургалтын төлбөр. Яагаад иргэд хувийн цэцэрлэг, хувийн сургуульд хүүхдээ мөнгө төлөөд өгөөд байгаа юм бэ? Яагаад мөнгө нь илүүдсэндээ биш. Зөвхөн хүүхдээ сайн хүн болгож төлөвшүүлэх гэж сайн сургах гэж төлөөд байгаа юм. 
Гэтэл улсын цэцэрлэг, сургуулиар өнөөдөр сургуульд бол улсын төсвийн хөрөнгөөр тэр байр, байшин юу гэдэг юм тавилга хэрэгсэл багш нарын цалин гээд ингээд бүх зардлыг өгч байгаа. Гэтэл хувийн сургуулиуд яаж байгаа вэ энэ болгоноо бүгдийг нь хувийн хэвшил өөрөө гаргаад ийм учраас арга буюу төлбөр авч хүүхдээ сургах болж байгаа юм. Гэхдээ иргэд тийшээ өгөөд байгаа шүү дээ. 
Одоо ерөнхий боловсролын 798 сургуулийн 238 нь хувийн сургууль байна гэж. Сургуулийн өмнөх боловсролын 1416 цэцэрлэг байгаагийн 538 нь хувийн цэцэрлэг байна гэж. Үүнийг яагаад өрсөлдөөнийг бий болгох хэмжээнд төрөөс иргэдээ хүүхдүүдээ Монгол хүн болгож төлөвшүүлэх сайн боловсролыг төрийн үйлчилгээг хүргэхийн тулд энэ өрсөлдөөнийг бий болгох нөхцөлийг бүрдүүлэх энэ хууль эрх зүйн орчноо хийж өгдөггүй юм бэ? Өнөөдөр их дээд сургуульд гэхэд жилдээ 40000 оюутан төгсөж байгаа гэж байгаа юм. 
Дөнгөж 30 хувь нь. Энд сайн сургуулиуд байгаа. Тэгэхээр цензурээр тэр сайн сургалттай их дээд сургуулиудыг нь үлдээгээд үнэхээрийн сургалтын чанар муу байгаа энэ сургуулиудаа цэгцлээч гэдгийг хэлмээр байна. Дөнгөж 30 хувь нь ажилтай болж байна. 70 хувь нь ажилд тэнцэхгүй байна гээд. Түрүүн би хэлсэн. Энэ хөдөлмөр зуучлалын төрийн байгууллага. 1000 хүнийг сургаж, сургаж бэлтгэж дахин бэлтгэж байгаад ажилд зуучлаад өгөхөөр дөнгөж 200 нь үлдээд бусад нь яасан бэ яагаад ажлаасаа гарсан бэ гэсэн чинь гологдлоо гэдэг гэж. Эд нар бодит жишээ хэлж байна. 
Тэгэхээр бид үүнийг сууриар нь цэгцлэхгүй бол сургуулийн өмнөх боловсрол, бага, дунд боловсрол эндээс нь анхаарахгүй болбол их дээд сургуулиудыг ... /минут дуусав/

М.Энхболд: Д.Тэрбишдагва гишүүн үг хэлнэ. 

Д.Тэрбишдагва: Баярлалаа. Энэ Боловсролын тухай хууль энэ эрх мэдлийг орон нутагт шилжүүлэх асуудал өөрөө их чухал л даа. Маш чухал. Одоо чинь орон нутгийн удирдлагууд бол энэ боловсрол ч биш, иргэний бүртгэл, халамж, хөдөлмөр гээд бүх л газрууд орон нутаг чинь өөрийн гэсэн удирдлагагүй болоод дээрээсээ удирдлагатай орон нутагт ажиллаж байгаа  хэдэн хүн нь бол ялангуяа хөдөө орон нутагт бол ажиллаж байгаа хэдэн хүн нь бол Тамгын газрын хэдэн хүмүүс, бусад нь бүгдээрээ босоо тогтолцоо байгаад байна. 

Орон нутгийн өөрөө удирдах чадавхыг бэхжүүлэх асуудал ээн өөрөө маш чухал юм байгаа юм. Маш чухал. Үүн дээр бол энэ Засгийн газраас ер нь цаашдаа Их Хурлаас ч гэсэн энэ хөдөө орон нутаг энэ орон нутгийн удирдлагыг бие даасан байдлыг иж бүрнээр нь ярих цаг нь болсон юм биш үү. Одоо ингээд мал эмнэлгийн тухай тэр хууль гараад дахиад л босоо тогтолцоотой тэгээд яам л бүгдийг мэддэг болоод байгаа л даа. 

Тийм учраас бол би энэ ерөнхийдөө орон нутгийн удирдлагын чиглэлийн талаар бол ер нь эргэж нэг харах ёстой иж бүрнээр нь харах ёстой гэсэн дээр санал нэг байгаа юм. Тэгэхгүй нэг салбарын нэг асуудлыг ингээд оруулж ирнэ гэдэг бол өөрөө багц биш. Дээрээс нь энэ Засгийн газрын тэмдэглэлийг харж байна л даа. Засгийн газар чинь бол бараг эсрэг санал өгсөн юм байна. 


Ингээд нөгөө нэг бодлогын асуудлууд нь ингээд хоорондоо цэгцэрч өгөхгүй, яг засаглалын ажил хийж байгаа нөхөд маань үүн дээр бол бас үүнийг нэг өөрөө ингээд энэ чинь Засгийн газрын шийдвэр гэдгийг бол би Ц.Цогзолмаа сайдын шийдвэр гэж боддоггүй кабинетын шийдвэр гэж ингэж ойлгож байгаа. Тийм учраас энэ кабинетынхаа шийдвэрийг 1 дүгээрт хар гээд. 


Ер нь бол энэ төвлөрлийг сааруулж орон нутгийн эрх мэдлийг сайжруулж орон нутагт өөр өөрийн онцлогтоо тохируулж хөгжих асуудал бол үнэхээрийн манай төрийн бодлогын бүр хамгийн том асуудал болоод байгаа юм. 


Ийм, ийм асуудал байхгүй бол болохгүй. Тийм учраас үүнийг бол би 1 дүгээрт багцаар нь ярих нь зөв гэж зүгээр нэг боловсролын асуудлыг ч багцаар нь биш ер нь энэ орон нутгийн төвлөрлийн асуудлыг энд багцаар нь ярих цаг нь болсон юм биш үү гэдэг дээр 1 дүгээр ийм санал байна. 


Нөгөө талаасаа бол Улсын Их Хурлын гишүүд бол хууль тогтоох дээд байгууллагад ажиллаж үүн дээр хуулиа санаачилж боловсруулах ёстой л доо. Улсын Их Хурлын гишүүд сүүлийн үед бол зарим нь дүүрэг сумын Засаг дарга шиг ингэж ажиллаад байгаа. Иймэрхүү хандлага бол болохгүй. Дээрээс нь Их Хурлын гишүүд өөрсдөө дүүргийн юм уу бараг багийн намын дарга болгож ажиллаад ингээд, ингэж нэг төвлөрлийг сааруулна гэсэн мөртөө эсрэг чиглэлд нь өөрсдөө тэр удирдлагыг гартаа авах гэсэн ийм хандлагуудыг бол бас буруу гэж бодож байгаа. 

Тийм учраас бол энэ орон нутгийг бол ер нь тэгээд орон нутагт нь мэргэжлийнхээ удирдлагаар яадаг удирддаг яамнууд нь мэргэжлийн удирдлагаар хангаж явна уу гэхээс биш орон нутгийг бүгдийг дээрээс нь томилж бүгдийг дээрээс нь удирдана гэх юм бол орон нутаг чинь ерөөсөө хөгжихгүй байгаа шүү дээ. Манай хөдөө орон нутгуудын энэ хөгжил энэ тэр бол хэцүү. 

Сонгинохайрхан дүүрэг гэхэд бол одоо тухайлбал улсын татаасаар дан амьдардаг дүүрэг. Гэтэл Сонгинохайрхан дүүрэг дээр маш их олон аж ахуйн нэгжүүд ажиллаад тэгсэн мөртөө Сонгинохайрхан дүүрэг дээр татвараа төлөхгүй улсад татвар төлөөд хамгийн сүүлд нь Сонгинохайрхан дүүрэг бол татаасаар амьдардаг дүүрэг гээд. Тэгээд хот энэ тэрээс мөнгө төгрөг хуваарилахаар нь бол танайд илүү мөнгө төгрөг өглөө гэдэг юм уу ийм юм ярьдаг. 


Гэтэл бол яг дүүрэг дээр нь ажиллаж байгаа тэр хүмүүст эрх мэдэл байж түүнийх нь татвар түрээснээс нь тодорхой хэмжээгээр авдаггүй хэдхэн нөгөө нэг жижиг аж ахуйн нэгж гэдэг юм уу хэдхэн дэлгүүрүүдээс нь татвар авдаг. Том, том аж ахуйн нэгжүүдээс татвар авахгүйгээс болоод ингээд энэ үүнийг бол иж бүрнээр нь том агуулгаар нь макро эдийн засгийн түвшинд нь яримаар байна. 

Энэ орон нутгийнхаа асуудлыг. Тийм учраас бол би энэ одоо оруулж ирж байгаа саналын агуулга нь нэг талаасаа зөв боловч нөгөө талаасаа бол иж бүрнээр нь ярихгүй бол нэг нэг юмыг ингээд баймааргүй байна. 


Оюутолгойн талаар түрүүн хүмүүс ярьж байна лээ. Оюутолгойг бол одоо асуудал нь дөнгөж яригдаж эхэлж байхад ямар ч шийдвэр гаргаагүй байж байхад бараг л хаагдах гэж байгаа юм шиг болж байгаа ч юм шиг болохгүй ч байгаа юм шиг юм яримааргүй байна. 

Түүн дээр бол энэ эрдэмтэн судлаачид маш нарийн судалгаан дээр тулгуурлаж бас судалж үзэж байгаа. Түүнтэй адил ... /минут дуусав/

М.Энхболд: 5 минутаар ярьсан. Д.Эрдэнэбат гишүүн үг хэлнэ. 
Д.Эрдэнэбат: Баярлалаа. Энэ хуулийг дэмжиж байгаа. Дэмжих ёстой. Энэ бол нэг талаас нь харахад ерөөсөө эрх мэдлийн төвлөрлийг саармагжуулж байгаа анхны оролдлого юм. Би бол тэр талаас нь дэмжиж байгаа. 

Ер нь төсвийн төвлөрөл эрх мэдлийн төвлөрөл улс төрийн төвлөрөл бол энэ замбараагаа алдаад олон жил болж байгааг задлах гэсэн оролдлого гэж би харж байгаа. Тийм учраас дэмжиж байгаа. Ер нь бол үүнтэй холбоотойгоор Засгийн газрын нэг сул тал юу вэ гэхээр бүгдийг төвлөрүүлэх гэж оролддог сул талыг бид цаашдаа болих хэрэгтэй. Олон салбаруудад ийм төвлөрөл байгааг цааш нь бүгдийг нь цэгцлэх хэрэгтэй. 

Орон нутагт эрх мэдлийг нь өгөх хэрэгтэй. Үүнээсээ болж орон нутгийн хөгжил бол удааширч байгаа нь үнэн. Үүнээсээ болоод орон нутаг улс төржилт ихсэж байгаа нь үнэн олон зүйлүүд байгаа. Ялангуяа энэ багш нарыг удирддаг хүнийг дээрээс нь улс төрийн томилгоогоор томилсноор орон нутагт зүгээр сургуулийн энгийн жирийн цэвэрлэгчийг хүртэл улс төржиж халдаг болсон нь үнэн. 

Яагаад гэвэл миний хүн байх ёстой гэдэг зарчмаар. Тэнд хамт олныг сонсохоо байсан нь үнэн. Тэнд хамт олны итгэлийг хүлээдэг ийм удирдлага очдог байдал нь цөөрсөн нь үнэн. Үүнээс бид нар бултах аргагүй. Би нэг юмыг боддог энэ орон нутгийн багш нар гэдэг бол тэр тухайн орон нутгийн хөдөлгөгч хүч буюу хамгийн том боловсролтой сэхээтнүүд байдаг. Энэ сэхээтнүүдийг орон нутгийн хөгжилд ашиглахаасаа илүү бид нар юунд ашигладаг вэ гэхээр улс төрд ашигладаг. 

Улс төрд ашиглахдаа энэ улс төрийг хэнээр дамжуулж хийдэг вэ гэхээр улс төрийн аргаар томилогдсон тэр удирдлагуудаар дамжуулж хийдгийг бид нар болиулах гэж байгаа оролдлого гэж би ингэж харж байгаа. Тийм учраас би үүнийг дэмжиж байгаа нэгт. 

Хоёрдугаарт энэ хуулийн төсөл дээр ажлын хэсэг байгуулаад бас нэг зохицуулах зүйлүүд байна. Энэ бол орон нутгийн Засаг дарга нарт эрхийг нь өгсөн мөртөө сонгон шалгаруулалтыг нь аймаг нийслэлийн боловсролын байгууллага хийгээд түүний дүнг үндэслэнэ гэдэг бол бас худлаа. Хамгийн гол үнэлэх зүйл юу вэ гэхээр тухайн байгууллага, цэцэрлэг сургуулийн даргыг томилох анхан шатны мэдээлэл юун дээр тулгуурлах вэ шалгуур юун дээр тулгуурлах вэ гэхээр хамт олны санал дээр тулгуурлах ёстой. Би тэр багш нарыг ямар хүнээр удирдуулах вэ гэдэг сонголтоо бол хамгийн зөв хийж чадах ийм чадвартай боловсон хүчин байгаа гэж ойлгож байгаа. 

Тийм учраас үүнийг хуульд бол заавал суулгаж өгөх хэрэгтэй. Тэгж байж 1 дүгээрт наадах нь зөв явна. 


2 дугаарт сумын цэцэрлэгийн одоо сургуулийн удирдлагын шалгуур үзүүлэлт зайлшгүй байх хэрэгтэй. Тэнд багш хийж үзээгүй ч юм уу нэг эсхүл энэ тэнд улс төрөөс хэн нэгэн улс төрийг дагаж явсан хүн тэнд сургуулийн удирдлагаар очдог хаалгыг үүгээр хаах хэрэгтэй. Ийм зүйлүүдийг бид нар энэ хууль дээр ажлын хэсэг байгуулахдаа анхаараарай гэж би хэлмээр байгаа юм. 


Тийм учраас энэ хуулийг бол батлахыг бол дэмжиж байгаа. Маш хурдан батлаад үүнийг нь бол үйл ажиллагаанд оруулах нь зүйтэй гэж би ингэж үзэж байгаа. Баярлалаа. 


М.Энхболд: Л.Мөнхбаатар гишүүн үг хэлнэ. 

Л.Мөнхбаатар: Одоогийн Боловсролын хуулиар одоо сумдын сургуулийн захирал цэцэрлэгийн эрхлэгчийг бол одоо аймгийн Засаг даргаар томилж байгаа энэ бол бас их зохимжгүй байгаа юм. Ер нь орон нутгийн эрх мэдлийг нэмэгдүүлэх төвлөрлийг сааруулах гэдэг энэ Үндсэн хуулийн гол концепцийнхоо дагуу бас сумдын эрх мэдлийг бас нэмэгдүүлэх энэ чиглэлээр бас анхаарч ажиллах шаардлагатай байна гэж бодож байгаа. 


Монгол Улсын Үндсэн хуульд бол аймаг, нийслэл, сум, дүүрэг бол хуулиар тусгайлан олгосон чиг үүрэг өөрийн удирдлага бүхий засаг захиргаа нутаг дэвсгэр, эдийн засаг, нийгмийн цогцолбор мөн гэсэн ийм заалттай. Энэ заалт бол одоо ялангуяа сумдын хувьд бол хэрэгжихгүй ач холбогдолгүй ийм заалт болоод байгаа юм. 

Ийм учраас энэ заалтыг хэрэгжүүлэхийн тулд сумдынхаа төсөв хөрөнгө өмч хөрөнгө мөн боловсон хүчний энэ тогтолцоотой холбоотой асуудлуудыг бол иж бүрнээр нь бас хандаж Их Хурал үүн дээр бол тодорхой шийдвэрүүд гаргаад явж байх ёстой гэж би бодож байгаа юм. 


Монгол Улсын маань нийт сумдын бол 51 хувь нь буюу жижиг 3000 хүн амаас доош байна. 30 орчим хувь нь бол жижгэвтэр буюу 3000-5000 хүн амтай ийм сумууд байна. 18 хувь нь бол 5000-аас дээш хүн амтай ийм сумдад байгаа юм. Нэгэнт хүн амын тоо бол хөгжил дэвшлийн гол тулгуур суурь мөн. Тодорхойлдог гол зүйл нь энэ. 


Тэгэхээр энэ хүнээ хөгжүүлэх нутаг орондоо ажиллаж амьдрах тэнд байгаа боловсон хүчнүүдээ дэмжих энэ бодлогыг бол одоо зайлшгүй улс төрийн шийдвэрийнхээ хүрээнд бол авч үзэх ёстой гэж би бодож байгаа. Энэ ч бас орон нутгийн удирдлага болон энэ төрийн байгууллагуудын маань үүрэг байх гэж би бодож байгаа юм. 

Одоогийн нөхцөл байдал дээр ер нь сумд маань ямар байна вэ гэхээр төсвийн хувьд маш түвэгтэй байдалтай байдаг. Орон нутгийн төсөвт бол 16 нэр төрлийн татвар орно гэж заасан боловч тэр нь бол төдийлөн юм орж чадаагүй нэр төдий учраас татаас авч амьдардаг. Өмч хөрөнгийн хувьд бол өөрийн гэсэн өмч хөрөнгө сумдад бол алга байна. Суманд үйлчилгээ үзүүлэх чиг үүрэгтэй боловсрол, эрүүл мэндийн байгууллагуудын салбарын өмч хөрөнгө бол аймаг дээрээ тэнд ажиллаж байгаа багш ажилтнууд нь энэ захирлууд нь томилгоо бусад зүйлүүд нь бүгд аймагтаа төрийн үйлчилгээний албанд байж байдаг. Төсөв нь салбаруудынхаа сайдын багцад явж байдаг. 

Тамгын газар ажиллаж байгаа хэдэн ажилтан мэргэжилтнүүд нь болохоор ихэнхи нь босоо тогтолцоотой. Ингээд ер нь сумын Засаг даргад бол нэг хэдэн иргэд нь хэдэн хүүхдүүд л үлдэж байна. Ийм эрх мэдэлтэй Засаг дарга ер нь орон нутгаа хэрхэн яаж удирдах вэ, нутгийн өөрөө удирдах ёс хэрхэн яаж төлөвшиж хөгжих вэ гэдэг асуудал яригдана. 

Ийм учраас наад зах нь одоо сургуулийнхаа захирлыг цэцэрлэгийнхээ эрхлэгчийг энэ томилох эрхийг нь бол сумдад өгөх нь зүйтэй гэж үзэж байна. Энэ агуулгаар нь уг хуулийн төслийг бол дэмжиж байгаа юм. 
М.Энхболд: Одоо эсрэг байр сууринаас л үг хэлэх ёстой байгаа шүү квотын хувьд. Х.Болорчулуун гишүүн. Оруулж ирсэн хуулийн эсрэг Байнгын хорооны саналыг дэмжсэн утгаар л үг хэлэх нь байна шүү. 
Х.Болорчулуун: Би нэг үгээ хэлье. Ер нь яг амьдрал дээр яг нэг орон нутагт юм уу нэг дүүрэгт насаараа амьдарсан хүмүүс бол мэднэ. Би бол бас тийм хүний нэг. 2012 оноос өмнө сургуулийн цэцэрлэг сургуулийн захирал цэцэрлэгийн эрхлэгч нар маш тогтвортой ажиллаж байсан. Сайн ажилладаг тэр эрхлэгч дарга нар бол 10 хэдэн жил, 20 хэдэн жил ажиллаж байсныг би мэддэг юм. 
Гэтэл 2012 оноос хойш бужигнаан үүссэн. Түрүүн Д.Эрдэнэбат гишүүн хэллээ. 9 удаа 2012 оноос нэг дүүрэг гэхэд бол сургуулийн захирал солигдсон ийм түүх байна гэж байна. Яг улс төржсөн байдал орсон юм. Энэ улс төржилтийг бол талсан зогсоох ёстой. Орон нутагт нь эрх мэдлийг нь өгөх ёстой. Үр дүнгийн гэрээг тэр харьяалах сум дүүргийн Засаг дарга нар байгуулаад тэр томилгоог нь ч гэсэн хийх ёстой. 

Тэгэхгүй болохоор энэ чинь яваа яваандаа цаашаа бол сургуулийн хамт олноос гадна хамт олны уур амьсгалаас гадна тэр сургалтын чанар чансаа гээд бүх юманд нөлөөлөөд байгаа юм. Сумын дарга нар хэлж байна. Бид нар төрийн үйлчилгээ төрийн бодлогыг бол энэ харьяа нутаг дэвсгэр дээрээ хэрэгжүүлэх ёстой. Ийм үүрэг хүлээсэн. Гэтэл бидний гаргасан тушаал шийдвэрийг одоо биелүүлдэг хүн ховор боллоо. Том толгойтой хүмүүс гараад ирсэн. Энэ чинь ингээд амьдрал дээр зөрчилдөж байна гэдгийг харуулж байгаа юм. 
Тийм учраас энэ гишүүдийн энэ гаргасан саналыг дэмжээд кнопоо дарахгүйгээр босгоё гэсэн саналтай байна. 

М.Энхболд: Н.Учрал гишүүн. Д.Ганболд гишүүн санаачлагч болохгүй. Ц.Гарамжав гишүүн. Эсрэг байр сууринаас хэлэх нь байна. 


Ц.Гарамжав: Нэрээ татъя. 

М.Энхболд: Ц.Цогзолмаа гишүүн. Эсрэг байр сууринаас. 
Ц.Цогзолмаа: Өнөөдөр яригдаж байгаа асуудлаар үнэхээр бид нар боловсролынхоо бага, дунд сургуулиас өмнөх их дээд, мэргэжлийн гээд ингээд боловсролынхоо тогтолцоог бүхэлд нь өнөөдөр орчин цагийн шаардлагад нийцүүлээд өөрчлөх хүрээнд судалгаа шинжилгээ дээр суурилсан багц хуулиудыг удахгүй оруулж ирнэ. Энэ бол хаврын чуулганаар оруулаад үнэхээрийн Их Хурлын гишүүд маань ач холбогдол өгөөд явах юм бол бид нар ирэх хичээлийн шинэ жил буюу 9 дүгээр сарын 01-нээс өмнө энэ хуулийнхаа өөрчлөлтийг хийх юмсан гэж ингэж чармайж ажиллаж байгаа гэдгийг 1 дүгээрт бас хэлэхийг хүсэж байна. 
Ер нь бол одоо энэ салбарт үнэхээр системийн оношилгоо хийгээд ойрын хугацаанд боловсролын салбар хаана хүрэх юм. Сая олон гишүүдийн ярьж байгаа олон улсын жишиг түвшинд ер нь хаана хүрэх юм бэ гэдэг дүр зургаа бид нар олж харахын тулд бидэнд бол үнэхээр тогтолцооны шинэ өөрчлөлт хийх шаардлагатай байгаа. Тогтолцооны өөрчлөлт бодлого концепцио тодорхой болгох юм бол энэ бодлогыг нуруун дээрээ үүрч авч явах боловсон хүчний бодлого бол зайлшгүй шаардлагатай. 
Өнөөдрийн энэ оруулж ирж байгаа асуудал бол үнэхээр энэ мэргэжлийн боловсон хүчин мэргэжлийн боловсон хүчний шаардлага ур чадвартай шууд холбоотой асуудал. Ямар бодлого тавиад түүнийг хэн ч хийж чадах юм бэ гэдэг энэ боловсон хүчнийхээ шалгуур шаардлагыг бол бид нар үнэхээр өндөр болгох ёстой юм. 

Орон нутгийн оролцоо эрх мэдлийг бид нар багасгах ийм бодлого бол үнэхээр боловсролын систем цаашдаа барихгүй. Бид нар үүн дээр үнэхээр зөв хэмжээнд нь цаг хугацааны фактортой нь уялдуулсан энэ зүйлийг бол авч үзэх ёстой юм. Монгол Улс өнөөдөр нэгдсэн төсөвтэй улс. Мөн төрийн бодлогын нэгдсэн тогтолцоотой улс. 

Тийм учраас Засгийн газрын хуралдаанаар Х.Нямбаатар гишүүний оруулсан бодлогыг үнэхээрийн системийн хувьд тогтворгүй байдал үүсгэх ийм асуудалтай байгаа учраас үүнийг дэмжихгүй байна гэдэг Засгийн газрын кабинетын байр суурь бол нэгдүгээрт ороод ирсэн байгаа. 

Хоёрдугаарт нь Нийгмийн бодлогын байнгын хороон дээр энэ асуудал нь яригдаад үнэхээр багц хуулиудтайгаа нэгтгээч олон асуудал дээр тооцоо судалгаатай хандах шаардлагатай байна гээд Байнгын хороо дэмжээгүй, Засгийн газар нь эсрэг байр суурьтай ийм асуудал дээр өнөөдөр гишүүд маань Нийгмийн бодлогын байнгын хорооны дэмжээгүй саналыг дэмжиж санал өгөөч гэдэг ийм байр суурийг би салбар хариуцаж байгаа хүний хувьд илэрхийлмээр байгаа юм. 

Яагаад гэхээр хямралтай байгаа хүндрэлтэй олон асуудалтай энэ цаг үед бид нар асуудлыг системийнх нь хүрээнд боловсролын салбарынх нь хүрээнд авч үзэж байж магадгүй тодорхой цаг хугацааны дараа хуулиараа бид  нар орон нутгийн түвшинд асуудлыг шийдүүлэх зохицуулалтыг үе шаттай шийдэх ийм боломж бол байгаа. 
Тийм учраас энэ асуудал дээр нэгдсэн бодлоготой нэгдсэн төсөвтэй ийм улсын хувиар өнөөдөр бид нар асуудалд хандаж ажиллах ёстой. Нөгөөтээгүүр Х.Нямбаатар гишүүнд би бас Байнгын хорооны хурал дээр хэлж байсан. Мэргэжлийн салбарын оролцоо мөн ажлын хэсэг дээр шаардлагатай хүмүүсийн оролцоо шаардлага хангасан түвшинд ажиллаагүй болохоор энэ асуудал дээр ийм олон маргаан дагуулсан асуудал үүсгэж байгаа юм. 

Тийм учраас бид нар хуулийг шинэчлэхдээ тооцоо судалгаатай, хяналт шинжилгээний түвшинд асуудалд хандсан ийм байдлаар бид нарыг хуулийг шинэчлэхгүй бол хуульд нөхөөс байдлаар аль нэг асуудлыг хэсэгчилсэн байдлаар хандаад байх юм бол угаасаа хууль маань олон жил амьдрахгүй ийм хуулиуд гараад байгаа гэдгийг өнөөдөр мэдэх ёстой. 

Улсын Их Хурлаар баталж байгаа хууль хамгийн багаар бодоход 10, 15 жил тогтвортой тухайн салбарын шинэчлэл өөрчлөлтөд нэмэр болох хэмжээнд шийдэгдэхгүй бол асуудлыг сугалж аваад шийдээд байх юм бол энэ салбарын тогтворгүй байдлыг үүсгэхэд бол нэмэр дэм болох гээд байгаа юм. Тийм учраас бид нар багц хуулийнхаа өөрчлөлт дээр өнөөдөр салбарын хэмжээнд тогтолцооны хувьд яах юм, боловсон хүчний хувьд яах юм, томилгоо яах юм бэ гэдгийг бүхлээр нь авч үзэж байж бид нар энэ асуудал дээр анхааралтай хандаж энэ асуудлын шинэчлэлийг бид нар хийж чадна гэж ингэж та бүхэндээ хэлэхийг хүсэж байна. 

Үнэхээр боловсролын системд шийдэх шаардлагатай байгаа олон асуудлыг багц хуулиар нь шийдэхгүй бол сүүлийн жилүүдэд бид нар 19 удаа боловсролын хуульд нэмэлт, өөрчлөлт оруулсан. Одоо бид боловсролын салбарын бүр шинэчилсэн хуулийн шинэчилсэн найруулгын түвшинд нь авч үзэхэд энэхүү асуудал шийдэгдэх ёстой. Тийм учраас Байнгын хороо дэмжээгүй саналыг та бүхнийг Байнгын хорооныхоо байр суурийг дэмжиж санал өгөхийг Их Хурлын гишүүдэд уриалж байна. 

М.Энхболд: 6 гишүүн үг хэллээ. Гишүүд үг хэлж дууслаа. Одоо санал хураана. Боловсролын тухай хуульд нэмэлт, өөрчлөлт оруулах тухай хуулийн төсөл болон Бага, дунд боловсролын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх шаардлагагүй гэсэн Байнгын хорооны саналыг дэмжье гэсэн саналын томьёоллоор, ойлгож байгаа тийм ээ? Санал хураалт. 

55 гишүүн оролцож 47.3 хувийн санал авлаа. Байнгын хорооны санал дэмжигдсэнгүй. Тэгэхээр энэ хуулийн төслийг Нийгмийн бодлого, боловсрол, соёл, шинжлэх ухааны байнгын хороонд анхны хэлэлцүүлэг хийхээр шилжүүлж байна. Дараагийн асуудалд оръё. 


“Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын үзэл баримтлалыг хэлэлцэх эсэх асуудлыг явуулъя. Хууль санаачлагчийн илтгэлийг Сангийн сайд Ч.Хүрэлбаатар танилцуулна. 

Ч.Хүрэлбаатар: Улсын Их Хурлын дарга, эрхэм гишүүд ээ, 
Хүүхдийн мөнгөн тэтгэмжийг 2018 оны төсвийн жилд нийт хүүхдийн 60 орчим хувь буюу 684 мянган хүүхдэд олгохоор тооцож 164.2 тэрбум төгрөг баталсан билээ. Энэхүү тэтгэмжид хамгийн бага хэрэглээтэй өрхүүд 100 хувь, харин дундаж хэрэглээтэй өрхийн дөнгөж 20 хувь нь хамрагдаж байна. 

Олон улсын валютын сангийн өргөтгөсөн санхүүжилтийн хөтөлбөрийг 2017 онд хэрэгжүүлж эхлэх үед нийгмийн халамжийн олон тустай хөтөлбөрийг нэгтгэж үр ашгийг сайжруулах, нийгмийн халамжийг зорилтод бүлэгт түлхүү чиглүүлж ядуурлын түвшинтэй уялдсан шинэ хөтөлбөр хэрэгжүүлэхээр Азийн хөгжлийн банктай тохирсон байсан ба энэхүү шинэ хөтөлбөрийг хэрэгжүүлэхэд шаардлагатай 41 тэрбум төгрөгийг Монгол Улсын 2018 оны төсөвт тусгаж баталсан. 

Статистик судалгаанаас үзэхэд Монгол Улсын нийт өрхийн 72.3 хувь нь сард 1 сая төгрөгөөс доош орлоготой байна. Дундаж хэрэглээтэй өрхүүд эдийн засгийн сөрөг өөрчлөлт гарсан үед ядууралд өртөх магадлал өндөр байдаг бөгөөд 2014-2016 онд 9.6 пунктээр нэмэгдсэн ядуурлын түвшин эдгээр өрхүүдэд хүндээр тусаж байна. Иймээс хүүхдийн мөнгө хөтөлбөрийг ядуурлыг бууруулахад үр дүнтэй арга хэрэгсэл гэж үзсэн бөгөөд Олон улсын валютын сангийн хөтөлбөрийн хэрэгжилтийн үнэлгээний явцад Олон улсын валютын сан Японы Жайка Азийн хөгжлийн банктай  дахин зөвшилцөж дээр дурдсан 41 тэрбум төгрөгийн хүүхдийн мөнгө хөтөлбөрийн хамрах хүрээг 80 хувь хүртэл өргөжүүлэхэд зарцуулахаар тохирсон болно. 

 Хүүхдийн мөнгөн тэтгэмжийн хамрах хүрээг өргөжүүлэхдээ Төсвийн тухай хуулийн 42.2.а дэд заалтад заасны дагуу Хөдөлмөр, нийгмийн хамгааллын сайдын багцын нийгмийн халамжийн хөтөлбөр хооронд төсвийн тодотгол хийхгүйгээр зохицуулалт хийх боломжтой юм. 
Энэхүү зохицуулалтыг хийснээр хүнсний талон гэх мэт одоо хэрэгжиж байгаа бусад халамжийн хөтөлбөрүүдийн хамрах хүрээ тэдгээрт төсөвлөж баталсан зардал буурахгүй болно. 

Улсын Их Хурлын эрхэм гишүүд ээ, 

“Хүүхдийн мөнгөн тэтгэмжийн хамрах хүрээг нэмэгдүүлэх тухай” Улсын Их Хурлын тогтоолын төслийг хэлэлцэн шийдвэрлэж өгнө үү. Анхаарал тавьсанд баярлалаа. 
М.Энхболд: Ч.Хүрэлбаатар сайдад баярлалаа. Төслийн талаар Төсвийн байнгын хороо санал, дүгнэлт гаргасан. Санал, дүгнэлтийг З.Нарантуяа гишүүн танилцуулна. З.Нарантуяа гишүүнийг индэрт урьж байна. 
З.Нарантуяа: Улсын Их Хурлын дарга, эрхэм гишүүд ээ, 

Монгол Улсын Засгийн газраас Монгол Улсын Их Хуралд 2018 оны 4 дүгээр сарын 10-ны өдөр өргөн мэдүүлсэн "Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Төсвийн байнгын хороо 2018 оны 4 дүгээр сарын 17-ны өдрийн хуралдаанаараа хэлэлцлээ.

Төсөл санаачлагч нь 2018 оны төсвийн хүлээгдэж буй гүйцэтгэлээр эдийн засаг сэргэж, тогтворжих төлөв байдал харагдаж байгаа тул хүүхдийн мөнгөн тэтгэмжийг өрхийн мэдээллийн нэгдсэн санд бүртгэлтэй нийт хүүхдийн 80 орчим хувьд олгоход 2018 оны батлагдсан төсөвт тодотгол хийхгүйгээр шийдвэрлэх боломжтой бөгөөд ядуу болон ядуурлын шугамд ойролцоо байгаа дундаж бүлгийн өрхийн хүүхдүүдийг бүрэн хамруулснаар тэднийг ядууралд өртөхөөс хамгаалах, боловсрол, эрүүл мэнд зэрэг хүүхдийн өсөлт хөгжилтийг хангахад дэмжлэг болохоос гадна мөнгөн хуримтлал үүсгэснээр хүүхдийн цаашдын хөгжилд чухал нөлөө үзүүлэх боломж бүрдэнэ гэж тогтоолын төслийг боловсруулжээ.

Байнгын хорооны хуралдаанаар тогтоолын төслийг хэлэлцэх үед Улсын Их Хурлын гишүүн Ж.Батзандан Үндсэн хуулийн суурь зарчимд нийцүүлэн хүүхдийн мөнгийг улс төржихгүйгээр, ялгаварлахгүйгээр хүүхэд бүрд 100 хувь олгох, төсвийн орлогыг нэмэгдүүлж, эдийн засгаа тэлэх замаар нийгмийн асуудлуудыг шийдвэрлэх, Улсын Их Хурлын гишүүн З.Нарантуяа хүүхдийн мөнгө бол Монгол Улсын хүн амаа өсгөх бодлого гэдэг талаас хандах хэрэгтэй, Ерөнхийлөгч болон Засгийн газраас өргөн мэдүүлсэн тогтоолын төслүүдийг нэгтгэн хэлэлцүүлэх нь зүйтэй, Улсын Их Хурлын гишүүн Ш.Раднаасэд, Д.Оюунхорол нар хүүхдийн мөнгийг 100 хувь олгохыг дэмжиж байгаа боловч төсөв, эдийн засгийн ачаалал нэмэгдэх учир 80 хувьд олгох нь зүйтэй, цаашид төсөв, эдийн засаг сайжирсан тохиолдолд үлдсэн 20 хувийг тодорхой үе шаттайгаар нэмэгдүүлж олгох, олон хүүхэдтэй эмзэг өрхийн зорилтот бүлэгт чиглэгдсэн байх, Нийгмийн хамгаалал, хөдөлмөрийн яамнаас зорилтот бүлэг гэж томьёолж, тодорхойлж байгаа өрхийн судалгааг үнэн зөв гаргах хэрэгтэй, Улсын Их Хурлын гишүүн Ц.Даваасүрэн нийгмийн халамжийн бодлого хавтгайрснаар эдийн засгийн үр ашиг буурч байгаад анхаарах, хүүхдийн мөнгийг олгож эхэлснээс хойш 10 хувь нь аваагүй байдаг, тиймээс бололцоотой өрхийн хүүхдэд хүүхдийн мөнгийг заавал олгох шаардлагагүй. Ер нь хүүхдэд бэлэн мөнгө тараах уу, энэ мөнгөөр сургууль, цэцэрлэг, үйлдвэр барих замаар ээж, аавыг нь орлоготой болгох уу гэдэг дээр улс төрийн намууд зөвшилцөх хэрэгтэй гэсэн саналуудыг тус тус гаргасан болно.

Тогтоолын төслийн үзэл баримтлалын хэлэлцэх эсэх асуудлыг Байнгын хорооны хуралдаанд оролцсон гишүүдийн олонхи дэмжиж Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзсэн үзлээ. 

Улсын Их Хурлын эрхэм гишүүд ээ, 

"Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх эсэх талаархи Төсвийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


М.Энхболд: З.Нарантуяа гишүүнд баярлалаа. Ажлын хэсгийг танилцуулъя. Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн бодлого, төлөвлөлтийн газрын Зарлагын хэлтсийн даргын үүргийг түр орлон гүйцэтгэгч М.Санжаадорж, мөн яамны Төсвийн бодлого, төлөвлөлтийн газрын Зарлагын хэлтсийн зөвлөх Т.Батсүх нарын ажлын хэсэг хүрэлцэн ирсэн байна. Хууль санаачлагчийн илтгэл болон Байнгын хорооны дүгнэлтээс асуулт байна уу гишүүдэд? Ж.Мөнхбат гишүүн, Л.Энх-Амгалан гишүүнээр тасаллаа. М.Оюунчимэг гишүүнийг оруулъя. М.Оюунчимэг гишүүнээр тасаллаа. О.Батнасан гишүүн асууя. 


О.Батнасан: Баярлалаа. Хуулийн төслийг бол дэмжиж байгаа. хүүхдийн мөнгө олгоно гэдэг бол хүн амаа өсгөх бодлогыг л бид дэмжиж байгаа. Дээр нь энэ нийгмийн давхаргын эдийн засгийн чадварыг л чадавхжуулах гэж ойлгож байгаа. Дээр нь Монгол Улсын Засгийн газраас хүнсний талон бас өгч байгаа. Ийм л асуудал байгаа. 


Хүүхдийн мөнгийг 60 хувьд өгөх юм бол 164 орчим тэрбум төгрөг. 80 хувьд нь өгөх юм бол 41 тэрбум төгрөг нэмэгдэхээр гаргаж байгаа юм байна лээ. 100 хувьд өгөх юм бол 266 тэрбум төгрөг болж байгаа юм байна лээ. Ямар асуудлыг ярих гээд байна вэ гэхээр Засгийн газрынхан 100 хувь олгоё гээд санал санаачилга гаргаад энэ иргэдийн авч байгаа хүүхдийн мөнгийг нээлттэй болгох ийм зохицуулалт хийх боломж байсан уу? 

Яагаад гэхээр энэ хүүхдийн мөнгийг чинь бол авахааргүй чадвар чадамжтай гэр бүл ажил олгогчдод бизнесменүүд манай Их Хурлын 76, төрийн албан хаагчид гээд хүмүүс байгаа. Тэгээд тэр мэдээллийг нь бол ил болгодог ийм сонголт байсан уу гэдгийг л асуумаар байна л даа. Яагаад гэхээр авахгүй 10 хэдэн хувь нь авахгүй байна гээд байгаа юм. Тэгэхээр энэ чинь эх орон санаачилга гаргаад авахгүй хүмүүс хүүхдийн мөнгийг авахгүйгээр улс эх орныхоо хөгжилд бага хэмжээгээр ч гэсэн хувь нэмэр оруулъя гэсэн улсууд нэлээд гарч ирэх болов уу гэсэн ийм таамаглал байгаад байгаа. Энэ тал дээр л хариулт авах гэсэн юм. Баярлалаа. 

М.Энхболд: Ч.Хүрэлбаатар сайд хариулъя. 
Ч.Хүрэлбаатар: О.Батнасан гишүүний асуултад хариулъя. 100 хувь олгох боломжийг та бүгд судалж үзсэн үү, 100 хувь олгох шийдвэр гаргаад тэгээд эх оронч санаачилгын дагуу хүмүүс татгалзах замаар ингээд явбал яасан юм бэ гэдгийг. Уг нь энэ бодитой ажил хэрэг болбол энэ их зөв зүйтэй ийм санаачилга байх болов уу гэж би зүгээр бодож байна. Өнөөдөр бол ийм санаачилга бол одоохондоо гараагүй байгаа. 

Сангийн яамнаас Засгийн газрын зүгээс үүнийг зохион байгуулбал ямар байдаг юм бол гэж бодсон. Ер нь энэ эдийн засгийн хүндрэл хямралтай холбогдуулаад Олон улсын валютын санд хөтөлбөрт хамрагдахдаа 2017 оны 4 сард бодлогын тохирсон хөтөлбөрүүдээ тохирсон. Ингэхдээ нийт хүүхдийн 60 хувьд олгоно гээд тохирсон байсан. 

Тэгээд яг тэр тохирч байх үед бол тэр ядуурлын судалгаа нь бол 20 хувьтай байсан. Харин дараа нь тохирсны дараагаар гарч ирсэн судалгаагаар аваад үзэх юм бол ядуурлын хэмжээ энэ 2014-2016 оны хооронд бол 9,6 пунктээр өссөн байсан. Ийм учраас энэ ярилцаж байгаад 80 хувь болгох чиглэл рүү явъя. Тэгээд ч нэлээн олон иргэдээс энэ хүүхдийн мөнгөнд хамрагдмаар байна гэдэг хүсэлтийг бол гар утас, тэр олон нийтийн сүлжээ, захидлаар бол илэрхийлж байсан. 


Улс төрийн хувьд ч гэсэн тийм чиглэл гарсан. Ингээд энэ 60 хувийг тэр бодлого дээр тохирсон нийт хүүхдийн 60 хувьд нь олгоно гэдэг бодлогыг бол бид нар Сангийн яам бол Олон улсын валютын сан Японы Жайка Азийн хөгжлийн банктай ингээд 4 сар хэлэлцээр хийсэн. 4 сар хэлэлцээр хийгээд эцэст нь 80 хувь дээр олгож болно гэдэг ийм хэлэлцээрийн дүн  хүрсэн учраас энэ 80 хувиар гэсэн Их Хурлын энэ тогтоолын төслийг оруулж та бүгдэд танилцуулж байгаа юм. 


2 дугаарт нь нэг хэлэх гэсэн зүйл бол энэ хүүхдийн мөнгийг бол Халамжийн хуулийн дагуу олгодог. Өмнө нь бол Хүний хөгжил сангийн тухай хуулиар олгогдож байхад газрын доорх баялаг бол нийт хүүхдэд олгогдох ёстой гээд бүх хүүхдэд мөнгө жигд олгодог байсан. Энэ хуульд өөрчлөлт оруулаад халамжаас олгоно гээд оруулсан байгаа. Халамжийн мөнгө бол өөрөө зорилтод бүлэгт олгогдох ёстой. Ингээд зорилтод бүлгийг 60 байсныг нь 80 болгож оруулж ирж байгаа гэдгийг хэлмээр байна. 


Яг эх оронч санаачилга гаргаад үүнээсээ татгалзаад ингээд явъя гэж байгаа ийм зүйл гарах юм бол энэ О.Батнасан гишүүний энэ санал бол аягүй зөв зүйтэй цаашдаа их олон зүйлд хэрэг болох ийм зүйл байгаа. Тэгээд үүнийг олон нийт санаачилбал илүү их зөв болох болов уу гэж бодож байгаа. Ийм санаачилга гараасай гэж чин сэтгэлээсээ хүсэж байгаа. 

М.Энхболд: О.Батнасан гишүүн 1 минут өгье. О.Батнасан гишүүний микрофон. 

О.Батнасан: Баярлалаа. Хүүхдийн мөнгийг 80 хувьд олгоно гэдэг бол бид эдийн засагтаа л уягдаж байгаа юм. Ёстой нөгөө хөнжлийнхөө хэрээр хөлөө жийж, адууныхаа тоог исгэрч байгаа л юм л даа. Зарим хүмүүс адууныхаа тоог мэдэхгүй исгэрээд байгаа л даа. 100 болгох ёстой ингэх ёстой гээд. Олгох ёстой ер нь бол олгох ёстой юм байгаа юм. 


Гэхдээ энэ зорилтод бүлэгт олгоно Халамжийн хуулийн дагуу гэж яриад байгаа л даа. 80 хувь нь олгоно гэхээр одоо гадна орчиндоо бид ямархуу харагдах вэ, хүн амын 80 хувь нь зорилтод бүлгийн улсууд байдаг юм байна. Ядуу шахуу улсууд байдаг юм байна тийм учраас энэ хүүхдийн мөнгө авах гээд байгаа юм байна гэдэг ийм л юм харагдаад байгаа юм. 


Олон бизнес эрхлэгчид хэлж байгаа. Эх оронч сэтгэлгээ гаргах юм бол бид татгалзъя л даа. Ер нь хүүхдийн мөнгийг бид бас өгч болно шүү дээ гэж хэлж байгаа. Бид ашгийн татвар төлж байгаа үйл ажиллагаа явуулж байгаа ... /минут дуусав/

М.Энхболд: Д.Ганболд гишүүн. 
Д.Ганболд: Баярлалаа. Хамгийн гол нь хүүхдийн мөнгөө нэмж олгох гэж байгаа нь бол сайшаалтай хэрэг. Ер нь анх би ч гэсэн 100 хувь хүүхдийнхээ мөнгийг өгч явбал яасан юм бэ гэж байсан тэгээд тухайн үеийн нөхцөл байдлаас  хамаараад шийдвэр тэгж гарсан. Одоо үе шаттайгаар ингээд 60-80 гээд явж байгаа. Би 2 юм тодруулмаар байна. 
1 дүгээрт төсвийн тодотгол хийхгүйгээр үндсэндээ хүүхдийн мөнгийг олгож болно төсөв дотор нь зохицуулалт хийгээд гэж байна. Бид нар олон жил яг ингээд яриад яваад ирсэн. Ялангуяа Улсын Их Хурал Монгол Улсын төсвийг батлахтай холбогдуулаад эсхүл төсөв дотор нь зохицуулалт хий гэдэг шийдвэрүүд, эсхүл Засгийн газрын шугамаар тийм чиг үүрэг өгөөд. Өнөөдөр тэгвэл бид нар 2018 оны төсвийг батлахдаа ямар нэгэн тодорхой хэмжээнд зарцуулагдаагүй юм уу эсхүл зарцуулахгүй үлдсэн эх үүсвэр байгаад ингэж байгаа юм уу? 

Өчигдөр би хальт мэдээлэл сонссоноо Азийн хөгжлийн банкнаас гэсэн үү төслийг мөнгөнөөс өгөх гэж байгаа юм байна гэж би буруу ойлгосон уу, үгүй юу үүнээс би асуултынхаа дараа санал бодлуудаа ярина. Гэхдээ ямар ч тохиолдолд бид нар хаанаас ч ямар ч эх үүсвэр гаргасан байсан төсвийн тодотгол хийж байж зохицуулалт явах ёстой гэдэг дээр би хуулийн үндсэн зарчим ерөөсөө л энэ шүү дээ. 

Тэгвэл бид нар хэрэгцээтэй юм зөндөө байсан хаанаас эх үүсвэрийг нь тэгвэл хадгалаад байсан юм бэ гэхээс авахуулаад янз бүрийн асуудал үүнийг дагаад урган гарах юм. Тийм учраас энэ болохгүй практикийг эвдэх ёстой. Төсвийн тодотгол гэдгээр орж ирж байж явах ёстой юм биш үү. 

Цаашлаад Нягтлан бодох бүртгэл Монгол Улсын нэгдсэн тайлан балансын нэгтгэл дүнг Улсын Их Хурлаар чуулганаар нэгтгэж дүгнэдэг. Тэгвэл наадах чинь хүссэн ч эс хүссэн ч ямар ч эх үүсвэр байсан бүртгэлээр наадах чинь бүртгэлд тусгагдаад ороод ирнэ. Орж ирнэ гэдэг нь өөрөө төсөвт батлагдаагүй мөнгийг бид нар зохицуулж байгаатай агаар нэг болно. Ер нь бол сүүлийн бараг хатуухан хэлэхэд 5, 10 жил бид нар Монгол Улс нягтлан бодох бүртгэл, тайлагналт гэдгийг жаахан хаяад байгаа юм биш үү. Зүгээр би дэгстүүлээд хэлсэн байж магадгүй зүгээр сайд уучилна биз. 

Дараагийн би Төсвийн байнгын хорооноос асуумаар байгаа юм. Энэ төсвийн тодотгол хийхгүйгээр орж ирж байгааг Төсвийн байнгын хороо зөв гэж үзээд байгаа юм уу эсхүл тэр эх үүсвэр нь хаанаас гарч ирж байгаа юм тэр эх үүсвэрийг нь зөв гэж үзээд байгаа юм уу? 

Дараа нь Төсвийн хяналтын дэд хороо гэж байгаа. Үүнийг зөв гэж үзсэн юм уу? Хэрэв бид гэж үзэж байгаа юм бол 2019 оныхоо төсвийг батлахдаа тодорхой хэмжээний гадна дотнын эх үүсвэр зээл тусламж хандив цаашлаад төсөв дотроо тодорхой хэмжээнд мөнгө суулгаад энэ хэрэглэгдээгүй юмаа гээд зардал зүйл хооронд шилжүүлж гулсуулаад төсвөө зарцуулаад явъя л даа. 

Тэгвэл бид нар нийгмийн салбар зөндөө олон асуудлыг шийдэж чадахгүй олон асуудал байгаа шүү дээ. Үүнийг жижиг гэхгүйгээр бид нар яагаад тодотгол гэж оруулж ирж шийдүүлээд явбал хууль зүйн хүрээндээ ч хуулиа дээдэлсэн хуулийн хүрээнд бид батлаад явлаа гэхэд буруудахгүй байсан санагдах юм. Болохоор юм шиг байсан ч зайлшгүй тодотгоод явдаг энэ тогтолцоогоо авч хэрэгжүүлэхгүй бол тэгвэл орон нутаг нь ч бай бас ингээд болдог юмаа гэж хэлээд бас ийм зохицуулалт хийгээд яваад байх уу гэдэг юм л анхаарал татаж байна даа. Тэгээд энэ хэдэн асуултын ард тэр яг нарийн ярих юм бол 41 тэрбум гэж яриад байгаа юм байна лээ. 

Эргээд 20 хувь гээд үзвэл 80 орчим тэрбумаар 100 хувь байх байсан болов уу. Тэгээд энэ ямар хувь байдалтай байсан юм бол гэдгийг бас хариулж өгөөч. 


М.Энхболд: Ч.Хүрэлбаатар сайдын микрофон. 

Ч.Хүрэлбаатар: Д.Ганболд гишүүний асуултад хариулъя. Төсвийн тодотгол хийх үү зүгээр одоо шууд сайдын багц дотор нь зохицуулалт хийх үү гэдэг ийм зүйл байна ямар нэгэн зөрчил гарах уу гээд ийм асуулт байгаа. Д.Ганболд гишүүн төсвийн тодотгол хийхээр энэ өөрөө төсвийн тусгай шаардлагууд нь хангагдаж биелэгдэх ёстой. Гэтэл яг одоо хууль дээр байгаа тэр бүх заалтын дагуу төсөвт тодотгол хийх тэр шаардлагууд биелэхгүй болоод байгаа юм 1 дүгээрт. 


2 дугаарт энэ Төсвийн тухай хуулийн 42.2 дээр нэг ийм угаасаа заалт байгааг би хэлье. Төсвийн захирагч төсөвтөө дараах байдлаар зохицуулалт хийж болно гээд өөрийн төсвийн багцад хамаарах хөтөлбөр хооронд гэж байгаа юм. Тэгэхээр энэ Олон улсын валютын сангийн хөтөлбөрт хамрагдахдаа 4 сард 2017 оны 4 сард хамрагдаж байхдаа Азийн хөгжлийн банктай тохирсон бодлогын матриц байгаа юм. Энэ матриц дотроо 2018 онд авч хэрэгжүүлэх арга хэмжээ нь болохоор энэ халамжийн зорилтод бүлэг рүү чиглүүлсэн ядуурлын түвшинтэй нь уясан шинэ хөтөлбөрийг оруулж хэрэгжүүлж болно гэсэн. 


Энэ нь юу гэсэн үг вэ гэхээрээ ядуурлынхаа түвшинг нийгэм эдийн засгийнхаа байдлыг харгалзаж байгаад хийлгэх гээд. Тэгээд үүн дээрээ 40 гаруй тэрбум төгрөг тавьсан байсан. Тэгэхээр ярьж байгаад энэ ямар тохиолдолд Монголд олон л хөтөлбөрүүд хэрэгжүүлж байснаас хамгийн үр дүнтэй хөтөлбөр бол энэ хүүхдүүдээр дамжуулж энэ халамжийг олгох гэсэн бодлого. Тэгэхээр энэ дээр тусгагдсан мөнгийг шилжүүлж байгаа учраас төсөвт тодотгол хийхгүйгээр хооронд нь өөрөөр хэлбэл төсвийн багцад хооронд шилжүүлэг хийхээр болж байгаа юм. 


Харин 2 төсвийн ерөнхийлөн захирагчийн шилжүүлэлт хийж байгаа тохиолдол дээр бол зайлшгүй таны хэлж байгаа төсвийн тодотгол хийх бол зайлшгүй шаардлагатай. Төсвийн ерөнхийлөн захирагч нарын хооронд зөрчигдөж байгаа бол шилжилт хийгдэж байгаа бол энэ төсийн тодотгол бол зайлшгүй хийх шаардлагатай гэдгийг хэлье. 
М.Энхболд: 1 минут Д.Ганболд гишүүнд өгье. 
Д.Ганболд: Өөрийн багцад байгаа Азийн хөгжлийн банкны бас тодорхой зориулалтаар халамж ядууралтай холбогдуулсан 41 тэрбумыг шилжүүлж байгаа юм байна. Тэгвэл өнөөдөр Монгол Улс 5,4 хувийн эдийн засгийн өсөлттэй гээд төсөв чинь нэмэгдээд өссөн дүнтэй 1 дүгээр улиралд ч гэдэг юм уу гарч байгаа. Тэгвэл бид нар өнөөдөр яг жирийн нэгэн өрх айл, иргэндээ хүрч байна уу, үгүй юу гэвэл эдийн засгийн өсөлт макро түвшинд байгаа болохоос өнөөдөр доод түвшинд хүрч чадахгүйг хэн ч ойлгож байгаа. 

Тэгвэл ядуурлыг бууруулахтай холбогдуулаад тавьсан 41 тэрбумаа тэгвэл ядуурлаас гаргах ажилгүйдэл ядуурлын төлөө яагаад зарцуулж болохгүй байгаа гэж. Тэгээд тодотголоо хийгээд явахад тэр саяын хэлж байгаа тусгай шаардлагууд гээд. Ер нь бол бид нар анхнаасаа төсвөө зохиогоод бодлого зохицуулалтаа хийх хүрээнд ялангуяа онцгой анхаарах л асуудал шүү дээ. Дахиад 2019 оны биш ээ, 2019 гэнэ шүү, 2020 он гэдэг юм уу, 2019 оны ч гэдэг юм уу төсвийн хүрээний мэдэгдэл дээр хүртэл ... /минут дуусав/ 


М.Энхболд: Б.Чойжилсүрэн дарга түрүүний асуулт саяын тодруулгад. 

Б.Чойжилсүрэн: Д.Ганболд гишүүний асуултад хариулъя. Энэ Улсын Их Хурлын тогтоолын төсөл Засгийн газар санаачилж оруулж ирсэн. Яг үүн дээр бол энэ тогтоолын 2 дугаар заалт энэ тогтоолын заасан хүүхдийн мөнгөн тэтгэмжийг 2018 оны 4 дүгээр сарын 01-ний өдрөөс эхлэн тооцож олгоход шаардагдах хөрөнгийг төсвийн ерөнхийлөн захирагч нь 2018 оны батлагдсан төсөвт багтаан зохицуулалт хийж олгох, 2019 оноос эхлэн жил бүрийн төсөвт тусган шийдвэрлэж байхыг Монгол Улсын Засгийн газарт /У.Хүрэлсүх-т/ даалгасугай гэсэн ийм заалттай орж ирсэн. 

Энэ удаагийнх нь бол урд нь нэрлэгдээд байгаа 7 хууль шиг төсвийн зарлагыг нэмэгдүүлдэг эсхүл орлогыг бууруулдаг биш төсөв дотор нь зохицуулалт хийхээр оруулж ирсэн байгаа. Тэгээд Засгийн газар шинэ хөтөлбөр гэж яриад байна. Энэ хөтөлбөр ямар учиртай юм бэ гэхээр би хөтөлбөрийг яг Азийн хөгжлийн банк Дэлхийн банкны санаачилгаар энэ 41 тэрбум төгрөгийг 2019 ... /минут дуусав/

М.Энхболд: Б.Чойжилсүрэн гишүүнд нэмээд өгье. 
Б.Чойжилсүрэн: 41 орчим тэрбум төгрөгөөр одоо бидний энгийн ярианы хэллэгээр нэрлэж заншсанаар нөгөө нэн ядуу эмзэг бүлгийн гэр бүлд олгодог хүнсний талоны санхүүжилтийг 12.5 тэрбум төгрөг байсныг 41 орчим тэрбум төгрөгөөр нэмэгдүүлж 2019 оны төсөвт баталж суулгасан. Сая Улсын Их Хурлын гишүүд тойрогтоо ажиллах хоорондоо энэ хөтөлбөрийг хэрэгжүүлнэ. Хүнсний талоны хангамжийг нэмэгдүүлнэ гэдэг зүйлээ бүх сонгогчдод тайлбарласан байх. Энэ хөтөлбөр зогсох байх зогсож байгаа юм байна гэж би ойлгож байгаа. 

М.Энхболд: Ч.Хүрэлбаатар сайдын микрофоныг тодруулгад хариулна. 
Ч.Хүрэлбаатар: 1 дүгээрт тэр хүнсний талон зогсохгүй үргэлжилдгээрээ үргэлжилнэ. Хамрагдаад явж байгаа хүмүүс нь хамрагдсан хэвээрээ байна гэдгийг 1 дүгээрт хэлье. 
2 дугаарт нь эдийн засгийн өсөлт 5,2 хувьтай гарсан учраас одоо өөр халамжийн хөтөлбөрүүдийн хэрэгжүүлбэл яасан юм бэ гэдэг санал хэлж байна. Үүн дээр би ингэж хариулмаар байх юм. Хэдийгээр өсөлт өндөр гарлаа ч гэсэн 2018 оны төсөв бол Их Хурлаар батлагдахдаа 2,4 их наяд төгрөгийн алдагдалтай төсөв батлагдсан. Төсвийн алдагдлыг 2,4 их наяд төгрөгтэй байхаар төсөв батлагдсан. Тэгэхээр нөхцөл байдал бол бас л бүрэн цэгцэрч амжаагүй үүний төлөө бол хичээж чармайж ажиллаж байгаа гэдгийг хэлмээр байна. 
Тэр шинэ хөтөлбөрийг оруулж ирэх өөр хүүхдийн мөнгөнөөс өөр хөтөлбөр яасан байвал яасан юм бэ гэж Д.Ганболд гишүүн хэлж байна. Гэхдээ Засгийн газар бол энэ хүүхдийн мөнгийг 80 хувьд олгох нь зүйтэй. Энэ нь зөв хөтөлбөр юм байна гэж шийдээд шийдвэрээ Их Хуралд оруулж ирж байгаа. 

М.Энхболд: С.Чинзориг сайдын микрофоныг өгье. Тодруулгад хариулъя. 
С.Чинзориг: Тэгэхээр хүнсний талон бол үргэлжлээд явагдана. Хамрах хүрээг нь 2 дахин нэмэгдүүлсэн. 1 хүнд ноогдох тэтгэмжийн хэмжээг 20 хувиар нэмэгдүүлсэн. Ингээд хүнсний талон бол үргэлжлээд явагдана. Энэ манай миний төсөв дээр халамжийн нэмэлт хөтөлбөр гэсэн ийм байдлаар 40 гаруй тэрбум төгрөг туссан байгаа юм. Түүнийгээ л бид нар тэр ядуу орлого багатай хэсэгт шилжүүлж нэмэлт хөтөлбөр хэрэгжүүлье гэж төлөвлөсөн байснаа ерөөсөө л хамгийн үр дүнтэй хүнд хүрч байгаа нь хүүхдийн мөнгө гэж үзээд хүүхдийн мөнгөндөө 80 хувиар нэмэгдүүлээд олгоё гэж ийм зүйл ярьж байгаа асуудал байгаа юм. 

Төсөв нь бол байгаа юм. Хүүхдийн мөнгөнд. Нэмэлт хөтөлбөр гэсэн нэртэй байгаа түүнийгээ л хүүхдийн мөнгө рүү шилжүүлж олгоё гэдэг ийм л зүйл яригдаад ингээд 80 хувьд нь өгөхөөр тусгагдаж байгаа. 


М.Энхболд: Д.Эрдэнэбат гишүүн асуултаа тавья. 

Д.Эрдэнэбат: Сангийн сайд худлаа л яриад байна даа. Сая С.Чинзориг сайд чинь байгаа мөнгөө бид нар Засгийн газраараа яриад 40-өө өгөх гэж байгаа юм гэдэг. Сангийн сайд нь ярихаараа энэ мөнгөө 80 болгохын тулд Олон улсын валютын сан баахан банкнуудтай ярилаа л гээд байдаг юм. Ингээд ам ажил хоёр чинь зөрөөд байх юм. Би нэг л юмыг эндээс хараад байгаа юм. 


Төсвийн хуулийг давж гардаг тогтоол гэж бол байхгүй шүү дээ. Төсвийн хууль дээр бид нар статья болгоноор нь өөрийн чинь ярьсан С.Чинзориг сайдын ярьсан статьяг Төсвийн хуулиар бид нар Их Хурлаар баталсан юм. Энэ тооноос 1 мөнгө өөрчлөгдөх юм бол төсвийн тодотгол зайлшгүй хийх ёстой юм. Үүнийг энэ гарсан хуулийг Засгийн газрын тогтоолоор өөрчилж болохгүй. Тийм учраас төсвийн тодотгол хийх ёстой гэж би харж байна. 


Төсвийн байнгын хороо Их Хурал дээр байр сууриа Төсвийн байнгын хороо бол тодорхой илэрхийлсэн. Би Б.Чойжилсүрэн гишүүний тодорхой илэрхийлсэн гэж ойлгож байгаа. 1 эсхүл хуулиа дээдэлж амьдаръя 1 эсхүл хуульгүй Засгийн газар дуртай юмаа хийгээд амьдар. Зарим нэг. 

2 дахь нь зорилтод бүлэг гэж хүүхдэд байхгүй. Монгол ядуу баян хүүхдийн тухай ойлголт байхгүй. 60, 80 хувиар нь ялгадаг ойлголт Монголд байхгүй. Хэрэв зорилтод бүлгийн тухай ярих гэж байгаа бол Монголын нэг сая хүүхдүүд бүгдээрээ зорилтод хамгийн нэн тэргүүний Монголчуудын зорилтод бүлэг мөн. Энд ялгаа гаргаж бид нар болохгүй. 


Өнөөдөр Монголд зорилтод бүлгийн тухай ярих юм бол ахмадууд хөгжлийн бэрхшээлтэй иргэд Монгол хүүхдүүд гэж л ярина. Тийм учраас Сангийн сайд энэ үгээ дахиж битгий ярь. Халамж руу орсон гээд халамжийн мөнгөний тухай ярих ойлголт энд биш гэж бид удаа дараа та бүхэнд хэлж байгаа. Энэ бол Монгол хүүхдийн төлөө оруулж байгаа хөрөнгө оруулалт хөгжлийн мөнгө юм гэж ярьж байгаа. Үүнийг улс төржүүлж болохгүй гэж бид удаа дараа хэлж байгаа. 

Олон улсын валютын сангаас зөвшөөрөл авсан гэдэг чинь худлаа. Олон улсын валютын сан бидний хүүхдийг яаж амьдрахыг зааж сургадаг газар биш гэж би бодож байгаа юм. Үүнийг улс төржүүлж байгаа юм. Ерөнхийлөгчийн орж ирсэн 100 хувийг болохгүй гэж хэлж байгаа хэдий боловч та нар үүнийг улс төржүүлээд 2020 он гэхэд сонгуулийн өмнө 100 хувь олгохоор Олон улсын валютын сангаас зөвшөөрөл авна гэж ичихгүй хэлнэ та нар. Бид үүнийг мэдэрч байгаа. 


Тийм учраас энэ яриагаа одоо болих хэрэгтэй. Хүүхдүүддээ 100 хувь энэ мөнгөө олгоод 40 тэрбумаар энэ Монгол ядуураагүй гэдгээ бүгдээрээ ойлгох хэрэгтэй. 40 тэрбумын л асуудал юм байна лээ. Төрийн өмчийг энэ тэнд гувчуулаад хэдэн зуун саяар нь хэдэн зуун тэрбумаар нь өглөг авлагад оруулж болдог байж хүүхдэд 40 тэрбумыг төсвийн тодотгол хийгээд өгөхөд яагаад болохгүй байгаа юм бэ? Сая гишүүд хэллээ шүү дээ төсвийн орлого чинь нэмэгдэж байгаа юм байна. Эдийн засаг чинь өсөж байгаа юм байна үүгээрээ зохицуулалт хийе гээд цаана чинь эрүүл юм яриад байна шүү дээ. 


Тийм учраас энэ Улсын Их Хурлыг Сангийн сайд битгий хуур. Гоё ажил хэрэгч яриагаар битгий өөрийгөө халхавчил. Хуультай амьдармаар бол хуультай амьдаръя. Амьдрахгүй бол больё гэдгээ хэл. Олон, олон хууль зөрчигдсөн байгаа. Хүн амын орлогын албан татварыг бид нар өөрчилсөн. Шатахууныг өөрчилсөн. Нийгмийн халамжийг өөрчилсөн даатгалыг өөрчилсөн. Энэ бүгд хууль зөрчөөд явж байгаа шүү гэдгийг би дахин сануулж та бүгдэд хэлмээр байна. Өөр хэлэх юм алга. 
М.Энхболд: Ч.Хүрэлбаатар.
Ч.Хүрэлбаатар: Д.Эрдэнэбат гишүүний асуултад хариулъя. Би нэг их худлаа яриад яваад байдаггүй юм. Тэр тусмаа Олон улсын валютын сан энэ олон улсын байгууллагуудтай гэрээ хэлцэл хийснээр нь л ярьсан. Яах аргагүй л бид 4 сар ярьсан юм даа. Хажуудаа ганцаараа яриагүй олон гэрчтэй яригддаг. Ийм л зүйл. 
Ярилцаж байгаад 4 сарын хугацаанд ярилцаад 60 гэж тохироод Их Хурал дээр яригдаад шийдвэр гарсны дараагаар үүнийг 80 хувь болгохоор ярилцсан. Тэгэхээр Олон улсын валютын сантай хамтар хөтөлбөр хэрэгжүүлсэн байгууллагатай яриад 80 хувь болгохоос өөр хэнтэй ярих юм бэ, би одоо зүүдэндээ өөрөө өөртэйгөө ярилтай биш дээ. 

Тэгэхээр ярьсан гэхээр яриагүй битгий худлаа яриад бай гэж хэлэхийг үнэхээр ойлгохгүй байна 1 дүгээрт. 2 дугаарт Улсын Их Хурлаар төсөв яаж батлагддаг гэдгийг бид нар бүгдээрээ мэднэ. Сайд бүрээр төсвийн ерөнхийлөн захирагч бүрээр нь дүнг нь хэлээд баталдаг. Тэгэхээр энэ удаагийн тэр хооронд нь зохицуулалт хийж байгаа зүйл бол хуультайгаа зөрчилдөхгүй. Энэ нь хоёулаа халамжийн сан дээр тавигдсан мөнгө. Дотор нь зохицуулалт хийгээд шийдвэрлэх бүрэн боломжтой зүйл учраас үүнийг оруулж ирж ярьж байгаа юм. 
Тэгэхээр энэ бол хуулийн дагуу хийгдэж байгаа. 2 дугаарт нь та бас өмнө нь нэлээн олон хуулиуд тэр баруун бүсийн эрчим хүчний гаалийн татварыг тэглэсэн нөгөө өвөлжилт хүнд байна гээд өвс тэжээлийг татвараас чөлөөлсөн зэрэг ийм асуудлуудыг хууль зөрчсөн гээд байна. Энэ чинь Их Хурал өрөө хууль баталдаг байхгүй юу. Их Хурал хууль баталдаг эрх бол Үндсэн хуулиар зөвхөн Их Хуралд хэнтэй ч хуваалцахгүйгээр яг Их Хурлын өөрийнх нь бүрэн эрхийн асуудал энэ байдаг. Үүнийхээ дагуу баталсан хуулийг хууль зөрчлөө гээд яриад байгааг би ерөөсөө ойлгохгүй байгаа юм. 

Тэгэхээр яах вэ Ч.Хүрэлбаатар гэдэг хүнийг буруутгаж болно л доо. Гэхдээ өнөөдөр хүртэл яваад ирсэн тэр зарчмуудаа үгүйсгээд дандаа бүх юм нь хууль зөрчиж байгаа юм шиг зүйлийг бас яриад байж болохгүй шүү дээ. Та өөрөө сайд байхад Засгийн газар Улсын Их Хуралд нийтдээ 2012 оны 10 сарын 01-нээс 2016 оны 6 сарын 01 хүртэл хугацаанд нийтдээ 34 удаа татварын хөнгөлөлт чөлөөлөлтийг эдлүүлэхээр оруулж ирсэн. 

Тэр үед нь төсвийн орлого дандаа 1 их наяд 1 их наядаар тасарч байхад төсвийн орлого бууруулах арга хэмжээнүүдийг оруулж ирээд аваад явж байсан. Гэхдээ тэр шийдвэрүүдийг нь тухайн үедээ дандаа Их Хурал гаргаад явж байсан. Тэгэхээр одоо ингээд 180 градус өөрчлөгдөөд яриад байх шаардлага бол би байхгүй болов уу гэж бодож байгаа. Үнэндээ 60 хувийг хүүхдийг мөнгийг нийт хүүхдийн 60 хувьд нь олгоё гэдэг энэ ажил бол 2015 оноос эхэлсэн шүү дээ. Засгийн газраас оруулж ирээд 60 болно болохгүй гэж нэлээд улс төр болоод. Дараа 2016 оны төсвийг батлахдаа нийт хүүхдийн 60 хувьд нь олгоно гээд төсөв баталсан. 
Тэгэхээр одоо ингээд тухайн үедээ эрх баригч байгаад сайд байхдаа оруулж ирээд батлуулж байхдаа нэг юм ярьдаг, одоо ингээд сөрөг хүчин болохоор өөр юм ярьдаг байж боломгүй байгаа юм. Уг нь үүн дээр нэг их улс төржихгүйгээр зөв яриад явъя гэсэн ийм л бодолтой байна л даа. 

Тийм учраас энэ хуульдаа нийцүүлээд явж байгаа. Олон улсын валютын сан ганцхан Олон улсын валютын сантай биш Азийн хөгжлийн банктай цаана нь Японы Жайка зэрэг ийм 3 байгууллагатай дор хаяхад хэлэлцээр хийж явсаар байгаад 4 сар болоод орж ирсэн. Энэ 60 хувь болгох асуудал чинь Их Хурал дээр яриад хөтөлбөрийн хүрээндээ хамтдаа батлагдсаныг бүгдээрээ санаж байгаа байх гэж бодож байна. 


М.Энхболд: Д.Эрдэнэбат гишүүнд тодруулах 1 минут нэмж өгье. 

Д.Эрдэнэбат: Ч.Хүрэлбаатар сайд дахиад худлаа хэллээ. Би Татварын тухай хууль яриагүй. Би Төсвийн тухай хууль ярьж байгаа. Төсвийн тухай хууль зөрчсөн тухай ярьсан болохоос таныг Татварын тухай хууль зөрчсөн гэж огт яриагүй. 1 дэх асуудал. 


Дахиад та худлаа ярилаа. 2017 он хүртэл хүүхдийн мөнгө 100 хувь олгогдож байсан. Тухайн үед 60 хувь яригдаж байсан боловч үүнийг Их Хурал хүлээж авахгүй гэдэг нь тэр нь түүхийн хуудаст бичээтэй байгаа. 2017 онд 100 хувь 266 тэрбум төгрөгийг 2017 оны дуустал энэ төр олгосон. Тийм учраас та үүн дээр битгий худлаа ярь гэж би дахиад танд хэлмээр байна. 2016 онд. 2017 онд ч өгсөн юм. 

Асуудал дээр бол жаахан шударга дүн ярьсан нь дээр шүү. Урд талын юмтай холбож ярих бол өөр шүү. Хууль хэдийгээр татварын хууль гааль татварын НӨТ-ын орж байсан. Дараа жилдээ хэрэгжихээр хуулиуд хэлэлцэгдэж байсан гэдгийг би харин танд энэ удаа хэлье. Урд талтайгаа битгий холбо өөрийнхөө юмыг л өнөөдөр бод.

М.Энхболд: Ч.Хүрэлбаатар сайд 1 минут. 
Ч.Хүрэлбаатар: Д.Эрдэнэбат гишүүн ээ, би худлаа яриагүй. Та 2016 онд батлагдсан төсвөө л үзчих. Нийт хүүхдийн 60 хувьд нь олгохоор төсөв батлагдсан. Тэгээд дараа нь 2017, 2016 оны 1 билүү 2 дугаар сард хүүхдийн мөнгийг бүгдэд олго гэсэн Их Хурлын тогтоол гаргасан. Төсөвтөө өөрчлөлт оруулаагүй. Тэгээд сонгуулийн өмнө бүх мөнгийг нь шавхаад өгсөн. 2016 оны сонгуулийн дараа нэгэнт олгогдсон байсан учраас түүнийг нь нөхөж олгосон ийм л үйл ажиллагаа явагдсан. 

Та өөрөө сайд байхдаа оруулж ирж хийгээд түүнийгээ 60 хувиар бүр төсвөө батлуулаад тэгээ одоо түүнийгээ үгүй гэж хэлээд байгаа би таны энэ хэлээд байгааг чинь үнэхээр гайхаж байна. Хэн нь худлаа яриад байгаа юм. Баримттай зүйл шүү дээ энэ. 5, 10 минутын дараа гаргаад ирэх зүйл дээр та ингэж худлаа ярьж болохгүй. Батлагдсан төсвөө Их Хурлын дарга З.Энхболд дарга байхад алх цохисон тэр Төсвийн хуулиа л үзчих. Тэгээд л боллоо. 


М.Энхболд: Д.Оюунхорол гишүүн асуултаа тавья. 

Д.Оюунхорол: Би нэг зүйлийг Байнгын хороон дээр ч бас хэлсэн юм. Хүүхдийн мөнгөний асуудлыг бол 1 дүгээрт улс төржүүлмээргүй байна. 2 дугаарт оруулж ирсэн 2 төслийг хоёуланг нь зэрэг хэлэлцээд хамгийн зөв шийдлийг гаргамаар байна. Хүүхдийн мөнгө бол нийгмийн халамжийн бодлогын хамгийн зөв хэлбэр гэж боддог. Ер нь бол өрх гэр бүлийн зардлыг хуваалцдаг хамгийн зөв ийм санхүүжилт гэж бас боддог. Хамгийн шударга очиж байгаа мөнгө гэр бүлд гэж боддог. 

Тийм учраас энэ асуудлыг их зөв байдлаар шийдээсэй ер нь энэ Монгол Улс том газар нутагтай, 2 том гүрний дунд байдаг. Геополитикийн хувьд бид нар бас үнэхээр хүн амаа өсгөх хүний хөгжлийн бодлогоор хангах чиглэлээр төрийн бодлогын үндсэн суурь нь байх ёстой гэж байнга үзэж ирсэн. Тэгэхээр энэ асуудал бол дээр илүү анхаарлаа хандуулж шийдвэрүүдээ гаргаасай. 


Монгол Улсын хүн ам бол төдийлөн өсөж сайн чадахгүй байгаа. 1990 онд хэдэн гарсан статистик байдаг л даа. 1990 онд 2,7 хувьтай байсан хүн ам маань 2000 онд 1,3 хувь болтлоо буурсан байдаг. Сүүлийн 5 жилд бол 2,1 хувь хүртэл өссөн. Тэгэхээр энэ төрөх насны эмэгтэйчүүдийн хамгийн өндөр байгаа буюу хүн амын цонх үетэй холбоотойгоор өнөөдөр бол ингээд хүн ам өсөж байгаа юм шиг харагдаж байна. 


Цаашдаа энэ өсөлт бол 5 жил тутамд 0,2-0,3 функтээр буухад аажмаар бол хүн амын өсөлт бол 2025 онд гэхэд 0,9 функтээр буурна гэсэн ийм статистик судалгаа гарсан байдаг юм. Өөрөөр хэлбэл Монгол Улсын хүн ам 2030 оноос нэлээн насжилт нэмэгдэнэ гэсэн үг. 


Тэгэхээр бид нар жаахан ирээдүйг алсыг харсан хүн ам зүйл бодлогоо дэмжсэн энэ бодлогуудыг бол үе шаттайгаар явуулж байсан төрийн ажлын залгамж шинж чанаруудыг бол авч явах тийм зайлшгүй шаардлага бол байгаа юм. Монгол Улсын Засгийн газрын үе үед бол яригддаг байсан улс төрчдийн ярьдаг байсан хамгийн бараг улс төржихгүйгээр шийдвэрлэж байсан асуудлууд бол хүүхдийн мөнгөний асуудал. 


Хүүхдийн хөгжлийг дэмжих бодлого гэж бас хардаг юм. Тийм учраас энэ олон хүүхэдтэй өрхөд хүүхэд өсгөж хүмүүжүүлэхэд шаардагдах санхүүгийн ачаалал хүүхэдгүй өрхөөс хэд дахин илүү байдаг гэдгийг бидний амьдрал бол мэдэж байгаа. Байнга мэдэрч байгаа зүйл бол энэ. Тэгээд өнөөдөр бол ер нь орлого багатай бас ядуу иргэд маань олон хүүхэдтэй байгаа шүү. 

Тийм учраас өнөөдөр олон хүүхэдтэй эцэг, эхчүүдийн дийлэнх нь санхүүгийн ачааллаа даах боломжгүй байгаа тухай байнга ярьдаг. Төрөөс хүн амаа өсгөх төрөлтийн дэмжих олон хүүхэдтэй өрхийн амьжиргааг дэмжлэг үзүүлэх бодлого гэж үзээд Монгол Улсын Засгийн газар энэ хүүхдийн мөнгөний асуудал дээр бол маш сайн ухаалаг зөв шийдвэрийг гаргамаар байна. 


Ч.Хүрэлбаатар сайдын ярьж байгааг ойлгож байна. Монгол Улсын эдийн засаг хүнд, одоо жаахан нэмэгдлээ үүнийгээ 80 болгоё гээд. Бид нар бас түүнийг ойлгож байгаа. Гэхдээ өгье гэвэл ганцаасаа өөлье гэвэл сохроосоо гэж сэтгэл байвал асуудлыг шийдэх гарцуудыг бас хайх боломжууд байгаа гэж харж байгаа юм. 


Тийм учраас энэ асуудал дээр бол жаахан ухаалаг хандаад хоёуланг нь хэлэлцэх асуудлыг нь шийдээд хэлэлцүүлгийн явц дундаа асуудлаа яриач гэж ингэж бодож байгаагаа бид нар бас Байнгын хорооны хурал дээр хэлсэн. Магадгүй үе шаттайгаар үүнийгээ 100 хувь олгох асуудлыг шийдээд явах гарц боломжууд байна уу гэж Ч.Хүрэлбаатар сайдаас бас асууж байсан. Ч.Хүрэлбаатар сайд сая бас нэг юмыг 2 ч гишүүний асуултад ингээд буруу хариулаад байна гэж бодож байна. 


Ер нь бол энэ Төсвийн хуулийг давж гарсан Улсын Их Хурлын тогтоол шийдвэр гэж бол байдаггүй гэж боддог. Төсвийн хуулиар батлагдсан төгрөг нэг бүр бол хатуу хуулийн хүрээн захиран зарцуулагдах ёстой эргэж бид нар хяналтаа тавьдаг. 

М.Энхболд: Д.Оюунхорол гишүүнд 1 минут тодруулах нэмж өгье. 
Д.Оюунхорол: Би нэг зүйлийг Ч.Хүрэлбаатар сайд ч бараг анзаарч мэдэж байгаа байх. Одончимэд сайд Нийгмийн хамгааллын сайд байхдаа хүүхдийн мөнгийг яг ийм буруу зүйлд зарцуулаад огцорч байсан юм. Төсвийн хууль зөрчсөн гэдэг үндэслэлээр огцорч байсныг би сайн санаж байна. 

Тийм учраас энэ төсөвт тодотгол хийх асуудлыг та яг юу гэж хараад яаж шийднэ гэж бодож байгаа юм бэ? Ер нь бол энэ Их Хурал дээр яригдаад байгаа энэ алдааг бас ингээд засаад явах тийм боломж бололцоо байхгүй байгаа юм уу байж болохгүй юм уу? Та яг үүнийг ингээд жаахан ул суурьтай бодоод ийм шийдлээр ер нь энэ асуудалд хандаж болохгүй юу гэсэн ийм асуултыг бас асууж байна. Ер нь бол хүүхдийн мөнгөө бол ер нь 100 хувь олгох хүүхдийг ялгаварлахгүй нийгмийн халамжийн хамгийн зөв бодлого гэж бол гэр бүлийн зардлыг хуваалцаж байгаа хамгийн шударга мөнгө гэж бодоод олгоосой л гэж бодож байна. 

М.Энхболд: Ч.Хүрэлбаатар сайдын микрофоныг өгье. 

Ч.Хүрэлбаатар: Одончимэд сайдын огцорч байсан үеийг санаж байна. Тэр үед хууль нь өөр байсан. Өөр хуулиар өөр зохицуулалттай явагдаж байсан. Одоо Төсвийн тухай хуулийн 42.2 дээр ийм заалт байгаа. Төсвийн захирагч дараах төсвийн захирагч төсөвтөө дараах байдлаар зохицуулалт хийж болно гээд. 


42.2.1 төсвийн ерөнхийлөн захирагч нь 42.2.1а өөрийн төсвийн багцад хамаарах хөтөлбөр хооронд, 42.2.1б түүнд шууд харьяалагдах төвлөрүүлэн захирагчдын төсөв хооронд өөрийнхөө доор захирагдаж юуны төсөв хооронд нь бас 42.1.1в төсвийн төвлөрүүлэн захирагч болон төсвийн шууд захирагчдын төсөв хооронд, 42.2.1г түүнд шууд харьяалагдах шууд захирагчдын төсөв хооронд зохицуулалт хийж болно гэдэг ийм хуулийн заалттай. 


Харин төсөв тодотгоход төсвийн тусгай шаардлагууд биелэх ёстой. Энэ нь аль ч тохиолдол биелэхгүй байгаа. Төсвийн орлого буурч байгаа тохиолдол дээр төсвийн тодотгол хийх нөхцөл байдал үүсэх боломжтой. Гэтэл төсвийн орлого бол дандаа давж биелж орж ирж байгаа. Тэгэхээр төсөв тодотгох хууль эрх зүйн орчин үндэслэл байхгүй. Одоогийн хийгдэх зүйл бол Төсвийнхөө хуульд нийцэж явж байгаа. 
М.Энхболд: С.Эрдэнэ гишүүн асуултаа тавья. 
С.Эрдэнэ: Баярлалаа. Юуны өмнө бид нар бас НҮБ-ын Хүүхдийн эрхийн конвенцид нэгдээд 41 дэх улс болж нэгдэж би өөрөө бас Хүн амын хөгжил, нийгмийн хамгааллын сайд байхдаа New-York-т яг энэ конвенцид гарын үсэг зурж байсан. 

Хүүхдийн эрхийн конвенцийн үндсэн гол заалт нь хүүхдийг аливаа хэлбэрээр ялгаварлан гадуурхахыг хориглоно гэсэн энэ дэлхийн хэмжээний том конвенц байсан. Энэ улсад энэ конвенц дээр манайх 41 дэх улс болж нэгдсэн юм. 
Тэгэхээр өнөөдөр энэ хүүхдийн мөнгөний асуудал энэ 60 хувь, 80 хувь гээд яриад байгаа асуудал чинь өөрөө хүүхдийг аливаа хэлбэрээр ялгаварлан гадуурхах тэр хэлбэрт шууд орж байгаа юм. Өөрөөр хэлбэл ямар эцэг эхийн хүүхэд болж төрснөөр ялгаварлаж байгаа. Тэгэхээр би энд юу гэж хэлэх гээд байгаа юм бэ гэхээр өнөөдөр Монгол Улсын Ерөнхийлөгчөөс санаачилж оруулж ирсэн хүүхдийн мөнгийг 100 хувь олгох асуудлыг бид авч хэлэлцэх ёстой. Би бол жишээ нь Д.Оюунхорол гишүүний саналтай санал нэг байна. 
Орж ирж байгаа 80 хувь, 100 хувийг нэг зэрэг хэлэлцээд явъя. Аль нь үр дүнтэй, аль нь боломжтой, аль нь боломжгүй гээд бас яриад явах нь зүйтэй юм гэж би ингэж харж байна. 

2 дугаарт гэвэл би С.Чинзориг сайдад бас хэлэхэд бол та өөрийнхөө сууж байгаа мөчрийг хөрөөдөж байна шүү. Өнөөдөр Одончимэд гуай байхад яг түрүүн бас хэллээ. Энэ төсвийн зүйл заалт хооронд нь зөрчил гаргаж мөнгө шилжүүлснийхээ төлөө тухайн үеийн Улсын Их Хурлаас огцруулж байсан. 

Тэгвэл хэрэв өнөөдөр үнэхээр тэр хүн буруугүй байсан юм бол Монгол Улсын Их Хурал өнөөдөр тэр хүнээс уучлалт гуйх ёстой, тэр хүний ар гэрээс уучлалт гуйх ёстой. Та тэгэхэд дэд сайд байсан санагдаж байна. Тэгэхээр өнөөдөр яг энэ байдал тан дээр үүсэж байна. Тэгэхээр та үүнийг бас жаахан авч гээхийн ухаанаар хандвал яасан юм бэ? 

Ч.Хүрэлбаатар сайд худлаа яриад байх юм. Барин тавин худлаа ярих юм бүр нүүр нь улайхгүй, тэр үед ямар өөр хууль үйлчилж байсан юм. Нэг л хуультай байсан шүү дээ. Мэдэхгүй Төсвийн удирдлага санхүүжилтийн хууль нэмэлт, өөрчлөлтүүд орсон болохоос биш зарчмын хувьд өөрчлөгдөөд сүйд болсон юм байхгүй шүү дээ. 

Одоо тэгээд өнөөдөр ингээд барин тавин худлаа яриад хууль мэдэхгүй тухайн үеийн зохицуулалтыг нь мэдэхгүй байсан хүмүүсийг тархийг угаадгаа болих хэрэгтэй. 

2 дугаарт Олон улсын валютын сантай зөвшилцсөн гэж худлаа яриад байх юм. Олон улсын валютын сангийн төлөөлөгч чинь удаа дараа телевиз хэвлэл мэдээллээр хэлээд байгаа. Монгол Улсын дотоод хэрэгт бид нар оролцоогүй. Монгол Улсын Засгийн газарт бид нар ямар нэгэн чиглэл өгөөгүй. Зүгээр Олон улсыг валютын сангийн хөтөлбөр хэрэгжүүлэх чиглэлээр бид нар хамтарч ажиллаж байгаа гэж ингэж ярьж байгаа. 

Та бол дуугарах болгондоо л Олон улсын валютын сан тэгсэн ингэсэн гэдэг л юм яриад байгаа. Энэ Монгол Улс чинь өнөөдөр төртэй улс юм уу төргүй улс юм уу? Олон улсын валютын сангаар яахаараа Монгол Улсын Засгийн газар үйл ажиллагаагаа заалгадаг юм бэ? Ялангуяа хүүхдийнхээ асуудлыг яахаараа гадаадын энэ олон улсын байгууллагаар заалгаад байдаг юм бэ? 
Нэртэйгээр нь энэ Засгийн газрынхаа эрхийг тамга тэмдгийг Олон улсын валютын санд хүлээлгээд өгөөч амар шүү дээ. Өнөөдөр ард түмний өмнө чи чадна, хүүхдийг мөнгийг ялгаваргүйгээр олгоно гэж 2016 оны Монгол ардын намын мөрийн хөтөлбөрт тусгаж орж ирээд өнөөдөр болохоор ингээд 60 хувь, 80 хувь танайх байхдаа тэгсэн манайх байхдаа ингэсэн гээд шал утгагүй юм яриад ингээд суугаад байдгаа болих хэрэгтэй. 

Ялангуяа эрх барьж байгаа намын мөрийн хөтөлбөрийг хэрэгжүүлэх гол үүрэг хүлээж байгаа сайдуудын нэг бол яах аргагүй өнөөдөр Сангийн сайд. Та өнгөрсөн хугацаанд маш богино хугацаанд Төсвийн хуулийг 5, 6 удаа зөрчлөө. Энэ асуудлыг чинь Ардчилсан намын бүлэг танай Ерөнхий сайдад асуудал болгож тавьсан. 
Одоо та 7 дахь удаагаа зөрчих гээд ингээд орж ирээд түүнийгээ бүр хамгаалаад ингээд зогсоод байна. Төсвийн хууль бол хэн дуртай нь хүрдэг, хөнддөг өөрчилдөг хууль биш. Энэ бол онцгой хууль. Тийм учраас, би нэмэлт минутаа авъя. 

М.Энхболд: С.Эрдэнэ гишүүнд 1 минут нэмж өгье. 

С.Эрдэнэ: Тийм учраас Төсвийн тухай хуулийн хэлэлцүүлгийг 4 удаа хийдэг юм. Бусад хуулийн хэлэлцүүлгийг 3 удаа хийдэг юм. Энэ онцгой авч үзэж баталдаг энэ хуулийг өнөөдөр Улсын Их Хурлын буюу Засгийн газрын аливаа тогтоолоор өөрчлөх эрх та бид нарын хэнд ч байхгүй. Хууль дээдлэх зарчмаар явах ёстой. 


Тэгээд дахиад хэлэхэд С.Чинзориг сайдад хэлэхэд бол ийм гал татсан юм өөр дээрээ битгий хийгээд байгаач. Тантай холбоотой асуудал ингээд ярих юм. Яг энэ салбарт бас ажиллаж байсан хүний хувьд бас сэтгэл өвдөх юм. Тийм. Өөр дээрээ гал татсан юм битгий хийгээч. Хүүхдийн мөнгийг нэмэгдүүлэх тал дээр бол аль ч нам, аль Их Хурлын гишүүн бүгд 100 хувь дэмжиж байгаа гэж ойлгож байгаа. 


Гэхдээ бид нар энэ аливаа юмыг хийхдээ хууль зүйн хүрээнд нь үндэслэлтэй дараа нь ямар нэгэн хэл амгүй ийм л зүйлийг хийх ёстой шүү гэдгийг бол зориуд Сангийн сайд, Нийгмийн хамгаалал хөдөлмөрийн сайд хоёрт анхааруулах гэсэн юм. 

М.Энхболд: Ч.Хүрэлбаатар сайд. 
Ч.Хүрэлбаатар: С.Эрдэнэ гишүүн ээ, та худлаа ярьж байна. Дээр нь гүтгэж байна. Болиул яасан юм бэ. Төсвийн байгууллагын удирдлага санхүүжилтийн тухай хууль чинь хүчингүй болоод 5 жил болж байна хөөе. Та түүнийгээ ядахдаа хуулиа унш л даа. Ядахдаа доторх агуулгыг нь уншдаггүй юмаа гэхэд ямар хуулиуд хүчингүй болсон бэ гэдгийг сайн унших хэрэгтэй би хуулиудаа сайн уншаач гэж зөвлөе. 

Одончимэд сайдын тухай асуудал бол тэр 2013 оноос бүр өмнө. Өөр хууль эрх зүйн орчин байж байхад тэр асуудал болоод өнгөрсөн. Одоо энэ бид нарын яригдаж байгаа хэрэглэдэг энэ Төсвийн тухай хууль бол 2013 оноос хойш хэрэгжээд явж байгаа. Энэ дотор нь төсвийн ерөнхийлөн захирагч нар дотроо зохицуулалт хийх эрхийг нь өгсөн. Илүү уян хатан байдлыг өгсөн. Орлого олох боломжийг нь нээж өгсөн. 

Өөрөөр хэлбэл орчин үеийнхээ нөхцөл байдалтай нь уялдуулсан ийм хууль. Уян хатан боломжтой ийм хууль. Тэгэхээр төсвийн 2 хатуу заалтыг хооронд хөдөлгөх гэж төсвийн тодотгол хийдэг байсан энэ цаг үе бол өнгөрөөд удаж байгаа гэдгийг би та бүгдэд бас С.Эрдэнэ даргад бас хэлье. 

Олон улсын валютын сан гээд та удаа дараа шүүмжлээд байх юм. Тэр чинь бас л ний нуугүй хэлэхэд чинь эдийн засаг хямраад аж ахуйн нэгжүүд нь үүд хаалгаа хаагаад валютын нөөц нь барагдаад төгрөгийн ханш чинь 1340 төгрөгөөс хэд хүрсэн 2000 гаргаад хүртэл ингээд явсан эдийн засаг унасан ийм үед Олон улсын валютын сан түүнийг дагаж орж ирсэн Азийн хөгжлийн банк, Дэлхийн банк, Америк, Хятад, Япон, Солонгосоос өөр Монголд хэн тусалсан юм бэ? Тэр тусламж авах болохоороо л гуйгаад авдаг. Тэгсэн мөртөө үгүйсгээд байдаг байж болохгүй. 
Үнэхээр хүнд хэцүү үед орж ирж тусалсан. Өчнөөн төчнөөн мөнгө өгнө, төчнөөн тэрбум доллар олгоно өгнө хямд хүүтэй өгнө гэдэг ийм чулууны хойноос олон Засгийн газар хөөцөлдөөд 1 ч доллар олж ирээгүй. Бүгд худлаа л байдаг байхгүй юу. 

Тэгээд тэр их өрийг төлөхийн тулд хандивын арга хэмжээ зохион байгуулж байсан цаг бас саяхан. Өнөөдөр тэр бүгдийнхээ ард гарсан өр тогтмол өнөөгийн үнэ цэнээрээ ДНБ-нд эзлэх хувь хэмжээгээрээ доошоо тасралтгүй унаж байна. Өр буурч байна. Валютын нөөц 3 дахин нэмэгдлээ 2016 оны тэр 7, 8 сартай харьцуулахад 3 дахин нэмэгдсэн. Төгрөгийн ханш тогтвортой болсон. 

Тэгэхээр хүнд хэцүү үед нь өөрсдөө хадаг барьж гуйж очиж хөтөлбөрийг гуйж авчраад жаахан өөр болоод эхлэхэд нь та нар цаашаа гээд байх ингэж хэлэмгүй хэрэггүй байгаа юм. Нэг байгууллагатай олон улсын байгууллагатай тохирсон бол түүнийгээ эцэст нь хүртэл явмаар байгаа юм. Дээр нь энэ чинь зөвхөн Олон улсын валютын сан дангаараа биш. Олон улсын валютын сантай эдийн засгийн бодлогоо тохироод үүнийг дагаж Азийн хөгжлийн банк Дэлхийн банк энэ сая Монгол Улсад 350 сая ам.долларын буцалтгүй тусламж олгоё гэж байгаа Америкчууд, энэ 3 хөтөлбөрийн хүрээнд олгоё 800 сая ам.доллар олгоё гэж байгаа Япончууд, 1 тэрбум долларынхаа зээл, банкны своп олгоод явж байгаа БНХАУ, 500 сая доллар өмнөхтэйгөө нийлээд нэг 750 орчим сая долларыг олгоод явж байгаа Солонгос улс зэрэг энэ бүх орнууд үүнтэйгээ уялдсан байгаа юм. 

Валютын сан хэрэггүй гэж байгаа бол бид нар энэ Америк хэрэггүй гэсэн үг, Хятад хэрэггүй гэсэн үг, Япон хэрэггүй гэсэн үг, Солонгос хэрэггүй гэсэн үг, Азийн хөгжлийн банк хэрэггүй, Дэлхийн банк хэрэггүй гэсэн үг. Ийм сонголт руу заавал түлхэж яах юм бэ, тэгэхээр Олон улсын валютын санг үгүйсгээд хэрэггүй. Үүнтэйгээ нөхцөл байдалтайгаа ойлголцоод ярилцаад явна. Олон улсын валютын сан бол ... /минут дуусав/ 


М.Энхболд: Б.Чойжилсүрэн гишүүн асуултаа тавья. 

Б.Чойжилсүрэн: С.Чинзориг сайдаас нэг асуулт байна. Хүнсний талоны хангамжийг 12,5 тэрбум төгрөгөөс 53 тэрбум төгрөг болж нэмэгдүүлье гэдэг ийм ойлголцолтойгоор 2018 оны төсөвт таны багцад 53 орчим тэрбум төгрөг суусан халамжийн. 

Тэгэхээр энэ хуучин байсан 13,5 тэрбумаар нь үргэлжлүүлэх юм байна гэдгийг сая танаас ойлголоо. Нэмэлт 41 тэрбум төгрөгөөр нэмэгдүүлэх байсныг нь 1 хүнд оногдох хэмжээг нь хамрах хүрээг нь нэмэгдүүлнэ гэж ингэж ярьж байснаасаа буцаж байгаа юм байна гэж ойлгож болох уу? Энэ тал дээр 41 тэрбум төгрөгийг төсөвт тодотгол хийхгүйгээр хүүхдийн мөнгийг 80 хувьд нь олгоход 41 тэрбум хангалттай байгаа гэсэн ийм тооцоо та бүхэн оруулж ирсэн. Тэгэхээр харамсалтай байна. 

Бид нар түрүүний Засгийн газрын үед энэ хөтөлбөрийг боловсруулахдаа яг энэ нийгмийн халамж зорилтод бүлэгтээ яг хэрэгтэй хүмүүстээ жаахан ахиухан тусалсан шиг тусалъя гэсэн ийм бодлого барьж оруулж ирсэн. Энэ бодлогоос буцаж хуучин байсан руугаа явж байгаа юм уу гэдэг ийм асуулт байна. 

М.Энхболд: С.Чинзориг сайд хариулт өгье. 
С.Чинзориг: Б.Чойжилсүрэн гишүүний асуултад хариулъя. Тэгэхээр хүнсний талоны дэмжлэг бол зогсохгүй. Хүнсний талоны дэмжлэгт хамрагдаж байгаа хүний тоог хамрах хүрээг нь 2 дахин нэмэгдүүлсэн. Одоо 20000 орчим хүн хамрагдаж байсан бол одоо 53000 орчим хүн бол энэ хүнсний талонд 240000 хүн энэ хүнсний талонд бол хамрагдаж байгаа. 
Тэгэхээр бол хамрах хүрээг нь 2 дахин нэмэгдүүлсэн энэ хэмжээгээр явагдана. Нэг хүнд ноогдох дэмжлэгийн хэмжээг 20 хувиар бас нэмэгдүүлсэн. Энэ 2 чиглэлээр хамрах хүрээг нь нэмэгдүүлж өгсөн. Нэг хүнд ноогдох тэтгэмжийнх дэмжлэгийн хэмжээг 20 хувиар нэмэгдүүлсэн ийм 2 арга хэмжээ бол авсан. 
Энэ эх үүсвэрээс гадна миний багцад нийгмийн халамжийн нэмэлт хөтөлбөр гэсэн ийм статьягаар туссан энэ 40 тэрбум төгрөгийг л хүүхдийнхээ мөнгөндөө оруулж олгоё гэдэг ийм асуудал Засаг дээр яригдаад ингээд дэмжээд явагдаж байгаа ийм л байдалтай байгаа. Хүнсний талон бол олгогддогоороо олгогдоно, хамрах хүрээ нь 2 дахин нэмэгдсэн ийм л байдалтай бол байгаа. 


М.Энхболд: Ж.Мөнхбат гишүүн алга байна. Л.Энх-Амгалан гишүүн асуултаа тавья. 

Л.Энх-Амгалан: Энэ хүүхдийн мөнгө тойроод нэлээн улс төржихгүй гэж байгаад улс төржөөд л байна л даа. Бүгдээрээ ой санамжтай баймаар байгаа юм. Би Улсын Их Хуралд 2 удаа сонгогдож байна. Өнгөрсөн 4 жилд бол яах аргагүй л энэ 2016 оны улсын төсөв бол 60 хувьд нь олгоно гэсэн ийм улсын төсөв баталж байсан. Үүнийгээ бас нэг санах ёстой гэж би ойлгож байгаа. 


Хоёрт бол ер нь энэ 2006 оноос хойш энэ хүүхдийн мөнгийг өгч эхэлсэн юм байна лээ. Сар бүхэн 3000 төгрөгөөр өгч эхэлсэн. Эхлээд 500000 орчим хүүхдэд өгч байгаа дараа нь Улсын Их Хурлын дарга тэр үед Монгол Улсын Ерөнхий сайд М.Энхболд дарга нэг шийдвэр гаргаж ер нь 100 хувь бүх хүүхдэд олгодог болгоё гэдэг ийм түүхэн шийдвэр гаргасан юм байна лээ. 


Тэгээд 2007 онд 10000-аар өгөөд 2009 онд 21000-аар өгөөд ингээд 2012 оноос 20000 болгоод ингээд өгч байгаа. 12 жил бид нар хүүхдийн мөнгө өгсөн байна л даа. Энэ 12 жил хүүхдийн мөнгө зарцуулаад Монгол Улсынхаа төсвөөс хүний хөгжлийн сангаас 2 их наяд төгрөг зарцуулсан байна л даа 2 их наяд төгрөг. 


Тэгээд бид нар ер нь хүүхдийн мөнгө ер нь яг энэ хүүхдээ хамгаалах бодлого байсан юм уу халамжийн бодлого байсан юм уу яг хүүхдээ хөгжүүлэх бодлого байсан юм уу гэдгээ нэг эргэж хармаар байгаад байгаа юм. Хүн амаа өсгөх бодлого байсан юм уу гэж хэлээд байгаа. Гэтэл бид нар үүн дээр үнэлэлт дүгнэлт хийх үнэхээр цаг нь болсон байна. 2 их наяд төгрөг гэдэг бол маш их хэмжээний мөнгийг бид нар хүүхдийн мөнгөндөө өгсөн байна. 


Тэгээд одоо ингээд хүүхдийнхээ мөнгийг авдаггүй улсууд байгаад байна. Өгье гэхээр авдаггүй улсууд. Яг энэ тооцоогоор харахаар жилд 257 тэрбум төгрөг хуваарилахаар бараг 7 хувь орчим нь ерөөсөө авахгүй байна. Өгье гэхээр авахгүй байгаад байна. Үүний чинь бараг үлдэгдэл нь 20-иод тэрбум төгрөг болж байна. 


Гэтэл нөгөө талдаа яг хүүхдийн мөнгө хэрэгцээтэй улсууд байгаад байгаа байхгүй юу. Хүүхдийн мөнгө нь тэр хэрэгцээтэй тэр зорилтод бүлгүүддээ очих юм бол 20000 төгрөг биш яг тэр хэрэгцээтэй айлд нь бид нар 40000 төгрөгөөр яагаад өгч болдоггүй юм бэ гэдэг асуудлыг одоо нэг жаахан бодлогын хувьд цөмөөрөө хэрэгжүүлсэн өнгөрсөн 12 жилийн турш энэ хүүхдийн мөнгөний бодлого хэрэгжүүлснээ нэг эргэж харж үнэлэлт дүгнэлт өгөх цаг нь болсон гэж бодож байгаа. Энэ Боловсролын сайд сууж байна, Нийгмийн хамгааллын сайд сууж байна, Сангийн сайд сууж байна. 


Одоо 3 ээлжээр сургууль байж л байгаа шүү дээ. Энэ жил улсын төсвөөс хөрөнгө оруулалт хийж ямар ч байсан 3 ээлжгүй сургууль болох гэж байна. Сугалаагаар цэцэрлэгт явж байгаа. Хүүхэд бүрт цэцэрлэг хүрэхгүй байж байгаа. Ийм бодитой. Яг нөгөө бид нарын тараасан энэ 2 их наяд төгрөг маань хүүхдийнхээ боловсролд зарцуулагдаж чадсан уу, хүүхдийнхээ эрүүл мэндэд зарцуулагдаж чадсан уу, хүүхдийнхээ хамгаалалд зарцуулагдаж чадсан уу? Би өчигдөр тэгээд Ц.Цогзолмаа сайдаас судалгаа авч байсан. Энэ 1-5 дугаар ангийн хүүхэд 571000 хүүхэд үдийн цай хөтөлбөрт хамрагдаж байгаа юм байна. Бараг үндсэндээ 50 хувь уу нийт хүүхдийн 50 хувь уу тийм ээ? 

Гэтэл уг нь бол бусад улс орнууд бол энэ үдийн цай хөтөлбөр гэдэг бол яг  хүүхдийн сурах орчин, хүүхдийн сурах идэвхийг сайжруулдаг гээд маш их үр дүнтэй хөтөлбөр байгаад байна л даа. Энд бол 154 тэрбум төгрөг зарцуулдаг юм байна. Гэтэл үүнийг бид нар 100 хувь нөгөө нэг хүүхдийн мөнгөө авахгүй байгаа хүүхдүүдийн мөнгийг бид нар ерөнхий боловсролын сургуульд сурч байгаа бүх хүүхдүүдэд өдөрт ядаж үдийн цай, үдийн хоолыг нь 100 хувь хамруулдаг болох юм бол магадгүй энэ хүүхдийн мөнгөний үр дүн гарч магадгүй гэж би хараад байгаа. 


Энэ мэтээр бид нар жаахан бодлогынхоо хэрэгжүүлсэн бодлогынхоо араас улс төржихгүйгээр эрүүл саруул ухаанаар хандахгүй бол зүгээр л ингээд байгаа мөнгийг нь май гээд хуваагаад тэгээд ерөөсөө хэн нь илүү их хүүхдэд хайртай вэ гэдэг нэг ийм улс төрийн шоу хийгээд байх ерөөсөө шаардлагагүй. Хүүхдэд хайргүй улс төрч гэж нэг ч байхгүй. Болбол энэ мөнгө нь байгаа бол 100 хувь л өгөх ийм шийдвэрийг нь гаргаж байсан л нам. Ийм шийдвэр гаргаж байсан л хүн өнөөдөр Улсын Их Хурал удирдаад сууж байна. 


Энэ асуудал дээр бид нар жаахан эргэж бодлогын хувьд аль нь илүү их тийм хүүхдэдээ хүрсэн хүүхдийнхээ хөгжилд, хүүхдийнхээ эрүүл мэндэд зарсан ийм бодлогыг бид нар хэрэгжүүлж чадах юм бэ гэдэг талаас нь арай жаахан өөр өнцгөөс нь харж асуудалд хандвал яасан юм бэ гэж би бодож байгаа юм. 
М.Энхболд: Л.Энх-Амгалан гишүүн үг хэллээ. М.Оюунчимэг гишүүн асуултаа тавья. 
М.Оюунчимэг: 2 зүйл дээр их ач холбогдол өгч яримаар байна. Энд бид яг энэ Улсын Их Хурал эхний ээлжид энэ хүүхдэд олгож байгаа мөнгө маань халамжийн зориулалтаар халамжийн бодлогын түвшинд олгоод байгаа юм уу эсхүл Монгол Улс эдийн засаг үйлдвэрлэлээ дэмжих үүднээс, хүн амаа өсгөх бодлогын хүрээнд хүүхдийн мөнгийг зайлшгүй олгох ёстой юм уу гэдэг энэ 2 зүйл дээрээ бид яг тодорхойлоод цэг тавих хэрэгтэй байна л даа. Одоо олгож байгаа энэ 20000 бол Халамжийн хуулийн дагуу олгож байгаа ийм мөнгө. Тэгэхээр Халамжийн хууль маань өөрөө ямар зорилгын дагуу явагддаг юм бэ гэхээр яг энэ зорилтод бүлэг рүүгээ очих ёстой гэсэн энэ л үндэслэлээр олгогдох ёстой. 

Ер нь манайтай 1990 оноос хойш хамтран ажиллаж байгаа олон улсын санхүүгийн байгууллагууд эдийн засаг ийм амаргүй байгаа энэ үед танай зорилтод бүлэг рүүгээ авах арга хэмжээгээ маш нарийн болгооч, тодорхой болгооч тэгээд дундаж давхаргаа доошоо бага орлоготой юм уу зорилтод бүлэг рүү оруулахгүй байх энэ бодлогод ч гэсэн та бүхэн анхаарлаа хандуулаач гэж олон жил бидэнтэй ажилласан хүмүүс ярьдаг. 

Гэтэл өнөөдөр бид нар 80 хувьд, 60 хувь, 40 хувь, 100 хувь гээд маргалдаад байна л даа. Ер нь тэгээд 20000 өгснөөр хүүхдийн эрхийг хамгаалаад хүүхдээ хайрлаад байгаа асуудал огт биш. Ээж аавууд өнөөдөр ярьж байна. Сард 20000 төгрөг өгөхийн оронд надад өдөрт 20000 төгрөг олох ажлын байр бий болгоод өгөөч гээд байна. 


Энэ Их Хурал өнөөдөр ажлын байр бий болгох дээр юу хийж байна вэ? Энэ яриад байгаа Улсын Их Хуралд удсан хүмүүс маань ч гэсэн бид нар үүн дээр бодлогоо гаргах хэрэгтэй байна л даа. Хэрэв 100 хувьд нь олгоё гэвэл энэ хуулиа өөрчлөөд халамжийн хуулийн дагуу олгох биш эдийн засгаа дэмжсэн үйлдвэрлэлээ дэмжсэн хүн амын бодлогоо дэмжсэн үүднээс бид 100 хувьд нь олгох ёстой гээд хуульдаа эхлээд нэмэлт, өөрчлөлт оруулж орж ирэх хэрэгтэй байна л даа. 

Тэгэхгүй бол Халамжийн хуулийн дагуу бид 100 хувьд нь олговол сард 3, 4 сая төгрөгөөр цалин авдаг баян ядуугийн ялгаа заагдаа тулсан манай улсын хувьд нэг хэсэгт нь энэ бол нэг их шаардлагатай зүйл биш шүү дээ. Гэтэл 20000 төгрөг нөгөө нэг хэсэгт маань асар их хэрэгцээтэй байгаад байдаг. Бид үүнийг ялгамаар байна л даа. Ингээд хавтгайруулж туйлшруулмааргүй байна гэж хэлмээр байна л даа. 

Тийм учраас энэ хүүхдийн мөнгийг би бас мэдэж байна. Өнгөрсөн Их Хурал дээр 40 хувьд нь олгох үед бас л яг ингээд нэг хэсэг нь хайртай юм шиг нөгөө хэсэг нь хайргүй юм шиг энэ нь тэгээд халамж ч юм уу хүн амаа өсгөх бодлого юм уу гишүүд нь өөрсдөө ч үүнийгээ ойлгохгүй байгаа юм уу эсхүл зүгээр улс төржөөд байгаа юм уу үг хэлэхийн тулд хэлээд байгаа юм уу энэ маргаан явж байсан. 

Өнөөдөр дахиад хүүхдийн мөнгө ороод ирэхээр тэр байдал давтагдаж байгаа байхгүй юу. Улсын Их Хурал ч гэсэн Улсын Их Хурал шиг байхаар байна. Ингэж болохгүй шүү дээ. Одоо бүгдээрээ энэ Халамжийн хуулийн дагуу юм бол яг зорилтод бүлэгтээ 80 хувьдаа олгоод харин үлдсэн 20 хувьдаа хүн амаа өсгөх эдийн засаг үйлдвэрлэлээ өсгөх бодлогын хүрээнд өөр агуулгаар оруулж ирж өгөх ч юм уу тэр хүүхдүүдээ яаж дэмжих юм. Боловсролоор нь дэмжих юм уу эсхүл өөр бодлогоор дэмжих юм уу гээд тэгж байж бид хүүхдээ энэ асуудлууд 100 хувь хамруулна. 

Тэгэхээр үүнд битгий улс төржөөч, эрхэм гишүүд ээ. Яг бодлогоор ингэж хандаач гэж хэлмээр байна. 


2 дахь зүйл нь Төсвийн байнгын хороо 80 хувийг дэмжээд оруулаад ирсэн байна. Тэгэхээр хэрэв Төсвийн байнгын хороо дэмжиж байна гэдэг чинь төсөвт тодотгол хийх шаардлагагүй хууль зөрчөөгүй гэдэгтэй утга нэг болоод байна. Хэрэв үнэхээр энэ хууль зөрчиж байсан бол Төсвийн байнгын хороо энэ бол хууль зөрчиж байгаа учир эхлээд Төсвийн тухай хуулиа зөрчөөгүй эсхүл зөрчсөн гэдэг дээрээ цэг тавиад оруулж ирэх ёстой байх. Өөрсдөө дэмжээд 80 хувьд нь олгох нь зөв гэдэг чинь Төсвийн тухай хууль зөрчөөгүй байна л гэж Төсвийн байнгын хороо нь үзсэн гэж харж болохоор байна. 


Тэгээд энд орж ирээд энэ бол Төсвийн байнгын хорооны биш энэ бол нэгдсэн чуулган шүү дээ. Тэгэхээр төсөв хэрэв зөрчсөн зөрчөөгүй гээд маргалдаад байх цаг биш болж байна. Энэ асуудлаа хамтад нь оруулж ирж шийдье 80 хувьд нь олговол ингэе, 100 хувьд нь олгох тухай асуудал яригдвал хуульдаа өөрчлөлт оруулъя гээд явахгүй бол Халамжийн хуулийн дагуу энэ оруулж ирж байгаа юм чинь бид Олон улсын валютын сангийн хөтөлбөрт нэгэнт хамрагдсан учир тэд Халамжийн хуулиа танайх барь л гэж хэлнэ. 

Хэрэв хүн амаа өсгөх тэр зориулалтаар орж ирвэл Олон улсын валютын сан энд бол хамаагүй шүү дээ. Тэд энд үг ч хэлэхгүй. Тэгэхээр бид үүнийгээ цэгцэлмээр байна. Тэгээд би Ч.Хүрэлбаатар сайдаас хүн амаа өсгөх бодлого дээр жишээлбэл ямар бодлого ... /минут дуусав/

М.Энхболд: Ч.Хүрэлбаатар сайд.

Ч.Хүрэлбаатар: М.Оюунчимэг гишүүн түрүүн Л.Энх-Амгалан гишүүн нарын ярьж байгаа саналтай бол би 100 хувь санал нэг байгаа юм. Одоо үнэхээр яг Монголд бас нэг хэсэг хүмүүс хүүхдийн 20000 үгүйгээр амьдрах боломжтой өрхүүд зөндөө байна. Түрүүн О.Батнасан гишүүн хэлсэн. Эх оронч ийм санаачилга гаргаад явбал их дэмжих хүмүүс их байгаа гэж. 


Уг нь боломжтой айлын хүүхдүүдийнхээ мөнгийг болиод энэ шал тааз нь цөмөрсөн байгаа сургуулиудаа янзлаад салж унах гэж байгаа ширээнүүдийг нь сайхан шинэчлээд хүүхдийн сурах хүмүүжих орчныг нь сайжруулаад энэ орчин үеийн техник технологи энэ дижитал технологи руу шилжиж байгаа үед хүүхдүүдийг энэ орчин үеийн технологи руу нь шилжүүлэх ажлыг хөрөнгө мөнгө зараад ингээд явбал бүх талдаа л үр дүнтэй. 

Тэгэхээр уг нь энэ 80 хувь гээд өрхийнхөө нийт хүүхдийнхээ 80 хувьд нь олгоод үлдэж байгаа тэр хөрөнгөө тэр хөрөнгө мөнгөөр нь бол нийтдээ тэр сургууль цэцэрлэгээ янзлах хүүхдээ хөгжүүлэх орчин үеийн энэ мэдлэг эзэмшүүлэх болгох чиглэл дээр хөрөнгө оруулалт хийгээд явах нь илүү зөв гэж би дотроо боддог. 


Ер нь цаашдаа бид нар энэ тэр хүүхдүүдийн боловсрол дээр эрүүл мэнд дээр анхаарахгүй бол энэ цаг үе нэлээн хурдтай өөрчлөгдөж байгаа. Орчин үеийн техник технологийн дэвшил бүх газар нэвтрээд ороод ирсэн байгаа үед бол бид нар боловсролыг нэлээд анхаарал тавьж явахгүй бол болохгүй байгаа. 

Тийм учраас М.Оюунчимэг гишүүний, Л.Энх-Амгалан гишүүний хэлж байгаа 80 хувьд нь олгоод үлдэж байгаа зүйлийг тэр хөрөнгө оруулалт бусад чадавхыг бий болгоход зарцуулах нь зүйтэй гэдэг ийм саналыг хэлж байгааг бол би үнэхээр дэмжиж байна. Ийм ч агуулгаар Засгийн газрын шийдвэр орж ирээд явж байгаа гэдгийг би та бүгдэд хэлье. 


Үүнээс гадна тэр ажлын байр бий болгох дээр Засгийн газар ер нь яаж анхаарч байгаа вэ гэдэг ийм асуулт. Үндсэндээ эдийн засгийн энэ хямралыг давж эдийн засгийг тогтворжуулаад Монгол Улсын зээлжих зэрэглэлийг нэмэгдүүлэхэд онцгойлон анхаарал тавьж ажиллаж байгаа. Арилжааны банкнуудаас Засгийн газар зээл авахгүй байгаа учраас арилжааны нэлээн олон банк сард олгодог зээлийнхээ хүүг сарын 0,2 пунктээр буулгасан. Ингэхээр жилд 2,4 пунктээр буусан байж байгаа. 


Дээр нь арилжааны банкнууд аж ахуйн нэгжүүдэд зээл олгох иргэдэд зээл олгох ажлаа бол нэлээд хэмжээг нь нэмэгдүүлж байгаа. Үүнийг бид нар бас энэ гарч ирж байгаа эерэг зүйлүүдийн нэг үзэж байгаа. Цаашдаа энэ улсынхаа зээлжих зэрэглэлийг сайжруулаад өр шир нь буураад төсвийн алдагдал нь буураад төгрөгийн ханш нь  тогтворжоод ингээд явах юм бол энэ хувийн хэвшил бол улам сайжирна. 

Одоо ингээд эдийн засгийн байдлыг аваад үзэх юм бол эдийн засаг сэргэж аж ахуйн нэгжүүдийн үйл ажиллагаа идэвхжиж эхлэх ийм хандлагууд бол ажиглагдаж байгаа. Үүнийг баталгаажуулаад олсон амжилтаа улам цаашаа баталгаажуулаад эдийн засгийг тогтворжуулах арга хэмжээнүүдийг тууштай аваад хэрэгжүүлэх юм бол ажлын байр нийтдээ ажил хөдөлмөр эрхлэх боломжтой 1,4 сая хүн байгаа. Үүнээс төр бол 180000 нь л ажил олгож байгаа. Үлдэж байгаа бүх ажлын байрыг хувийн хэвшлийнхэн маань олгож явдаг. 

Тийм учраас М.Оюунчимэг гишүүний хэлж байгаа тэр хувийн хэвшлээ дэмжиж тэр ажлын байр бий болгоход онцгойлон анхаарах ёстой шүү. Өөрөөр хэлбэл мөнгө олдог баялаг бий болгодог салбараа сайн илүү түлхүүтэй дэмжиж явъя. Зорилтод бүлэг дээрээ хүүхдийн мөнгөө олгоод явъя гэж байгаа энэ саналтай бол 100 хувь санал нэг байна. 
М.Энхболд: Гишүүд асуулт асууж, хариулт авч дууслаа. Үг хэлэх гишүүн байна уу шууд санал хураах уу? З.Нарантуяа гишүүнээр тасаллаа. С.Эрдэнэ гишүүн, ийм олон хүн үг хэлэх юм уу? 6 хүн л үг хэлнэ. 6 хүний нэр. Д.Оюунхорол гишүүнээр тасаллаа. Шууд саналаа хураахгүй юм уу? Ц.Гарамжав гишүүн. 
Ц.Гарамжав: Саналаа хураах юм уу тэгвэл. Тэгье саналаа хураая. 

М.Энхболд: Ц.Гарамжав гишүүн нэрээ авлаа. С.Эрдэнэ гишүүн үг хэлье. 
С.Эрдэнэ: Юуны Ч.Хүрэлбаатар сайдад хандаж хэлэхэд бол 1 дүгээрт хүн гүтгээгүй, худлаа яриагүй. Бүх зүйлийг яг л хууль ном дүрмийн хүрээнд ярьж байгаа. Өнөөдөр олон улсын дэлхийн НҮБ-ын конвенцид нэгдээд хүүхдийн аливаа хэлбэрээр алагчлахын эсрэг конвенцид нэгдээд тэгээд өнөөдөр боломжтой айлын хүүхэд гэдэг гоё нэр томьёогоор хүүхдүүдээ алагчлаад сууж байгаадаа ичих хэрэгтэй л дээ бид нар. 

Монголын Үндсэн хуульд байгаа шүү дээ Монгол Улсын парламент аливаа олон улсын гэрээ эрх зүйд нэгдсэн бол түүнийгээ 1 номерт дагаж мөрдөх ёстой. Өнөөдөр хүүхдийг аливаа хэлбэрээр алагчлахыг хориглоно гэдэг тэр конвенцид нэгдээд ичихгүй өнөөдөр боломжтой айлын хүүхэд гэж. Боломжтой айлын хүүхэд гэж ямар хүүхэд байдаг юм бэ? 


Хүүхэд эцэг эхээ сонгож төрдөггүй л байхгүй юу. Тийм учраас хүүхдийг баян ядуу айлд төрснөөр нь ялгаварлах бол энэ бол хүүхдийн эсрэг үйлдэж байгаа хамгийн том гэм хэрэг. Тийм учраас Ч.Хүрэлбаатар сайдаас гуйхад дахиж битгий ингэж яриач. Ер нь та ч гэсэн өөрөө үр хүүхэдтэй хүн шүү дээ. Тэгээд өнөөдөр миний хүүхэд бол боломжтой айлд төрсөн азтай хүүхэд, хүний хүүхэд бол одоо боломжгүй айлд төрсөн азгүй хүүхэд гэж ялгах гээд байгаа юм уу. 

Хүний хүүхэд мэлхий миний хүүхэд дэлхий гэж нэг үг байдаг шүү дээ. Ийм байдлаар хүүхдүүдэд ханддагаа боль. Тийм учраас би бол шулуухан хэлэхэд бол энэ хүүхдийн мөнгөний асуудлыг бол ямар нэгэн ялгаваргүйгээр Монгол Улсын Ерөнхийлөгч оруулж ирсэн саналын дагуу 100 хувь олгоод явах нь зөв юм гэж ингэж харж байгаа. 

2 дугаарт гэвэл энэ бол халамжийн мөнгө биш. Энэ бол хүүхдийн хөгжилд оруулж байгаа Монгол Улсын төрөөс оруулж байгаа хамгийн шударга хөрөнгө оруулалт. Тийм учраас энэ хөрөнгө оруулалтын мөнгийг бол бид нар хүүхдийн хөгжилдөө зориулах ёстой. Сургууль, цэцэрлэг барина ч гэх шиг нэг ийм алиа хошин юм ярьдгаа манай гишүүд боль л доо. Энэ хүүхдийн сургууль цэцэрлэгийг чинь барих үүрэг нь угаасаа Монгол төрийн үүрэг. Энэ сургууль, цэцэрлэг барих мөнгийг чинь угаасаа л  төсвийн хөрөнгө оруулалтаар шийдэх үүрэгтэй шүү дээ. 


Юун хүүхдийн мөнгө төгрөгийг тийш нь шилжүүлнэ гээд сонин юм яриад байгаа юм. Энэ хүүхдийн мөнгө чинь бол хүүхдийн ирээдүйд оруулж байгаа хөрөнгө оруулалт. Хүүхдийн сургууль, цэцэрлэг тэгээд эмнэлэг энэ тэр гээд нийгмийн чиглэлийн бүтээн байгуулалт хөрөнгө оруулалтын ажил бол Монгол төрийн хийх ёстой ажил. Энэ ажлаа жаахан зааглаж ялгаж ойлгооч. Жаахан уянгын халилтай улс хийдгээ манай Их Хурлын гишүүд болиоч. 

Тэгээд зорилтод бүлэг ч гэх шиг сонин сонин юм яриад. Өнөөдөр бол хүүхэдтэй холбоотой ямар нэгэн алагчлах тухай ойлголт бол байж болохгүй шүү гэдгийг бол хэлмээр байна. Тэгээд өнөөдөр зүгээр энд нэг зүйлийг хэлэхэд бол бид бас өнөөдөр энэ хүүхдийн мөнгөтэй холбоотойгоор эрх баригч нам маань бас амлалтаа санах ёстой. 

2016 онд Монголчуудын дийлэнх олонхийн саналыг авч өнөөдөр энэ 65 Их Хурлын гишүүн сонгогдож орж ирэхдээ та нар тэр сонгогдсон тойрог болгондоо очоод юу ярьж байснаа бүгдээрээ санаж байгаа байх. Манай Л.Энх-Амгалан гишүүн ч гэсэн үүнийгээ маш сайн санаж байгаа байх. Хүүхдийн мөнгийг алагчлахгүйгээр хүүхэд бүрт олгоно гэж ярьж явж байгаад сонгогдсон шүү дээ та нар. 


Тэгээд өнөөдөр ингээд 60 хувь, 80 хувь гээд сонин юм яриад түүнийгээ Олон улсын валютын сан эсэн бусын юмтай холбоод яриад байх  юм. Бүх юм болохоо байгаад бүгд одоо өлсгөлөн гуйланчлал хоосролд орсон байсан үед л авсан юм шиг манай Ч.Хүрэлбаатар сайд 2 жил ярилаа шүү дээ одоо болоо шүү дээ. Тэгж ярих юм бол зүв зүгээр явж байсан эдийн засгийг та нар гарч ирээд унагаасан биз дээ. Тийм. 

1900 байсан долларын ханшийг та нар 2700 хүртэл нь хөөргөсөн шүү дээ. Та нар зүв зүгээр байсан эдийн засгийг хасах юу руу оруулсан шүү дээ. Өнөөдөр бараг 0 рүү явж байсан инфляцыг та нар өнөөдөр 7, 8 хувьд хүргээд л явж байгаа шүү дээ. Ийм бодит үнэнийг тоо баримтаар ярихаар зэрэг эмзэглэнэ. Өөрсдөө болохоор бусдыг гүтгэхдээ болохоор амаа олохгүй гүтгэнэ. Ер нь зүгээр тэгээд нэг улс орны хувь заяатай холбоотой нийгэм эдийн засгийн асуудалтай холбоотой аливаа асуудал дээр улс төрждөгөө боль. Шударга үнэний төлөө яв. Битгий тэгээд бие биеэсээ улс төрийн ашиг хонжоо олох гэж байгаа юм шиг юм ярьдгаа боль л доо. 


Бид чинь нэг л улс, нэг л төрийн өнөөдөр бүтэц дотор сууж байгаа хүмүүс. Бүгдээрээ л Монгол эх орныхоо сайн сайхны төлөө л гэж ярьдаг шүү дээ. Тэгсэн мөртөө яг арга замаа олох болохоор зэрэг дандаа буруу зөрүү юм ярьж байдгаа болих хэрэгтэй. 


Өнөөдөр улс орны нийгэм эдийн засгийн нөхцөл байдал бол үнэхээр сайн байгаа. 2016 онд бол гадаад зах зээл дээр Монголын гол нэрийн бараа бүтээгдэхүүний үнэ бол хасахтай байсан. Өнөөдөр тэр үед байсан жишээ нь 4200 байсан зэсийн үнэ өнөөдөр 6800 доллар хүрсэн явж байна. Энэ мөнгөний урсгал нэмэгдэж байхад зөв зүйтэй юмаа хүүхдэдээ л зориулъя л даа. Би үүнийг Сангийн сайд бүр албан ёсоор дахиж сануулж хэлмээр байна. 

М.Энхболд: Д.Ганболд гишүүн үг хэлэх юм уу? 

Д.Ганболд: Хэлнэ. Тэгэхээр сая би асуултаа Төсвийн хяналтын дэд хороо ер нь байр сууриа илэрхийлсэнгүй л дээ. Хууль зөрчих үү үгүй юу? Ерөөсөө хүүхдийн мөнгө өгөх гэдэг дээр бол 100 хувь санал нэг. Энд бол яриад байх юм алга. Хууль зөрчихгүйгээр төсвөө батлаад явах гэдэг юм Монгол Улсын Их Хурлын хамгийн том хариуцлагатай бүрэн эрх нь. 

Тэгээд дотор нь одоо сая С.Чинзориг сайдын багц дотор байгаа хүнсний талон болоод явлаа л даа. Хүнсний талон 12 тэрбум байж байгаад 55 ч гэнэ үү. Тэгээд ингээд 41 наашаа цаашаа шилжүүллээ гүйлгэлээ гээд ингээд. Тэгээд үүнийг Төсвийн байнгын хороо нь ч гэсэн шүүмжлэлтэй хандаад байр суурь илэрхийлсэн юм байна. Яг хууль зөрчсөн юм дээр бол санал хураадаг ёстой ч юм уу, үгүй ч юм уу? Тэгээд олонхиороо шийдлээ энэ Их Хурлаас гарсан шийдвэр хуулийн хүчин төгөлдөр гэж хэлээд бид нар олон жил яваад ирсэн алдаатай явж ирсэн түүх байгаа. 


Яг ажилгүйдэл ядуурлыг бууруулахтай холбогдуулаад наад 41 тэрбумаа яг тэр агуулгаар нь өнөөдөр хямарч байгаа гэдгээсээ илүүтэйгээр ажилгүй орлогогүй иргэд рүү хандсан чиглэл рүүгээ яг зориулалтаар л тавьсан юм шүү дээ. Эргээд буцаагаад хүүхэд рүү гээд байна. 

Тэгвэл тодотголоо хийж байгаад тодотголын хүрээнд хүүхдийн мөнгө оройтоод байна гэдэг ойлголт таарахгүй шүү дээ би нөхөөд л олгоно. Шийдвэрээ гаргалаа, процессын хувьд нь яг л. Хэрэв бид ийм маягаар практик тогтоох юм бол эсхүл энэ хариуцлагыг Төсвийн байнгын хороо хүлээж хариуцлага хүлээж цаашдаа явах юм уу яах ёстой юм бэ. 

Хяналтын дэд хороо ямар нэгэн байр суурь ерөөсөө илэрхийлсэнгүй. Би бол тэгж ойлгож байна. Болж байна гэж үзэж байвал одоо ярих юм алга. Цөөнхөөс Хяналтын дэд хороог ахалж байгаа. Би бол яг үүн дээр ний нуугүй хэлэхэд мэргэжлийн хувьд хэлье зарим нь янз янзаар дүүрэг орон нутгаар нь шүүгээд байна лээ. Тэгвэл би мэргэжлийнхээ хувьд ганцхан юм хэлэхэд хууль ямар байна тэр хуулиа л дээдэлье. Хэрэв бид нар ийм практик тогтох юм бол дараа нь 2019 оны төсөв орж ирэхдээ зориулалтаар нь бид нарт тэр Төсвийн хуулийн 42.2-оор төсвийн ерөнхийлөн захирагч төсвийг өөрийн багцад хамаарах хүрээнд хооронд нь зохицуулж сэлгэж болно гээд байх юм бол бүх л юм тийм байдлаар хөврөөд яваад байх юм байна. 

Тэгээд тодотгол хийхгүй гээд эсхүл мартсанаа гэнэт санаад дараа нь цэгцлэх гээд ингээд тогтоолоор шийдвэр гаргаад л яваад байх юм бол энэ чинь юу болох юм бэ? Би бол одоо гарах хүүхдийн мөнгө өгөх дээр 100 хувь. Энд улс төржөөд юм уу ямар нэгэн амбицлаад байгаа юм юу ч алга. Ганцхан хуулиа дээдлээд хуулийн хүрээнд л юмаа оруул. Тэгэхгүй бол Төсвийн байнгын хороо гэж байж яах юм бэ? Үүнийг л би хариуцлагатайгаар хэлье гэж бодож байна. 
М.Энхболд: М.Оюунчимэг гишүүн хэлэх юм уу? М.Оюунчимэг гишүүн. 
М.Оюунчимэг: Би 80 хувьд нь энэ удаадаа яг боломжоо ашиглаж өгөөд үүнээс гадна ээж аавуудын цалин хөлсийг нэмэх асуудал зайлшгүй чухал байна. Өнөөдөр төрийн албан хаагчид одоо яриад байгаа багш, эмч, сувилагч гээд энэ асуудлууд ийм их байгаа үед би бол Засгийн газрыг одоо эдийн засгийн өсөлт гараад валютын нөөц 3 тэрбум ам.доллараар нэмэгдээд манай гадаад худалдаа ингээд нааштай эерэг гарч байгаа ийм тохиолдолд харин төрийн албан хаагчдынхаа цалин хөлсийг нэмэх яг тэтгэвэр тэтгэмжээ нэмэх асуудал дээр илүү их анхаараач гэж хэлмээр байна. 
Дараа нь харин боломж гарангуут бид үлдсэн бүх хүүхдүүдэд 100 хувь олгох гэхдээ үүнийгээ тэр зүүн европын бидэнтэй адилхан гараанаас эхэлсэн Унгар, Литва, Латви улсууд тэр гэр бүл дэмжсэн хүн амаа өсгөх бодлогын хүрээнд 100 хувь энэ асуудлуудыг шийддэг шиг ийм гарцаар яваад байх бололцоо байгаад байгаа учраас энэ асуудал дээр бас Засгийн газрын анхаараасай гэж хэлмээр байна. Баярлалаа. 

М.Энхболд: З.Нарантуяа гишүүн. 

З.Нарантуяа: Баярлалаа. Энэ асуудал дээр Төсвийн байнгын хороон дээр санал гаргасан юм. Энэ Монгол Улсын Ерөнхийлөгчөөс өргөн барьж байгаа тогтоол Засгийн газраас өргөн барьж байгаа тогтоол хоёрыг нэгтгээд хэлэлцье гээд. Харамсалтай нь цөөхөн болсон юм. Яагаад ингэж хэлээд байгаа юм бэ гэхээр бид нар нэг юмыг сайн ярилцмаар байгаа юм. 

Ер нь одоогийн 2 өөр өнцгөөс тайлбарлаад байгаа юм. Монгол Улсын Засгийн газар болохоор бид нар бол халамжийн бодлого учраас зорилтод бүлэгтээ л олгоё гэсэн ийм байр суурь илэрхийлж байгаа. монгол Улсын Ерөнхийлөгч болохоор энэ бол Монгол Улсын эдийн засгийн цаашдын тогтвортой өсөлт, ДНБ-нд эзэлж байгаа энэ үйлдвэрлэлийг нөгөө эдийн засгийг солонгоруулах үйлдвэрлэлийн хэмжээг нэмэгдүүлэх дотоодын хэрэглээг өсгөх ийм хэрэглэгчдийн тоог нэмэгдүүлэх, хүн ам зүйн өсөлтийн бодлоготой уяж яриад байгаа юм. 

Тэгэхээр бид нар энэ бодлогоо л энд яримаар байгаа юм. Тэр жижиг сажиг юмаа ярихаасаа болиод. Би нэг 2, 3-хан тоонуудыг эргэж харсан юм. Би Сангийн сайдыг бас энэ тоонууд дээр эргэж харж анализ хийгээсэй гэж бодоод байгаа юм. Ер нь бол Монгол Улсын Монголын төр энэ асуудлыг дандаа хүүхэд өсгөх асуудлыг хүн ам зүйн бодлогын хэмжээнд төрийн бодлогын хэмжээнд авч үзэж байсан юм байна. 

Бүр 1952 оноос эхлээд Монгол Улсын Ардын Их Хурлын төлөөлөгчдийн тэргүүлэгчдийн 65 дугаар зарлигаас авахуулаад хүнээ өсгөх бодлого болгож явж байсан байгаа байхгүй юу. Тэгээд энэ бодлогын үр дүнд 1989 он гэхэд манайд жилдээ 79900 гаруй хүүхэд төрж байсан байгаа юм. Гэтэл энэ бодлого маань сүүлдээ сүүлийн 10 жил 1990-1999 оны хооронд алдагдсан учраас жилдээ 79000-аар өсөж байсан хүүхэд чинь 48000 болж хүн амын өсөлт маань маш огцом буурсан байгаа байхгүй юу. 

Тэгээд энэ цаг үеэс эхлээд халамжийн хүрээндээ зарим жилүүдэд олон хүүхэдтэй хүмүүст мөнгөн тусламж үзүүлэх өрх гэр бүлд тэтгэвэр тусламж олгох гээд янз бүрийн бодлого явуулсны үр дүнд 2004 он хүртэл 46000 орчим 49000 орчмоор өсөлт нь ингээд яваад байсан байгаа юм. Тэгээд яг төрийн бодлого болгож авч үзсэн энэ үед хүн амын өсөлт өндөр. Жишээлбэл Монгол Улсыг хөгжүүлэх сангийн тухай хууль, Хүний хөгжлийн сангийн хууль гээд энэ хуулиуд гарч хүн ам руугаа хүүхэд рүүгээ чиглэсэн энэ мөнгөн тусламжийнхаа бодлогыг бас өрх гэр бүлтэй гэр бүлийг дэмжсэн бодлоготойгоо уялдуулсан энэ үед хүн ам аягүй сайн өсөж байсан байгаа юм л даа. 

Жишээлбэл 2011, 2012 оноос бүр огцом өсөөд 2013, 2014, 2015 онд хамгийн их өссөн буюу жилд 82000 хүүхэд төрж байсан байгаа юм. Энэ нөгөө хүн амаа өсгөх бодлогоос нь аваад зүгээр халамж руу хийхээр шууд буурч байгаа байхгүй юу. Одоо 2017 он гэхэд 82000 өсөж байсан хүүхдүүд чинь 75000 болоод буурсан байгаа юм. Тэгэхээр энэ өнцгөөсөө макро эдийн засгийн бодлого талаасаа эдийн засгийг тогтвортой өсгөх бид нарын дараагийн 4 жилд өсөлтөө 6, 7 хувь болгоно гэвэл хүн амаа хэд болгож өсгөж байж энэ өсөлт хангах юм бэ гэдэг энэ өнцгөөсөө Сангийн яам асуудалд хандмаар байгаа. 

2 их наяд төгрөгийг 12 жилд зарсан юу болсон юм бэ гэж түрүүн та ярьж байсан Л.Энх-Амгалан гишүүн. 12 жилийн өмнө ДНБ-ний хэмжээг өнөөдөр 2 их наяд төгрөг зараад хэд болсон бэ гэж харах юм бол 3 дахин ихэссэн байна. Тэгэхээр үүний үр дүн бол би энэ ДНБ-ний өсөлт, эдийн засгийн тогтвортой өсөлт, аж үйлдвэрийн салбарын тэлэлт энэ бүхэнтэй уяж ойлгох гээд байгаа байхгүй юу. 

Асуудлаа ингээд том харахгүй бол бид нар үүнийгээ шийдэж чадахгүй. Тийм учраас Засгийн газар үүн дээр нэлээн ухаалгаар зөвхөн валютын сантай халамж учраас зорилтод бүлэг гэдэг бол хэтэрхий жижигхэн өнцгөөс үүнийг харж байгаа. Бид нар өөрөө бодлогоо халамжийн бодлогыг тодорхойлсон юм чинь Валютын сан мэдээж зарлагаа хумих тал дээр хэлэлцээрийн гол агуулга чинь шаардлагаа тавина шүү дээ. 

Манай Монгол Улсын Засгийн газрын бодлого бол хүн амаа өсгөх хүн амынхаа өсөлтөөр дотоодынхоо хэрэглээг хангах, дотоодынхоо хэрэглээг дэмжиж байж дотоодын үйлдвэрлэлээ дэмжих ингэснээр дунд хугацаандаа урт хугацаандаа эдийн засгийнхаа өсөлтийн тогтворжилтыг хангана гэж үзэж байгаа юм гээд ярих юм бол Валютын сан үүнийг ойлгоно. Энэ өнцгөөс нь хараач гэж хүсэх гэсэн юм. Баярлалаа. 
М.Энхболд: Д.Оюунхорол гишүүн үг хэлэх үү, микрофон Д.Оюунхорол гишүүн. 
Д.Оюунхорол: Би 1 минутад амжуулахыг бодъё. Яах вэ яриад байна л даа манай зарим Их Хурлын гишүүд маань бас. Ер нь энэ хүүхдийн мөнгө чин ямар мөнгө юм бэ гэж. Монгол Улсын төрийн бүх бодлого бичиг баримтыг унших юм бол хүн амаа өсгөх хүний хөгжлийг хангах бодлого нь Монгол төрийн бодлогын үнэт суурь байх ёстой гээд тодорхойлоод заасан байдаг юм. 
Тийм учраас Монголчууд социализмын үеэсээ эхлээд одоо хүүхэдтэй олон хүүхэдтэй өрх, олон хүүхэдтэй эхчүүдээ дэмжсэн энэ бодлогыг хэрэгжүүлж Монгол Улсын хүн ам зүйн бодлогыг дэмжиж ирсэн. Тийм учраас өнөөдөр энэ асуултыг ямар нэгэн юм бол, ямар бодлого юм бол гэж ярьж талцаж улс төр хийх бид нарт бол ямар ч шаардлагагүй. Энэ талаас нь илүү зөв ойлгож асуудалд зөв хандаасай гэж бодож бид нар ярьж байгаа юм. 

М.Энхболд: Гишүүд үг хэлж дууслаа. Одоо санал хураана. Байнгын хорооны саналаар “Хүүхдийн мөнгөн тэтгэмжийн хэмжээг хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 


57 гишүүн оролцож 63,2 хувийн саналаар санал дэмжигдлээ. Гишүүдийн олонхи нь хэлэлцэх нь зүйтэй гэж үзсэн тул “Хүүхдийн мөнгөн тэтгэмжийн хамрах хүрээг нэмэгдүүлэх талаар авах арга хэмжээний тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. 


Одоо шууд Даргын зөвлөлийн хурал хуралдана. 15 цагаас Б.Энх-Амгалан гишүүний асуулгад хариулаад, асуулгад хариулаад дууссаны дараа асуудлаа үргэлжлүүлж хэлэлцэнэ шүү. 

Үдээс хойшхи чуулганы хуралдааны ажиллагаагаа эхэлье. Гишүүд танхимдаа орж ирье. 
Улсын Их Хурлын гишүүн Б.Энх-Амгалангаас Хөшигийн хөндий дэх олон улсын нисэх буудлын барилгын ажлын явц, тус нисэх буудлыг ашиглалтад оруулахад хөрөнгө оруулалт боловсон хүчний нөөц болон бусад асуудлын талаар Засгийн газраас баримталж буй бодлогын талаар Монгол Улсын Ерөнхий сайдад тавьсан асуулгын хариуг сонсоно. Дээрх асуулгын хариуг Зам, тээвэр хөгжлийн сайд Ж.Бат-Эрдэнэ танилцуулна. Ж.Бат-Эрдэнэ сайд таныг индэрт урьж байна. 

Ж.Бат-Эрдэнэ: Улсын Их Хурлын дарга, эрхэм гишүүд ээ, 


Улаанбаатар хотын олон улсын нисэх онгоцны шинэ буудал барих зээлийн гэрээ, нисэх буудалд ажиллах ажилтнуудын орон тоо, орон сууц, нийгмийн асуудал ерөнхий зориулалтын агаарын тээврийн төлөвлөлт зэрэг асуудлаар Улсын Их Хурлын гишүүн Б.Энх-Амгалангаас Монгол Улсын Ерөнхий сайд У.Хүрэлсүхэд хандаж тавьсан асуулгад дараах мэдээллийг хийж байна. 

Юуны өмнө Улаанбаатар хотын олон улсын нисэх онгоцны буудал барих төслийн санхүүжилтийн талаар танилцуулах нь зүйтэй байх гэж үзлээ. Олон улсын хөгжлийн албан ёсны харилцааны хүрээнд Монгол Улсын Засгийн газар болон Японы олон улсын хамтын ажиллагааны банк хооронд Улаанбаатар хотын олон улсын нисэх онгоцны буудал барих төслийг санхүүжүүлэх 28,8 тэрбум иений зээлийн гэрээг 2008 оны 5 дугаар сарын 01-ний өдөр байгуулж мөн оны 5 дугаар сарын 29-ний өдөр Монгол Улсын Их Хурлаар соёрхон баталсан. 

Олон улс Японы олон улсын хамтын ажиллагааны банкны тусгай туслалцааны төслийн хүрээнд 2007 онд боловсруулсан шинэ нисэх буудлын ТЭЗҮ-ийн судалгаанд тулгуурлан 2011 онд Японы зөвлөх компани зураг төсөл боловсруулах шатанд төсөвт өртөг нь дээрх зээлийн гэрээний дүнгээс хэтрэх тооцоо гарснаар барилгын ажлын төлөвлөлтийг дахин хянаж улмаар жилд 3 сая хүртэл зорчигч хүлээн авах хүчин чадалтай орчин үеийн шаардлагад нийцсэн зорчигч үйлчилгээний барилга, салхины чиглэлээс үл хамааран 24 цагийн турш агаарын хүлэг хүлээн авах 2 талын оролт гаралттай хөөрч буух зурвас, нислэгийн хөдөлгөөний удирдлагын цамхаг болон бие даасан дэд бүтцийн байгууламжтай нисэх онгоцны буудлыг төлөвлөсөн. 


Зээлийн гэрээний зээлийн хөрөнгө нь төслийг хэрэгжүүлэхэд хүрэлцэхгүй байгаа тохиолдолд зээлдэгч тал шаардлагатай хөрөнгөөр хангах арга хэмжээ нэн даруй авна гэсэн заалтыг үндэслэн нэмэлт санхүүжилтийн асуудлыг Засгийн газрын 2011 оны 6 дугаар сарын 08-ны өдрийн хуралдаанаар хэлэлцээд шаардлагатай санхүүжилт болох 1,8 тэрбум иен буюу тухайн Монголбанкны ханшаар 122,8 тэрбум төгрөгийг улсын төсвийн хөрөнгө оруулалтын төлөвлөгөөнд тусган санхүүжүүлэхээр шийдвэрлэсэн байна. 


Төслийн ерөнхий гүйцэтгэгчийг сонгон шалгаруулах тендерийг 2011 оноос 2012 онд 2 удаа зарласан. Зээлийн нөхцөл ёсоор төслийн гүйцэтгэгч нь Японы компани байх шаардлага хангаагүйгээс олон сонгон шалгаруулалт хүндрэл учирч улмаар 2 дахь удаагийн сонгон шалгаруулалтад техникийн санал нь шаардлагад нийцсэн Mitsubishi Чиёода компанийн түншлэлээр бүтээн байгуулалтын ажлыг 47.1 тэрбум иенээр гүйцэтгэж санхүүгийн санал өгсөн байна. 


Санхүүгийн саналыг нягталж гэрээний дүнг 39.8 тэрбум иенээр тогтоосон ч нэмэгдсэн өртгийн албан татварын 2,7 тэрбум иен ханшийн зөрүүний эрсдэлийн зардал 2,4 тэрбум иен нэмэгдсэнээр 44,9 тэрбум иений дүнтэй гэрээ байгуулахаар тогтсон. 


Мөн Иргэний нисэхийн ерөнхий газрын хүсэлтээр нисэх онгоцны шинэ буудлын үйл ажиллагаанд зайлшгүй шаардлагатай боловч гэрээнд тусгагдаагүй шатахууны сумлагааны систем болон хөөрч буух зурвасыг тэнхлэгийн гэрлийн ажлуудыг 4,5 тэрбум иенээр гүйцэтгэхээр тохирч гэрээнд тусгасан. 


Монгол Улсад 2013 оны 3 дугаар сард албан ёсны айлчлал хийсэн Япон Улсын Ерөнхий сайд Шинзо Абэгийн айлчлалын үеэр төслийг эхлүүлэх шаардлагатай нэмэлт хөрөнгийг эхний зээлийн ажил хөнгөлөлттэй нөхцөлөөр санхүүжүүлэх зарчмын тохиролцоонд хүрсэн. 

Нэмэлт зээлийн асуудлыг 2015 оны 2 дугаар сард Улсын Их Хурлын Эдийн засаг, Төсвийн болон Аюулгүй байдал, гадаад бодлогын байнгын хорооны хуралдаанаар тус тус хэлэлцэж Засгийн газарт эрх олгосноор Монгол Улсын Засгийн газар болон Японы олон улсын хамтын ажиллагааны байгууллага хооронд 36,8 тэрбум иений нэмэлт гэрээг 2015 оны 4 дүгээр сарын 16-ны өдөр байгуулсан. 


Нэмэлт зээл авах үед 2015 оны 2 дугаар сард Төсвийн байнгын хорооноос Улсын Их Хурлын гишүүн Б.Болороор ахлуулсан ажлын хэсэг томилон төслийн санхүүгийн үйл ажиллагаанд аудит шалгалт хийхээр шийдвэрлэсэн. 


Улаанбаатар хотын олон улсын нисэх онгоцны буудал барих төслийн бүтээн байгуулалтын ажлыг 2013 оны 5 дугаар сараас эхлүүлж үндсэн барилга байгууламжийн барилга угсралтын ажлыг 2016 оны 12 дугаар сард дуусгаж 2017 оны 1 дүгээр сард улсын комисс ажиллаж илрүүлсэн зөрчил дутагдлыг засаж залруулах ажил хийгдэж байна. 


Төслийн хүрээнд 48 тэрбум иений өртгөөр 32 барилга байгууламж баригдаж 1,5 тэрбум иений өртөг бүхий нисэхийн тусгай зориулалтын тоног төхөөрөмж нийлүүлж байна. Монголын талын улсын төсвийн хөрөнгийн хөрөнгө оруулалтаар баригдаж буй аэродромын үйлчилгээний болон ачаа, шуудан, тээврийн үйлчилгээний барилгын ажилд 74,7 хувь, захиргааны байгууллагын ажилд 95,6 хувийн гүйцэтгэлтэй байна. 


Төслийн санхүүгийн үйл ажиллагаанд 2015-2018 онуудад Үндэсний аудитын газраас жил бүр ээлжид аудит шалгалтыг зохион байгуулж ирсэн. Улаанбаатар хотын олон улсын нисэх онгоцны буудлын ажилтнуудын нийгмийн асуудлыг шийдвэрлэх үүднээс суурьшлын бүсэд орон сууц, үйлдвэр үйлчилгээ, эмнэлэг, сургууль, цэцэрлэг зэрэг нийгмийн дэд бүтцийн барилга байгууламжид эхний ээлжид 2018-2030 он, 2 дугаар ээлжид 2030-2040 онд барьж байгуулахаар төлөвлөж хотын хөгжлийн ерөнхий төлөвлөгөөнд тодотгол хийж шинэ хот байгуулах ажилд шаардлагатай нийт хөрөнгө оруулалтыг тооцон санхүүжилтийн эх үүсвэрийг тодорхойлох ажил хийгдэж байна. 


Улаанбаатар хотын олон улсын нисэх онгоцны шинэ буудлыг ашиглалтад оруулснаар одоогийн Чингис хаан олон улсын нисэх буудлыг цаашид иргэний нисэхийн чиглэлээр тухайлбал ерөнхий зориулалтын нисэхийг хөгжүүлэх, нисгэгч инженер техникийн ажилтнууд бэлтгэх сургалт дадлагын төв, агаарын хүлгийн засвар үйлчилгээ, үйлдвэрлэлийн төв байгуулан ашиглахаар төлөвлөж байна. 


Засгийн газрын 2017 оны 142 дугаар тогтоолоор баталсан хөгжлийн зам үндэсний хөтөлбөрт тусгасны дагуу нисэх буудлын зохих хэсэгт Буянт-Ухаа аялал жуулчлалын цогцолбор байгуулан ерөнхий зориулалтын нисэхийн хөгжилтэй уялдуулан ашиглах боломжтой. 


Төслийн зээлийн үлдэгдэл хөрөнгөөр шинэ нисэх буудалд агаарын тээвэрлэгч компаниудад үйл ажиллагаа явуулах агаарын хүлгийн засвар үйлчилгээ хийх зориулалт бүхий ангаран барилга байгууламж барих бөгөөд уг барилгыг 2019 оны 4 дүгээр сард ашиглалтад оруулна. 

Асуулгад дурдсан бүсийн нислэгийн хөдөлгөөний төвийн барилгын хувьд барилгын ажлын явц 82 хувийн гүйцэтгэлтэй байгаа. Энэ он дуусгаад үлдэгдэл санхүүжилтийг Иргэний нисэхийн ерөнхий газрын нэмэлт орлогоос шийдвэрлэн ажиллаж байна. 


Шинэ нисэх буудлыг ашиглалтад оруулах бэлтгэл ажлын тухайд нисэх буудлын менежментийг Японы талын 51 хувь, Монголын талын 49 хувийн эзэмшил бүхий хамтарсан хуулийн этгээд байгуулан хэрэгжүүлэхээр Засгийн газрын 2017 оны 322 дугаар тогтоолоор шийдвэрлэсэн. Зээлийн эргэн төлөлтийг концессын төлбөр, ноогдол ашиг, татварын орлогоос бүрэн төлөхөөр төлөвлөж концессын гэрээ хийхээр хэлэлцүүлэг эхлүүлээд байгаа. 


Нисэх буудлын ашиглалтад оруулах бэлтгэл ажлын хүрээнд Монголын талын хувь эзэмших хуулийн этгээдийг тогтоох, хамтран хуулийн этгээд байгуулах, эхлэлтийн хөрөнгө оруулалтыг шийдвэрлэхээр ажиллаж байна. 


Улсын Их Хурлын Б.Энх-Амгалан таны асуулгын дагуу шинэ нисэх буудал барих төслийн талаархи мэдээллийг өглөө. Анхаарал хандуулсанд баярлалаа. 

М.Энхболд: Ж.Бат-Эрдэнэ сайдад баярлалаа. Ажлын хэсгийг танилцуулъя. Зам, тээвэр хөгжлийн дэд сайд Б.Цогтгэрэл, Зам, тээвэр хөгжлийн яамны төрийн нарийн бичгийн дарга Ж.Бат-Эрдэнэ, Иргэний нисэхийн ерөнхий газрын дарга Л.Бямбасүрэн, Иргэний нисэхийн ерөнхий газрын тэргүүн дэд дарга Б.Алтанцом, Зам, тээврийн хөгжлийн яамны Бодлого төлөвлөлтийн газрын дарга Р.Мэргэн, Иргэний нисэхийн ерөнхий газрын Агаарын харилцаа, агаараар тээвэрлэгчдийн үйл ажиллагааг зохицуулах хэлтсийн дарга Г.Батбаяр нарын ажлын хэсэг чуулганы нэгдсэн хуралдаанд хүрэлцэн ирсэн байна. 
Одоо гишүүд асуулт тавина. Нэрсээ өгье. Гишүүдийн асуултад хариулж дууссаны дараа асуулга тавьсан гишүүн үг хэлнэ. Д.Эрдэнэбат гишүүнээр тасаллаа. Л.Энх-Амгалан гишүүн асууя. 

Л.Энх-Амгалан: Улсын Их Хурлын гишүүн Б.Энх-Амгалангаас энэ Ерөнхий сайдад хандаж шинэ нисэх буудлын талаар шинэ нисэх буудлын санхүүжилтийн талаар хийгдэж байгаа ажлуудын талаар цаг үеэ олсон ийм асуулга тавьсан байна л даа. Харамсалтай нь манай гишүүний тавьсан бараг энэ чинь хэд вэ 7 асуултад өгсөн 7 хариулт бол ерөөсөө хариулт биш байна. 

Ингэж Засгийн газар ийм хайхрамжгүй Улсын Их Хурлын гишүүний тавьж байгаа бүр тодорхой асуусан асуултад нь ийм бүдэг ийм бөөрөнхий хариулт өгч болдог юм уу? Би нэг зүйлийг асууя дахиад асууя. 


Анх зураг төслөөрөө 247 сая доллараар баригдана гэсэн ийм нисэх буудал төлөвлөгдсөн байгаа анхныхаа зураг төслөөр. Гэтэл одоо 650 сая доллар болсон байна. Тэгээд яагаад энэ зээл нэмэгдсэн шалтгаан нөхцөлийг судалж үзсэн үү яагаад энэ 3 дахин өртөг нь нэмэгдсэн юм бэ гэдгийг л асуусан байна. Энэ хариулт дээр энэ хариулт нь ерөөсөө байхгүй байна. Анхныхаа зураг төслөөр жилд хэдэн сая зорчигч хүлээж авна гэдэг юм уу тийм ээ онгоц хүлээж авна гэдэг юм уу ингээд зураг төсөл чинь 3 дахин нэмэгдсэн юм уу? өртөг нь 3 дахин нэмэгдсэн юм уу? Ийм л үндэслэлийг би Улсын Их Хурлын гишүүн асууж байна гэж ойлгоод байгаа. 


Тэгэхээр яамнаас өгч байгаа ийм хариулт ийм байж болдог юм уу энэ чинь хэнийг хуураад байгаа юм бэ? Еэвэнгийн тал нь хаана байна гэхээр энэ байна гээд эргүүлж үзүүлж байгаатай л адилхан ийм л юм болж байна шүү дээ. Та нар тодорхой хэл л дээ яг яагаад 650 сая доллар болсон юм бэ? 


Эсхүл одоо тэр зураг төсөл нь анхны төлөвлөж байснаасаа 3 дахин том нисэх буудал болсон юм уу? Энэ чинь анх баригдахаасаа л нэг ийм хэл ам, сэжиг дагуулсан шүү дээ. Яг үүнтэй адилхан Хятадад баригдсан олон улсын буудлууд бол 190-220 сая доллар баригдсан буудлууд байна гээд түрүүчийн Их Хурлын үеэр бас яригдаж байсан санагдаад байх юм. Энэ дээр тодорхой хариулт өгөөч. Бөөрөнхий хариулт авмааргүй байна. 


М.Энхболд: Хэн хариулах вэ? Ажлын хэсэг Ж.Бат-Эрдэнэ хариулах уу? 81 дүгээр микрофон, 80 дугаар микрофон. 

Ж.Бат-Эрдэнэ: Л.Энх-Амгалан гишүүний асуултад хариулъя. Энэ анхны ТЭЗҮ зураг төсөл бол 2006 онд хийгдсэн байгаа юм. Хөшигийн хөндийн нисэх буудлын. Анхны зураг төслийнхөө хүрээнд 2,8 тэрбум иений ийм хөрөнгө оруулалт бүтээн байгуулалтын ажлыг хийнэ гээд ерөнхийдөө зорилгын хувьд бол жилдээ 3 сая зорчигчид үйлчлэх бололцоотой ийм нисэх буудлын үйл ажиллагааг нээнэ гэж ингэж гэрээ хийгдсэн байдаг юм. 

Яагаад үнэ нэмэгдсэн бэ гэхээр зэрэг 3 төрлийн шалтгаан байгаа. Энэ үнэ нэмэгдэх асуудлаар тухайн үедээ 2013 онд Улсын Их Хурлаас ажлын хэсэг гарч аудитын байгууллагатай хамтраад үнэ нэмэгдэж байгаа төслийн газар дээр нь танилцаж энэ бүх зүйлүүдийг тухайн үедээ ярьж шийдвэрлэж байсан л даа. 


3 зүйлийн үнийн өсөлт байдаг. 1 дүгээрт бол 2006 оноос хойшхи ханшийн өсөлтийн өөрчлөлт бол 1 дүгээрт нөлөөлсөн гэж нэг. 


Хоёрт барилга байгууламжийн хувьд нэмэгдэл барилга байгууламжууд гарсан. Тунел барих, гидрант шатахууны гээд гидрантын систем байгуулах гэх мэт. 


Гуравт Монгол Улсын Засгийн газраас гаргах шаардлагатай төсвийн хөрөнгө оруулалтыг энэ Японы зээлийн нэмэлт зээлд шингээж өгсөн. Ийм 3 үндэслэлээр төслийн өртөг нэмэгдсэн гэж ингэж үздэг. 

М.Энхболд: Болсон уу? Б.Бат-Эрдэнэ гишүүн. 
Б.Бат-Эрдэнэ: Баярлалаа. Хариулт нь түрүүн Л.Энх-Амгалан гишүүний асуултад надтай ойролцоо миний асуулт давхардаж байгаа. Би нэг зүйл тодруулж асууя. Энэ Ж.Эрдэнэбатын Ерөнхий сайдаар ажиллаж байхад өмнөх Засгийн газрын үед Засгийн газрын хуралдаанаар орж яригдаж байсан энэ ажлын хэсэгт ирсэн байгаа хүмүүс сайн мэдэж байгаа. 
Тэгээд энэ барилга байгууламжийн чанар байдал бол туйлын хангалтгүй байгаа. Маш их олон зөрчил дутагдлууд илэрсэн. Үүнийг засаж залруулахад бол тодорхой хэмжээний хөрөнгө санхүүгийн эх үүсвэр шаардлагатай гэж ингэж тухайн үедээ яригдаад тэгээд энэ талаар тодорхой ажил арга хэмжээнүүд зохион байгуулахаар ингээд шийдэж байсан юм. 

Тийм учраас би энэ дээр тодорхой тодруулсан хариулт өгөөч. Тэр заагдсан одоо зөрчил дутагдлууд арилсан уу агааржуулалтаас эхлээд жагсаалт гаргасан маш олон зөрчил дутагдлууд илэрсэн байсан. Тэгэхээр зэрэг үүнийг арилгах чиглэлээр ажил зохион байгуулсан уу? 

Одоо энэ нисэхийн шинэ нисэх онгоцны буудал хэвийн үйл ажиллагаа явагдах уу үүн дээр тодорхой хариулт өгөөч. 2 дугаарт бол яах вэ дээ ер нь манайд хэрэгжиж байгаа энэ төсөл хөтөлбөрүүдтэй холбоотой юм өртөг зардал нь нэмэгддэг нэг тийм зовлон бий л дээ. Сая төрийн нарийн бичгийн дарга хариулт өгч байна. Үүнийг бол бас үзэх ёстой байх бид нарын олон жил ярьж байгаа Оюутолгойгоос эхлээд тэгээд бусад энэ нисэх онгоцны буудалтай адилхан ийм барилга объектуудын өртөг зардал бол үндэслэл багатайгаар 2, 3 дахин нэмэгдсэн ийм юмнууд байдаг. 

Тийм учраас энэ дээр бас тодорхой тодруулгад хариу өгвөл сайн байна гэж. Ер нь бол тэр 2006, 2007 оны үед энэ Японы Засгийн газрын зээл тусламжийн хүрээнд энэ шинэ нисэх онгоцны буудлыг барьж бүтээн байгуулахтай холбоотой асуудлууд яригдаж байсан. Энэ хүрээнд бол орчин үеийн улс орныхоо нэг нэр нүүрийг авч гарахаар ийм шинэ нисэх онгоцны буудалтай болох нь бололцоотой буух, суух энэ боломж нь бүрдсэн ийм газар сонгоод ингээд барьж байгуулна гэж бид бол ингэж Их Хурал дээр яригдаж байсан. Тэгээд тэр цагаас хойш бол 10 гаруй жил боллоо. 


Эцсийн дүндээ энэ барьсан бүтээсэн юм маань бол миний түрүүний асуугаад байгаа манай гишүүдийн асуугаад байгаа ийм байдлаар бас гологдол дутуу юм зардал төсөв өртөг нь нэмэгдсэн ийм зүйлүүд байна. Энэ дээр нэг ... /минут дуусав/


М.Энхболд: Хэн хариулах вэ? Ж.Бат-Эрдэнэ сайд хариулна. 

Ж.Бат-Эрдэнэ: Б.Бат-Эрдэнэ гишүүний асуултад хариулъя. Ер нь бол анхнаасаа энэ онгоцны буудлыг барихдаа бид нар чинь их гоё буудалтай болно гэж уг нь бариагүй шүү дээ. Ер нь бол нислэгийн аюулгүй байдлыг хангах нөгөө нэг бид нарын Буянт-Ухаагийн маань утаатай үед буух боломжгүй үед аль ч талаасаа буудаг байх, тэр нөгөө баруун хойноосоо салхитай байх үеийг бол тооцохгүйгээр ямар нэгэн байдлаар 24 цагийн хугацаанд аюулгүй бууж байх ийм нисэх буудлыг бий болгож өгөөч гэсэн анх саналыг л тэр 2006, 2007 онд бол бид нар тавьсан. 

Сүүлд нь бол бид бол нэлээн хүчин чадлаа өргөжүүлье гээд Японуудтай ч бас ярьж байсан тухайн үед. Тэгэхэд Японууд бол үгүй ээ та нарынх бол ганцхан аюулгүй байдал талаасаа харж тавьсан саналыг бол бид нар үзэж байгаа юм гэдэг талаас бол бид нар ярьж байсан. Үнэ өртөгтэй холбоотой асуудал дээр ер нь бол нэлээн эртний үеийнх нь бол ТЭЗҮ, тэр ТЭЗҮ нь мөнгөний ханштай, цаг хугацааны хувьд бол 2011, 2012 он руу орж ирээд энэ нэлээн өөрчлөлт орж тэгээд тэнд нь бол тухайн үеийн Японы Засгийн газартай ярьж байж бол үнэ ханшаа судалгааны үндсэн дээр бол нэмээд ингээд явсан байгаа. 

Нисэх буудлыг хүлээж авахад бас нэлээн зайлшгүй засах ийм засварын ажлууд зайлшгүй хийх ажлууд бол нэлээн гарсан. Энэ дээр бол ажлын хэсэг гараад бол ажиллаж байгаа. Өнөөдрийн хувьд бол энэ нийт засах зүйлүүдийн хувьд бол 97 хувьтай байхаа засварыг бол 98,9 хувьтайгаар бол энэ бүх засваруудыг бол хийсэн. 

Нисэх буудлыг бол 2018 оны 11 сард анхны нислэгийг хийхээр бол төлөвлөөд одоо ажиллаж байна. 
М.Энхболд: Б.Энх-Амгалан гишүүн. Тодруулахгүй ерөөсөө 3 минутад багтааж асуугаад л болно. 
Б.Энх-Амгалан: Би бол маш тодорхой асуулт асуусан. Маш бүрхэг хариулт авсан. Тэгэхээр одоо дахиад л асуухаас. Эхлээд бол хэлье гадаадын хөрөнгө оруулалтыг зээл тусламжийг өөлсөн үр ашиггүй гэсэн юм бол алга. Японы ард түмэн бол Монгол Улсын зах зээлд шилжих шилжилтийн хүнд үед бол тусламжийн гараа сунгаж байсныг бид мартаагүй байгаа. 


Гэхдээ зөв ойлгоорой. Энэ нисэх буудал яаж яваад 247 сая доллараар хийгдэх ёстой энэ нисэх буудал 600 сая болж нэмэгдсэн энэ батлагдсан төсөв гэж байдаг юм уу? Төсөвт хөндлөнгийн хяналт хийгдсэн үү? Хөрөнгө оруулалтыг зүйл анги болон ямар бүтээн байгуулалтад зарцуулсныг задалж надад нэг хэлж өгөөч. 

Шинэ нисэх буудал 6 хоолойтой. 108800 мкв талбай бүхий агаарын хүлгийн зогсоолтой. Буянт-Ухаа 155000 мкв агаарын хүлгийн зогсоолтой. Олон улсын жишгээр Хөшигийн хөндий шиг ийм буудал барих үнийн дундаж өртөг хэд байдаг юм бэ үүнийг надад хэлж өгөөч. 


Зөвлөх үйлчилгээ гэдэг компани авсан юм гэсэн. Тэр хэчнээн төгрөгийн өртгөөр зөвлөж байгаа юм бэ? Ямар зөвлөх үйлчилгээ үзүүлсэн юм бэ надад хэлж өгөөч. Яаж яваад Японы энэ 4 компанийн консорциум JALUX гэж консорциум нисэх буудлын 51 хувийг авах болсон юм бэ концессын гэрээгээр. Адаглаад 51, 49 хувиар үүрнэ гэж ярьж байна. Хүн ам цөөтэй зах зээл хязгаарлагдмал жилд ирэх жуулчдын тоо хагас сая хүрдэггүй ийм оронд хэзээ бид ашигтай ажиллаж, хэзээ авсан зээлээ хүүтэй нь өгсөн менежментийн хувьтай нь төлөх юм бэ? 

Үүнийг хийхдээ Монгол хүний худалдан авах төлбөрийн чадварт суурилаагүй, төлбөр хураамж нь Чингис хаан олон улсын нисэх онгоцны буудалд мөрдөгдөж байгаа өнөөгийн тарифаас 43-747 хувиар нэмэгдэх. Нэг зорчигдох ноогдох үндсэн тариф 81800, нисэх буудлын хураамж 51700, нислэгийн тийз 132300 төгрөгөөр нэмэгдэх тооцоо гарч байна гэж мэргэжлийн хүмүүс ярих юм. Үүнээс үүдээд орон нутгийн нислэгийн тариф өснө. Зорчигч урсгал буурна. Алдагдалтай алсын аймагт нисэх боломжгүй болно гэсэн ийм дүгнэлтүүд гараад байх юм. 


43-747 хувь төлбөр хураамж нэмэгдэхээр ерөнхий зориулалтын нислэг үйлдэх боломжгүй болно гэсэн ийм эдийн засгийн судалгаанууд гараад байх юм. Үүнийг надад нэг хариулж өгөөч. 


Хөшигийн хөндийн олон улсын нисэх онгоцны буудал яг хэзээ бүрэн ашиглалтад орох вэ, надад нэг цаг хугацааны энэ юмыг хэлж өгөөч. Тус буудалд ажиллах ажилтан албан хаагчдын орон сууц түүнийг дагасан үйлчилгээний барилга байгууламж өнөөг хүртэл эхлээгүй байна. Яаж шийдэх гэж байгаа вэ үүнийг нэг надад хэлж өгөөч. 


Чингис хаан нисэх онгоцны буудлын Буянт-Ухаа аэродром болгон ашиглана гэж байгаа юм. Энэ талаараа тодорхой мэдээлэл өгөөч. Мөн 6-д нь асууя. МИАТ компани бол манайд ганц томд тооцогдох үндэсний агаарын тээвэрлэгч. Энэ компанийн хувь заяанд их санаа зовж байна. Сүүлийн үед энэ либералчлал нэрийн доор хувьчлал яригдлаа гэж юм яваад байх юм. Үүнийг яг яаж зохион байгуулах гэж байгаа юм бэ? Цаашдаа бол энэ европын чиглэлийн агаарын тээвэр Тurkish airlines-д, азийн чиглэлийн агаарын тээврийг нь Korean air-нд өгөх гэж байна гэдэг яриа явах юм энэ талаар мэдээлэл надад өгөөч гэж хэлмээр байна. Баярлалаа. 

М.Энхболд: Хариулъя хэн хариулах вэ? Ж.Бат-Эрдэнэ сайд. 

Ж.Бат-Эрдэнэ: Энэ түрүүн би бас дурдсан. Сангийн яамны Улсын Их Хурлын гишүүн Б.Болороор ахлуулсан ажлын хэсэг томилогдож үүн дээр бол ажилласан байна лээ. 2015 онд бол ажилласан. Үе үеийн одоо Ерөнхий сайд нарын үед энэ асуудлууд бол хөндөгдөж байсан. Би түрүүн хэлсэн ер нь бол бид нарын анхны авч байгаа зээлийн өртөг тухайн ТЭЗҮ-тэй 2006, 2007 оны үеийн одоо ийм ТЭЗҮ. Үүнийг яг үйлдвэрлэлтэй нь холбоотой барилгатай нь холбогдоод ирэхээр энэ дээр бол үнэ өссөн. Энэ үнийг бол тухайн үеийн Улсын Их Хурал тус тусмаа бол Байнгын хороодоор бол бид нар бол оруулж байсан. 

Жишээ нь 2012 онд хүртэл бол би өөрөө ажиллаж байсан энэ төслийн багийг нь ахлаад ажиллаж байсан. Үе шаттайгаар бол энэ хяналт шалгалтыг нь бол хийлгэж байгаад тэгээд сүүлд бол 2014 онд 2013, 2014 онд бол энэ дээр бол өртгийг нь бол нэмэгдээд Засгийн газар хоорондын бол хэлэлцээрээр хяналт шалгалтынхаа үндсэн дээр судалгааныхаа үндсэн дээр үүнийг нь өсгөөд явсан юм байна лээ. 


Нэгэнт эхлүүлсэн үйл ажиллагааг бол зогсоож болохгүйгээр Засгийн газар хоорондын зээл тусламжийн хүрээнд бол шийдсэн байна лээ. Бид бол энэ нисэх буудлыг цаашаа авч явах менежментийн хувьд бол олон талаар бол ярьж л байсан. Түрүүний 2014 онд байдаг байхаа Ч.Сайханбилэг Ерөнхий сайдын Засгийн газрын үед шийдвэр гараад Японы талтай ярьж байгаад үүнийг Монголын тал Японы талтай хамтраад эзэмшье гэсэн ийм шийдвэрийг бол Засгийн газрын тогтоол гараад шийдсэн юм байна лээ. 

Өнөөдрийг хүртэл бид нар энэ Засгийн газрын тогтоолын дагуу явж байгаа. Хамтарсан энэ менежментийн хүрээнд бид нар 30 орчим жилийн хугацаанд бол эзэмшил хамтарч эзэмшинэ гэсэн ийм төлөвлөлт гаргаад гэрээн дээр бол сууж байна. Энэ хугацаандаа энэ 650 сая долларын хэмжээний өртгийг бол төлнө гэсэн ийм бодолтой бол ажиллаж байгаа. 


Шинэ буудал дээр бол янз янзын хүндрэлүүд гарна. Газрын үйлчилгээ болон бусад төлбөрүүд бол нэмэгдэнэ. Үүнийг бол бид нар тодорхой хэмжээнд одоо урт хугацааны хүрээнд энэ аж ахуйн нэгжүүд болон нисэх тээвэрлэгч байгууллагуудад бол аль болох хүндрэл багатайгаар иргэдэд аль болох хүндрэл багатайгаар бол тооцоод цаашаа явна гэсэн ийм төлөвлөлтийг хийж байгаа. Үүнээс өөр бас арга алга байна. 


Нийт бол 30, 32 жилийн хугацаанд бол энэ төлбөрийг бол төлөх төлөвлөгөөтэй байж байгаа. Энэ хүрээнд бол тодорхой юунууд төлбөрүүд нь бол нэмэгдэхээр харагдаж байгаа. Иргэний нисэхийн хувьд тэр тусдаа бол МИАТ-ийн хувьд бол хүндрэл байгаа гэдгийг бол харж байгаа. Сүүлийн үед МИАТ-тай холбоотой хувьчлалын асуудлууд яригдаад байх шиг байна. Нэлээн та бүхэн маань нэлээн гаргаж ирж тавиад байх шиг байна. 

Миний хувьд бол одоо сайдын хувьд энэ компанийг хөл дээр нь босгох тэр тусмаа энэ салбарын либералчлалын хүрээнд ажиллах бололцоог нь нээхийн тулд 49 хувь хүртэл бол хувьчлах боломжтой гээд би дуугарсан байгаа. Боломжтой гэсэн байгаа. Үүний цаана Төрийн өмчийн хороо бодлогоо гаргах ёстой. Засгийн газар бодлогоо гаргах ёстой. Улсын Их Хурлаар орох ёстой. Энэ бол асуудал түүхийгээрээ байж байгаа. 

Нөгөө талаас шинэ нисэх буудал дээр очиход зөвхөн МИАТ компани биш бусад компаниудад бас адилхан төлбөр хүндрэл үүснэ. Энэ хүндрэлийг бол тухайн үед нь бол харж үзээд шийдэхээс өөр бол гарц бид нарт байхгүй байгаа шүү дээ. Хуучин буудал дээрээ бид нар ажиллаад байх ямар ч бололцоо байхгүй. Тэртээ тэргүй шинэ буудал дээрээ очно. Шинэ буудлын хувьд бол би сая хэллээ 2018 ондоо бол багтааж энэ ажлыг бол нисэх бололцоог нь бол хангана гэж ажиллаж байгаа. Орон сууцны хувьд нийт ... /минут дуусав/
М.Энхболд: Ц.Гарамжав гишүүн асуултаа асууя. 
Ц.Гарамжав: Та бүгдийн энэ өдрийн амгаланг айлтгая. Энэ манай энэ Хөшигийн хөндийн шинэ нисэх онгоцны буудал бид бүгдийн хүлээж байгаа Монголчуудын их найдаж хүсэн мөрөөдөж байгаа энэ Чингис хаан нэртэй бид нарын бахархал болох ёстой ийм буудал болох ёстой байсан юм уг нь. 
Тэгээд ноднин 2017 онд бид нар Японоос ирсэн хэсэг төлөөлөгчдийн хамт очиж үзээд нэлээн одоо миний хувьд бол нэлээн сэтгэл дундуур буцсан. Яагаад гэвэл тэнд ажиллаж байсан манай МИАТ-ийн иргэний нисэхийн нэлээн мэргэжлийн хүмүүс энэ нисэх онгоцны буудлыг нэлээн чанаргүй баригдсан маш олон төрлийн дутагдал доголдлууд арай 1000-аад гээгүй байгаа даа. 1000-аад дутагдал доголдлууд байгаа засах ёстой, шинэчлэх ёстой. Тэгээд үүднийхээ чулуунаас авахуулаад үнэндээ Чингис хаан гэдэг онгоцны буудлын нэр нь тохирохгүй байсан. 
Тэгээд сая би мэдлээ л дээ. Энэ нисэхийн зөвхөн аюулгүй байдлыг нь л хангаж байх ёстой юм гээд. Тэгээд ийм төсөл байж болохгүй л дээ. Зөвхөн зүгээр буулгадаг онгоцоо. Гэтэл нөгөө онгоцны маань буудал гэдэг гол нөгөө үйлчлүүлэгчдээ орж гарах нөгөө дэлхийн агаарын нислэгийн зам төв зангилаа болох буудал маань өөрөө хуучин нисэхээс маань доор шахуу нэг тийм томоохон л нэг сэндвич барилга шиг юм болсон байгаа. 

Тэгээд ийм барилгыг барихын тулд 247 сая долларын хөрөнгө оруулалт хангалттай байсан гэж харагдаж байгаа юм. Тэгээд эхлээд энэ ТЭЗҮ-г бол мэдээж хэрэг олон улсын нисэх буудлын онгоцны мэргэжлийн компаниудаар экспертиз хийсэн байлгах ёстой, дүн шинжилгээ хийлгэсэн байх ёстой. Тэгээд дараа нь мэдээж хэрэг энэ барилгын байгууламж дээр нь олон улсын экспертизүүд дүн шинжилгээ хийж, дүгнэлтүүд гаргаж явцыг нь хянаж байсан байх ёстой. 
Манай Монгол Улс ч гэсэн захиалагчийнхаа хувиар одоо манай Зам, тээврийн яам бусад холбогдох байгууллагууд үүн дээр бас шат шатанд нь ингээд дүн шинжилгээ хийж явсан уу? Тэгсэн бол яагаад ингээд эцэст нь ингээд үнэ төлбөр 2 дахин өсөөд 247 сая доллар байсан хөрөнгө оруулалт 600 сая болж ингээд өссөн. Үүнийг шат шатанд нь дүгнэлт хийж явсан уу энэ одоо яг нөгөө Оюутолгойн эхний хөрөнгө оруулалт шиг юм болох гэж байна. 
Анх 4 тэрбум 2 тэрбумаар ирсэн Оюутолгойн хөрөнгө оруулалт өнөөдөр хэд болоод явж байгаа билээ. Жил жил ингээд л нэмэгдээд байдаг. Түүнийг бид нар хүлээн зөвшөөрөөд ямар ч дүн шинжилгээгүй яваад байдаг юм уу? Ингээд бид нар өөрсдийнхөө өрийг нэмээд яваад байх ёстой юу? 247 сая доллар бол миний бодлоор бол энэ зэргийн объектыг барихад бол хангалттай төсөв байсан байна. Үүгээр нэг томоохон үйлдвэр барих сая тонны хүчин чадалтай цементийн үйлдвэр барих ийм том мөнгө. 
Гэтэл тэнд бол тийм үйлдвэр байх хэмжээний объект босоогүй байгаа. Тэгээд энэ дээр өнөөдөр манайх одоо Зам, тээврийн яам маань ямар дүн шинжилгээ хийгээд ямар аудит оруулж байгаа юм бэ энэ төсвийн мөнгө яагаад ингээд 600 сая доллар болтлоо нэмэгддэг юм бэ гэдэг асуудал байна. 
Дараа нь бид нар мэдээж хэрэг олон улсын хэмжээний тийм стандартад нийцсэн Чингис хаан буудалтай болмоор байна. Тэгээд үүн дээр дахиад мөнгө авах уу? Одоо тэрбум доллар болох уу, 600 сая доллар болсон байна тэр объект. Дараа нь бид ... /минут дуусав/

М.Энхболд: 3 минут энэ чинь ерөөсөө асуух нь 3 минут, хариулах нь 5 багтааж хариулдаг. Хугацаа сунгадаггүй дэг нь тийм байхгүй юу. Асуулгын хариулт дээр. Түүн дээр нь саналаа сайн хэл Дэгийн хуулийн ажлын хэсэг гарсан байгаа шүү дээ одоо. Ж.Бат-Эрдэнэ сайд хариулах уу ажлын хэсэг хариулах юм уу? Ж.Бат-Эрдэнэ сайд. 

Ж.Бат-Эрдэнэ: Аудит бол тухайн үедээ бол хийгдээд явж байсан. Дээрээс нь хяналтын багууд ч ажиллаж байсан. Би бол зүгээр 2012 он хүртэл бол сайн мэдэх юм байна. Дараа нь 2012-2016 оны Засгийн газрын хувьд бол нэлээн ажлууд бол хийгдээд Засгийн газрын хүрээнд бас Улсын Их Хурал болон Байнгын хорооны хүрээнд нэлээн асуудлууд бол тухай үед бол үүсэж байсан гэдгийг бол сонсож байсан. 

Ажил авсны ард дээр бол бид нар энэ асуудлуудыг бол мэдээж үзэлгүй яах вэ, үзэж харалгүй яах вэ, гэхдээ тухайн Засгийн газрын гарсан шийдвэрүүдийн дагуу бол энэ асуудал бол өнөөдрийг хүртэл явж байгаа шүү дээ. Стандартын хувьд бол олон улсын хүрээний хэмжээнд үйл ажиллагаа явуулж болох ийм хэмжээний онгоцны буудал шүү. Үүн дээр ерөөсөө эргэлзэж болохгүй. Олон улсын түвшинд. 

Тэр битгий хэл бид нарын зорьж байгаа зорилго бол HUB болгоно гэсэн ийм зорилтыг бол тавьж байгаа шүү дээ. Тэгээд энэ онгоцны буудлынхаа хүрээнд хот байгуулалтыг байгуулах ёстой тэнд жижиг хот бий болгох ёстой, төмөр зам тийшээ очно. Замын-Үүд, Алтанбулагийн авто зам түүгээр дайрна. Ачааны урсгал тэнд очно. Ингээд HUB болох хэмжээнд ер нь бол чанарын өндөр түвшинд ажиллах ийм бололцоо бол байгаа. 

Япончууд өөрсдөө хянасан. Та бүхэн бас мэднэ шүү дээ Японы хяналт гэдэг бол нэлээн нарийн хяналтаар явж байгаа. Алдаа дутагдлын хувьд бол манай Иргэний нисэхийн газар дээрээс бид нэлээн зүйлүүдийг нэмэлтээр хийхээр ийм шаардлагуудыг тавьсан. Энэ маань бол нэлээн олон тооны бол ийм шаардлага бий болсон. Алдаа дутагдал дээр нь бол нэмж хийхээр, дээрээс нь илүү цаашаа бид нар авч явахын хувьд бол зайлшгүй хийх, байх ёстой юмнуудыг бас нэмж шаардлага тавьсан ийм зүйлүүд бол байгаа. 

Мөнгөний хувьд бол дахиж мөнгө нэмэхгүй. Яг энэ төслийнхөө мөнгө дотроо энэ төслийнхөө хүрээнд бүх ажлууд хийгээд дуусах юм. Үүний хажуугаар бол тэр карго барилгууд бий болж байгаа. Катерингийн барилгууд бий болж байгаа. Ангарууд 2 ангар баригдана. Ийм нэмэгдэл, нэмэгдэл одоо зүйлүүдийг бол энэ нийт төсвийн явцад бол ярьж хөөрч байгаад бүгдээрээ хийгдээд явна энэ жилдээ бол бүх ажлууд нь хийгдэж дуусаад ашиглалтад орох ийм төлөвлөгөөг л хийгээд авч явж байгаа. Мөнгө нэмэхгүй шүү гэдгийг л бас дахин хэлье. 

М.Энхболд: Б.Пүрэвдорж гишүүн. 3 минутад багтаж асууна. 
Б.Пүрэвдорж: Манайх манай байрлал бол ази европын холбосон HUB болох бүрэн боломжтой ийм байрлалтай орон. Үүнийг юу нотолж байна вэ гэхээр дээгүүр нисэж байгаа онгоц нотлоод байгаа юм. 2010 онд нийтдээ 55000 онгоц дээгүүр нисдэг байсан бол өнөөдрийн байдлаар 2017 онд 7 жилийн дараа гэхэд 110000 болсон байгаа. 1 дахин нэмэгдсэн. Гэтэл бол зорчигч нэмэгдээгүй байгаа. 

Өнгөрсөн жил 98000 онгоц нисэж байсан бол 10 хувиар нэмэгдээд 110000 болсон байна. Тэгэхээр өнгөрсөн жишээ нь 240 тэрбум төгрөг дээд навигациас авсан байгаа шүү дээ. Тэгэхээр бид нарт асар их боломж байгаа. Энэ дээр бас хэд хэдэн асуудалтай зүйл байгаад байгаа юм.
Өөрөөр хэлбэл энэ манай зорчигч тээвэр дээр алдаад байгаа хэд хэдэн зүйл байгаа. 1 дүгээрт бол нисэх онгоцны буудлын хүчин чадлын асуудал, өнгө үзэмжийн асуудал байгаа. Үүн дээр бол одоо Хөшигийн хөндийг байгуулснаар энэ асуудал бол нэлээн гайгүй болно. Яах вэ өндөр өртөгтэй баригдаж байгаа гэхдээ яах вэ. 

2 дугаарт боловсон хүчний асуудал байна. МИАТ-н төлөөлөгчийн газар гээд дандаа дарга нарын хүүхдүүд, дарга нарын хамаатан садан гээд ямар ч ийм чадваргүй нөхөд очдог. Тэд нар нь ерөөсөө МИАТ-н төлөө ажил хийгддэггүй зөвхөн өөрийнхөө ажил хийдэг ийм хүмүүс байгаад байгаа. 

3 дугаарт бол энэ манай бодлого бол МИАТ нэг тээвэрлэгч нэг чиглэл гэдэг ийм зүйлийг хэрэгжүүлснээсээ болоод жишээ нь СӨҮЛ-ээс зөвхөн МИАТ нисдэг, Korean air нисдэг, Бээжингээс МИАТ нисдэг буцаагаад Air china нисдэг гуравдагч онгоцны нисэхийн компаниудыг оруулж ирдэггүй тэр хоёр одоо монопольддог байдлаас болоод үнэ хэтэрхий их өсөөд байгаа. 

Тийм учраас энэ бодлого дээрээ нэлээн өөрчлөлт оруулж либералчлах хэрэгтэй. МИАТ-ийг хувьчлах хэрэгтэй. Гуравдагч компаниудыг оруулах, гуравдагч, дөрөвдөгч аль болох олон компаниудыг оруулж ирж энэ үнийг буулгахгүй бол үнэ хэтэрлээ. Хэдэн сая төгрөгөөр жишээ нь МИАТ нисэж байна. 
Гэтэл өрсөлдөө явсаар байгаад европт улс хооронд 50 доллараар нисэж байна. Гэтэл би Ховд руу нисэхдээ 200 доллараар нисэж байгаа. Ийм либералчлалыг маш хурдан хийхгүй бол энэ болохгүй нь. МИАТ-ийг маш хурдан хувьчлах хэрэгтэй. Тэр дарга нарын хүүхдийг хөөж явуулах хэрэгтэй. Тэгээд одоо өндөр үнэтэй ч гэсэн энэ Хөшигийн хөндийн онгоцны буудлыг маш хурдан ашиглалтад оруулаад үүнийгээ хийгээд явахгүй бол болохгүй нь. 

Тэгээд хамгийн сүүлд нь хэлэхэд тэр дээгүүр нисэж байгаа онгоц дээр 240 тэрбум төгрөг өнгөрсөн жилд олсон. Гэтэл буцаагаад тэнд оруулдаг хөрөнгө оруулалт нь байхгүй, муу. Нэг онгоц мөргөлдөх юм бол дээгүүр нисдэг онгоц бүгдээрээ байхгүй болно. Тийм учраас орлого олж байгаа зүйл дээрээ илүү хөрөнгө оруулалт тавиад тэр хөрөнгө техникийг нь сайжруулах хэрэгтэй шүү. 3 минут чинь ямар бага юм. 


М.Энхболд: Үг хэллээ, хариулах юм байхгүй юм байна. М.Оюунчимэг гишүүн асуултаа тавья. Либералчлах хэрэгтэй, хуульчлах хэрэгтэй гэдэг чинь одоо санал. 

М.Оюунчимэг: Ер нь энд сая хамгийн их анхаарал татаж байгаа зүйл гэвэл хураамж шимтгэлтэй холбоотой асуудал байгаад байгаа юм. Аливаа улсын Засгийн газар нь өөрөө аэропорт таксаа нэг тогтоож өгдөг. Одоо бид нар Солонгосынхыг гээд үзэхэд такс нь буюу тэр аэропортын үйлчилгээний такс нь 22000 вон байдаг. Энэ такс дотроо үйлчилгээний нөгөө паспортын гээд яг олон хураамжууд нь орсон үүнийг Засгийн газар нь өөрөө тогтоосон байдаг. Энэ тохиолдолд хэчнээн хувийн хэвшил түүнийг авлаа ч гэсэн тухайн улсын Засгийн газраас гаргасан тариф мөрдөж дагах ёстой байдаг. 

Гэтэл манайд бол үнэхээр төрийн ямар ч бодлого энд байхгүй утгаа алдаад байгаа байхгүй юу. Тэгэхээр би Ж.Бат-Эрдэнэ сайдыг одоо үүнийгээ цэгцлээч гэж хэлмээр байна. Одоо тэр нөгөө эргээд зээлээ хурдан төлөхийн тулд 51 хувийг нь Японы 4 компанийн хамтарсан консорциум JALUX өмнөх Ч.Сайханбилэгийн Засгийн газрын үед өгсөн. Одоо энэ хүмүүс маань бараг дураараа тэнд үйлчилгээний такс татвар тогтоогоод явж байна. 


Тэгэхээр бид нар энэ Чингис хаан нэртэй энэ том нисэх буудлаа Монгол Улсын гэдэг нэрийн доор Монгол Улсад үйл ажиллагаа явуулж байгаа Монгол хүн, Монголын компани үйл ажиллагаа явуулах ямар ч бололцоо бараг байхгүй болж байна. Үүний цаана дахиад зорчигч тээврийн тийзний үнэ түрүүн Энх-Амгалан гишүүн хэлж байна 132000 төгрөгөөр нэмэгдэнэ гэж байна. Бүх тариф хураамжууд 40 хувь буюу бараг 740 хэдээр нэмэгдэнэ гэж байгаа байхгүй юу. Ийм байж болохгүй шүү дээ. 


Тэгэхээр ийм маягаар 744 хувиар бүх тариф нэмэгдэнэ гэсэн тооцоог салбарынхан нь гаргаад байна гээд ярьж байгаа. Тэгээд бид нар энд Монгол Улсын төр байна, тэгэхээр Засгийн газар одоо яг тэнд тогтоох зарим тарифаа бусад олон улсын жишгийн дагуу тогтоож өгөх хэрэгтэй. Үүнээс дээшээ гарахгүй байх ёстой. Энэ түвшинд байх ёстой гэж тогтоож өгөхгүй бол энд бол зөндөө замбараагүй байдал бий болсон. 


Бид нар дээр ч зөндөө ирээд ярьж байсан л даа. Одоо л гэхэд тэр дотор үйлчилгээ явуулах газар хураамжууд нь тэнгэрт тулсан. Тэгээд одоо үнэ хаялцаад нэг нэгэндээ бараг худалдах тийм хэмжээнд хүрээд энд дэндүү замбараагүй бизнес явагдаад байна гэдгийг салбарын хүмүүс бидэнд яриад байгаа. 

Тэгэхээр бид нар төр энд байгаа бол үүнийг зохицуулах хэрэгтэй. Ингэхгүй бол болохгүй. Эргээд энэ юу вэ гэхээр нөгөө л буудал руу орохын тулд төлдөг зорчигч 51700 төгрөг нэмэгдэнэ гэж байгаа юм. Одоо бид төлдөг тэр нь ийм төгрөгөөр нэмэгдэнэ. Эргээд яг иргэд дээр үйлчлүүлж байгаа Монгол хүн дээр энэ бүхэн нэмэгдэх учраас бид үүн дээр бодлоготой хандах ёстой. 


Үүнээс гадна тэр зөвлөх үйлчилгээ гээд энэ компанид нь төлж байгаа төлбөр л гэхэд эдний авч байгаа гадаадын мэргэжилтнүүдийн цалин л гэхэд 100-200 дахин их байна гэж байгаа юм Монгол хүнээсээ. Бид иймэрхүү маягаар үйл ажиллагаа явуулж болохгүй. Үүнийг яг мэргэжлийн хүмүүс тогтоосон. Тэгэхээр би Ж.Бат-Эрдэнэ сайдаас асуумаар байна л даа. Монголын Засгийн газар яг энэ тарифыг тодорхой хэмжээгээр түүнээс ихгүй байна, тэгнэ гэж тогтоох нь өмнөх Засгийн газрын алдааг засах тал дээр юу хийж байна вэ? Тэнд үнэхээр тийм үнэ хаялцаад одоо жишээлбэл duty free гэдгийг авахын тулд л гэхэд янз бүрийн бизнес явж байна. Одоо бүр энэ нь дийлдэхээ байлаа гээд. Би үүний цаана ямар бодлого яваад байгаа юм бэ гэдэг дээр би их ... /минут дуусав/

М.Энхболд: Ж.Бат-Эрдэнэ гишүүн, Ж.Бат-Эрдэнэ сайд хариулъя. 
Ж.Бат-Эрдэнэ: М.Оюунчимэг гишүүн ээ, такс утгаа алдлаа 51 хувь энэ Японы консорциум дураараа одоо дургиж байна гэж ийм юм ерөөсөө байхгүй. Би үүнийг бол хариуцлагатай хэлье. Ийм юм байхгүй ийм юм яригдаагүй 1 дүгээрт. 
2 дугаарт яг тантай адилхан тарифын асуудал дээр би бодлого бариад явж байгаа. Иргэний агаарын тээврийн либералчлал гэдэг асуудлыг гаргаж ирсэн. Энэ бол хийх ёстой асуудал. Олон жил дамжиж ирсэн, олон жил яригдаж ирсэн бага багаар хийгдэж байгаа. Үүний ард бол тэр үнэ тарифыг буулгах чөлөөт өрсөлдөөнийг бий болгох түрүүн Б.Пүрэвдорж гишүүний хэлж байгаа би бол санал нэг байгаа. МИАТ-н 51 хувийг бол 49 хувь хүртэл бол хувийн хэвшилд өгөх ёстой гэж би ер нь бол дотроо бодож явж байгаа. Өөрөө ч урд МИАТ компанийн ТУЗ-ийн даргаар олон жил ажиллаж байсан. Энэ компани дээр маш замбараагүй юмнууд байдаг. Зардлаа нэмэгдүүлдэг. Ер нь бол яривал бол зөндөө ажил байгаа. 


Тэгэхээр энэ иргэний нисэхийн энэ салбар дээр хийх гээд байгаа либералчлалын цаад утга нь бол ерөөсөө иргэдэд очиж байгаа үйлчилгээ. Бид нар төрийн өмчит компаниа дээш нь дээдлээд явах юм уу шүтэн бишрээд шүтэн тахиад явах юм уу эсхүл иргэдийнхээ үйлчилгээг шүтэн тахиад иргэдийнхээ төлөө үйлчилгээ хийгээд явах уу гэдэг энэ асуудлыг шийдэж яваа. 


Үүний төлөө яг таны асуусанчлан миний зорилго бол тарифыг буулгах, тийзийн үнийг буулгахын төлөө л явж байгаа. либералчлалын судалгааны хүрээнд доод тал нь 20 хувь, дээд тал нь 40 хувиар энэ тариф бууна гэсэн ийм судалгааг гаргасан байгаа. Үүний  төлөө хийж байгаа үүний төлөө ажиллаж байгаа. 


Тэгэхээр тайван байгаарай одоо жишээ нь бид бол энэ 51, 49 хувийн бол энэ хамтарсан компанийг байгуулна. Хэлэлцээр хийгдэж явж байгаа. Бүх хяналт бол төрийн байгууллага буюу яам болон Иргэний нисэхийн ерөнхий газрын хяналт дотор бүх зүйл явна. Явж ч ирсэн байгаа. Баярлалаа. 


Засгийн газар тарифыг бол Засгийн газар буюу өөрөөр хэлбэл Иргэний нисэхийн ерөнхий газар дээр бүх тариф бол батлагдаад явна. Тийм. Энэ бол тийм замбараагүй юм бол байхгүй шүү. 

М.Энхболд: Д.Тэрбишдагва гишүүн асуултаа асууя. 
Д.Тэрбишдагва: Баярлалаа. Би бол энэ нисэх онгоцны буудалтай холбоотой асуулт тавьж түүнд хариулах ёстой гэж ойлгож асуултыг нь тавья гэсэн. Гэхдээ энэ либералчлал энэ тэр гээд коммунист гэж яриад байхаар нь өөр юм ярихгүй бол болохгүй нь л дээ. 

Энэ нөгөө зах зээлд ороод бид чинь зах зээлээ бүгдийг зохицуулна гэж хэлээд бүх юмаа хувьчилж хаяад одоо өнөөдөр чинь мэргэжлийн ажилтан ч байхгүй, үйлдвэр аж ахуйн газруудыг нь бүгдийг нь хувьчилж аваад тийм байсан иймэрхүү байдалтай болсон л доо. 

Тодорхой салбарыг бол ямар ч байсан бодлого гэж байна л даа. Одоо бид чинь либералчлал нэрээр энэ хөдөө орон нутагт нисэж байсан хэдэн онгоцнуудаа одоо хөдөө онгоц нисэхээ бараг больсон. Нэг муу одоо ингээд автобус юугаар л явдаг л болсон л доо. Тэгэхээр энэ Ж.Бат-Эрдэнэ сайдын саяын асуултад хариулснаас сонсоход бол одоо либералчилна гэж ярьсан болохоос биш яг шийдвэр гараагүй зүгээр үүнийг ярилцъя гэж байгаа. Бид бол ерөөсөө урьдчилаад бүгдээрээ мэргэн жараахай болоод яриад байгаа юм байна л даа. 

Тэгэхээр үүнийг бол явцын дунд нэлээн нарийн ярих юм байна гэж ингэж ойлголоо. Ер нь бол гишүүдийн гол санаа зовоод байгаа юм бол 1 дүгээрт энэ манай боловсон хүчний бодлого, олон жил бэлтгэгдсэн боловсон хүчнүүд маань дэлхий дээр нисэж байгаа боловсон хүчнүүд маань энэ либералчлал гэдэг юм уу энэ бодлого энэ тэрээс болоод Монгол хүний нисдэг хүмүүсийн тоо энэ тэр багасах юм гэсэн нэг асуудал байгаа. 

Хоёрт бол энэ үнэ тарифын асуудлыг хүмүүс их яриад байгаа юм. Одоо яах вэ зүгээр их хүнд байдалд оронгуут юу гэдэг юм муу нисэхийнхээ нөхдийг л дайчилдаг шүү дээ. Тухайлбал Японд аюул аваар гарлаа гэхэд л нисэхийг дайчлаад ингээд явдаг. Түүнтэй адилхан ийм шийдвэр гарахад бол энэ манайд байгаа ганц энэ төрийн бодлогод байдаг энэ компанийг бол бид эргэж нэлээн бодмоор санагдаад байгаа юм. Үүнийг бол явцын дунд ярих байх. 
Ер нь бол энэ үнийн асуудал яах вэ? Сая бол үнэ буурна гэж хэлж байгаа нь бол сайн хэрэг. Энэ үнээ бол төчнөөн жил хугацаанд тогтвортой барина гэхгүй бол би энэ бусад улс орнуудын жишээг харах юм. Зүгээр Германы жишээг л би ярих дуртай хүн л дээ. Air Berlin гээд нэг компани хамгийн хямд үнэтэй гэж нисэж байгаад одоо сүүлд нь ингээд дампуурсан жишээтэй. Тэгээд бусад улс орнуудын гадна дотнын нөхөд орж ирээд тэгээд эхлээд хямд байдаг тэгээд хэдэн жилийн дараа улс төрчид нь ч яваад өгдөг нөгөө нөхөд маань бол хэдэн жилийн өмнө юу ярьснаа мэдэхгүй тэгээд өндөр үнэ гаргаад ирдэг ийм юмнууд байдаг. Үүнийгээ бол зохицуулах бодлого явах уу? 
Гол нь бол тэгээд хотын юу хот гэнэ. Орон нутгийн хэмжээнд нислэгүүд цаашдаа өргөжих үү үгүй юу гэсэн ийм хэдэн нислэгийн өргөжилт, үнийн асуудал дээр тодорхой хариулт өгөөч. Баярлалаа. 


М.Энхболд: Ж.Бат-Эрдэнэ сайд хариулъя. 

Ж.Бат-Эрдэнэ: Энэ либералчлалын хүрээнд бол бид нар нэлээн олон зүйлүүдийг авч хэлэлцэж байгаа л даа. Тэгээд энэ дотор бол агаарын харилцааны асуудал бол нэлээн том орон зайг бол эзэлж байгаа. Тэгээд энэ хүрээндээ хэт их бид нар одоо үе шаттайгаар либералчилна. Хэт гэв гэнэт ингээд нээлттэй гээд хаях биш шүү дээ. Зүгээр манайхан тийм ойлголт хийгээд байх шиг байна. 


Жишээ нь бид нар европ руу хаашаа нисэж болох юм. Одоо нисэж байгаа нислэг маань ашигтай байгаа юу, үгүй юу. Ази дээр илүү ямар нислэгийг нэмж болох юм. Тэгээд энэ зохицуулалтын хүрээнд бид нар иргэний нисэхийн байгууллагын хооронд агаарын тээврийн хэлэлцээр хийгдэнэ. Зохицуулалт хийгдэнэ. Энэ зохицуулалтаар одоо ямар хэмжээнд бол үнэ ханшийг буулгаж болох юм энэ ханшийг тодорхой хэмжээнд барьж явах ёстой. 


Магадгүй хэрэв хэн нэгэн бол давамгай эрх олгогдоод нэг дампуураад нөгөөхийг нь гарч ирээд өндөр үнэ гаргаад ингээд явах ийм нөхцөл байдал бол үгүйсгэхгүй. Тэгэхээр үүнийг урьдчилан сэргийлсэн хамгаалалт хийсэн ийм хэлэлцээрүүдийг бол хийх ёстой. Үүн дээр бол нэлээн анхаарал тавьж байгаа. Хариуцлагатай хандах ёстой. Энэ хоорондын гэрээнүүд дотор хариуцлагагүй хандсанаас ийм заалтуудыг оруулаагүйгээс бид нар магадгүй алдаа гарахын үүд хаалга нээгдэж болзошгүй. 


Тийм болохоор цааш цаашдаа та бүхний энэ ярьж байгаа энэ зүйлийг бол бодолцож урт хугацааны хүрээнд хамтран ажиллах Монгол Улсын тээвэрлэгч буюу МИАТ компанид ямар үйлчилгээ үзүүлж болох юм, хамтарч яаж ажиллаж болох юм, нислэгийнхээ тоог тооцох юм уу эсхүл суудлынхаа тоогоор байх юм уу, давтамжаараа хийх юм уу гэх мэт энэ бүгд дээр нь бол анхаарч ажиллана гэж. 


Нөгөөтээгүүр орон нутгийн нислэгүүдийг бүгдийг нь өргөжүүлэхээр бол бас тодорхой хэмжээнд одоо бодлого бол баримтлаад явна. Энэ маань бол иргэний нисэхийн хүрээнд саяын либералчлалын хүрээнд бол хийгдэж байх зүйл. Өөрөөр хэлбэл ерөнхий нислэгийн хөтөлбөрийг боловсруулж байгаа энэ хүрээнд. Энэ хөтөлбөрийн хүрээнд бол энэ орон нутгийн нислэгүүдийг бол үргэлжлүүлэх, тэгээд татаасыг өгөх. Одоо бид нар чинь авто замтай болоод ирэхээр хүссэн хүсээгүй авто замаар явах урсгал маань илүү болоод байна. 


Түүнээс биш иргэний нисэхийн салбар нь өөрөө унаад байгаа биш юм. Зөрж нөгөө авто замаар явдаг урсгал бий болж байгаа болохоор иргэний нисэхийнхээ салбарыг яаж дэмжих вэ тодорхой хэмжээнд татаастай бас дэмжлэг үзүүлэх ёстой. Бид энэ жил жишээ нь 3 чиглэлд Баянхонгор, Хөвсгөл, Говь-Алтай чиглэлд бол татаас өгөөд нисгэсэн өвлийн цагт. Тэгэхээр энэ татаасын асуудлыг бид нар бол бас тодорхой хэмжээнд бол бодлого болж явах ёстой. 


Нөгөө талаар иргэний нисэхийг бид нар либералчлаад нээлттэй болгоно гэдэг маань Монгол Улсын эдийн засагт нэлээн хэмжээний хөрөнгө оруулалт орж байх ёстой. Аялал жуулчлалаар том хэмжээний тийм эдийн засгийн хөдөлгөөн бий болох ёстой, орлого болох ёстой. Үүнийгээ буцаад эргээд бид нар иргэний нисэхээ дэмжих, МИАТ-ээ дэмжих, орон нутгийнхаа нислэгүүдийг дэмжих, татаасаа хийх гэх мэт буцаж эргэсэн тийм эдийн засгийн эргэлтэд оруулна гэсэн ийм төлөвлөлтийг хийж байгаа. 
М.Энхболд: М.Билэгт гишүүн асуултаа асууя. 
М.Билэгт: Энэ Хөшигийн хөндийн нисэх онгоцны буудлыг бол анх эхэлж энэ М.Энхболд дарга Ерөнхий сайд байхдаа санаачилж энэ гэрээг байгуулах үндсийг нь байгуулсан. Гэхдээ энэ маш зөв зүйтэй эхэлсэн боловч ингээд дунд нь манайхан ингээд үүнийг завхруулдаг байхгүй юу. 

Энэ бодит жишээ юу харагдаж байна вэ гэхээр 247 сая долларын төсөвтэй байсан юм нь 247 үүнийг 2013-2014 онд л 650 сая доллар болгосон байна шүү дээ. 3 дахин өсгөөд. Энэ арай хэтэрч байна. Гэхдээ үүнийг бид нар төлөхгүй. Бидний хойч ирээдүйн үр хойч маань төлнө. Ийм л юм хийж байгаа байхгүй юу. 
Тэгэхээр зэрэг эндээс би 1 дүгээрт энд ажиллах мэргэжилтнүүдээ яаж бэлтгэх вэ гэж байна. Нэгэнт олон улсын түвшинд хүрсэн объект бэлэн болоод баригдаж байгаа юм бол энд нь боловсон хүчнийг нь бэлтгэх юм бол олон хүнийг нэг доор бэлтгэх боломж бүрдэнэ шүү гэдгийг энэ талаар Ж.Бат-Эрдэнэ сайд ямар бодлого барьж байгаа вэ гэдгийг хэлмээр байна. 

Нөгөөтээгүүр ер нь манай энэ МИАТ олон улсын яг ийм хэмжээний үйл ажиллагаа явуулдаг байгууллагатай харьцуулахаар манайх болохоор 800 гаруй хүний нөөцтэй байдаг. Яг ийм адилхан олон улсын ийм байгууллага үйл ажиллагаа явуулдаг газар 300 гаруй хүний нөөцтэй байдаг гэдэг. Ийм хэмжээнд байгаа байхгүй юу. 

Дээр нь Ж.Бат-Эрдэнэ сайдаас нэмж асуух гэж байна л даа. Одоогоор иргэний агаарын тээвэр МИАТ алдагдал нь энэ 2015 онд ямар байсан, 2016 онд ямар байсан, одоо ямар байгаа юм бэ гэдэг нэг ийм юм байж байгаа. Мөн өнгөрсөн хэдэн жилийн өмнө Монгол түмэн бараг мартах нь халаг болж байх шиг байна. МИАТ-д үнэн чанартаа суурилж байсан тэр суурь дээр үндэслээд нэг хэсэг нөхөд яг МИАТ-ийг энэ төсвийн хөрөнгөөр байгаа энэ юмыг ашиглаад тэгээд наана нь яах вэ баахан завших үйлдэл гаргаад баахан улсууд шоронд явж байсан л даа. 

Тэгэхээр энэ чинь эцсийн эцэст байна шүү дээ үгсэн хуйвалдсан энэ  төрийн албан хаагчидтай эрх мэдэлтнүүдтэй холбоотой юм л бий болоод байгаа юм л даа. Тэгэхээр энэ 650 сая доллар болгож өсгөсөн нь 2013, 2014, 2015 онд болсон юм байна гэж би ойлгож та байна. Та энэ талаар тодорхой хариулт өгөөч. 

Мөн Эрдэнэбат төрийн нарийн бол буруу л юм хэлж байна гэж бодож байна. Ханшийн өөрчлөлт гарсан гэж. Юу гэсэн үг юм бэ Ж.Бат-Эрдэнэ гээд төрийн нарийн. Яахаараа ханшийн өөрчлөлт энд нөлөөлдөг юм бэ 247 сая доллар бол дахиад доллараараа л байгаа. Харин ч доллар ... /минут дуусав/


М.Энхболд: Ж.Бат-Эрдэнэ сайд. 

Ж.Бат-Эрдэнэ: Ойлгож байгаа. Ер нь бол бас анхны төсөв маань нэлээн өссөн 2 дахин нэлээн гаруй өссөн. Энэ бол зүгээр явцын дунд бол бид нар нэлээн хяналтуудыг бол хийсэн шүү дээ. Засаг дамжсан, 2012-2014 оны Засгийн газрын үед бол нэлээн хяналтуудыг хийж байсан. 2016 оноос хойш Засгийн газар дээр бол нэлээн том асуудлаар нь авч хэлэлцэж хяналт шалгалт бол бас хийж байсан. 

Одоо зүгээр бид нар энэ цаашдаа бол энэ өртгийг бол багасгах тэгээд зөв хэмжээнд ашиглалтыг бол зөв менежментийг явах дээр бол анхаарах ёстой. Үүн дээр бол Японы энэ компаниудтай хамтарч зөв менежментийг хийх нь бол зүйтэй байна хамгийн гол нь. 


МИАТ-ийн хувьд бол та бүхэн мэдэж байгаа шүү дээ төрийн өмчийн компани. Ер нь бол бас нэлээн замбараагүй л байдаг. Тэгэхээр жишээ нь 2016 онд бол 1,5 байдаг билүү ашигтай ажиллаж байсан бол 2017 онд 48 тэрбум төгрөгийн ашигтай ажилласан. Энэ бол тухайн үеийн нислэг нэмэгдсэн тэгээд бас шатахууны үнэ буурсан гэх мэт энэ бол том хэмжээний ашиг бол зөвхөн энэ жил гарсан. 


2018 онд бол 9 тэрбум төгрөгийн ашигтайгаар бол ажиллахаар төлөвлөөд байж байгаа. Энэ жил өөрөөр хэлбэл 2018 онд бол 9 тэрбум төгрөгийн ашигтай ажиллана гэсэн ийм төлөвлөлтөө хийгээд байж байгаа. Ер нь тэгээд та бас сая хэллээ энэ менежментийг бол нэлээн сайжруулах бол зайлшгүй шаардлагатай МИАТ-ийн хувьд бол. Зардлыг бол бууруулах шаардлагатай. Өртгийг бууруулах шаардлагатай. Тэгэхээр энэ боломжууд бол бүрэн дүүрэн байгаа. 


Тийм болохоор үүн дээр бол менежментийн хувьд өртөг зардлыг багасгах тал дээр нь бол нэлээн анхаарч бол ажиллана гэсэн ийм бодолтой байж байгаа. Баярлалаа. 

М.Энхболд: Ц.Цогзолмаа гишүүн асуултаа асууя. 
Ц.Цогзолмаа: Асуулгын хариултуудыг сонсож байна л даа. Би зүгээр санал асуулт хоёроо хамтдаа хэлье гэж бодож байна. Ер нь зүгээр сүүлийн магадгүй 10, 20-иод жилийн дотор Монгол Улсад ерөөсөө томоохон ийм хэмжээний бүтээн байгуулалт хийгдээгүй л дээ. Тэгэхээр энэ бүтээн байгуулалт өөрөө хариуцлагатай бүтээн байгуулалт. Тусгай стандарт норм норматив шаардсан ийм бүтээн байгуулалт. Энд бол маш олон хүмүүсийн гадаад, дотоодын жуулчдаас эхлээд дотоодын бүх иргэдэд зориулагдсан өдөр тутмын нислэгтэй холбоотой түүнийг дагалдсан үйлчилгээнүүд явагдах ийм л ая тухтай, аюулгүй орчин бүрдсэн тусгай стандарт шаардсан ийм үйл ажиллагаа л даа. 

Тэгээд сая зүгээр мэдээлэл асуулгуудаас харж байхад барилгын чанар одоогийн байдлаар чанаргүй ч гэдэг юм уу ийм юм сонсоход бол үнэхээрийн харамсалтай сонсогдож байна. Яагаад гэвэл ийм байх боломжгүй. Угаасаа чанаргүй байх бололцоо байхгүй. Яагаад гэвэл энэ өөрөө тусгай стандартыг шаардсан байх ёстой юм. Тэгэхээр энэ үнэхээрийн ийм чанаргүй байгаа бол засаж залруулах бололцоо байгаа юу гэдэг дээр нь үнийн дүн, хөрөнгө мөнгөний тухай яримааргүй байна л даа. 

Хүссэн хүсээгүй чанар гэдэг зүйл өөрөө өндөр өртгийг шаарддаг. Тийм болохоор үүнийг засаж залруулж норм нормативын хэмжээнд тусгай стандартын түвшинд хүргэх бололцоо байгаа юу энэ чиглэл дээр яаж ажиллаж байгаа вэ гэдэг 1 дүгээр асуулт байна. 

2 дугаарт нь хэдэн ажлын байр энд гарах вэ, хэдэн хүн тогтмол ажлын байртай болох вэ? Магадгүй шаардлагатай үед тусгай гэрээт ажлын байр гэсэн ийм урьдчилсан тооцоо юм байна уу? Энэ том бүтээн байгуулалтыг дагаад мэргэжлийн болоод тусгай мэргэжлийн бас олон хүмүүс ажлын байраар хангагдана гэж ингэж найдаж бас иргэдийн маань дунд хүлээлт байгаа. 
Тийм учраас энэ ямар тооцоо судалгаа байна вэ гэдгийг асууя. Хамгийн төгсгөлд нь энэ ажлын байраар иргэдийг хангах гэдгээ бид нар өнөөдөр ямар нэгэн байдлаар Япон Улсын Засгийн газартай ч гэдэг юм уу энэ үйлчилгээг анхнаасаа зөв менежмент хийгээд аваад явах гэдэг үүднээсээ чанартай үйлчилгээ үзүүлэх гэдэг үүднээсээ ямар нэгэн байдлаар тусгай бодлогоор сургалтаар хүний нөөцөө бэлдэж байгаа зориулалтын бус зориулалтын үйл ажиллагаанд зориулагдсан ийм зүйлүүдээ бэлдэж байгаа ийм тусгай төлөвлөгөө байна уу эсхүл зүгээр тухайн үед хүмүүсээ зарлаад судлаад авна гэж байгаа юу гэсэн ийм асуултуудыг сонирхохыг хүсэж байна. 


М.Энхболд: Ж.Бат-Эрдэнэ сайд. 

Ж.Бат-Эрдэнэ: Чанарын хувьд бол бас манай гишүүдээс маань орж ирээд байна. Энэ зүгээр бид нар би түрүүн хэлсэн барилгын ажлын үйл явцын дагуу бол бас дутуу хийгдсэн ажлуудыг бол цааш нь гүйцээж 1 дүгээрт хийх, 2 дугаарт иргэний нисэхийн байгууллагаас өөрөөр хэлбэл иргэний нисэхийн ерөнхий газраас цаашаа өөрсдөө бид нар ингээд ажиллаад явна гэдэг утгаараа бол зайлшгүй нэмэлт ажлуудыг бас хийе гэсэн утгаараа нэлээн л ажлуудыг хийхээр төлөвлөсөн юм. 


Түүнээс биш энэ барилга маань бол яг таны түрүүний хэлсэнчлэн олон улсын стандартын дагуу тэр тусмаа Япон стандартаар баригдаж байгаа гэдгийг би бүр цохон хэлмээр байна. Японы хяналт тавигдаж байгаа. Японы гүйцэтгэгч байгууллагууд орж ирж байгаа. Өндөр түвшинд хяналтад явж байгаа. Тэгэхээр чанарын хувьд бол үүн дээр ямар нэгэн эргэлзээ бол байхгүй шүү гэдгийг бол би та бүхэндээ дахин, дахин хэлье. 

Чанарын түвшинд өндөр түвшинд хийгдэж байгаа буудал шүү. Энэ онгоцны буудлын хувьд бол 900-1000 ажилчин ажиллана гэсэн ийм төлөвлөгөөтэй бол ажиллаж байгаа. Менежментийн хувьд болоод энэ Чингис хаан нисэх онгоцны буудал дээр ирээдүйд ажиллах ажилчдыг бэлтгэх тал дээр бол мэдээж 2 талын хувьд бол энэ консорциумын хүрээнд бол бид нар бэлдээд явна. 

Гэхдээ өнөөдөр ажиллаж байгаа Чингис хаан нисэх онгоцны буудал дээр ажиллаж байгаа ажилчид маань тэр чигээрээ тэнд очиж ажиллана. Дээрээс нь яах вэ нэмэгдэж орж ирэх байх. Одоо 800-аад ажилчин ажиллаж байгаа хуучин Буянт-Ухаа Чингис хаан нисэх онгоцны буудал дээр. Энэ хүмүүс дээр нэмэгдэж менежмент нь хийгдэж хүмүүс нь нэмэгдэж орж ирнэ. Тэр хүмүүсээ сургана тэр Японы стандарт Японы менежментээр бол энэ хүмүүсийг ажиллах боломжийн нь бол тэр хүмүүстээ бол олгоно. 


Яагаад Японы менежментийг оруулах дээр оруулсан ийм шийдвэр гаргасан юм бэ гэвэл өнөөдөр Чингис хаан нисэх онгоцны буудал маань ашиггүй шахуу ажиллаж байгаа. Татаасаар ажиллаж байгаа. Тэгэхээр бид нар энэ 600 гаруй сая долларын хөрөнгийг тодорхой хэмжээнд менежментийн хүрээнд ашигтай ажиллаж энэ мөнгөө олдог ийм системийг бий болгохын тулд Японуудтайгаа хамтраад ажиллавал бид нар үр өгөөжтэй юм. 

30-аад жилийн ядаж өөрийнхөө өртгөөр ашигтай ажиллаад энэ авсан зээлээ бол төлөх бололцоотой юм гэсэн энэ үндэслэлийг бол гаргаж ирж ажиллаж байгаа юм шүү. Баярлалаа. 

М.Энхболд: Д.Эрдэнэбат гишүүн асуултаа асууя. 
Д.Эрдэнэбат: Би энэ төслийг анх байгуулагдахаас нь хойш л Монголд орж байгаа арай л нэг зөв төслүүдийн нэг байна даа гэж бодож байсан. Одоо ч тийм бодолтой байгаа. Олон жил 12, 13 жил болж байна. Тэгээд хамгийн гол асуудал нь бид нар хоорондоо ингэсээр байгаад бие биеийнхээ мууг үзэхээр байгаад өртгийг нь өндөр болгодог нь бол үнэн л дээ. 

Би асуудал нь тэр мөнгөндөө биш байх гэж бодож байгаа. Япончуудын орж ирж байгаа технологи өөрөө ийм үнэтэй байдаг. Байшингийн үнээр үнэлэх юм бол шал өөр зүйл л дээ энэ. Би тийм учраас энэ бол маш зөв өртөг өндөртэй байхаас ч өөр аргагүй. Тэгээд манай Засгийн газрын хөрөнгө оруулалтыг энд тооцсон бол мэдээж үнэ нэмэгдэнэ. Тэгээд бие биеэ хардаад ингээд яваад байх юм энэ буруу. 
Ашиглалтын өмнөх захиргаа гэж одоо ажиллаж байгаа юм уу яаж байгаа юм бэ үүнийг би нэг тодруулмаар байх юм. Тэгээд энэ нэг манай гишүүд үүн рүү давхиж ороод баахан шүүмжлэл өрнүүлээд үнэ мөнгийг нь энэ ингээд энэ зөрүү мөнгө дээр нь хардалт үүсгээд бөөн юм болоод байх шиг байгаа юм. Тэгээд энэ төсөл зогссон гэж үнэн үү? 

Одоо өнөөдрийн байдлаар энэ төсөл нөгөө ашиглалтад орох байсан 6 сар нь өнгөрлөө. Ноднин ашиглалтад орох байсан хугацаа нь өнгөрлөө. Тэгээд одоо энэ орж ирж байгаа технологийн чинь тоног төхөөрөмжүүд нь бүгд хуучирлаа шүү дээ. Дахиад л өртөг нэмэгдлээ. Би ер нь жаахан том бүтээн байгуулалтыг яахаараа ингэж өөрөө өөрсдөө сүйрүүлж байх ёстой юм бэ ер нь. Би бүр үүнийг гишүүд ингээд бүрэн мэдээлэлгүй энд оролцоогүй бол илүү дутуу юм ярихаа одоо цаашдаа больё энэ том бүтээн байгуулалтын асуудлаа. Бид өөрөө өөрсдийгөө алаад байна. 

Дараагийн асуудал энэ Японы технологи орж ирж байгаад Японы менежмент орж ирээд Наритад нэг сургалт хамт явуулъя гэсэн юм. Сургалтын менежмент энэ буудлын үйлчилгээний менежмент сургалтыг тэнд явуулъя гэж нэг төлөвлөж байсан нэг асуудал байгаа. Энэ ямар хэмжээнд явж байгаа юм бэ? 
Миний сонссоноор тэр сургалтыг нь зогсоосон гэж яриад байх юм энэ үнэн үү? Дараагийн асуудал энэ дээр бас нэг гол явах нэг үйлчилгээ нисэхийн үйлчилгээ карго байх ёстой. Каргог бид нар Япончуудтай хамтарч хийнэ гэж бас нэг юм яригдаж байсан. Энэ яригдахаа больсон уу? 

Дараагийн асуудал энэ ер нь эдийн засгийн өгөөжийг нь Ж.Бат-Эрдэнэ сайд тодорхой хэлчих л дээ. Энэ чинь наана чинь одоо буруу юм ярилаа шүү дээ. Ард түмэн мөнгийг нь төлөх юм гээд. Ард түмэн мөнгийг нь төлөхгүй шүү дээ наадах чинь өөрийнхөө эдийн засгийг үг өгөөжөөр төлнө. Хэчнээн онгоц нисээд хэчнээн хэмжээний ашиг олоод хэдэн жилийн хугацаанд бид энэ төсвийн энэ зээлээ буцааж ингээд тэр нь авсан газраа өгөх юм бэ гэж. Ер нь бол логик зөв яваа. Япончуудтай хамтарч хийсэн, Япончуудтай хамтарч ажиллана, Япончууд эргээд бид нар үүнийхээ үр ашгаас өр зээлээ төлнө. Энэ дээр надад тодорхой хариулт өгөөч гэж би хүсье. 


М.Энхболд: Ж.Бат-Эрдэнэ сайд хариулъя. 

Ж.Бат-Эрдэнэ: Ашиглалтын өмнөх захиргаа ажиллаж байгаа. 200-аад хүн ажиллаж байна уу? 100 гаруй 200-аад хүн ажиллаж байгаа. Тэнд бол Чингис хаан нисэх онгоцны одоогийн Чингис хаан нисэх онгоцны буудал дээр ажиллаж байсан баг үндсэн захиргаа дээр үндсэн баг болж очиж ажиллаж байгаа. 


Чингис хаан нисэх онгоцны буудлын үйл ажиллагааг авч явдаг шиг хэмжээний тийм менежментийг бол тэнд бол хийгээд явж байгаа. Төсөл зогсоогүй. Жил гаруй хугацаа байгаад байх тийм ээ яг үндсэн төслийг хугацаа дуусахад бол жил гаруй хугацаа байгаа. Энэ хугацаанд бид нар бүх энэ карго барилга болон бусад барилгуудаа бол хийж дуусаад тэгээд ар дээр жил гаруйн дараа бол төслийн үндсэн хугацаа бол дуусна. 


Сургалтын хувьд бол ажлын хэсэг бас нэмэлт хийгээрэй. Каргоны барилгатай холбоотой карго менежмент. Ер нь бол энэ менежментийг бол энэ орж ирж байгаа баг маань өөрсдөө аваад явах юм. Түрүүн тэр ярилаа duty free-ийн асуудлууд яригдаж байна. Тэнд аль хэдийн зөвшөөрлийг нь зарсан ч гэдэг юм уу ийм юмнууд бол чих дэлсээд л байна. Энэ дотор нь байгаа үйл ажиллагаанууд энэ нисэхийг тойрсон бусад дагалддаг үйл ажиллагаа каргоны асуудлууд тэр бусад ачаа тээвэртэй холбоотой, шатахуунтай холбоотой энэ бүх менежментийг бол ер нь бол менежментийн баг бол өөрөө бол шийдээд бол цаашаа авч явна. 

Эдийн засгийн үр өгөөжийн хувьд бол бид сая хэллээ. Энэ бол би түрүүн хэлсэн энэ буудал өөрөө ашигтай ажиллаж байж үүнийгээ буцаад энэ зээлээ бол төлөх юм. Өөрөөр хэлбэл 30-32 жил гэж бид нар тооцож байгаа. Энэ хугацаанд ашигтай ажиллах ёстой. Ашигтай ажиллаад энэ хугацаанд түрүүний ярьсан 650-аад сая долларын хэмжээний өртгийг өөрөө өөрийнхөө үйл ажиллагаанаасаа төлнө гэсэн ийм тооцооллыг бол бид хийгээд явж байгаа. Нэмэлтийг ажлын хэсэг хариулъя. 
М.Энхболд: 81 дүгээр микрофон, 80 дугаар микрофон. Ж.Бат-Эрдэнэ дарга хариулъя. 
Ж.Бат-Эрдэнэ: Төслийн эдийн засгийн үр ашгийн талаар хэдэн зүйл хэлье. Төслийн үр ашгийг бол Японы хамтрах гэж байгаа хэлэлцээрт орох гэж байгаа нөхөдтэйгөө тооцоод 30 жилийн хугацаанд 612 сая доллар олох ийм тооцооллыг хийгээд ингээд ажиллаж байгаа. Энэ нь юу гэж байна вэ гэхээр зэрэг энэ бүтээн байгуулалтыг энэ бүтээн байгуулалтынх нь өөрийнх нь олсон орлогоор нөхөх бололцоотой гэж ингэж үзэж байгаа. 
Орлогын эх үүсвэрийг бол 3 эх үүсвэрээр Монголын талд олгоно гэж байгаа. 1 дүгээрт бол девидент буюу ноогдол ашгаараа авна. 2 дугаарт татвар буюу бусад татварынхаа татвар хураамжаараа авна. 3 дугаарт концессынхоо төлбөрөөр авна. Ийм 3 төлбөрийн юу тооцооллоор бол 30 жилийн хугацаанд бид нар 600 гаруй сая долларын орлого олох боломжтой юм гэж ингэж үзэж байгаа учраас төслийг бол эдийн засгийн хувьд бол үр ашигтай болох зохион байгуулах бололцоотой гэж ингэж харж байгаа. 

2 дугаарт сургалтыг хүний нөөцийн хувьд ярьж байна. Жайкагийн техникийн туслалцааны хүрээнд бол жил болгон хүний нөөцөө бэлдээд явж байгаа. Д.Эрдэнэбат гишүүн ээ. Ирэх жилийн 7 сар хүртэл энэ хүний нөөцийн бэлтгэл ажлын төлөвлөгөө гараад энэ төлөвлөгөөнийхөө дагуу ажиллаж байна. 

Түрүүн Ц.Гарамжав гишүүн асууж байна лээ. Энэ зээлийн ханшийн өөрчлөлт гэдэг нь энэ зээл долларын зээл биш энэ зээл иений зээл. Тийм учраас ханшийн өөрчлөлт нь доллар иений хооронд бас зохицуулагддаг ийм бас нэг онцлогтой. 

Дараагийн зүйл энэ төсөл ганцхан аэропортын төсөл биш. Энэ 570 сая долларын хөрөнгөөр нийт 28 объект байгуулагдсан. Энэ зөвхөн аэропортын тэр нь бол зөвхөн нэг хэсэг нь. Дулааны цахилгааны халуун усны юу бохирын системийн, гидрант системийн, цэвэрлэх байгууламжийн гээд маш олон ийм объектууд энэ төслийн хүрээнд хийгдсэн юм гэдгийг хэлье. 

М.Энхболд: Гишүүд асуулт асууж, хариулт авч дууслаа. Б.Энх-Амгалан гишүүн үг хэлнэ. 

Б.Энх-Амгалан: Энэ салбарт хоноцын сэтгэлээр хандаад байгаа эвэртэн туурайтантай бол хариуцлага тооцох ёстой шүү. 247 сая доллараар хийгдэх ёстой энэ барилгыг 3 дахин үнийг өсгөнө гэдэг бол илбийн юм шиг шидээр өссөн байна лээ шүү. 6-хан хоолойтой 108800 мкв бүхий агаарын хүлгийн зогсоолтой, Буянт-Ухаа гэхэд 155000 мкв агаарын хүлгийн зогсоолтой шүү. 

Тэгээд одоо чанаргүй баригдсан тухай яриад байж байгаа юм. Тэгэхээр үүн дээр хамгийн түрүүнд эрсдэлийн аудит оруулаарай гэж хэлмээр байна. Энэ батлагдсан төсөв байдаггүй юм байна лээ. Тэр төсвийг нь гаргаж ирж эргэж хянаарай. 


Хөндлөнгийн хяналт төсөвтөө хийлгээрэй. Хөрөнгө оруулалтыг зүйл ангилал бүрээр нь ямар бүтээн байгуулалтад зарцуулсныг нь задалж гаргаж ирж энэ Их Хурал дээр тайлбарлаарай. Энэ зөвлөх үйлчилгээнд өч төчнөөн тэрбум төгрөг аваад явсан юм байна лээ. Ямар зөвлөх үйлчилгээ үзүүлсэн юм бэ гэдгийг эргэж зардлаар нь гаргаж харуулаарай. 


Яах вэ бүтээн байгуулалт орж байгаа нь сайн хэрэг. Гэхдээ үүн дээр бид нар яаж яваад энэ 51, 49 хувиар зээл авч бариад зээлийн зээлтэй нь хүүтэй нь төлж байж 51 хувийг нь концессоор менежментийг нь өгнө гээд байгааг би ойлгохгүй байгаа юм. 

Энэ 51 хувийн концессоор менежментээр нь өгөхөд энэ бол цаашдаа энэ 2 дахь Оюутолгой болох вий гэдэг айдсыг надад төрүүлж байна. Яагаад гэхээр энэ 49 хувийн алдагдлыг манайх хэрэв алдагдалтай ажиллах юм бол төлнө гэж байгаа юм. Гэтэл манай өөрийнх маань зах зээлийн багтаамж маш бага. Ийм утга учир бий. 2 дахь Чингис хаан нисэх онгоцны буудлыг цаашид аэродромыг Буянт-Ухаа аэродром буюу иргэний нисэхийн зориулалтаар ашиглахад онцгой анхаараарай. 

Нислэгийн хөдөлгөөний удирдлага холбооны навигацийн үйлчилгээ, оношилгоо, хэмжил зүйн лаборатори, нисэхийн мэдээллийн үйлчилгээ, нисэхийн төрөлжсөн олон улсын сургалт дадлагын цогцолбор, дотоод гадаадын нисгэгчдийг бэлтгэдэг сургалтын төв агаарын хүлгийн засвар үйлчилгээний төв энэ хэлбэрээр нь ашиглах нь зөв зүйтэй шүү гэдгийг бас хэлмээр байгаа юм. 

МИАТ-ийн хувьд хэдэн зүйлийг хэлье. Яагаад МИАТ ашиггүй ажилладаг юм бэ, хэдэн хүчин зүйл байгаа юм. 1 дүгээрт 2013 онд Ц.Элбэгдорж Ерөнхийлөгч АНУ-д айлчлахдаа Бойнг 707, 300 ER гэдэг хүлгийг нэгийг, Бойнг 737, 800 гэдэг хүлэг хоёрыг авахаар амласан юм байна лээ. Энэ хүлгийг худалдан авалтыг буруу хийснээс онгоцны өртөг дэлхийн зах зээлийн ханшнаас 3 дахин өссөн байдаг. Үүнийг МИАТ компани төлж байгаа. Төлөхдөө Худалдаа хөгжлийн банк, Хөгжлийн банк, Сангийн яамнаас зээл авч төлдөг юм байна лээ. Энэ нь МИАТ-т ирж байгаа хамгийн том дарамт. 

Дээр нь энэ онгоц одоо бол АНУ-ын Делавер мужийн MNJ лизинг гээд 1 ам.долларын хөрөнгөтэй энэ компанид бүртгэлтэй юм байна лээ шүү манай Монгол онгоц чинь. Үүнийг бол үзэх хэрэгтэй. 

2 дугаарт Бойнг 737, 800 гэдэг агаарын хүлгийг Ховдод унагааж моторыг нь эвдсэн. Үүнээс үүдээд түрээсийн мотор авсан төлбөр нь одоо ч гүйж байгаа. Энэ бас МИАТ-д эдийн засгийн дарамт болж байгаа. 


3 дугаарт батлагдсан орон тоо 675, 906 байдаг юм байна лээ. Энэ орон тоо хэтэрснээс болж хөрөнгө оруулалт хяналтгүй болсон. Төсөв хяналтгүй болж байгаа. Төлөөлөгчийн газарт төсөв хяналтгүй зарцуулдаг тэрбум гаруй төгрөг байдаг гэдэг ийм яриа явдаг юм. Үүнийгээ анхааралдаа аваарай. Катеринг буюу энэ хоолой нийлүүлдэг нэг компани 2009 оноос хойш явдаг юм байна лээ. Энэ компани дансандаа байршуулсан 200 хэдэн мянган доллараа 2012 онд авсан юм байна лээ. Тэгээд жил болгон МИАТ-ээс авдаг мөнгөн дүн нь 6 орчим тэрбум юм байгаа юм. 

Тэгэхээр энэ одоо ямар хоол хийдэг юм бэ ойлгохгүй байгаа юм. Хоолны бизнес ийм хөгжсөн үед үүнийг бол явуулах ёстой. 


5 дугаарт литр шатахууныг нь 1100 ам.доллараар буюу дэлхийн зах зээлийн үнээс 20-25 хувиар илүү шахдаг компани бий. Түүнийгээ либералчлах хэрэгтэй, түүнийгээ болиулах хэрэгтэй. Зам, тээврийн яам энэ одоо яригдаж байгаа шатахууны зардал бол нийт энэ зардлын 40 хувийг эзэлдэг. Тийм учраас үүнийг болиулах хэрэгтэй. Ийм нөхцөл байдлыг бид нар харж байх ёстой. 


Үүнийг бол Зам, тээврийн яам буюу Төрийн өмчийн хороо энэ төрийн өмчийн компаниудын хувьцаа эзэмшигчдийнхээ хурлаар шийдээд арга хэмжээгээ аваад дотооддоо зохицуулах бололцоо бүрэн байгаа. Ингэвэл ашигтай ажиллана. 

6 дугаарт нь бид нар Turlish airlines, Air Busan-д чиглэлээ өгсөн. Үүнээс болоод 26,6 тэрбум төгрөгийн алдагдал европын, орлогоо алдаж байгаа. Азийн чиглэлд 3,1 тэрбум долларынхаа алдагдлыг тэрбум төгрөгийн орлогыг алдаж байгаа. Энэ бол хэрэв дахиад нэмэх юм бол энэ европ чиглэлийн нислэг хаагдана. Ази чиглэлийн нислэг хаагдана. МИАТ амаа барим ийм юм болно. 

Өнөөдөр бид нар ярьж байна л даа. Аялал жуулчлалыг нэмнэ гэж. Гэтэл Улаанбаатар өнөөдөр Улаанбаатар хотод аялал жуулчлалын баазуудын тоо бид нар 1 сарын хүчин чадал бол зочид буудал 75000 жуулчин, хөдөөний жуулчны баазууд 135000 жуулчин авах хүчин чадалтай. Үүнийг сая болгох бололцоо байхгүй. Дэд бүтэц байхгүй. Тийм учраас үүн дээр онцгой анхаарах хэрэгтэй. Энэ бол маш бид нарын хувьд онцгой салбар шүү гэдгийг би дахин, дахин хэлье. Баярлалаа. 

М.Энхболд: Улсын Их Хурлын гишүүн Б.Энх-Амгалангаас Монгол Улсын Ерөнхий сайдад Хөшигийн хөндийн нисэх онгоцны буудлын бүтээн байгуулалтын ажлын талаар тавьсан асуулгын  хариуг чуулганы нэгдсэн хуралдаанд сонслоо. Ажлын хэсэгт баярлалаа. Дараагийн асуудалд оръё. Хүн нь ирсэн үү? 
Монгол хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг явуулъя. Хууль санаачлагчийн илтгэлийг Монгол Улсын Ерөнхийлөгчийн Тамгын газрын дарга З.Энхболд танилцуулна. З.Энхболд даргыг индэрт урьж байна. 


З.Энхболд: Улсын Их Хурлын дарга, эрхэм гишүүд ээ, 

Монгол Улсын үе үеийн Улсын Их Хурал, Засгийн газраас хүүхдийн эрхийг хамгаалах, нийгмийн суурь үйлчилгээг хүүхэд бүрт хүртээмжтэй болгох, ялангуяа хүүхэд бүр ижил тэгш орчинд өсөж хүмүүжих нөхцөлийг бүрдүүлэх талаар анхаарал тавин ажиллаж шат дараатай арга хэмжээг хэрэгжүүлж ирсэн бөгөөд эдгээр арга хэмжээний нэг нь хүүхэд, эцэг эхчүүдийн дэмжлэгийг хүлээсэн эдийн засгийн өсөлт, хямралын аль ч үед хэрэгцээтэй гэдэг нь бодит амьдрал дээр нотлогдож олон улсад сайн жишээгээр нэрлэгдсэн Хүний хөгжил сангийн тухай хуулийн дагуу хүүхэд бүрт олгож байсан хүүхдийн мөнгөний бодлого юм.
Монгол Улс 2009 онд батлагдсан Хүний хөгжил сангийн тухай хуулийн холбогдох зохицуулалтын дагуу тухайн оноос хүүхдийн мөнгийг ямар нэгэн ялгаваргүйгээр олгож ирсэн боловч уг хуулийг Улсын Их Хурал 2017 оны 1 сарын 01-ний өдрөөс эхлэн хүчингүй болгож 2016 оны 11 дүгээр сарын 10-ны өдөр Нийгмийн халамжийн тухай хуульд нэмэлт, өөрчлөлт оруулах замаар хүүхдийн мөнгө олгох арга хэмжээг нийгмийн халамжийн нэг төрөл болгон хүүхдийн мөнгөн тэтгэмж хэлбэрээр олгох болсон. Ингэснээр хүүхдийн мөнгөн тэтгэмжийг өрхийн амьжиргааны түвшин тогтоох судалгаанд хамрагдсан амьжиргааны түвшний оноо нь 502, 567 онооноос босго онооноос доош байгаа өрхийн хүүхдүүдэд 2017 оны 6 дугаар сарыг хүртэлх хугацаанд олгосон бөгөөд 2018 оны 01 дүгээр сараас эхлэн 554 босго онооноос доош өрхийн хүүхдэд мөнгөн тэтгэмжийг олгож байна. 

Харин төсвийн орлогын өсөлттэй холбогдуулан Засгийн газраас 2017 оны 7 дугаар сарын 04-ний өдрийн хуралдаанаар өрхийн амьжиргааны түвшин тогтоох судалгаанд хамрагдсан өрхийн бүх хүүхдэд өрхийн амьжиргааны түвшний оноо харгалзахгүйгээр хүүхдийн мөнгөн тэтгэмжийг 2017 оныг дуустал олгосон бөгөөд энэ нь хүүхдийг алагчлан ялгаварласан төрийн алдаатай бодлогыг залруулсан, хүүхэд бүрт олгож ирсэн хүүхдийн мөнгөний бодлого зөв бодлогыг нотолсон оновчтой шийдвэр болсон тул Монгол Улсын Засгийн газар Үндсэн хууль болон бусад хуулийн биелэлтийг улс даяар зохион байгуулж хангах чиг үүргийнхээ хүрээнд энэхүү бодлого шийдвэрээ тууштай баримталж үргэлжлүүлэн хэрэгжүүлэх шаардлагатай байна. 

Монгол Улсын нийт хүүхдийг өмч хөрөнгө, өрхийн мэдээллийн судалгааг үндэслэн эд хөрөнгийн байдал, нийгмийн гарлаар нь ялгаварлан хүүхдийн мөнгийг олгох, олгохгүй гэж ангилан хувааж буй нөхцөл байдал нь Монгол Улсын Үндсэн хуулийн 14 дүгээр зүйлийн 2 дахь хэсэгт заасан хүнийг үндэс угсаа, хэл, арьсны өнгө, нас хүйс, нийгмийн гарал байдал, хөрөнгө чинээ, эрхэлсэн ажил, албан тушаал, шашин шүтлэг, үзэл бодол, боловсролоор нь ялгаварлан гадуурхаж үл болно гэснийг, Монгол Улсын нэгдсэн орсон олон улсын гэрээ, Нэгдсэн Үндэстний Байгууллагын Хүүхдийн эрхийн конвенцийн холбогдох заалтыг тус тус зөрчиж байна. 

Монгол Улсын хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” тогтоолын төсөлд дараах зарчмын шинжтэй зохицуулалтыг тусгасан. Үүнд:
Нэгдүгээрт. Хүн ам, өрхийн шинэчилсэн бүртгэлд бүртгэгдсэн иргэний харьяаллын зөрчилгүй 0-оос 18 хүртэлх насны Монгол Улсын иргэн бүрт 2018 онд сар бүр 20 мянган төгрөгийн хүүхдийн мөнгөн тэтгэмж /хүүхдийн мөнгө/ олгохоор. 

Хоёр. Хүүхдийн мөнгөн тэтгэмжийг олгохдоо өрхийн амьжиргааны түвшинг тодорхойлох судалгаанд хамрагдаж хүүхдийн мөнгө авах хүсэлт гаргасан нийт өрхийн 0-18 насны хүүхэд бүрт олгохоор. 

Гурав. Хүүхдийн мөнгөн тэтгэмжийг олгохтой холбогдуулан холбогдох хуульд нэмэлт, өөрчлөлт оруулах тухай хуулийн төслийг Улсын Их Хуралд өргөн мэдүүлэх, бусад шаардлагатай арга хэмжээ авахыг Засгийн газарт даалгахаар тус тус тусгасан. 

Монгол Улсын хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” тогтоолын төслийн талаар Ерөнхийлөгчийн Тамгын газрын албан ёсны цахим хуудсаар 2017 оны 12 сарын 27-ноос эхлэн 2018 оны 3 дугаар сарын 05-ны өдөр хүртэл иргэд олон нийтээс санал авсан болно. Иргэд хүүхэд бүрт ямар нэг ялгаварлалгүйгээр хүүхдийн мөнгө өгөхийг дэмжсэн санал ирүүлсэн бөгөөд саналыг төсөлд хавсаргасан болно. Хэлэлцэн шийдвэрлэж өгөхийг хүсье.
М.Энхболд: З.Энхболд даргад баярлалаа. Төслийн талаар Төсвийн байнгын хороо санал, дүгнэлт гаргасан байгаа. Санал, дүгнэлтийг З.Нарантуяа гишүүн танилцуулна. З.Нарантуяа гишүүнийг индэрт урьж байна. 
З.Нарантуяа: Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс 2018 оны 04 дүгээр сарын 06-ны өдөр Монгол Улсын Их Хуралд өргөн мэдүүлсэн “Монгол Улсын хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” Монгол Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Төсвийн байнгын хороо 2018 оны 4 дүгээр сарын 17-ны өдрийн хуралдаанаараа хэлэлцлээ.

Төсөл санаачлагч нь хүүхдийн мөнгийг халамжийн нэг төрөл болгон, хүүхдийг өмч хөрөнгө, эд хөрөнгийн байдал, нийгмийн гарлаар нь ялгаварлан хүүхдийн мөнгийг олгож байгаа нь Монгол Улсын Үндсэн хуулиар олгогдсон хүүхдийн эрхийг, Монгол Улс нэгдэн орсон НҮБ-ын Хүүхдийн эрхийн тухай конвенцийн суурь зарчмыг тус тус зөрчиж байна гэж тогтоолын төслийг боловсруулжээ.

Байнгын хорооны aхуралдаанаар тогтоолын төслийг хэлэлцэх үед Улсын Их Хурлын гишүүн З.Нарантуяа, Ж.Батзандан нар Монгол Улсын Үндсэн хуулийн суурь зарчимд нийцүүлэн хүүхдийн мөнгийг ялгаварлахгүйгээр хүүхэд бүрт олгох, хүүхдийн мөнгийг халамжийн бодлого гэж үзэх нь буруу, энэ бол хүүхдэд мөнгөн хадгаламж бий болгоход нь нэг талаас дэмжлэг үзүүлж байгаа хэлбэр бөгөөд Ерөнхийлөгч болон Засгийн газраас өргөн мэдүүлсэн тогтоолын төслүүдийг нэгтгэн хэлэлцүүлэх нь зүйтэй, Улсын Их Хурлын гишүүн Ч.Хүрэлбаатар хүүхдийн мөнгөн тэтгэмжийг Нийгмийн халамжийн тухай хуулиар тодорхой шаардлага хангасан зорилтот бүлэгт олгох, Улсын Их Хурлын гишүүн Д.Оюунхорол эдийн засгийн өнөөгийн нөхцөл байдлыг харгалзан үзэж, хүүхдийн мөнгийг 80 хувьд олгох нь зүйтэй, нөхцөл байдал сайжирсан тохиолдолд хүүхдийн мөнгийг цаашид тодорхой үе шаттайгаар нэмэгдүүлэх, орлого багатай, ядуу айл өрхийн хүүхдэд нэмэгдүүлж олгох нь зүйтэй гэсэн саналыг тус тус гаргасан юм.

Байнгын хорооны хуралдаанаар тогтоолын төслийн үзэл баримтлалыг хэлэлцээд, хуралдаанд оролцсон гишүүдийн олонхи тогтоолын төслийг хэлэлцэх шаардлагагүй гэж үзсэн болно.

Улсын Их Хурлын эрхэм гишүүд ээ,

Монгол Улсын хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” Монгол Улсын Их Хурлын тогтоолын төслийн үзэл баримтлалыг хэлэлцэх эсэх талаархи Төсвийн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

М.Энхболд: З.Нарантуяа гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулт байна уу, гишүүдэд? Б.Пүрэвдорж гишүүнээр, З.Нарантуяа гишүүнээр тасаллаа. Ж.Мөнхбат гишүүн асуултаа асууя. 

Ж.Мөнхбат: Хүүхдийн мөнгийг 100 хувь олгоно гэдэг дээр бол би санал нэг байгаа юм. Би үүнийг эхнээс нь дэмжиж эхнээс ярьж байсан. 2017 оны 7 сарын 04-ний өдөр Ж.Эрдэнэбатын Засгийн газрын кабинетын шийдвэр гарсан. Хүүхдийн мөнгийг 100 хувь олгоно гэдэг. Хүүхдийн мөнгийг 100 хувь олгоно гэдэг шийдвэр гаргасныхаа төлөө энэ Засгийн газар бас огцорсон юм. 

3 үндэслэлийн нэг нь тэр байсан. Тийм учраас би бол цаашдаа Монгол ард түмэн аавын хүүг алагчлалгүй, ээжийн охиныг элэглэлгүй байна гэдэг энэ зарчмыг дэмжиж байгаа. Хүүхдийн мөнгийг 100 хувь олгох ёстой. Боломж байгаа юу гэвэл байгаа. Би уг нь Сангийн сайд байсан бол Сангийн сайдаас асууя гэж бодсон юм. Одоо байхгүй учраас Төсвийн байнгын хорооны даргаас асууя даа. 


40 тэрбумын асуудал байгаа. Ардын нам 2016 оны Улсын Их Хурлын сонгуульд орохдоо хувь тогтоогүй шүү дээ 60, 80 гэдэг хувь яриагүй шүү дээ. 100 хувь олгоно гэсэн. Мөрийн хөтөлбөрөө хэрэгжүүлэх ёстой. Тийм учраас Сангийн сайдын оруулж ирж байгаа энэ асуудал Олон улсын валютын сантай ярьсан тохирсон ийм асуудал байгаа нь үнэн. Зовлон жаргал бас байгаа. 

Гэхдээ үүнийг Олон улсын валютын сантай бас ярьж тохирох боломж Сангийн сайдад байгаа юу гэвэл байгаа. Сангийн сайд ажлаа хийж чадахгүй байгаа гэж би бодож байгаа. Тэгж бодож байгаа шүү. Тийм учраас би Төсвийн байнгын хорооны даргаас асууя Б.Чойжилсүрэнгээс. 

Хүүхдийн мөнгийг 100 хувь олгох боломж байгаа юу? Ардын намын мөрийн хөтөлбөрт орсон асуудал шүү дээ. Бид нар өмнөх Засгийн газрын шийдвэр 100 хувь олгоно гэдэг шийдвэр гаргасан. Яагаад төрийн бодлогын залгамж халаа гэдэг юм байхгүй болов. Үүнийг яагаад шинэ Сангийн сайд хэрэгжүүлэхгүй байна вэ? Ийм боломж Төсвийн байнгын хорооны даргын хувьд та юу гэж үзэж байна вэ? Байгаа юу боломж нь. 
М.Энхболд: Б.Чойжилсүрэн даргын микрофоныг өгье. 

Б.Чойжилсүрэн: Ж.Мөнхбат гишүүний асуултад хариулъя. Ер нь бол онолын хувьд бол боломжтой. 80 хувьд олгохыг 100 хувь болгоод өгөхөд 40 орчим тэрбум төгрөг хэрэгтэй. Засгийн газар энэ Валютын сан болон бусад доноруудтай хэлэлцээр хийж байгаа ямар түвшинд яваа талаар би мэдээлэл байхгүй байна. 

Төсвийн тодотгол хийгээд оруулж ирээд шийдэх бололцоо онолын хувьд бол байгаа. 

М.Энхболд: Д.Эрдэнэбат гишүүн асуултаа тавья. 

Д.Эрдэнэбат: Баярлалаа. Сангийн сайд нь хаачсан бэ бултав уу яасан бэ? Би худлаа ярьдаг гэхээр бултах шиг болох юм. Би Сангийн сайдад дахиад хэлэх гэсэн юм. 2015 оны 11 сарын 13-ны өдрийн Хүний хөгжлийн сангийн 2016 оны төсвийн тухай хуульд Монгол Улсын хуульд хүүхдийн мөнгийг 100 хувь олгохоор 223 тэрбум төгрөг тусгасан байсныг би хэлсэн шүү. Тусгаагүй биш тусгасан юм. Тусгаагүй байсан гэж намайг гөрдөхөө боль гэж би дахиж хэлмээр байна. Орж ирээд хэрэлдээрэй тэр зурагтаар харж байгаа бол. 


Би 1 зүйл дээр санал нэгдмээр байна. Ер нь бол Ерөнхийлөгчийн энэ саналыг Байнгын хороон дээр би унагаадаг нь бол бас сайн ойлголцсонгүйгээсээ болж гэж ингэж бодож байна. Тэгээд одоо бүгдээрээ энэ Байнгын хорооны санал дээр санал хураалт явуулаад энэ саналаа бүгдээрээ босгоод санал нэгдээд хүүхдүүд дээрээ улс төржилгүй асуудлаа шийдвэл их зүгээр юм. 

Тэгээд ажлын хэсгээ хамтарсан 2 юугаа хуулиа нэгтгэж тогтоолынхоор төслийг нэгтгэж нэг ажлын хэсэг байгуулаад тэгээд энэ хүүхдийн мөнгө дээр улс төржилгүйгээр нэгдсэн ойлголтод хүрэх хэрэгтэй. Би хатуу бөгөөд үнэнийг хэлж байгаа шүү улс төржих гээд байгаа гэж. 


Өнөөдөр 80 хувь гэж байгаа. 80 хувиа та нар дараа нь яах вэ гэхээр Их Хурлын сонгуулийн өмнө 20 хувь болгоод сунгаад одоо 100 хувь өгөх боломжтой боллоо шүү гэдэг юм руу л явж байгаа юм. Энэ бол зүгээр энгийн хүний л ойлголт ийм байгаа. Үүнийг тэгж ойлгохоос өөр аргагүй. Олон улсын валютын сан хэзээ ч манай энэ хүүхдийн мөнгийг өгөх өгөхгүй тухай шийдвэр юм хум гаргахгүй. Ингэж бусад руу буруугаа чихэхээ болих хэрэгтэй. 

Би харин С.Чинзориг сайдад баярлалаа гэж хэлье. Үнэнээ хэлсэн. Шударга сайд. Харин та ганцхан дахиад огцрох сайдын тоонд нэмээд өөрөө оров хууль зөрчиж. Би харин үүнийг бүр танд хэлье. Та үнэнээ хэлсэн нэрээ тэр нэг талон байгаа, талоноос гадна нэг ийм юм байгаа үүнийгээ хүүхэд рүү өгөх гэж байгаа юм гээд 40 тэрбум байгаа гэдгээ үнэнээ хэлж байгаа байхгүй юу. 

Наадах чинь бол харин улс төргүй таны зөв араншин мөн. Гэхдээ энэ статьягаа өөрчлөхийн тулд та яах аргагүй л Төсвийн тухай хуулийн дагуу 2018 оныхоо төсвийн тэр зарлага, орлогыг тооцсон тэр Төсвийнхөө хуулийг л дагахаас өөр аргагүй. Тийм учраас үүнийг хийх хэрэгтэй. Би Төсвийн байнгын хороонд дахиад нэг юм хэлье. Төсвийн байнгын хороо энэ асуудлыг хэлэлцэхдээ энэ асуудал болон урд талын тэр хууль зөрчсөн асуудлуудыг Төсвийн байнгын хороо төсвийн тодотгол гаргах талаар шийдвэр гаргаж өгөх хэрэгтэй. Энэ чинь Их Хурал шүү дээ. 


Түүнээс нэг Засгийн газрын гишүүний нэг худал үнэн юм ярьсанд хөтлөгдөж энэ Их Хурал цаашаа явж болохгүй шүү. Бид үүнийг энэ зүйлээр энэ удаа ингээд зогсоох хэрэгтэй. Тийм учраас нэн яаралтай Төсвийн тодотголыг бол оруулж ирэх шаардлагатай гэж би харж байгаа. Тэгээд хуулийн төслийг бол Байнгын хороон дээр унасан хуулийн төслийг бид нар босгоод нэгдсэн ажлын хэсэг байгуулаад цаашдаа энэ хүүхдийнхээ мөнгөний асуудлыг шийдэх шийдэл рүү хамтдаа явъя гэж би ингэж бодож байна. Анхаарал тавьсанд баярлалаа. 
М.Энхболд: Д.Эрдэнэбат гишүүн үг хэллээ. Т.Аюурсайхан гишүүн асуултаа тавья. 
Т.Аюурсайхан: Хүүхдийн мөнгийг хүүхэд болгондоо өгье гэдэг санаачилгыг бол дэмжиж байгаа. Угаасаа бидний сонгуулиар амласан мөрийн хөтөлбөрт бол туссан байгаа. Тэгээд үүнийг хэрэгжүүлэхийн тулд бид ажиллаж байгаа. Үүнийг хэрэгжүүлэхийн тулд бид Засгийн газартай байгуулсан Засгийн газартаа хүртэл хариуцлага тооцож шийдлийн төлөө явж байгаа. 

Засгийн газар 100 хувь хүүхдэд олгоно гэсэн боловч үүнийгээ Төсвийн хууль зөрчөөд хийсэн байсныг нь хуулийн дагуу хийе гэдэг дээр шахаж шаардаж ажиллаж байгаа. Энэ жил 80 хувьдаа ирэх жил 100 хувь гэдэг байдлаар ажиллаж байгаа. Ерөнхийлөгчийн санаачилга тогтоолыг нь дэмжиж байгаа. 

Гэхдээ энэ арга барил дээр тодорхой зүйлийг бас хэлмээр байна. Зарим зүйлийг бас ажлын эрх ашгийг төлөө хэлмээр байна. Ер нь энэ нийгэм бас тулгамдсан асуудлыг өлгөж авч байгаа маягаар ийм асуудлыг оруулж байна. Ерөнхийлөгч бол асар их эрх мэдэлтэй. Энэ эрх мэдлээ ашиглах зөндөө боломжууд байна. Энэ хүүхдийн мөнгийг яагаад 100 хувь олгож болохгүй байна вэ? Валютын сантай ямар байдлаар хэлэлцээр хийх вэ, орох уу хөтөлбөрийг нь зогсоох уу үргэлжлүүлэх үү зогсоох юм бол ямар альтернатив эдийн засгийн боломжуудыг дэвшүүлэх вэ гэдэг бодлогынхоо саналыг хэрэгжүүлэх хэрэгтэй. 
Ерөнхийлөгчийн баг нь огт маш муу баг байна. Чадваргүй энэ хүнээ өөрсдөө алаад байна. Ялангуяа сүүлийн хоригуудыг харахад энэ төрийн албан хаагчдад 300000 төгрөг олгох тараахыг хориг тавьж байгаа юм. Гэтэл 300000 төгрөгийг яагаад тараагаад байна вэ, эмч, багш нарт яагаад тараагаад байна вэ? Тэд нар өрийн дарамтад яаж орж байна, цалингаас цалинг зээлд яаж явж байна. Энэ дарамтыг нь яаж бууруулах вэ гэдэг дээр бодлогын саналаа дэвшүүлмээр байгаа юм. 
Тийм байдлаар ер нь хамтарч ажиллах ийм эрмэлзэлтэй боловч яг арга барил нь болж өгөхгүй байгаа юм. Жишээлбэл шүүхийн шударга ёс бол Ерөнхийлөгчөөс цэвэр хамаарч байгаа байхгүй юу. Х.Нямбаатар гишүүний хэлж байгааг бид дэмжиж байгаа. Ганцаараа биш бид нар олуулаа байгаа. Хэн нэгийг нь сугалж авч айлгаж дарамталснаар ухрахгүй. Гагцхүү бидний санаачилга дээр Ерөнхийлөгч хамтарч ажиллах ёстой байхгүй юу. 
Яагаад гэвэл шүүхийн шударга бус байна, авлигад идэгдэж байна гэдэг яриа чинь нийгэмдээ тархсан байна. Нийгмээ сонсох хэрэгтэй иргэдээ. Энэ Улсын Их Хурал руугаа их дайрч байна, Засгийн газрын гүйцэтгэх засаглалын ажилд их оролцож байна, яам дүүрэг барилгын ажилд. Гэтэл бодлогынхоо саналуудыг судалгаатай гаргаж ирж хамтарч ажилламаар байгаа байхгүй юу. 

Тэр төрд шударга ёс тогтоох, нийгэмд шударга ёс тогтоох чинь прокурор шүүхийн шударга ёсноос шууд эхлэх байхгүй юу. Гэх мэтээр хамтарч ажилламаар байна. Энэ Улсын Их Хурал чинь Ерөнхийлөгчийн хэлж байгаа шүүмжлэлийг бид нар хүлээж авч байгаа. Ажлаа сайжруулах дээр ажиллаж байгаа. Дэгийн хуулиа сайжруулж өөрчлөлтийг нь хийж байгаа. 
Гэхдээ энэ Их Хурал бол бас өмнөх Их Хурлуудыг Ерөнхийлөгч мэдэж байгаа Тамгын дарга З.Энхболд та ч мэдэж байгаа ямар байсан билээ. Их Хурлын дарга нь ямар байсан билээ. Дарамталдаг, үг таслан зогсоодог, үндэстнийхээ цөөнхийг хэл ярианы соёлоор нь хүртэл хавчин гадуурхаж доромжилж элэглэдэг байсан шүү дээ. 

Гэтэл өнөөдөр бид нар зохион байгуулалтад орж байна. Буруу зүйлийг зогсоож чадаж байна. Ийм байдлаар бол хамтарч ажиллах хүсэлтэй байгаа. Тэр уяачдын цолыг хасаж байгаа байхгүй юу гэтэл тэр зарлиг чинь хууль зөрчөөд байгааг та бас анхаарах хэрэгтэй байна. Та нар энэ хүнээ алаад байна. Үндэсний баяр наадмын тухай хуулийн 8.3 дээр цол олгох асуудлыг хуулиар зохицуулсан байгаа. Энэ бол тодорхой болзол хангасан бол цолыг олгоно гэж байгаа юм. 
Ерөнхийлөгчийн цол олгож байгаа бол эрх биш үүрэг. Гагцхүү тэр субъектив шинж чанараар олгосон генералын цолыг хурааж байгаа дээр маргах юм огт байхгүй. Өөрийнх нь бүрэн эрх. Уяачидтай бол мэдээж хариуцлага тооцох нь зүйтэй. Гэхдээ хуульд заасан хариуцлага тооцох онцгой ийм тусгай үндэслэлүүд байгаа. Баяр наадмын тухай хуульд байгаа, Зөрчлийн хуульд байгаа. Албан тушаалтай нь гүйцэтгэх сонгуульт ажилтай нь хариуцлага тооцож болно. Нэмэлт 1 минутаа авъя дарга. Үүний зэрэгцээгээр энэ төрийн бус байгууллагуудыг татан буулгана гэдэг хуулиас давсан ийм дарамт шахалтыг үзүүлж болохгүй шүү дээ. 

Төрийн бус байгууллагуудын ажил бол Төрийн бус байгууллагын тухай хуулиар зохицуулагдаж байгаа. Татан буулгах асуудал Төрийн бус байгууллагын тухай хуульд зохицуулж өгсөн байгаа. Энэ дотор Ерөнхийлөгчийн санаачилгаар татан буулгана гэж бол байхгүй. Тийм учраас тэр байгууллагууд өөрсдөө дотоод ажлаа дүгнэж ажлаа сайжруулах тал дээр дотооддоо хэлэлцэх ёстой. Ийм ажлыг явуулж ч байгаа гэж үзэж байгаа. 
Гэтэл Ерөнхийлөгч татан буулгана гэж дарамталж хуулиас давж эрх мэдлээ хэтрүүлж ингэж болохгүй шүү дээ. Ийм байдлаар ажил дээрээ анхаармаар байна. Ингэж байж бас хамтарч ажиллах их олон зүйлүүд санагдаад байх юм. Гэтэл ерөнхийдөө Тамгын газрын дарга нь сууж байна. Ажлын аппаратаа бодолцох хэрэгтэй. Үг үсгийн алдаа тэр тогтоол шийдвэрийн хуулийн үндэслэл, энэ уяачдын цол дээрх зарлиг чинь Үндсэн хуулийн цэц дээр очих юм бол унах юм байна лээ шүү дээ. Та нар Ерөнхийлөгчийг Үндсэн хууль зөрчсөн асуудалд оруулж байгаа байхгүй юу. 

Иймэрхүү байдлаар улс төрийн тоглолт бас хиймээргүй байна. Өлгөж авч нийгмийн тулгамдсан асуудал дээр тоглолт хиймээргүй байгаа байхгүй юу. 

М.Энхболд: З.Энхболд дарга хариулах уу? 80 дугаар микрофон. 

З.Энхболд: Хүүхдийн мөнгөтэй холбоотой эсэх дээр хариулъя. Уяачдын цол бөхийн холбоо энэ тэр бол өнөөдрийн хэлэлцэх асуудалд байхгүй учраас хэрэв энэ талаар гишүүд сонирхож байгаа бол тусгайлан ярьж болох байх гэж бодож байна. 

Хүүхдийн мөнгийг өмнөх 4 жилийн Засгийн газрууд 100 хувь олгож ирсэн. Ж.Эрдэнэбатын Засгийн газар мөн 100 хувь олгож байсан түүнийг би танилцуулгадаа дурдсан байгаа л даа. Тэгэхээр бүх бүтээгдэхүүний үнэ шалан дээр унасан байсан нүүрс 200 долларын нүүрс чинь 30 доллар хүрсэн байсан. 6000 долларын зэс 4000-аас доошоо орсон байсан. Ийм хэцүү үед бол хүүхдийн мөнгийг таслаагүй юм. 

Тэгэхээр энэ хүүхдийн мөнгийг Засгийн газрын 80 хувь болгох гэж байгаа саналыг бас дэмжиж байгаа юм. 80 болгож болж байгаа бол 100 болгож яагаад болохгүй гэж. Зөрүү нь ердөө хэрэв 5 сарын 01-нээс олговол 17-хон тэрбум төгрөг байгаа шүү дээ. Би Монгол ардын намын мөрийн хөтөлбөрийг нь бас ингээд сануулах гээд хэрэг болгоод аваад ирлээ. 

Шууд эхний хуудас дээр хүүхдийн мөнгийг хүүхэд бүрт, 5 дугаар хуудас дээр 1.11 дээр хүүхдийн мөнгийг хүүхэд бүрт ялгаваргүй олгоно гээд гэх мэтээр бичсэн байна л даа. Тэгэхээр энэ бол мөнгөний боломжтой бол үе шаттай олгоно гэдэг ч юм уу тийм тайлбар Т.Аюурсайхан гишүүний хэлээд байгаа шиг тийм тайлбар бол байхгүй байгаа юм. 

Зүгээр л олгоно гэсэн. Тэгэхээр энэ зүйлүүдээ аль, аль талдаа ойлголцоод өгөөд явах юм бол Монголын хүүхдүүдэд хэрэгтэй юм уу гэж бодож байгаа юм. Тэр нэг Ч.Сайханбилэгийн оруулж ирсэн юм дээр нэг сарын дараагийн төсвийн жил эхлээд 1 сарын 22-нд ялгавартай олгох төсөв дагуулж өргөн барьсан тогтоолыг нь хэлэлцэлгүй буцаасан юм байна лээ. 4 дүгээр тогтоол байна лээ 2016 оны. 

Тийм учраас хүүхдийн мөнгө бол нэг ч хоногоор ялгавартай олголгүй яг тэгшхэн 2016 ондоо бүтэн олгогдоод ирсэн. Мөнгө дутуу баталсан тохиолдол бол байна. Түүнийг шинэ Их Хурал гараад 9 сарын 09-ний төсвийн тодотголоороо 223 тэрбум болгоод бас нэмээд явсан байна лээ. Тэгэхээр 2016 ондоо ч хүүхдийн мөнгө таслалдаагүй, 2017 ондоо ч таслалдаагүй. 2018 оны 1 сарын 01-нээс эхлээд 60 хувиар авч байгаагаа одоо Засгийн газар 80 болгох гэж байгаа бол нэг мөсөн 100 болго. 

Гэхдээ техникийн хувьд бол Төсвийн тодотгол бол зайлшгүй хийх ёстой. Ч.Хүрэлбаатар сайдын төсвийн тодотголгүйгээр явна гэдэг нь бас буруу жишиг бол тогтооно. Улсын Их Хурал мөнгийг нь бөөн дүнгээр баталж өгөөд түүгээр нь Засгийн газар юу дуртайгаа хийдэг ийм эрх чөлөө бол Засгийн газарт Үндсэн хуулийн дагуу байхгүй шүү дээ. 


Тэгэхээр гишүүд Засгийн газрынхыг ч дэмжлээ үдээс өмнө. Одоо Ерөнхийлөгчийн 100 болгохыг дэмжих юм бол хэрэв 5 сарын 01-нээс эхэлбэл 17-хон тэрбум төгрөгийн асуудал байгаа учраас аль, аль талдаа ойлголцоод явбал болох юм шүү. Шинэ Их Хурал гараад ч хүүхдийн мөнгийг таслаагүй юм байна, миний гарын үсэгтэй 2016 оны эхний хагасын төсөв дээр ч таслаагүй юм байна. Одоогийн Их Хурлын даргын гарын үсэгтэй төсвийн тодотгол дээр 2016 оны 9 сарын 09-ний тодотгол дээр ч таслаагүй юм байна. 2017 онд Ж.Эрдэнэбатын Засгийн газар ч таслаагүй юм байна. 

Тэгээд энэ Их Хурал энэ Засгийн газар олон жил үргэлжилсэн одоо хамгийн анх хэдэн онд өгч байсан би мартаад байна. 10 гаруй жил 2006 оноос гэхээр 12 жил болж байгаа. Энэ нэг бодлого дээрээ танай нам, манай нам гэлгүйгээр Ардчилсан нам ч тэр Ардын нам ч тэр энэ нэг хүүхдийн ... /минут дуусав/
М.Энхболд: 1 минут авах уу? 80 дугаар микрофонд 1 минут. 
З.Энхболд: Хүүхдийн мөнгө дээр намын харьяалал харгалзахгүйгээр дэмжээд өгвөл сайн байна гэж Ерөнхийлөгч та бүхнээс хүсэж байгаа. боломж бол байгаа. 17-хон тэрбум төгрөгийн асуудал ярьж байгаа. Өнөөдөр хүүхдийн мөнгийг 144 тэрбумаар баталж байсан 2015 оны 11 сарын 13-ны өдөртэй харьцуулахад нүүрсний үнэ бол 7 дахин өссөн байна. Төмрийн хүдрийн үнэ 3 дахих, зэсийн үнэ 50 хувь орчим 100 хувь бол болоогүй байна. Double болоогүй байна. Гэх мэтээр бол гадаад эдийн засаг манай экспорт бол сайжирсан байна. 

Үүнийг ашиглаад 17-хон тэрбум төгрөг олж чадахгүй байлгүй биш дээ л гэж бодож энэ 100 хувийн тогтоолыг Ерөнхийлөгч санаачилсан юм. Баярлалаа.

М.Энхболд: Б.Пүрэвдорж гишүүн асуултаа асууя. 

Б.Пүрэвдорж: Мөрийн хөтөлбөрт хүүхэд бүрт мөнгө олгоно гэсэн ийм хөтөлбөр дэвшүүлээд 40 хувь хүртэл буулгаад 60 болгоод одоо 80 болгож байна л даа. Тэгэхээр энэ Ардын намын гишүүдийн нэг асуудаг зүйл нь ярьдаг зүйл нь та нар өөрсдөө 80 хувь дээр нь олгох шийдвэр гаргаад явж байсан. Хүүхдийн мөнгийг бас ялгаварладаг байсан гэж нэг зүйл яриад байгаа юм л даа. 


Яг үүн дээр одоо бүх тогтоолын дагуу ямар, ямар тогтоол гарсан юм бэ яг Засгийн газар ямар, ямар үйл ажиллагаа шийдвэр гаргаж байсан юм түүн дээр нэг бүрэн дүүрэн хариулт өгөөч гэж З.Энхболд даргаас хүсэж байна. 
М.Энхболд: 80 дугаар микрофон өгье. 
З.Энхболд: 2015 оны 11 сарын 13-нд батлагдсан Төсвийн тухай хуулиар энэ Хүний хөгжил сангийн тэр үед хүүхдийн мөнгө Хүний хөгжил сангаас олгогддог байсан. Хүний хөгжил сангийн Төсвийн тухай хуулиар ийм төсөв батлаад явсан. Түүний дараа энэ 2016 оны төсөвтэй цуг өргөн баригдсан Ч.Сайханбилэгийн Засгийн газрын хүүхдийн мөнгийг 60 хувьд олгох тухай Улсын Их Хурлын тогтоолыг хэлэлцэлгүй орхисон юм байна лээ. Тэгээд он гаргаад хэлэлцээд 1 сарын 22-нд 2016 оны 1 сарын 22-нд 4 дүгээр тогтоол гэдэг юмаа 4 дүгээр тогтоолыг гаргахдаа ялгаварлаж олгох нь буруу юм байна. 
Тийм учраас үүнийг хэлэлцэхгүй буцаалаа гээд тэгээд 2016 оны 1 сарын 01-нээс хүүхдийн мөнгө бол бүрэн дүүрэн олгогдоод ирсэн. Баталсан мөнгө бүтэн жилдээ хүрэлцэхгүй байсан учраас 2016 оны 9 сарын 09-нд шинэ Их Хурал төсвийн тодотгол хийгээд 223 тэрбум болгож нэмсэн юм байна лээ. Тийм учраас хүүхдийн мөнгө бол тасалдаагүй. 

Тийм оролдлого Ч.Сайханбилэгийн Засгийн газар гаргасан тухайн үеийн Улсын Их Хурал бол зөвшөөрөөгүй. Түүний оронд 2015 оны 11 сард гишүүд санаж байгаа бол дэд сайдыг цомхотгож 3 агентлаг алга болгосон билүү гааль татварыг нийлүүлсэн, оюуны өмч бүртгэлийг нийлүүлсэн хэд хэдэн тийм төсөв хэмнэх арга хэмжээнүүдийг бол авсан байдаг. 
Ийм арга хэмжээ авсан учраас хүүхдийн мөнгийг бол таслалгүй олгож болох юм байна гэж 1 сарын 22-нд шийдээд Төсвийн тодотгол бол хийгээгүй юм байна лээ. Зарим гишүүдийн санаж байгаа шиг тодотгол бол 1 сард хийгээгүй. Ингээд сонгууль болоод дууссан. Дутагдсан мөнгийг бол 9 сараас эхлээд хэвийн олгоод Б.Чойжилсүрэн Сангийн сайдын үед бол Ж.Эрдэнэбатыг Ерөнхий сайд байхад бол ажил бол хэвийн явсан. Ийм л үйл явдал болсон байна лээ. 
Тэр үетэй харьцуулахад гадаад экспортын орлого хэд дахин хамгийн их нь 3 дахин байна, 7 дахин байна, хамгийн бага нь 50 хувь байдаг юм уу зэс, нүүрс, алт, цайр бусад юмны үнэ өссөн учраас санхүүгийн боломж гарсан. Ер нь 40 хувь бол угаасаа олгогдож байгаа юу 60 хувь. Одоо Засгийн газар бол дахиад 20 хувийг нэмэхэд мөнгө байна гэж оруулж ирж байгаа. Одоо үүн дээр дахиад 20 хувийг нь тооцоод үзэхээр бол хариугүй мөнгө буюу 17-хон тэрбум төгрөг гараад байна. Тэгээд үүнийг бол өгөх бүрэн боломжтой. 
Санхүүгийн байдал бол их өөр байгаа учраас боломжтой гэж үзээд Ерөнхийлөгч 100 хувийн Улсын Их Хурлын тогтоолын төсөл оруулж ирсэн. Хариулж дууссан. 

М.Энхболд: Д.Оюунхорол гишүүн асуултаа тавья. 

Д.Оюунхорол: Би Монгол Улсын Ерөнхийлөгчөөс өргөн барьсан хүүхдийн мөнгө олгох өргөн барьсан хуулийн төслийг бол дэмжиж байгаа юм. Би бас өмнөх гишүүдийн ярьж байгаатай санал нэг байна. Хүүхдийн мөнгө бол хүүхэд болгонд хүргэх ёстой гэр бүлийн зардлыг хуваалцдаг хамгийн шударга очдог ийм мөнгө гэж үзэж байгаа юм. 

Саяын бас хэлж байгаа хүмүүсийн түүхчлээд ярьж байгаа энэ асуудлыг би бас бүр дэлгэрэнгүй болгож 1, 2 тоо хэлье гэж бодож байна. Хүүхдийн мөнгийг 2005 оны 6 сарын 01-нээс эхлэн бүх хүүхдэд олгож эхэлсэн энэ үед бол үндэсний эв нэгдлийн Засгийн газар гэж ийм цоохор баг байсан үед олгож эхэлсэн. Энэ үед бол амьжиргааны түвшнээс доогуур орлоготой өрхийн 0-18 нас хүртэл хүүхдүүдэд олгож байсан. 

2007 оны 7 дугаар сарын 01-нээс энэ мөнгө бол 3000 төгрөгөөр олгогдож байсан. Дараа нь 2007 оноос эхлээд М.Энхболд даргыг Ерөнхий сайд байх үед энэ мөнгө бол хүүхэд бүрт 100 хувь 10000 төгрөгөөр анх удаа олгогдож эхэлсэн. Ингээд улс орон даяар хүүхдийн мөнгө 10000 төгрөгөөр олгогдож эхэлсэн ийм он дараалалтай юм. 

Тийм учраас сая З.Энхболд дарга хэлж байна. Ер нь бол үе үеийн Засгийн газар хүүхдийн мөнгийг хэлээд ярихдаа жижигхэн улс төрждөг. Тэгээд эцсийн шийдвэр гаргахдаа бол 100 хувь олгох шийдвэрүүд бол үргэлж гарч байсан. Тийм учраас одоо ч гэсэн энэ хүүхдийн мөнгийг магадгүй улс орны эдийн засаг хүнд байгаа ийм цаг үед 80 хувийг олгоно гээд өнөөдөр оруулж ирсэн гээд ярьж байна. Сая Төсвийн байнгын хорооны дарга ярьж байна. Ер нь бол ингээд бид нар тооцоо судалгаагаа зөв хийгээд тодорхой үе шаттайгаар 100 хувь олгох боломж бололцоог хайх юм бол тийм сэтгэл гаргах юм бол боломж байна гэж ярьж байгааг бол хүлээж авах ёстой. 

Нөгөө талаас Монгол ардын нам 2016-2020 оны сонгуульд орохдоо хүүхдийн мөнгийг 100 хувь олгоно гэсэн угаасаа бидний ард түмэндээ ярьсан амласан мөрийн хөтөлбөрийн заалт бий. Тийм учраас энэ мөнгийг бол олгох юмсан гэж ингэж бодож байгаа учраас энэ саналыг дэмжээд байгаа юм. 

Ер нь бол энэ хүүхдийн мөнгийг олгож байсан социализмын үеийн уламжлал нь бол өөрөө Монгол Улсын хүн ам зүйн бодлогыг дэмжсэн, хүний хөгжлийг хангах бодлого байсан. Төрийн бодлогын үндэс нь байсан юм. Манай зарим Их Хурлын гишүүн ярьж байна. Хүүхдийн мөнгө олгож улс төр хийж байна гэж ярьж байна. Хэзээ ч ийм юм байгаагүй юм. 

Ер нь бол хүүхдийн мөнгөөрөө амьдардаг олон мянган өрх гэр бүл байгааг бид нар ерөөсөө үгүйсгэж болохгүй. Олон мянган айл өрхийн тухайн сарын хоол хүнсний хэрэглээний мөнгө болж байсан гэдгийг бид нар бол үгүйсгэж болохгүй. Тийм учраас яах вэ үнэхээр хүүхдийн мөнгө олгож байх үед дансанд нь үлдэгдэл болоод тодорхой хувь нь авдаггүй байсан гэдэг ийм судалгааны дүнг тухайн үеийн хяналт шалгалтаар бас гарч байсан. 

Зарим нь бараг 15 хувь нь авч байгаагүй 13 хувь нь авч байгаагүй үлдэгдэл болоод олон тэрбум төгрөг үлдэж байсан гэдэг. Үлдэж байгаа мөнгө нь буцаад төсвийн орлогодоо буцаагаад тухайн жилдээ татагддаг. Харин түүнийг хууль бусаар төсөв захиран зарцуулагч нар өөр зүйлд ашиглах захиран зарцуулах эрхийг бол хязгаарлах ёстой. 

Магадгүй одоо ч гэсэн энэ шийдвэр 100 хувь олгодог болно гээд гарахад магадгүй 85 хувь нь 90 хувь нь аваад 10 хувь нь үнэхээр энэ мөнгийг хөөцөлдөж явах нь дараатай, магадгүй тэр орлоготой баян чинээлэг байгаа хэсэг нь авахгүй байж болно л доо. Түүнийг албадан аваачиж халаасанд нь өгөхгүй байх. Тэр авах сонирхолгүй байгаа хүмүүсийн мөнгө үлдэгдэл болоод дансандаа улсын төсөвтөө орлого болоод эргээд татагдах ийм боломжтой гэж үзэж байгаа юм. 

Тийм учраас хүүхдийн мөнгө магадгүй нэг 80-90 хувь нь авахыг үгүйсгэхгүй. Ер нь бол бас ийм урд нь олгож байсан үед нь бол ийм шийдвэрүүд бол байсан юм. Тэгээд бол амьдрал маш баян. Тийм учраас өнөөдөр энэ олон хүүхэдтэй эхчүүд хүүхдийг тоог харгалзан тэтгэмж олгож байсан социализмын үеийн бодлого чинь Монгол Улсын хүн амыг нөгөө талаас өсгөх байсан, нөгөө талаас 2 том гүрний дунд байрладаг геополитикийн хувьд бид нар ... /минут дуусав/
М.Энхболд: 1 минут авах уу? Д.Оюунхорол гишүүнд 1 минут. 
Д.Оюунхорол: Ер нь Монгол Улс цаашдаа энэ геополитикийн хувьд 2 том гүрний дунд байгаа улс орны хувьд яаж хүн амынхаа тоог 5 саяд хүргэх вэ гэдэг зорилго тавьж Монголын төр ажиллах ёстой. Бид өнөөдөр баян орнууд шиг ээж нь хүүхэд гаргамагц 70000, 80000 доллар өгч чадахгүй. Ингэж өгдөг улс орнууд байна. Олон улс орон өнөөдөр ээжийг хүүхэд гаргасны төлөө хүүхдээ өсгөж хүмүүжүүлэхийн төлөө та сэтгэл зовох хэрэггүй хүүхдээ өсгөөрэй гэж мөнгө олгодог шүү. 
Тийм учраас бид нар өнөөдөр хүүхдээсээ ийм хэмжээний мөнгө төгрөг харамлаж татах шаардлага байхгүй, улс төр хийх хэрэггүй, олгох юмсан гэж бодож байгаа юм. Тийм учраас энэ асуудлыг эрүүл ойлгоод хүүхдийг дэмжих бодлого, хүн амаа өсгөх бодлого гэж дэмжээсэй гэж бас бодож байгаа юм. Тэгээд хэлэлцүүлгийн явцад хоёуланг нь хэлэлцээд энэ хуулийг хамгийн зөвөөр шийдвэр гаргах юмсан ийм бодолтой байна. Баярлалаа. 

М.Энхболд: Д.Оюунхорол гишүүн үг хэллээ. З.Нарантуяа гишүүн асуултаа тавья. 

З.Нарантуяа: Баярлалаа. 1 асуулт байна. Одоо хүүхдийн мөнгийг 100 хувь бүх хүүхдэд өгнө гэвэл 1 сая 79 хүүхдийн тухай асуудал яригдаад байгаа. Тамгын газраас энэ 1 сая 79 хүүхдийн чинь яг хэд нь малчин өрхөд амьдарч байгаа хүүхэд байна вэ? Яг хөдөө малчдын малчин өрхийн гэрт амьдарч байгаа хүүхдүүд байна вэ? Энэ хүүхдийн мөнгө ер нь яг хөдөөгийн хүүхдүүдийн хөгжил хөдөө амьдарч байгаа энэ хүмүүсийн хүн амын өсөлтөд яаж нөлөөлдөг юм байна вэ ийм хийсэн тоо судалгаа байна уу Тамгын газраас асуулт. 

2 дугаарт хэлэх юм ер нь бол яах вэ 20 хувийн тухай гэдэг нэг 5 сарын 01-нээс өгнө гэвэл 17 орчим тэрбум төгрөг, жилийн эхнээс гэвэл 25, 26 тэрбум төгрөгийн л асуудал бид нар яригдаад байгаа. Сая Д.Оюунхорол гишүүн хэллээ. Монголын Засгийн газар үе үеийн 2004 оноос хойш л энэ хүүхдээ өсгөх, гэр бүл олон хүүхэдтэй ээжүүдийг дэмжих, энэ хүн амын өсөлтийн бодлогоо бол дэмжээд яваад байсан юм байна лээ. 

Үүн дээр бол нэг их улс төржөөд 2 нам танай нам, манай нам ийм гээд байх юм байхгүй. Тэгэхээр би нэг л юмыг гишүүддээ уриалаад байгаа. Монгол Улсын Ерөнхийлөгч Засгийн газар хоёр нэг энэ асуудал дээр ядаж нэг байр суурьтай байгаад энэ хоёр өөр тогтоолын төслийг хамтатгаад хэлэлцэж болдоггүй юм уу? Ийм саналыг Эдийн засгийн байнгын хороон дээр ярьсан л даа. 

Энэ бид нар бодлогын хувьд хүн амаа өсгөх бодлого, хүүхдийнхээ хөгжилтэй холбоотой асуудал учраас үүн дээр 2 тийшээ хараад шилээ хараад нэг нэгнийгээ улс төржсөн өнцгөөс шүүмжлээд баймааргүй байгаа юм. Ийм санал хэлмээр байна. 

Гуравт сая яах вэ энд зарим гишүүд нэлээн их Тамгын газрын Ерөнхийлөгчийн бөгөөд Ерөнхийлөгчийн Тамгын газрын үйл ажиллагааг нэлээн шүүмжилж ярьж байна л даа. Шүүмжлэх нь бол зөв байх. Гэхдээ үнэхээр л бид нар зөв юмны төлөө тэгж тэмцдэг энэ парламент дотор сөрөг хүчний үүргийг гүйцэтгэдэг бол энэ Засгийн газрын мөрийн хөтөлбөрийн хэрэгжилтийн төлөө бас хамтдаа байр сууриа илэрхийлээд тэмцье л дээ, Т.Аюурсайхан гишүүн ээ. Та бол нам дотроо дандаа сөрөг байр суурийг илэрхийлдэг бидэнтэй их ойрхон тийм чиг хандлагатай хүн. 

Тэгвэл бүгдээрээ танай намын бид хамтдаа мөрийн хөтөлбөрийг 100 хувь хүүхдэд олгох энэ заалтыг хэрэгжүүлэхийн төлөө хамтдаа шахъя л даа. 
М.Энхболд: 80 дугаар микрофоныг өгье. 
З.Энхболд: З.Нарантуяа гишүүний асуултад хариулъя. 1079730 бол 2016 оны жилийн эцсийн хүн амын тооллогын тоо юм. 2017 оныхыг би арай аваагүй байгаа юм. Зүгээр яг нарийн бол гаргаж болох байх. Хүн амын тал Улаанбаатарт амьдарч байгаа. Аймгийн төвд амьдардгаа хасаад 1/3 орчим хүүхэд сумын төв болон сумын төвийн гадна мал маллаж амьдарч байгаа гэх юм бол 330000, 340000 орчим хүүхэд малчин өрхийнх болов уу гэж тооцож болох байх. 
40 хувь байна уу 60 хувь байна уу 80 хувь байна уу ямар нэгэн ийм улаан шугам татахаар хөдөө мал маллаж байгаа малчид илүү өртөөд байгаа юм. Малчид яагаад илүү өртөөд байгаа юм бэ гэхээр хэрэв бүх малыг жигд тархацтай гэж үзвэл нэг өрхийн малын тоо 330 болоод байгаа юм. Тэгэхээр л одоо хэд байдаг юм 60 хувиар татлаа гэхэд 200 малтай хүнд хүүхдийн мөнгө өгөхгүй гэхээр үндсэндээ бүх малчин айл хасагдаад байгаа юм. Нөгөө малчин айлын чинь гадаа нэг портер байдаг, нэг 69 байдаг, нэг мотоцикл байдаг. Тэгээд 200-аас дээш малтай болохоор ингээд. Хотын гэр хороолол бол түлхүү аваад байдаг. Яг мал дээр байгаа малчин айлын өрхийн бараг цорын ганц шахуу бэлэн мөнгөний орлого нь болсон байсан хүүхдийн мөнгө хөдөөдөө түлхүү хасагдаад байгаад Улсын Их Хурлын гишүүд бас анхаарлаа хандуулах хэрэгтэй юм байна лээ. 
Хаана илүү хасагдаж байна гэдгийг Нийгмийн хамгааллын яамнаас асуугаад түүний учрыг олох хэрэгтэй байх. Ер нь тэгээд л 40 хувь, 60 хувь, 80 хувь хаагуур нь ч шугам татсан гэсэн ямар нэгэн авч чадахгүй ялгагдсан хүүхдүүд гараад байгаа юм. Эцэг эхчүүдийн лицензтэй лицензгүй байгалийн баялагтай байгалийн баялаггүй гэж хуваасныхаа хуваалтыг дахиад бодлогоор битгий 80 хувьд нь, 60 хувьд нь гээд хүүхдийг нь баян ядуугаар нь ялгаварлаач. Гол нь энэ чинь зарчим байна шүү. 

Үндсэн хуульд ч бичсэн байна. Монгол Улсын нэгдэн орсон НҮБ-ын хүүхдийн эрхийн конвенцид ч бичсэн байна. Хүүхэд бол хүүхэд. Эцэг, эхчүүд нь тэр мөнгийг авна уу авахгүй юу энэ бол 2 дугаар зэргийн асуудал. Боломжтой айлын эцэг эхчүүд бол энэ мөнгөө авдаггүй юм байна лээ. Тэр мөнгө нь үлддэг. Түүгээр хүүхдэд зориулсан барилга байгууламж барьдаг хуулийг хүртэл баталж өгсөн шүү дээ түрүүний Их Хурал. 

Тэгэхээр З.Нарантуяа гишүүний нийлүүлж хэлэлцэх саналыг бол дэмжиж байна. Өнөөдөр гишүүд 100 хувь олгох, 80 хувь олгох саналыг дэмжээд нийлүүлье гэж байгаа бол кнопдоо хүрэхгүй байхад болно. Яагаад Нийгмийн бодлогын байнгын хороо Төсвийн байнгын хороо дэмжээгүй учраас дэмжээгүйг дэмжихгүй бол Төсвийн хороо руу явах юм шүү. Кнопдоо хүрэхгүй байхыг уриалж байна. 

М.Энхболд: Гишүүд асуулт асууж, хариулт авлаа. Үг хэлэх гишүүн байна уу? Н.Оюундарь гишүүнээр тасаллаа, Ц.Цогзолмаа гишүүнээр тасаллаа. Г.Занданшатар гишүүн үг хэлнэ. 

Г.Занданшатар: Баярлалаа. Энэ Монгол Улсын эдийн засаг ингэж өнгөрсөн 4 жил уруудаж доройтож төсвийн орлого өрийн  дарамтад ороогүй байсан бол нийгмийн халамжийг хүн болгондоо хүртээхийн төлөө аль ч Засгийн газар хичээж зүтгэх нь ойлгомжтой. 

Өнөөдөр Монгол Улсын Засгийн газар эдийн засаг өөдөлж сэргэж байгаа ч гэсэн 22 их наяд төгрөгийн өртэй хэвээрээ байгаа. Жилд 1,3 их наяд төгрөгийн зээлийн хүүд хүүгийн зардалд төлж байна. Энэ бол өнгөрсөн 4 жилд тавигдсан өрийн хүүгийн өрийн дарамтыг төлж байна. 


Гэхдээ энэ хүүхдэдээ байгаа мөнгөө харамлаад байгаа юм гэж бас ойлгож болмооргүй юм байна лээ. Засгийн газар 80 хувь гэж байгаа бол зорилтод бүлэгтээ 100 хувь гэж байгаа гэж ойлгож байгаа. Дэлхийн банк Үндэсний статистикийн хорооны хийсэн өрхийн амьжиргааны судалгаагаар нийт хүн ам, өрхийн 73 хувь нь 1 сая дундаж орлогоос доогуур орлоготой байгаа. 

Өөрөөр хэлбэл үлдэж байгаа 27 хувь нь бол 1 сая төгрөгөөс дээш орлоготой хүмүүс байгаа юм. 1 сая төгрөгөөс дээш орлоготой хүмүүст бол энэ малчид хамрагдахгүй байгаа. Сая малчид гэж яриад байна. Үнэн хэрэгтээ бол сая төгрөгөөс дээш орлоготой хүмүүс буюу энэ тэр 27 хувиасаа 7 хувийн юуг нь аваад энэ олон улсын байгууллагууд чинь бас яг зорилтод бүлэгтээ өг. Одоо жишээлбэл З.Энхболдод юм уу аль эсхүл тэрбумтан хэдэн зуун сая төгрөгийн сургуульд сурч байгаа хүүхдэд 21000 төгрөг төлөөд нэмэргүй. 

Өөрөөр хэлбэл саяас дээш төгрөгийн орлоготой хүнд 21000 төгрөг өгөх бол тэр амьдралын шийдвэрт нь нөлөөлөөд байгаа тийм том зүйл болохгүй гэж Валютын сан, Дэлхийн банк нар үзсэн учраас харин энэ хэмнэсэн мөнгийг аваад өөр тийш нь зарцуулаад байхгүй. Үүнийг харин амьжиргааны баталгаажих түвшнээс доогуур орлоготой улсуудад өөр юманд зарцуулаад тэр хүмүүстээ зориулсан яг халамж болгож зарцуул гэж л яригдаж байгаа энэ дагуу ингэж явж байгаа. 

Өөрөөр хэлбэл яг өмнөх жилүүдийн судалгаагаар 10 гаруй хувь нь бол авдаггүй дансанд нь мөнгө нь үлддэг. Одоо жишээлбэл сарын хэчнээн сая төгрөгийн үнэтэй сургууль сурч байгаа хүүхдэд 21000 төгрөг өгсөн ч гэсэн нөлөөлөхгүй. Харин тэр хүүхдийнхээ мөнгөөр амьдарч байгаа тэр нийгмийн хэсэгтээ илүү халамж илүү тэтгэмж өгөх мөнгөндөө л үүнийг зарцуул гэж байгаа болохоос биш тэднээс хасагдаж байгаа юм  огт байхгүй. 

Харин 21000 төгрөг авсан ч аваагүй ч амьдрал нь ялгаагүй нийгмийн маш олон хүмүүс энэ 20 хувь дотор байна. 20000 төгрөг авлаа ч авахгүй байсан тэр яах вэ төрийн хишиг гэж бодоод ирэхээр нь бол авдаг 10-аад хувь байна. Огт хэрэггүй 10-аад хувь байна. Энэ 20 хувь бол тэгэхээр 80 хувь гэдэг бол үндсэндээ энэ хүүхдийн мөнгө шаардлагатай хэсэгтээ бол 100 хувь хамруулж байгаа гэж ойлгож болох юм байна лээ. 

Өнөөдөр эдийн засаг хэдийгээр сэргэж байгаа ч гэсэн энэ өрийн дарамтаасаа гарч чадаагүй байна. Одоо энэ ашигт малтмалын үнийн орлогоос төсвийн урсгал зардлыг санхүүжүүлэх юм бол энэ төсвийн хуримтлагдсан асар их алдагдал чинь дараа нь алт, зэсний үнэ унахаар энэ зөрүү чинь гараад ирдэг. 

Тийм учраас ерөөсөө зарчмын хувьдаа урсгал орлогоор л урсгал тэнцэл зардлаа зарцуулдаг ийм зарчимтай. Тийм учраас жишээлбэл одоо тэрбум төгрөгийн орлоготой хүн хэдэн арван сая төгрөгийн энэ 76 гишүүн хүүхдэдээ авах гээд байгаа юм байхгүй биз дээ. Ерөнхийлөгч  юм уу аль эсхүл тэр 100 тэрбум төгрөгийн татвар төлж байгаа тэр бизнесмен хүнд жишээлбэл 21000 төгрөг яг хэрэг болоод байгаа гээд нэхээд байгаа байхгүй юу. Энэ хэсэг чинь 20000 төгрөг нь 20 хувьд нь 20000 төгрөгөө энэ хэсэг нь өөрөө угаасаа авдаггүй хэсэг энэ байна. 

Үнэхээр зорилтод хэсэг нь 80 хувь байна түүндээ л өгье гэж байгаа юм. Тэр 20000 төгрөг өглөө ч амьдралд нь ... /минут дуусав/

М.Энхболд: Н.Оюундарь гишүүн үг хэлнэ. 
Н.Оюундарь: Энэ Монгол Улсын Ерөнхийлөгчөөс өргөн мэдүүлсэн Монгол Улсын хүүхэд бүрт хүүхдийн мөнгө олгох тухай Их Хурлын тогтоолын төсөл нь өнөө өглөө бас чуулганаар ярьсан Засгийн газрын өргөн мэдүүлсэн хүүхдийн мөнгөн тэтгэмжийн хамрах хүрээг нэмэгдүүлэх тухайтай үндсэндээ бол агуулгынхаа хувьд бол нэг юм байгаа юм. 
Тэгээд одоо энэ хүүхдийн мөнгийг 100 хувь хэрэв олгохоор бол бид нарт 266 тэрбум төгрөг шаардагдахаар байгаад байгаа юм. Тэгээд түүн дотор бол балансаас нь үзэхээр бол үндсэндээ бол 17 тэрбум төгрөгийг бол Засгийн газар ямар нэгэн байдлаар олох ийм боломжтой байгаа. Нэгэнт бид нар 2016 онд энэ Их Хуралд сонгогдохдоо энэ Их Хурлын 65 болж орж ирэхдээ бид нар бол бас амласан. Юу гэж амласан бэ  гэхээр энэ хүүхдийн мөнгийг 100 хувь олгоно хүүхэд болгонд олгоно гэдгийг амлаж байсан. 
Гэтэл яг өнөөдөр нөхцөл байдал энэ маань өөрөө Засгийн газрын үйл ажиллагааныхаа хөтөлбөртөө ч гэсэн бас ороод ирсэн байж байгаа. Яг бодит амьдрал дээр бол ийм олон үр хүүхэдтэй айлууд бол энэ хүүхдийн мөнгөөр ажиллаж амьдарч байгаа амьдарч байгаа айлууд бол маш их байна. 

Тэр нь бол зөвхөн хөдөө орон нутагт гэхгүйгээр бас хот суурин газарт ч бас ийм хүүхдийнхээ мөнгөөр амьдарч байгаа айлууд бол нэлээд их байна. Тийм болохоор бид нар ерөөсөө энэ төслийг ямар ч байсан хүүхэд болгонд энэ 100 хувь олгох дээр бол энд сууж байгаа Их Хурлын гишүүн болгон л бас яг тийм саналтай байх гэдэгт бол итгэлтэй байна. 
Гагцхүү харин яаж өгөх вэ гэдгээ үүнийгээ хуулиа нэгэнт бид нар төсөвт бас тодотгол хийх шаардлагатай болж таарна хэрэв олгохоор бол. Түүнийгээ яаж зохицуулах вэ гэдгээ л бодох хэрэгтэй. Нэгэнт улсын төсөвт тодотгол хийхгүйгээр энэ жилийн хувьд бол бодож байгаа бол тэгвэл энэ арга хэмжээгээ яаж зохицуулах вэ гэдэг дээрээ бол бас санал бодлоо уралдуулах нь зүйтэй байна. Энэ төслийг дэмжиж байна гэж хэлмээр байна. 


М.Энхболд: Ц.Цогзолмаа гишүүн үг хэлнэ. 

Ц.Цогзолмаа: Монгол Улс бол өнөөдөр 3,2 сая хүн амтай түүний 1 гаруй нь 0-18 насны хүүхдүүд байгаа. Бид нар хүүхдийн мөнгөөр ер нь Монгол Улсын төрөөс хүүхдийн талаар авч явуулж байгаа бодлогынхоо бас үндсэндээ цөмийг тодорхойлж бас өнөөдрийг хүртэл явж байгаа гэж хэлэхэд бол болохгүй зүйл байхгүй. 

Хамгийн гол нь энэ мөнгө маань яг хүүхдэд эрүүл байхад нь боловсрол олгоход нь тэгээд өдөр тутмын амьжиргаанд нь үнэхээр яг хэрэг болж байна уу, үгүй юу гэдэг дээр тодорхой судалгаа бас ер нь тандаж хийж үзэх ёстой гэж ингэж бодож байгаа. Яг түгээлт, тараалт хүүхэд болгонд хүртэж байгаа байдал хүүхдэдээ яаж зарцуулагдаж байгаа юм бэ гэдгийг бас ер нь харах нь зөв ингэж бодож байгаа юм. 

Өнөөдөр Монгол Улсад хүүхдийн нэг хаягтай үйл ажиллагаа явуулж байгаа хүүхдийн эрхийг хамгаалах чиглэлээр үйл ажиллагаа явуулж байгаа маш олон төрийн бус байгууллагууд ажиллаж байгаа. Төрийн зарим чиг үүргийг төрийн бус байгууллагаар гүйцэтгүүлж байгаа энэ арга барилын хувьд бол эдгээр байгууллагууд бас энэ хүүхдийн мөнгөний тараалт хүүхдэдээ хэр зэрэг үр өгөөжөө өгч байгаа вэ гэдэг дээр бас хамтарч ажиллаж ингэж ийм нэг тодорхой үр дүнгийн судалгааг гаргаасай гэж ингэж бодож байгаа юм. 

Тийм учраас зорилтод бүлэгтээ энэ хүүхдийн мөнгөний үр өгөөж мэдээж байсан байх юм бол хүүхдэдээ хүрч байна гэж бид нар үзэх ёстой. Магадгүй ямар нэгэн байдлаар хүүхдэд очиж чадахгүй магадгүй үнэхээр зарим хүүхдийн мөнгө ээж аавд нь магадгүй зарим эцэг эхчүүдэд ажилгүй орлогогүйгээсээ болоод тэр хүүхдийн мөнгөөр архи дарс хэрэглэгдэг эргээд хүүхэд нь өөрөө тэр хүчирхийллийн золиос болдог ийм зүйл байхыг өнөөдөр үгүйсгэхгүй байгаа. 


Тийм учраас хүүхдийн мөнгөний хүртээмж чанар хүүхдэд өгч байгаа үр өгөөж дээр нь анхаарч ажиллах нь зүйтэй гэсэн саналыг хэлэхийг хүсэж байна. 
М.Энхболд: Гишүүд үг хэлж дууслаа. Одоо санал хураана. Энэ Төсвийн байнгын хорооны дарга, бүлгийн дарга нар бас ярилцаад тэгээд энэ асуудлыг цааш нь ажлын хэсэг байгуулаад хамтад нь хэлэлцээд явъя гэж ярьсан юм байна лээ шүү. Түүнийг нь бас гишүүд бодолцоно биз. 
Монгол хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” Улсын Их Хурлын тогтоолын төслийн үзэл баримтлалыг хэлэлцэх шаардлагагүй гэсэн Байнгын хороо дүгнэлт гаргасан байгаа. Энэ шаардлагагүйг нь дэмжиж санал хураах ёстой. Санал хураалт.

56 гишүүн оролцож 19,6 хувь нь дэмжсэн байна. Байнгын хорооны санал дэмжигдсэнгүй. Тэгэхээр Монгол хүүхэд бүрт хүүхдийн мөнгөн тэтгэмж буюу “Хүүхдийн мөнгө олгох тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. Дараагийн асуудал. Төсвийн байнгын хороон дээр ажлын хэсэг байгуулаад ярилцана. Байлгүй яах вэ. 

“Тогтоол хүчингүй болсонд тооцох тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудалд оръё. 
Хууль санаачлагчийн илтгэлийн Боловсрол, соёл, шинжлэх ухаан, спортын сайд Ц.Цогзолмаа танилцуулна. Ц.Цогзолмаа сайдыг индэрт урьж байна. Ц.Цогзолмаа сайд аа, таныг индэрт урьж байна. Хууль санаачлагчийн илтгэл нь байна уу? Гишүүд санал хураалттай шүү. 
Ц.Цогзолмаа: Улсын Их Хурлын дарга, эрхэм гишүүд ээ, 
Улсын Их Хурлын 1998 оны 55 дугаар тогтоолоор батлагдсан Шинжлэх ухаан технологийн талаар төрөөс баримтлах бодлого нь Монгол Улсад нэгэнт бий болсон шинжлэх ухааны чадамжийг нийгмийн шинэ харилцаанд шилжих үед хадгалах, шинжлэх ухаан технологийн салбарыг зах зээлийн эдийн засгийн хэрэгцээ шаардлагад нийцүүлэн хөгжүүлэх зорилтыг тавьж хэрэгжүүлж эхэлсэн байгаа билээ.

Шинжлэх ухаан технологийн талаар төрөөс баримтлах бодлогыг хэрэгжүүлж эхэлснээс хойш Улсын Их Хурлаас Монгол Улсын Үндэсний аюулгүй байдлын үзэл баримтлал, Монгол Улсын тогтвортой хөгжлийн үзэл баримтлал 2030, Засгийн газраас Монгол Улсын шинжлэх ухаан технологийг 2007-2020 онд хэрэгжүүлэх мастер төлөвлөгөө, Монгол Улсын үндэсний инновацийн тогтолцоог хөгжүүлэх хөтөлбөр зэрэг улс орны болон шинжлэх ухаан технологи, инновацийн хөгжлийн бодлого стратегийг тодорхойлсон томоохон бичиг баримтуудыг баталж, шинжлэх ухаан технологийн талаар шинэ зорилтуудыг дэвшүүлэн, хэрэгжүүлж эхлүүлээд байна.

Эдгээр бодлогын баримт бичгүүдэд тусгагдсан зорилтуудын хүрээнд шинжлэх ухаан технологийг хөгжүүлэх төрийн бодлогыг шинэчлэн боловсруулж, хэрэгжүүлэх замаар салбарын тулгамдсан асуудлуудыг шийдвэрлэх, хөгжлийн шинэ зорилго зорилтыг тодорхойлох шаардлага  бол тулгарч байгаа юм. Засгийн газар энэхүү бодлогын баримт бичгийн төслийг 2014 оны Улсын Их Хуралд өргөн барьж хэлэлцүүлсэн боловч 2015 онд Улсын Их Хурал Хөгжлийн бодлого, төлөвлөлтийн тухай хуулийг баталснаар бодлогын төслийг тус хуульд нийцүүлэн дахин боловсруулж Засгийн газрын хуралдаанаар хэлэлцүүлэн батлуулахаар буцаасан болно.

Засгийн газрын  2016 оны 121 дүгээр тогтоолын хавсралтаар баталсан Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 3.2.29.1-д төрөөс шинжлэх ухаан технологийн талаар баримтлах бодлогыг шинэчлэн боловсруулж батлуулахаар тусгагдсаны дагуу Төрөөс шинжлэх ухаан технологийн талаар баримтлах бодлогыг Хөгжлийн бодлого төлөвлөлтийн тухай хуульд нийцүүлэн боловсруулж, Засгийн газрын  2017 оны 295 дугаар тогтоолыг баталсан.

Ийнхүү хөгжлийн бодлого төлөвлөлтийн тухай хуулийн 8.4-т заасны дагуу Төрөөс шинжлэх ухаан технологийн талаар баримтлах бодлогын баримт бичгийг Засгийн газрын тогтоолоор баталсантай холбогдуулан Шинжлэх ухаан технологийн талаар төрөөс баримтлах бодлогыг батлах тухай Улсын Их Хурлын 1998 оны 5 дугаар сарын 14-ний өдрийн 55 дугаар тогтоолыг хүчингүй болсонд тооцох тухай тогтоолын төслийг боловсруулсныг хэлэлцэж баталж өгнө үү. 

М.Энхболд: Ц.Цогзолмаа сайдад баярлалаа. Төслийн талаар Нийгмийн бодлого, боловсрол, соёл, шинжлэх ухааны байнгын хороо санал, дүгнэлт гаргасан. Санал, дүгнэлтийг Д.Ганболд гишүүн танилцуулна. Д.Ганболд гишүүнийг индэрт урьж байна. 

Д.Ганболд: Улсын Их Хурлын дарга, эрхэм гишүүд ээ, 
Монгол Улсын Засгийн газраас Улсын Их Хуралд 2018 оны 4 дүгээр сарын 10-ны өдөр өргөн мэдүүлсэн “Тогтоол хүчингүй болсонд тооцох тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг тус Байнгын хороо 2018 оны 4 дүгээр сарын 24-ний өдрийн хуралдаанаараа хэлэлцлээ.

Тогтоолын төсөлд Хөгжлийн бодлого төлөвлөлтийн тухай хуулийн 8 дугаар зүйлийн 8.4 дэх хэсэгт заасны дагуу “Төрөөс шинжлэх ухаан, технологийн талаар баримтлах бодлого”-ын баримт бичгийг 2017 оны Засгийн газрын 295 дугаар тогтоолоор баталсантай холбогдуулан “Шинжлэх ухаан, технологийн талаар төрөөс баримтлах бодлого батлах тухай” Улсын Их Хурлын 1998 оны 5 дугаар сарын 14-ний өдрийн 55 дугаар тогтоолыг хүчингүй болгосонд тооцохоор тусган боловсруулсан болно.

Байнгын хорооны хуралдаанаар тогтоолын төслийн үзэл баримтлалыг хэлэлцэх үед Улсын Их Хурлын гишүүн М.Оюунчимэг Шинжлэх ухаан, технологийн тухай, Инновацийн тухай хуулийг цогцоор нь шинэчлэн боловсруулах, урт хугацаанд хэрэгжих боломжтой зохицуулалттай болгох, Улсын Их Хурлын гишүүн А.Ундраа Шинжлэх ухааны академи, харьяа хүрээлэнгүүдийн санхүүжилт, ажилтнуудын цалин урамшууллын тогтолцоог өөрчлөн нэмэгдүүлэх, Улсын Их Хурлын гишүүн Н.Учрал Шинжлэх ухааны академийн статус, мэргэжлийн холбоодын чиг үүргийг бодлогын баримт бичигт тодорхой тусгах нь зүйтэй, Улсын Их Хурлын гишүүн Ё.Баатарбилэг Шинжлэх ухааны академийн байрны өргөтгөл, санхүүжилт, хөрөнгө оруулалтыг нэмэгдүүлэх, хүний нөөц, орон тоог нэмэгдүүлэх шаардлагатай талаар тус тус саналаа хэлж, төсөлтэй холбоотой асуулт асууж, хариулт авлаа.

Байнгын хорооны хуралдаанд оролцсон гишүүдийн олонхи хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

“Тогтоол хүчингүй болсонд тооцох тухай” Улсын Их Хурлын тогтоолын төслийн үзэл баримтлалын талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа
М.Энхболд: Д.Ганболд гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулт байна уу гишүүдэд. Ё.Баатарбилэг, Д.Тэрбишдагва гишүүнээр тасаллаа. Ё.Баатарбилэг гишүүн асууя. 
Ё.Баатарбилэг: Манай Байнгын хорооноос орж ирж байгаа асуудал. Тогтоолын төсөл хүчингүй болгох асуудал дээр бол асуулт санал юу байх вэ. Ерөнхийдөө шинжлэх ухааны асуудал соёлын асуудлуудыг манай төр засаг нэг жаахан тийм шоовдордуу маягаар явсаар байгаад өдий хүрч байна. 
Нэг бас харамсалтай мэдээ хэлэхэд БНСУ-д том үзэсгэлэн гарах байсан. Тэгээд тэр үзэсгэлэн өнөөдөр нээлтээ хийх байсан юм. Сүүлийн 10 гаруй жил хэрэгжиж байгаа Солонгосын Засгийн газраас хэрэгжиж байгаа төслийн хүрээнд сүүлийн 2 жил бэлтгэлээ хангаад Монгол Улсын бас түүх, соёлын өв дурсгалыг бас дэлхий нийтэд түгээн сурталчлах энэ Засгийн газрын хөтөлбөрийн 3.2.28-д заасны дагуу энэ үзэсгэлэн гарах байсан. Харамсалтай нь хил дээрээс ингээд буцаасан. 
Үндэсний аюулгүй байдлын зөвлөлийн ажлын албанаас зогсоосон гэж Засгийн газрын шийдвэртэй ийм нэг үзэсгэлэн олон улсын хэмжээнд яригдаж байсан юм. Тэгээд Солонгосчууд нь тэндээ бүр сонин байдалд орсон нэг ийм байдалтай. 
Тэгэхээр энэ өнгөрсөн жилүүдэд ямар байсан бэ гэхээр одоо нөгөө алдарт Занабазарын ногоон дарь эх гэдэг бурхан 1996 оноос хойш олон улсын үзэсгэлэнд 14 удаа оролцсон юм байна, Дондогдуламын хувцас, Жамухын бүс гээд Монголын түүх соёлын үнэт өв биет өв дурсгалууд бол дэлхий нийтэд бол түгээн сурталчлах ажлууд бол ингээд хууль номынхоо дагуу явж л байсан юм байна. Тэгээд үүн дээр Засгийн газар одоо ингээд ямархуу байр суурьтай байгаа юм энд Хууль зүйн сайд байгаа болохоор Хууль зүйн сайд дээр асуудал бас хүлээгдээд байна гэсэн асуудал яригдаад байсан. 

Яагаад ийм асуудал үүсээд байна вэ? Засгийн газар энэ асуудал дээрээ яагаад араас нь хөөцөлдөж энэ үзэсгэлэнгээ гаргуулах тал дээр шийдвэр гаргахгүй өнөөг хүрсэн бэ? Нөгөө л муу хэдэн эрдэмтдийн маань хүч хөдөлмөр, ингээд нэг талаар болоод олон улсын түвшиндээ нэг ийм эвгүй байдалд ороод ингээд өнгөрч байна. Дөнгөж өнөөдөр хүртэл бас их сургуулийн археологийн экспетиц зүүн бүсэд томоохон малтлага судалгааны ажил эхлэх гээд 3 сарын дундуур Боловсролын яаманд хүсэлтээ өнөөдөр болтол зөвшөөрлөө авч чадахгүй ингээд гацаад байна одоо 2 хоногийн гарах байдаг гээд. 

Ер нь бол энэ олон улсын хэмжээний үзэсгэлэнгүүд ирэх жилүүдэд болох юм байна. Ирэх жил Туркт болох юм байна, 2018 онд Эрмитажид болох юм байна, 2020 онд Боннд болох юм байна. Ийм үзэсгэлэнгүүдэд цаашаа явах юм уу, үгүй юм уу? Цаашаа гарах юм уу дэлхийн нийтэд нөгөө Монголынхоо өв соёлыг түгээн сурталчлах ажил явах юм уу? Нөгөө эрдэмтдийнхээ бүтээлийг ингэж шинжлэх ухаанаа олон нийтэд дэлхий даяар түгээн сурталчлах ажлыг хийж чадах юм уу, үгүй юм уу Монголын төр. 
Эсхүл энэ 2 их гүрнийхээ дунд далайд гарцгүй орон тэгээд 2 их гүрнийхээ дунд ингээд нэг хаагдмал бүх юмнуудаа нэг мөсөн хав дараад ингээд суугаад байх юм уу? Яг яс юм дээрээ олон улсын үзэсгэлэнгээс энэ юмнуудаа алдахгүй ер нь бол бид нар энэ Монголоосоо л алддаг шүү дээ. Монголоосоо алдаад л энэ урд талд хилийн цаана том музей байгуулсан байна гээд байгаа шүү дээ. 

Монгол дотроо хадгалж хамгаалж чаддаггүй харин олон улсын үзэсгэлэнгүүдэд явахаар энэ чинь нэлээд харуул хамгаалалт сайтай олон нийтэд үзэгдээд жуулчдаа татдаг маш олон талын давуу талтай ийм байдалтай байгаад байдаг. Тэгэхээр үүн дээр би яг ямар байдалтай явсан бэ энэ асуудал энэ үзэсгэлэн тэгээд гарах юм уу, үгүй юм уу? Цаашид ер нь энэ бодлого чинь яаж явах юм бэ энэ соёл шинжлэх ухааны асуудлаа ер нь дэмжих юм уу, үгүй юм уу гэдэг ийм асуудал дээр тайлбар сонсъё. 


М.Энхболд: Ц.Цогзолмаа сайд хариулъя. 

Ц.Цогзолмаа: Ё.Баатарбилэг гишүүний асуултад хариулъя. Солонгос улсын Сөүл хотод 6 сарын хугацаатай гарахаар бэлтгэгдэж байсан олон улсын хэмжээний гэрээ хийгдсэн үзэсгэлэн маань тодорхой шалтгааны улмаас хойшлогдсон гэдэг ийм тайлбарыг би бас хэлэх нь зүйтэй гэж ингэж бодож байна. 


1 дүгээрт нь Монгол Улсын соёлын үнэт өвийг хилээр гарах тухай энэ журмаа өөрчлөх шаардлагатай байсан юм байна лээ. Тэгэхээр өнөөдрийг хүртэл журам маань өөрчлөгдсөний дараа үзэсгэлэнгээ гаргах гэрээ хийгдэх ёстой байтал энэ процесс бол зөрчигдсөн юм байна лээ. Тийм учраас бид нар саяхан бол журмаа шинэчилж одоо Засгийн газрын хуралдаанаар одоо оруулах асуудлаа саналаа тавьсан байж байгаа. 


2 дугаарт нь мөн Ц.Оюунгэрэл сайдын үед тушаал гаргаад мөн энэ соёлын үнэт өвийг ялангуяа таны сая дурдсан ногоон дарь эхийг Монгол Улсын хилээр гаргахгүй байх гэсэн ийм тушаал гарсан байсан юм байна лээ. Тэгэхээр энэ тушаалыг бас хүчингүй болгож байж энэ гэрээ маань хийгдэх ёстой байсан гээд эрх зүйн хувьд ийм ойлгомжгүй бас зөрчилтэй асуудлууд үүссэн. 


Үүнийг бид нар хууль дүрэмд нийцүүлээд зөрчлийг арилгах ажлыг бол Боловсрол, соёл, шинжлэх ухааны яамнаас хийж байгаа. Ер нь зүгээр үзэсгэлэнг нэгэнтээ олон улсад гэрээ нь хийгдсэн байгаа юм чинь боломжийн түвшинд байгаа музей үзмэрүүдийн түвшинд зохион байгуулъя гэдэг утгаар миний бие Буянт-Ухаагийн гааль яг тэр хилийн бүсэд нь байж байхад нь бүр өөрийн биеэр очиж ажилласан. 


Газар дээр нь ямар шийдвэр гаргахыг хүссэн бэ гэхээр хосгүй үнэт зүйлийнхээ 10, 91 дэсийн 17 зүйлээ үлдээгээд бусад 200 гаруй үзмэрүүдээ гаргаад музейгээ гаргаж болохгүй юм уу гэдэг саналыг тавихад яг хариуцаж байгаа хүмүүс болохоор үнэт зүйл л гарахгүй бол гарч болохгүй гэдэг ийм шалтгаан хэлсэн. 


Тийм болохоор бид бас өнөөдөр хууль хяналтын байгууллага Үндэсний аюулгүй байдлын зөвлөлөөс өгсөн зөвлөмжийн дагуу бас болгоомжлох нь зүйтэй. Монголын ард түмний үнэт өвийг бас бид нар журмынх нь хүрээнд шийдэх нь зүйтэй гэсэн байдлаар 1 дүгээрт хандсан байж байгаа. 

2 дугаарт нь хадгалалт хамгаалалт олон улсын гэрээний хувьд бол асуудлыг бас нягтлаад үзэхээр яг үнэхээр хосгүй үнэт зүйлээ нэг талд нь мөн бусад зүйлүүдээ гэсэн байдлаар хайрцаглаж хадгалж хамгаалж аюулгүй байдлыг нь хангах ёстой байтал энэ зүйлүүдээ нэлээн холиод бас журам зөрчсөн байдал анзаарагдсан учраас газар дээр нь таслан зогсоох үүргийг бол миний хувьд өгөөд ингээд өнөөдөр энэ асуудлыг эцэслэн нэг Засгийн газрын түвшинд хэлэлцээд тэгээд шийдвэрээ гаргах байх. 

Зүгээр олон улсын хэмжээнд гэрээ хийгдээд энэ хийгдэхгүй байгаа гэдэг нь мэдээж хэрэг Монгол Улсын нэр хүнд энэ чиглэлээр ажилласан эрдэмтэн судлаачдын олон жилийн ажлын үр мөн боловч хэд хэдэн зүйлийг бидэнд бас яг анхааруулсан байгаа юм. Гэрээ хэлэлцээрийг олон улсын түвшинд хийхдээ үнэхээр энэ үнэт өвийг тэр олон улсын түвшинд хадгалалт хамгааллын түвшинд даатгалыг сайн чадсан юм уу, үгүй юм уу гэрээ нь хууль эрх зүйн хувьд чадамжтай байна уу, үгүй юу, цаг хугацааны хувьд үнэхээр хадгалалт хамгаалалт нь ямар байх юм бэ ямар нэгэн байдлаар энэ үнэт өвүүд солигдохгүй байх харуул хамгаалал нь сайн байх гэдэг баталгаа байгаа юм уу, үгүй юу гэдэг асуудлуудыг бид нар үзэсгэлэнгээ гаргахаас нь өмнө процессын хувьд ер нь нэлээн сайн журамлаж хийх ёстой юм байна лээ гэсэн ийм асуудал, ийм байдлаар асуудалд хандаад байж байгаа. 
М.Энхболд: Би зочин танилцуулъя. Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Нийгмийн даатгалын хэлтсийн ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэн ажлын амжилт сайн сайхныг хүсэн ерөөе. Д.Тэрбишдагва гишүүн асуултаа асууя. 
Д.Тэрбишдагва: Энэ шийдвэр нь 8.4-т заасны дагуу Засгийн газраас Төрөөс шинжлэх ухаан, технологийн талаар баримтлах бодлогыг Засгийн газрын 2017 оны тогтоолын ард байгаа хавсралттай холбогдуулаад Их Хурлын шийдвэрийг өөрчилж байгаа юм байна л даа. Ингэж ойлгож болох уу энэ чинь одоо Засгийн газрын тогтоол гэдэг маань яг хуулийн дагуу боловсруулсан тогтоол уу энэ өөрөө хууль уу? 
Төрөөс шинжлэх ухаан, технологийн талаар баримтлах бодлого нь яг хуулийн 8.4-т зааснаараа хууль уу аль эсхүл энэ тогтоолын хавсралтаар батлагдсанаараа Засгийн газрын шийдвэр үү гэж нэг тийм юм харагдаад байна. 

Нөгөө талаасаа энэ шинжлэх ухаан цаашдаа энэ хуулиуд чинь уг нь зааж байхдаа шинжлэх ухааны салбарт тодорхой мөнгө тавьдаг, тодорхой хувь тогтоодог байсан юм. Одоо энэ Европын холбооны шинжлэх ухаанаа дэмжиж байгаа дэлхийн хөгжилтэй улс орнууд яг шинжлэх ухааны салбарт хуульдаа бол яг 3 хувь гээд ингээд оруулсан. Зарим нь бол 5 хувь. ДНБ-нийхээ 3 хувь, 5 хувь. 
Манай шинжлэх ухаанд зориулж байгаа мөнгө бол ДНБ-ний 0.02-0.03 хувь байгаа. Тэгэхээр өнөөдөр бид шинжлэх ухааны салбарын хөгжлийн талаар шинжлэх ухаан дэвшилтэд технологийг шинжлэх ухааны дэвшлийг технологийг нэвтрүүлэх нөгөө орчин үед дэлхий нийтээрээ инноваци гэж ярьж байгаа үед энэ инновацийн төслийг хэрэгжүүлэх тэгээд л start компани энэ тэр гээд яриад ингээд шинжлэх ухааны дэвшлээр ингээд эхлүүлээд явж байгаа энэ маш их инновацийг үйлдвэрлэлд нэвтрүүлж ингэж явж байгаа энэ компаниудад аж ахуйн нэгжүүд энэ тэрийг хэрэгжүүлнэ гэдэг ойлголт бол Монгол Улсад хэцүү л дээ. 
Тэгээд энэ БНХАУ гэхэд бол 10-аад жилийн өмнөөс ярьсан. 5 жилийн өмнөөс Ерөнхий сайд нь бол бүр инновацийн талаар бүр Хятадын Давос гэсэн том чуулга чуулга уулзалт дээр илтгэл тавиад сая бол албан ёсоор дэлхий нийт оюуны өмч, инновацийн талаар ярилаа. 
Тэгэхээр одоо энэ хуулиуд дээр би ерөөсөө олж харж чадахгүй байгаа юм л даа. Ерөөсөө байхгүй байгаад байгаа юм. Яг шинжлэх ухааныхаа салбарыг л бид тулгуурлаж улс орны хөгжлийг шинжлэх ухааны салбарыг үйлдвэртэй холбож өгч инноваци аж үйлдвэрлэлийг хослуулан хөгжүүлж байж эдийн засгийн хөгжил өөрөө дээшилнэ. Одоо бол манайх чинь эдийн засгийн аюулгүй байдал энэ тэр гээд маш их юм яригдаж байгаа учраас цаашдаа энэ хууль дээр энэ шинжлэх ухааныхаа асуудлыг жаахан ярихгүй бол Шинжлэх ухааны академи бол мундаг бүтээлүүд хийсэн. Тэнд бол ёстой нээрээ мундаг тархинууд байна. Харамсалтай нь тоног төхөөрөмж нөхцөл байдал бол байхгүй муу. Авч байгаа цалин хөлс бол тааруу гэсэн нэг. 

Хоёр дахь асуудал энэ Монгол Улсад асар их хэмжээний энэ гадна дотно өөрсдийгөө танилцуулах энэ археологийн том судалгаа маш их зүйлүүд байна. Энэ нь бол хадгалах газар байхгүй контейнерт л хадгалж байгаа шүү дээ яг үнэнийг хэлэхэд. Тэгээд гадагшаа дотогшоо дэлхийн том, том улс орнуудад энэ том үзэсгэлэнд гаргаад тэр байтугай тийм агааржуулалттай маш их өндөр хамгаалалттай тийм газар бараг хадгалах Монгол Улсыг сурталчлан үзүүлэх тийм чиглэлээр ажил зохион байгуулахгүй бол зуны цагт нь халдаг, өвлийн цагт нь хөлддөг тэгээд нэг контейнерт манайх юуны археологийнхоо юуныхаа үнэт зүйлүүдийг түүхийн үнэт зүйлүүдийг хадгалж байгаа шүү дээ. 


Ийм зүйл дээр одоо цаашдаа энэ шинжлэх ухааны чиглэлээр энэ хууль дүрэм дээрээ харж үзэх үүнийгээ хөрөнгө мөнгө суулгах чиглэлээр энэ хуулиудыг яах вэ энэ хуулийг нэгийг нь хүчингүй болгоод нэгийг нь бол хэрэгжүүлж явахаар л юм. Яг ийм зүйлүүдийг цаашдаа энэ хуулиудыг шинэчлэн найруулах шинэ бодлого ... /минут дуусав/

М.Энхболд: Ц.Цогзолмаа сайд хариулт өгнө. 

Ц.Цогзолмаа: Би Д.Тэрбишдагва гишүүний тодруулж байгаа зүйл дээр дараах зүйлүүдийг хэлье гэж бодож байна. Үнэхээр Монгол Улсын төрөөс шинжлэх ухаан технологийн салбарыг хөгжүүлэх чиглэлээр бас үнэхээр дорвитой бодлого шаардлагатай байгаа гэдэгтэй бол санал нэг байгаа. Гэхдээ үүнийг одоо үнэхээр яаж тодорхой түвшинд ямар байдлаар  хийх юм бэ гэдэг дээр бид нар өнөөдрийнхөө байгаа байдал дээр шинжлэх ухааныхаа академи түүний харьяанд байгаа 20 гаруй шинжлэх ухааны хүрээлэнгүүдийнхээ эрдэмтэн судлаачидтай хамт үнэхээрийн бодит байдал нөхцөл дээрээ суурилсан судалгаа шинжилгээ хийх зайлшгүй шаардлагатай байгаа юм. 

Шинжлэх ухааныхаа салбарыг Монгол Улсын хөгжлийн бодлоготой яаж уялдуулж хөгжүүлэх вэ гэдэг энэ концепцио бид нар үнэхээрийн гаргаж ирэх шаардлагатай байгаа. Би 2 тоо та бүхэнд хэлье. Өнөөдөр Монгол Улсын шинжлэх ухааны салбарт нийтдээ 1834 эрдэмтэн судлаачид ажиллаж байна. Дундаж цалин нь 648000 төгрөг. Саяын Д.Тэрбишдагва гишүүний хэлдгээр ДНБ-ний 0,11 хувь нь шинжлэх ухааны салбарт зардал болж зарцуулагдаж байгаа. 

Боловсролын салбар дотроо боловсролын салбарын нийт төсвийн 2,7 хувийг эзэлж байгаа. Тэгэхээр энэ дүнгээр аваад үзэхэд үнэхээрийн чамлалттай хөрөнгийг бид нар шинжлэх ухаан руу тавьж байгаа юм байна анхаарч байгаа юм байна гэдгийг бол бас анзаараад ирэх жилүүдэд бид нар ер нь улсынхаа хөгжлийн бодлогод мөн салбарын саяын бас Ё.Баатарбилэг гишүүний хэлснээр археологи түүхийн хүрээлэн бусад бодлогын түвшинд хөгжүүлэх шаардлагатай байгаа шинжлэх ухааны судалгааныхаа байгууллагуудын чадамж хүний нөөцийн чадавхыг сайжруулах чиглэлээр томоохон төслүүдийг санхүүжүүлэх түвшинд санхүү хөрөнгө мөнгөний дэмжлэг үзүүлэх зайлшгүй шаардлагатай байгаа. 


Энэ чиглэл дээр бодлогын яамны зүгээс бид нар үнэхээрийн судалгаа хийж байна. Өнөөдөр Шинжлэх ухааныхаа академитай мөн хүрээлэнгийнхээ эрдэмтэдтэй хамтраад ажлын хэсгийг байгуулаад өнөөдөр системийн түвшинд анализ хийх, оношилгоо хийх ойрын жилүүдэд юу хийх вэ, дунд жилүүдэд ер нь цаашдаа энэ хүрээлэнгүүдээ ямар түвшинд ямрыг нь нэгтгэх юм бэ, ямрыг нь бие даалгах юм бэ гээд ингээд бүтэц зохион байгуулах бодлого зохицуулалтын түвшинд сайжруулах чиглэлээр ажиллаж байгаа.  

М.Энхболд: Гишүүд асуулт асууж, хариулт авч дууслаа. Үг хэлэх гишүүн байна уу? Д.Лүндээжанцан гишүүнээр тасаллаа. Ж.Мөнхбат гишүүн үг хэлнэ. 
Ж.Мөнхбат: Шинжлэх ухаантай холбоотой энэ асуудлыг өнөөдөр ярьж байгаа нь туйлын зөв байгаа юм. Гэхдээ нэг асуудал байна. Манай намын 2016 оны Улсын Их Хурлын сонгуулийн мөрийн хөтөлбөр дээр шинжлэх ухааны төсвийг хэд дахин нэмнэ гэсэн гэж байдаг билээ 2 дахин шүү дээ. 

Ингээд өнөөдөр бид бүхэн шинжлэх ухааны төсвийг нэмэх нь байтугай танаад явж байгаа. Үүнийг цаашдаа Сангийн сайд анхаарах ёстой. Сангийн сайд 2019 оны улсын төсвийг оруулж ирэхдээ Монгол ардын намын сонгуулийн мөрийн хөтөлбөрийн амлалтыг биелүүлэх ёстой. Үүнийг би 1 дүгээрт хэлье. 

2 дугаарт эртний Түрэг Улсын Орхон тамирын хөндийгөөр төвлөрч гал голомтоо байгуулж байсан Хөх түрэгийн үг байдаг юм. Хадны бичээс. Хаад ноёд нь толгойгоо, хатад эмс нь хормойгоо мэдэхээ больсон цагт Түрэг улс мөхөв. Үеийн үед үрийн үрд санагтун гэж. Тийм учраас толгойгоо тордох ёстой. Тархиа тарих ёстой. 

Бид нар тариа тарина гэж олон юм яриад байгаа. Энэ тархиндаа тариа тарих цаг болсон шүү. Үүнийг Монгол Улсын Их Хурал Монгол Улсын Засгийн газар хийж хэрэгжүүлэх ёстой гэж би боддог юм. 

Д.Тэрбишдагва гишүүний хэлж байгаа үнэн шүү дээ. Монголын өнөөдөр Монгол гэдэг нэрийг гаргах Монгол гэдэг улс үндэстэн төрт ёс 2000 биш 3000, 4000 жилийн өмнө байсан гэдэг тэр Буган чулууны бичээс, энэ бүхнийг тайлсан бүх юмнууд гараад байхад бид нар ажин түжин л байж байгаа. Архангай аймгийн Эрдэнэмандал сум, Хайрхан сумаас гарсан гол мод 1, 2 гэдэг юм байгаа. Хүннүгийн  хаадын олдвор олдсон. Өнөөдөр үүнийг хаана хадгалж байна гээч Монгол Улс хадгалж чадах музей байхгүй. Байр сав байхгүй. Худалдаа хөгжлийн банкны нөгөө банкны төлбөр төлж хадгалдаг тийм хадгаламжийн хэсэгт байрлуулаад хүнд үзүүлэхдээ хөөрхий минь авчраад сургууль дээрээ авчирч дэлгээд үзүүлж байгаа. 
Гэтэл тэр олдсон олдвор тэр хадгалж байгаа юм нь дэлхийд хосгүй үнэт өв. 2000, 3000 жилийн өмнө Ромын хаанаас Монголын Хүннүгийн хаанд бэлэглэсэн бүх бэлэг, бүх олдворууд алт мөнгөөрөө эрдэнэсээрээ байж байгаа. Монголын төр өнөөдөр иймэрхүү л байдалтай байж байгаа. Бид нар ганцхан ширхэг орчин үеийн стандартад нийцсэн музей барьж чадахгүй л байж байгаа. Том, том юм яриад л. 
Тийм учраас энэ шинжлэх ухааны салбарын энэ соёлын үнэт өв, ялангуяа энэ улс үндэстний том язгуурын асуудлыг хөндсөн энэ юм дээр хөрөнгө оруулах цаг нь болсон. Тэгэхэд яаж байна Казакстан, Киргизстан, Турк, Хятад бүгдээрээ төрөөсөө мөнгө тавьж байгаад түүхэн кино хийж байгаа. Хэдэн тэрбумаар нь. Түүхэн олдворуудыг олох, ухах, археологийн байгууллагад археологийн багуудад нь мөнгө гаргаж байгаа. Түүхэн музейнүүдийг нь байгуулж байгаа. Түүхэн тархи угаах энэ бүх юмнуудаа хийж байгаа. 
Үүнийг өнөөдөр Монголын төр Монгол Улсын Их Хурал Засгийн газар хийх цаг нь болсон. Тийм учраас би нэг л үгийг хэлье гэж бодож байгаа юм. Толгойгоо тордож, тархиндаа тариа тарьцгаагаач. Энэ чиглэл рүү Улсын Их Хурал, Засгийн газар ажиллаач. Ийм л бодлогыг бүгдээрээ цаашдаа дэмжмээр байна. 2016 оны Улсын Их Хурлын сонгуулиар Монгол ардын намын амласан шинжлэх ухааны салбарын зардал төсвийг 2 дахин нэмэгдүүлнэ гэсэн үгэндээ хүрээч гэдгийг би хүсэх байна. 


М.Энхболд: Д.Тэрбишдагва гишүүн үг хэлнэ. 


Д.Тэрбишдагва: Энэ улс орны хөгжилд энэ шинжлэх ухааны салбарын хөгжил, технологийн хөгжил, инновацийн хөгжил одоо сүүлийн үед бол үйлдвэржилтийн 4 дэх хувьсгал энэ тэр гээд яриад эхэллээ. 

Тэгээд ингэж байхад манай төсөв өөрөө хэд билээ? Герман энэ тэрийн төсөв бол одоо хэдэн 100, миллиардаар энэ төсөвт тийм газрын 3 хувь нь зарим газар 5 хувь нь ингээд орохоор чинь хэдэн 10 миллиардын төсөв дээр л тавьж байгаа юм л даа. 

Тэгэхээр манай хувьд бол одоо ингээд сая хэлж байхад өнөөдөр шинжлэх ухааны бүтээл дэлхийн бүтээл гаргаж байгаа хүмүүс 600000 төгрөгийн цалингаар ямар ажил хийх вэ. Тийм учраас энэ яагаад сүүлийн үед залуучууд оюунлаг залуучууд шинжлэх ухаанаас зугтаад төрийн алба данхайгаад төрийн албаны ажилтан болоод л тэгээд яг төрийн албан дээрээ ерөөсөө мерит систем энэ тэр гэж байхгүй ерөөсөө ажил хийж чадахаа больсон нэг иймэрхүү байдал энэ чинь тогтолцооны гажуудал болоод байгаа юм биш үү. 


Тийм учраас үүнийг жаахан анхаарч ажиллаач. Дараагийн хууль тогтоомж орж ирээд ерөөсөө л одоо шинжлэх ухаан дээр тулгуурласан бодлогогүйгээр энэ том гүрнүүдтэй бид өрсөлдөнө гэж байхгүй. Ажлын байрыг оюунлаг ажлын байрыг бий болгохгүйгээр энэ хөгжинө гэж байхгүй. Тийм учраас бол энэ оюунлаг энэ ийм чиглэлээр энэ хуульдаа Ц.Цогзолмаа сайд арай нэг өөрөөр бодоод тэгээд хувь тогтоомоор байна. ДНБ-ний тэдэн хувь гэдэг юм уу тэгээд тогтоогоод түүгээр нь жаахан шахаад ажиллая. 

Бид хэрэгтэй хэрэггүй зардлууд зөндөө л гарч байгаа машин унаанаас авахуулаад энэ тэндхийн янз янзын юмнууд бол зөндөө гарч байгаа. 


Нөгөө талаас бол Монгол Улсыг сурталчлах гол юм бол Монгол чинь бол дэлхийн ерөөсөө дэлхийн түүх байгаль дээрээ байгаа ганцхан улс байна. Хүрэл зэвсгийн үеэс чулуун зэвсэг тэгээд дараагийн үе шатнаас авахуулаад ингээд бүх түүх Монголын байгаль дээр нь жинхэнэ байгаль дээр нь музей үзэх юм Монголоос өөр дэлхийд ямар ч улс байхгүй. Яагаад гэвэл хотожсон энэ тэр учраас. 

Тийм учраас энэ археологийн судалгаануудын энэ үнэт материалуудыг цаашдаа дэлхийн том, том музейтэй ярьж 1 дүгээрт Монгол Улсаа сурталчилж одоо ийм түүхтэй улс гэсэн нөгөө талаасаа бол Монгол Улсынхаа тэр үнэт олдворуудыг ингэж контейнерт хадгалдгийг болимоор байна. Өөр нэг асуудал бол энэ 2020 онд Чингис хаан түүний өмнөх үе дараагийн үе гэсэн үзэсгэлэнг европын холбооны улсуудаар тавина гээд ярилцаад хэдэн жил болж байгаа юм. 

Тэгээд одоо энэ чинь ингэж байхад бид нарыг бэлтгэл ажлаа хийх гэж байх хооронд энэ чинь явна. Австри, Унгар, Франц, Герман, Турк гээд энэ бүгдээрээ сонирхож байгаа. Энэ бол Монгол Улсыг дэлхийд сурталчилж ямар түүхтэй гэж харуулах том юм шүү. Тэгэхгүй бол одоо дэлхийг бол бид чинь Чингис бусад улс оронд Чингис хаанаар тодорхойлдог байсан бол энэ чинь дэлхийн хамгийн том эзэнт гүрэн хэчнээн удаан байгуулснаас нь авахуулаад үүнийг гаргаж үүн дээр анхаармаар байна. 

Бас нэг асуудал бол энэ хөөрхий нэг хэдэн Монголч эрдэмтэд дэлхий дүүрэн байгаа юм байна. Ялангуяа европын холбоо тэр нэг Австри, Герман энэ тэрд яаж ийгээд аваад явах гээд зүтгээд байдаг Монголын төлөө шүү. Монгол судлалын төлөө. Тэд нар нэг хэдэн ганц хоёр орон тоо нэмэх гэхээр Германы тал нь бол юу европын тал нь бол тодорхой хэмжээний хөрөнгө мөнгө гаргадаг. Манайхаас ганц хоёр хүний цалин өгч л чадахгүй байгаа шүү дээ. Энэ чинь тэгээд цаашдаа Монголыг сурталчилдаг тэр дэлхийн эрдэмтдээ бид алдах юм бол тэгээд өөр Монголыг хэн сурталчлах вэ гэх мэтээр энэ хэд хэдэн зүйлийг Ц.Цогзолмаа сайд аа, өнөөдөр бол энэ яах вэ тогтоолын төсөл хүчингүй болгоод нэг тогтоолыг хэрэгжүүлнэ гэдэг бол нэг асуудал. 

Цаашдаа энэ шинжлэх ухаан технологи, инновацийн чиглэл дээр бол бүр онцгой ... /минут дуусав/
М.Энхболд: 1 минут Д.Тэрбишдагва гишүүнд 1 минут нэмж өгье. 
Д.Тэрбишдагва: Энэ дээр онцгойлон анхаарч шинжлэх ухаан технологийн үндэс дээр суурилсан эдийн засгаа хөгжүүлэх инноваци дээр суурилсан эдийн засгаа хөгжүүлэх, оюуныхаа потенциалыг хамгаалах, оюуны өмчөө хамгаалах энэ чиглэлээр бол бид одоо үнэхээр дорвитой ажил хийхгүй бол энэ ойр зуурын хэрүүл хийж бие биеэ шоронд оруулж ингэсээр байтал одоо ерөөсөө хамаг цаг барлаа. 
Бусад улсууд ижил гараанаас ирсэн улсууд биднээс хэд дахин илүү түрүүлээд хөгжлөө. Ийм учраас энэ чиглэл дээрээ тулгуурлаж энэ бүтээгч нарыг эрдэмтэн нараа ийм хүмүүсээ дэмжлэг цаг болсон. Ийм учраас үүн дээр бол бүр онцгойлон анхаарч хамтран ажиллая. Хөрөнгө мөнгийг нь бүгдээрээ нэмье. Энэ улс орныхоо язгуур хөгжлийнхөө концепци дээр бол онцгойлон анхааръя гэдэг дээр санал хэлмээр байна. Тэгээд бол дахин сайжруулж боловсруулж оруулж ирээрэй гэж хүсэж байна. Баярлалаа. 

М.Энхболд: Д.Лүндээжанцан гишүүн үг хэлнэ. 

Д.Лүндээжанцан: Би энэ тогтоол хүчингүй болгох тухай асуудал орж ирж байна. Энэ бол Хөгжил төлөвлөлтийн хууль гараад түүний дагуу яам бодлогоо боловсруулаад Засгийн газраараа батлуулсан учраас тийм үү Их Хурлын тогтоолоор 1998 онд батлагдсан нэг тогтоол, тэгээд Засгийн газраас хуулийн дагуу гарсан бодлого хоёр байгаа. Ийм учраас сүүлийнх гээд ингээд хуулийн дагуу дагаад урдхыг нь бол хүчингүй болгож байна гэж ингэж ойлгож байна. 

Ийм учраас бол одоо 1998 оныхоо тогтоолыг бол хүчингүй болгоё гэж. Энэ бол ойлгомжтой хэрэг. Манай энэ гишүүдийн асуулт сайдын хариулт тэгээд гаргаж байгаа саналуудтай холбогдуулаад би ганц нэгхэн зүйл хэлье гэж ингэж бодож байгаа юм. 

Шинжлэх ухааны академийн энэ хүрээлэнгүүд байна. Дээр нь том хүрээлэнгүүд байна. Эрдэм шинжилгээ туршилтын төвүүд байна. Тэгээд ингээд бүтэц бол сайхан бүтэц бол байна. Түүнийгээ амь оруулаад ажиллуулах гэхээр мөнгө төгрөгөөр нь дутсан байдаг. Тэгэхээр үүн дээр байна шүү дээ их олон жил ярьж байгаа юм. Одоо би бүр ярихаас санаа зовоод ярьж чадахаа байсан. Ийм л зүйл шүү дээ. 


Тэгээд тэртээ тэргүй бүгдийг нь одоо ямар ч байсан татан буулгаагүй аваад ирсэн нь бол би их юм гэж бодоод байгаа байхгүй юу. Ер нь бол татан буулгая гээд байсан. Тэгээд ямар ч байсан хадгалаад хүрээд ирсэн. Одоо үүнийгээ нэг жаахан идэвхтэй болгохын тулд түрүүний ярьдаг аж үйлдвэрийн 4 дүгээр хувьсгал хиймэл оюун ухаан инноваци гэж ингэж ярьж байгаа үед энд чинь бидний л барих гол бэлтгэгдсэн потенциал маань байж байна. 

Одоо үүнийгээ тордоод гадаад орнуудад бол их бэлтгэгдсэн байна. Манай боловсон хүчнүүд. Дутуу байгаа нь үнэн гэлээ гэхдээ хийх ажил бол их байгаа. Тэгэхээр хийхийн тулд мөнгө л хэрэгтэй л байна л даа. Үүн дээр их ухаан гаргаж зориг гаргах шаардлага байна гэдгийг бол хэлэхийг хүсэж байна. 

2 дугаарт тэр үзэсгэлэн гадагшаа явдгийг бол 1990-ээд оны эхнээс л шүүмжилж гарсан. Янз бүрийн хардлага сэрдлэг ч л гарсан. Гэхдээ эх орноо бол сайн сурталчилсан. Түүнийг бол үгүйсгэх аргагүй. Би ганцхан юманд бол тэр хадгалалт хамгаалалттай холбоотой зүйл дээр бол санаа зовж байгаа хүмүүстэй ижил саналтай байна. Үүн дээр анхаарах ёстой. 

Тэгэхээр Ц.Цогзолмаа сайд аа, та нар Засгийн газар дээрээ ярих үедээ байна шүү дээ тэр ногоон дарь эхийг ганцааранг нь үлдээхэд бол болох юм шиг байна лээ. Би бас энэ академийнхан энэ тэртэй ярьсан. Одоо байна шүү дээ олон удаа өмнө нь гарсан. 300000, 400000 долларын даатгалтай гарч байсан. Үнэлж болохгүй л эд шүү дээ Монгол хүний л оюун ухаан ураар бүтсэн. Тэгэхээр үүнийг байна шүү дээ энэ бол үүнийгээ бол харуул хамгаалалттай газар нь хадгалаад тэгээд хүмүүс очиж бас мөргөдөг сүсэглэдэг эд л дээ. 

Тэгээд 6 сарын хугацаанд сүсэглэдэг улсууд нь хамгаалдаг улсууд нь Солонгос виз гаргаж явж тэнд очиж мөргөх л ажил гарах гээд байгаа юм л даа. Тэр нь хамаагүй. Ер нь бол байна шүү дээ ганц ногоон дарь эхийг байна шүү дээ үлдээхэд цаана Хүннүгийн дурсгал, Түрэгийн дурсгалууд тэгээд одоо их эзэнт улсын үеийн дурсгалууд бол хангалттай хосгүй үнэт зүйлүүд нь бол байж байна. 

Тэгэхээр энэ явцад ялангуяа энэ сав баглаа боодол тээвэрлэх явцын аюулгүй байдал гэдэг том асуудал байдаг. Очсон хойноо бол сайн хамгаалдаг юм байна. Тэр мэдээж хэрэг тэр том музей юунууд чинь бол сайн хамгаалалттай байдаг. Яг энэ завсрын дамжлаг дээр их сайн анхаараарай гэдгийг би бол сануулж хэлье гэж ингэж бодож байна. 
М.Энхболд: Гишүүд үг хэлж дууслаа. Санал хураана. Байнгын хорооны саналаар “Тогтоол хүчингүй болсонд тооцох тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
59 гишүүн оролцож 69.5 хувийн саналаар санал дэмжигдлээ. Үзэл баримтлалыг хэлэлцэх нь зүйтэй гэж гишүүдийн олонхи нь үзсэн тул тогтоол хүчингүй болгох тухай Улсын Их Хурлын тогтоолын төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. Дараагийн асуудалд оръё. 
“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэж эхэлье. Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна. 

Ц.Нямдорж: Улсын Их Хурлын дарга, эрхэм гишүүд ээ, 
2016 оны сонгуулийн дараа Засгийн газар бүтэц бүрэлдэхүүний асуудлыг шийдвэрлэхдээ Оюуны өмч, Улсын бүртгэлийн газрын нэг агентлагийн байдлаар зохион байгуулж ажиллаж байна. Ер нь цаашид энэ Оюуны өмчийн байгууллагыг тусад нь гаргаж бие дааж ажиллуулах шаардлага байгаа учраас энэ саналыг та бүхэнд танилцуулж байна. 
Бүртгэл, оюуны өмч хоёр бол тусдаа 2 өөр үйл ажиллагаа. Манай улс оюуны өмчийн байгууллагад элсээд нэлээн хэдэн жил хамтарч ажиллаж байгаа. Нэлээн хэмжээний дэмжлэг авдаг. Цаашдаа энэ чиглэлээр бие даасан агентлагийн хувиар үйл ажиллагаа явуулах шаардлага байгаа учраас Засгийн газрын хуралдаанаар энэ асуудлыг  хэлэлцэж оюуны өмчийг бие даалгая гэсэн саналыг Их Хуралд танилцуулж байна. 


Ийм шийдвэр гарснаар зардал нэмэгдэхгүй. Энэ байгууллага энэ хойд талд хуучин Шинжлэх ухаан техникийн ордонд үйл ажиллагаа явуулж байсан. 40 гаруй хүнтэй ийм байгууллага. Нэгтгэсэн ч гэсэн хуучин байрандаа байгаад үйл ажиллагаагаа явуулж байгаа. Холбогдох зардал нь улсын төсөвт суусан учраас хүндрэл гарахгүй гэж үзэж байгаа юм. Ингээд энэ асуудлыг хэлэлцэж шийдвэрлэж өгөхийг хүсье. Баярлалаа. 


М.Энхболд: Ц.Нямдорж сайдад баярлалаа. Төслийн талаар Төрийн байгуулалтын байнгын хороо дүгнэлт гаргасан. Дүгнэлтийг Д.Тогтохсүрэн гишүүн танилцуулна. Д.Тогтохсүрэн гишүүнийг индэрт урьж байна. 

Д.Тогтохсүрэн: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 4 дүгээр сарын 19-ний өдөр Улсын Их Хуралд өргөн мэдүүлсэн “Тогтоолын хавсралтад нэмэлт, өөрчлөлт оруулах тухай" Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Төрийн байгуулалтын байнгын хороо 2018 оны 4 дүгээр сарын 24-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Оюуны өмчийн газар болон Улсын бүртгэлийн ерөнхий газрыг бие даан байгуулснаар Монгол Улс олон улсын гэрээгээр хүлээсэн үүргээ бүрэн биелүүлэх, Монгол Улсын Үндсэн хуульд заасан оюуны өмчийн эрхүүдийг баталгаатай эдлүүлэх, иргэний оюуны бүтээл туурвих, үр шимийг нь хүртэх үндсэн эрх бүрэн хангагдах боломжтой болно гэж хууль санаачлагч үзжээ.

Байнгын хорооны хуралдаанаар төслийг хэлэлцэх үед Улсын Их Хурлын гишүүд асуулт асууж, хариулт авч байсан болно.

Төслийг хэлэлцүүлэх үед Улсын Их Хурлын гишүүдээс санал гараагүй бөгөөд Байнгын хорооны хуралдаанд оролцсон гишүүдийн олонхи тогтоолын төслийн үзэл баримтлалыг хэлэлцэх нь зүйтэй гэж үзсэн болно.

Улсын Их Хурлын эрхэм гишүүд ээ,

"Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх эсэх талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
М.Энхболд: Д.Тогтохсүрэн гишүүнд баярлалаа. Ажлын хэсэг Хууль зүй, дотоод хэргийн яамны Хууль зүйн бодлогын Хууль зүйн бодлогын газрын дарга П.Сайнзориг дарга хүрэлцэн ирсэн байна. Асуулт байна уу гишүүдэд? Алга байна. Үг хэлэх гишүүн байна уу? Алга байна. Санал хураана. Н.Учрал гишүүний санаачилсан хуультай хэлэлцэх эсэхийг хоёуланг нь шийдээд Байнгын хороон дээр ажлын хэсэг байгуулаад тэгээд асуудлаа нэг мөр болгоод шийдээд явъя гэж тохирсон. Байнгын хорооны саналаар “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 
59 гишүүн оролцож 66,1 хувийн саналаар санал дэмжигдлээ. Тогтоолын үзэл баримтлалыг гишүүдийн олонхи нь хэлэлцэх нь зүйтэй гэж үзсэн тул “Улсын Их Хурлын тогтоолын хавсралтад өөрчлөлт оруулах тухай” асуудлыг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 
Өнөөдрийн хэлэлцэх асуудал бол ингээд хэлэлцэж дууссан тул чуулганы нэгдсэн хуралдаан үүгээр өндөрлөж байна. 
Дууны бичлэгээс буулгасан:

ПРОТОКОЛЫН АЛБАНЫ 
ШИНЖЭЭЧ
                                                                      Д.УЯНГА   

